
Planifikimi i orës mësimore – 1

	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1. Numrat dhe numërimi/Diskuto

	Situata e të nxënit:

Bisedë: Numrat janë rrotull nesh

	Rezultatet e të nxënit të kompetencave të fushës sipas temës mësimore: 

Nxënësi/ja:

· Thotë numrat sipas radhës (nga 1 tek 100, dhe mbrapsht nga 20 tek 0).

· Lexon numrat deri në 100.

· Krijon grupe me elemente të ndryshme kur është dhënë numri.

	Fjalët kyçe: 

Numër; grup; sasi e njëjtë
	Burimet dhe mjetet: 
libri i nxënësit, faqe 5
etiketa me numra

sende të ndryshme për numërim
	Lidhja me fushat e tjera ose me temat ndërkurrikulare:
Gjuha dhe komunikimi; Art

	Metodologjia dhe veprimtaritë e nxënësve

Të nxënët në bashkëpunim/pyetja e ditës

Vëzhgo – mendo – diskuto

Punë në dyshe

Punë me grupe

	Organizimi i orës së mësimit: 
Faza 1: Pyetja e ditës:  

· Ku i shihni numrat? Tregoni raste nga jeta e përditshme.

· Diskutim mbi bazën e figurës së librit. Diskutohet figura e dhënë, nxit nxënësit për të përdorur një fjalor të përshtatshëm. 

Faza 2: Të nxënët në bashkëpunim/Vëzhgo-mendo-diskuto
Zhvillohen veprimtari të tilla si:  

· Ngrini lart katër gishta, tregoni me gisht dy sy, më tregoni dy këmbë.....

· Cili nga ju mund të numërojë deri 100? 

Krijoni modele të ndryshme të numërimit deri në 100 me të gjithë klasën dhe më pas numërimin mbrapsht duke filluar nga 20

· Numërim me përplasje të duarve

Shkruani numra në skeda (kartonë të vegjël). Vendosini ato përmbys.
Kërkojuni nxënësve me radhë, të kthejnë një skedë dhe të përplasin duart për numrin që   

kanë aty. Nxënësit e tjerë numërojnë me mend dhe shkruajnë numrin në fletë.

Punë me grupe: Secili grup ka nga një figurë. Nxënësit do të diskutojnë për figurën ku do të përdorin sa më shumë fjali me numra. P.sh. – Në figurë shoh 24 libra, rafti i parë ka 12 libra...

Faza 3: Punë në dyshe:  Njëri nxënës do të vizatojë (lapsa)  aq sa thotë shoku tjetër. Më pas ndërrohen rolet. 

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· dallimin e numrave deri 100;

· numërimin 1 – 100 dhe mbrapsht nga 20;

· përshkrimin e figurave nëpërmjet numërimit të objekteve;

· vizatimin e objekteve sipas numrit të dhënë. 

	Detyra dhe punë e pavarur: 
Vizatoni 8 lule, 13 lapsa dhe 20 yje


Planifikimi i orës mësimore – 2

	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1A Numërimi i objekteve/Diskuto

	Situata e të nxënit: 
Duke ndërvepruar me njëri-tjetrin nxënësit numërojnë objekte deri në 20.

	Rezultatet e të nxënit të kompetencave të fushës sipas temës mësimore 

Nxënësi/ja

· numëron objektet deri në 20.

· zgjidh problema me fjalë të thjeshta 
· paraqit problemat  me anë të objekteve.

	Fjalët kyçe: 
Numër; Gjithsej; 
Më pak se...; Më shumë se...
	Burimet dhe mjetet: 
Libri i nxënësit, faqe 6

Materiale për numërim, kube, monedha, kopsa, rruaza, kube, lego etj.
fletë me kuti, lapsa me ngjyra
	Lidhja me fushat e tjera ose me temat ndërkurrikulare:
Gjuha dhe komunikimi; Art

	Metodologjia dhe veprimtaritë e nxënësve

Lojë me 3 - 4 nxënës

Vëzhgo – mendo – diskuto / Punë me gjithë klasën
Punë individuale

	Organizimi i orës së mësimit: 
Faza 1: Lojë: - Sa kube ka te qesja? 

Ngri 3 - 4 nxënës para klasës. U jepet nga një qese me ngjyra të ndryshme me disa kube. Nxënësit thonë se sa kube janë në qese, pa i numëruar, vetëm duke i prekur qeset e mbyllura. Shkruhen në tabelë numrat që thonë nxënësit. 

Për të gjetur numrin e saktë të kubeve në çdo qese, duhet t’i numërojmë.

Secili nxënës numëron kubet dhe bëhen pyetje rreth numrit të saktë dhe atij të thënë në fillim nga nxënësit.

Faza 2: Vëzhgo – mendo – diskuto/Punë me gjithë klasën
Secili nxënës do të nxjerrë  pesë lapsa . Kërko që të numërojnë sa kanë, më pas të heqin dy, t’i vendosin ato në kuletë. 

Sa lapsa keni në tavolinë?(3) Po në kuletë? (2) Sa janë gjithsej? (5 ose 2 dhe 3)

Më pas të shtojnë dhe dy lapsa të tjetër në kuletë.

Po tani, sa lapsa keni në tavolinë?(1) Po në kuletë? (4) Sa janë gjithsej? (5 ose 1 dhe 4)

· Përsërit veprimtarinë, duke numëruar dhjetë monedha, ndërkohë që i hidhni ato në një kovë. Pyetni sa monedha janë gjithsej në fillim.  Sa janë përsëri (gjithsej) nëse nxjerr njërën dhe e vendos mbi tavolinë. (Gjithmonë 10.) 

· Vendosni një rresht me kopsa mbi tavolinë. Kërkojini klasës të numërojnë me ty ndërkohë që ti tregon me radhë çdo kopsë. Kërkoji një nxënësi të shoqërojë secilën kopsë me një kub. Ne kishim (thuhet numri) kopsa. Sa kube mendoni se kemi? (I njëjti numër.)

Përsëriteni disa herë, duke alternuar numrin e kubeve me atë të kopsave, gjithmonë                duke bërë  pyetje të tilla si: Sa kube janë tani aty? Sa kopsa? A ka më shumë kopsa sesa kube?
Punohet faqja e tekstit.

Faza 3: Punë individuale: Vizatoni në tabelë disa lule, yje ose sende të tjera që mundeni. Në fletë nxënësit do të ngjyrosin me të kuqe aq katrorë sa (lule) janë vizatuar në tabelë.

Aktivitete të mundshme shtesë

Përdorni kube të mëdha (ose lego) për të ndërtuar një kullë dhe numërojini. 

Kërkojuni nxënësve të radhitin një kuti me domino, duke numëruar pikët e secilës domino.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· numërimin e saktë të objekteve.

· përgjigjen e pyetjeve

· ngjyrosjen sipas numrit të dhënë

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 3

	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1A  Numërimi i objekteve /Praktiko

	Situata e të nxënit: 
Duke ndërvepruar me njëri – tjetrin nxënësit numërojnë përpara nga 1 deri 20 dhe mbrapsht nga 20 deri 1. 

	Rezultatet e të nxënit të kompetencave të fushës sipas temës mësimore 

Nxënësi/ja

· numëron objektet deri në 20.

· zgjidh problema me fjalë të thjeshta 
· paraqit problemat  me anë të objekteve

	Fjalët kyçe: 

numërim përpara;
numërim mbrapsht;
numri që mungon
	Burimet: 
Libri i nxënësit, faqe 7
Numëratorë, rruaza të varëseve/magnetike, ngjitës shirit.
	Lidhja me fushat e tjera ose me temat ndërkurrikulare:
Gjuha dhe komunikimi;
Art

	Metodologjia dhe veprimtaritë e nxënësve

Lapsat në mes / punë me grupe
Të nxënët në bashkëpunim / punë me gjithë klasën
Punë individuale 

	Organizimi i orës së mësimit: 
Faza 1: Lapsat në mes / punë me grupe 

Nxënësit janë në grupe. Secili nxënës nxjerr një laps dhe e vendos në mes të tavolinës. Mësuesi zgjedh një laps; flet ai nxënës që ka lapsin. Mësuesi numëron deri në dhjetë duke mos thënë një numër.

Cili numër nuk është thënë? Si e gjete? Përsëriteni veprimtarinë me çdo grup.

Faza 2: Të nxënët në bashkëpunim/punë me gjithë klasën
· Tregoni historinë e Arbrit.

Arbrit i pëlqen të luajë me zare. Çdo ditë ai i fut zaret në xhepin e tij. 

Ndonjëherë ai i vendos zaret në këtë xhep (demonstroje) dhe ndonjëherë i vendos në xhepin tjetër

Në sa mënyra të ndryshme ai mund të vendosë pesë zaret në xhepa?

Vizatoni në tabelë dy xhepat dhe pesë zaret. Tregojini të gjithë në një xhep dhe më pas të gjithë në xhepin tjetër.

Po nëse ai vendos një zar në këtë xhep? Sa do t’i duhet të vendosë në xhepin tjetër?
Numëroni pesë figura magnetike. Më pas ngjit njërën prej tyre në njërin nga xhepat e vizatuar në tabelë dhe numëro pjesën tjetër. Njëri është në këtë xhep dhe kështu edhe 1, 2, 3, 4 duhet të shkojnë në këtë xhep. A ka ai akoma pesë zare? (Po.)Numërojini të gjithë së bashku 1, 2, 3, 4,5.

Kërkojuni nxënësve të punojnë me një shok dhe të gjejnë sa më shumë mënyra të ndryshme që Arbri t’i vendosi zaret nëpër xhepa. Ndërkohë që nxënësit po punojnë, shikoni dhe dëgjoni çfarë thonë dhe bëjnë. Sigurohuni që të gjithë e kuptojnë detyrën.

Përsëritet veprimtaria me 10 dhe 20 zare.

Bëni pyetje si p.sh: Sa mënyra të ndryshme gjete që zaret të shkojnë në xhepa?

· Punohet faqja e tekstit

Faza 3: Punë individuale – Shkruani numrin që mungon në secilin rresht:

1, 2, 4, 5, 6   (shkruhen në tabelë disa vargje me numërim përpara dhe mbrapsht)
Aktivitete të mundshme shtesë:

Përplas duart me rimë: Klasa numëron përplasjet e duarve

Numërimi: Deri ku mund të numërosh? Sa mund të numërosh duke ecur mbrapsht?

Numra: Cilët numra ke parë ose dëgjuar këtë mëngjes? Për çfarë u përdorën?

Mbaj të fshehur numrin: Përdorni një shkallëzim ose një rrugë ku të vendosësh numrat ose një krimb apo tren.

Mbuloni numrat me një petëz. Kërkojuni nxënësve t’ju tregojnë një nga numrat e fshehur. Nëse japin përgjigje të saktë, ata mbajnë petëzën. 

Luani në dyshe ose grupe të vogla.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· numërimin e saktë të objekteve.

· përgjigjen e pyetjeve

· gjetjen e numrit që mungon 

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 4

	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1B Të numërojmë duke luajtur /Zbulo

	Situata e të nxënit: 
Numërim përpara deri 20 dhe mbrapsht nga 20 nëpërmjet recitimit të vjershave për numrat.

	Rezultatet e të nxënit të kompetencave të fushës sipas temës mësimore 

Nxënësi/ja

· numëron objektet deri në 20.

· zgjidh problema me fjalë të thjeshta 
· reciton vargjet të vjershave për numrat

	Fjalët kyçe: 
Numra; numërim; recitoj
	Burimet dhe mjetet : 
Teksti, faqe 8 – 9

Numrat dhe vjershë me rimë për numrat
Boshte numerike të mëdha
Tabela ose letër për të mbajtur shënime
	Lidhja me fushat e tjera ose me temat ndërkurrikulare:
Gjuha dhe komunikimi; 
Art
Dituria e natyrës

	Metodologjia dhe veprimtaritë e nxënësve

Lojë me numra/punë me gjithë klasën
Të nxënët në bashkëpunim/punë në dyshe
Punë në grup

	Organizimi i orës së mësimit: 
Faza 1: Lojë me numërime/punë me gjithë klasën
Përdorni numra dhe vjershë me rimë që nxënësit mund t’i dinë. Ndërkohë që ata i thonë, bëni dhe veprime lëvizore duke përdorur nxënësit për të prezantuar numrat.

Kërkojuni nxënësve të tregojnë dhjetë gishta, pastaj pesë gishta. 

Më tregoni një mënyrë tjetër për të bërë 5? (dy gishta në një dorë, tre në tjetrën). 

Faza 2: Të nxënët në bashkëpunim/punë në dyshe
Kërkojuni nxënësve të punojnë me një shok për të bërë shtatën.

 Ju të dy do të më tregoni mua disa gishta, por totali duhet të jetë 7. 

Zgjidhni disa çifte që të tregojnë si e kanë formuar numrin 7 duke përdorur deri në katër numra.(5 dhe 2 ose 1 dhe 1 dhe 1 dhe 4). Paraqitni mënyra të ndryshme të formimit të numrit 7 në tabelë.

Kërkojuni nxënësve të shkruajnë mënyrat e ndryshme që kanë gjetur. Shkruani se çfarë thonë ata në tabelë. 

Kërkoni nëse ndonjë nxënës tjetër ka gjetur ndonjë paraqitje tjetër të numrit 7. 

Shkruajini ato. 

Tregoni që p.sh. 3 + 4 është e njëjta gjë si 4 + 3, vetëm se në paraqitje të ndryshme. 

Punoni faqen në tekst, e cila paraqet një vjershë me rimë për numrat. 

Kërkojuni nxënësve të thonë:

 Cili do të ishte numri më i madh nëse do përdorim të katër duart?(20) 

Cili do të ishte numri më i vogël nëse do përdorim të katër duart?(4) 

Cili do të ishte numri më i vogël duke përdorur një dorë (1) ose dy duar? (2) 

Cili do të ishte numri më i madh duke përdorur një dorë? (5) 

Faza 3: Punë në grup

Zgjidh gjashtë nxënës të dalin para klasës. Thuaj vjershën me rimë “Majmunët mbi krevat”. 

Pesë nxënësit e zgjedhur të jenë majmunët dhe nxënësi i gjashtë të jetë krokodili.

Shpjego që ata do të bëjnë veprimet ndërkohë që pjesa tjetër e klasës do të thotë vjershën.

Aktivitete të mundshme shtesë

Përdorni vjersha të tjera me rimë për numrat si p.sh “Pesë bretkosa me pika”, “Dhjetë në një krevat” etj., për të përforcuar numërimin para dhe numërimin mbrapsht.

Përdorni gjithmonë shenjën e numërorit ose figura për të prezantuar numrat dhe vjershat, kur është e nevojshme.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· numërimin përpara deri 20 dhe mbrapsht nga 20.

· përgjigjen e pyetjeve

· recitimin e vargjeve të vjershës

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 5

	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1B Të numërojmë duke luajtur /Praktiko

	Situata e të nxënit: 
Numërim përpara deri 20 dhe mbrapsht nga 20 nëpërmjet recitimit të vjershave për numrat dhe lojëra të ndryshme.

	Rezultatet e të nxënit të kompetencave të fushës sipas temës mësimore 

Nxënësi/ja

· numëron objektet deri në 20.

· emërton në  mënyra të ndryshme numrat deri 20.
· vendos në bosht numrat deri 20.

	Fjalët kyçe: 
Numra
numërim
vija e numrave (bosht numerik)
shuma 
	Burimet dhe mjetet:
Teksti, faqe 10-11

Loja e peshkimit (shikoni materialet plotësuese në fund të kapitullit dhe materialet shtesë te Portofoli i nxënësit)
Kube ose rruaza për numërim
Karta me numra nga 1 deri në 10 për çdo nxënës
	Lidhja me fushat e tjera ose me temat ndërkurrikulare:
Gjuha dhe komunikimi
Art
Dituria e natyrës 

	Metodologjia dhe veprimtaritë e nxënësve:

Recitim i vjershave të numrave/punë me gjithë klasën
Të nxënët duke luajtur/punë në dyshe
Punë individuale

	Organizimi i orës së mësimit: 

Faza 1: Recitim i vjershave të numrave/ punë me gjithë klasën

Ngrini nxënës për recitimin e vjershave të numrave të mësuara një orë më parë.

Zhvilloni veprimtari numërimi të bëra në orët e mëparshme.

Faza 2: Të nxënët duke luajtur/punë në dyshe
Tregojini klasës lojën e peshkimit. Shpjegoni se si luhet ajo:

Është një lojë për dy lojtarë. Secilit i duhet një bashkësi me peshq e prerë nga materialet plotësuese.

Vendosni të gjithë peshqit së bashku, përmbys mbi tavolinë. Ju do të keni gjithsej 20 peshq. 

Fillimisht kthen dy nga peshqit që janë përmbys. 

Merrni aq  kube sa tregojnë peshqit dhe shkruaj shumën. Mos i vendos peshqit përsëri përmbys.

Vazhdo peshkimin derisa të gjithë peshqit të jenë kapur. Shikoni tek shuma totale që keni. 

Kush ka shumën më të madhe? Kush ka shumën më të vogël? A keni ndonjë shumë që është e njëjtë me shumën e një tjetri? Luajeni lojën tre herë.

Ndërkohë që nxënësit janë duke bërë lojën, ecni duke vëzhguar nëpër klasë që të siguroheni se ata e kanë kuptuar detyrën. Kërkoni për ndonjë nxënës që ka vështirësi për numërimin nga një numër tek tjetri. Tregojuni atyre që nuk është e nevojshme që të fillojnë nga fillimi çdo herë, nëse ata e dinë numrin e parë.

Pyetini nxënësit se çfarë zbuluan ndërkohë që ishin duke luajtur lojën e peshkimit. A gjeti ndonjëri të njëjtën shumë edhe pse numrat që përdorën ishin të ndryshëm?

Merrni rezultatet dhe shkruani numrat në tabelë.

Demonstroni duke përdorur numrin 7. Ju mund të keni numrin 7. Më trego dy numra që bëjnë numrin shtatë. “1 dhe 6, 2 dhe 5, 3 dhe 4).

A ka rëndësi në cilën radhë janë numrat? 

Më thuaj një numër që ka vetëm një mënyrë për ta formuar nëse përdoren vetëm dy numra të tjerë.  (2 –shi mund të bëhet vetëm duke përdorur 1; 20 duke përdorur 10 dhe 10) 

Faza 3: Punë individuale

Në fletë A4 janë vizatuar boshte pa numrat.

Nxënësit do të vendosin numrat 1 – 20 dhe 20 – 1.

Është mirë që boshtet të fillojnë nga numra të ndryshme.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· numërimin përpara deri 20 dhe mbrapsht nga 20.

· pjesëmarrjen në lojë

· plotësimin e boshteve me numrat deri 20

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 6
	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1C Të lexojmë dhe të shkruajmë numrat deri në 20 /Zbulo

	Situata e të nxënit: 
Duke ndërvepruar me njëri – tjetrin nxënësit shkruajnë në mënyra të ndryshme numrat deri 20.

	Rezultatet e të nxënit të kompetencave të fushës sipas temës mësimore 

Nxënësi/ja

· numëron objektet deri në 20.

· zgjidh problema me fjalë të thjeshta 
· shkruan numrat sipas kërkesave të dhëna

	Fjalët kyçe: 
numra 

numërim

më shumë se...

më pak se...

pranë

para/pas
	Burimet dhe mjetet: 
Teksti, faqe 12

Paraqitje të numrave të cilët tregojnë variacione të ndryshme të përdorimit të numërorëve: autobusë me numrat në to, numrat e shtëpive, numrat e telefonit, numrat e targave të makinave
	Lidhja me fushat e tjera ose me temat ndërkurrikulare:
Gjuha dhe komunikimi

Art

Qytetaria

	Metodologjia dhe veprimtaritë e nxënësve:

Lojë në dyshe

Të nxënët duke luajtur/punë me gjithë klasën
Gjëegjëza me numra/punë individuale

	Organizimi i orës së mësimit: 

Faza 1: Lojë në dyshe
Zgjidhni dy nxënës që të dalin para. Kërkojini një nxënësi që të zgjedhë një numër nga numrat e

paraqitur dhe ta shkruajë atë me gisht në kurrizin e shokut. Pyesni nxënësin e dytë: Mund të thuash se cili ishte numri? A e kishte saktë?

Nxënësit ndërrojnë rolin dhe përsëritin veprimtarinë. Përsëriteni lojën me dyshe të tjera.

Faza 2: Të nxënët në bashkëpunim/Punë me gjithë klasën
Vendosni shabllonet e numërorëve plastikë ose prej druri në një çantë. Ngri një nxënës dhe kërkoji t’i identifikojë ato duke i prekur me dorë.

Më pas, do të marrë prej saj një numër, por nuk do ta tregojë. 

Shkruaje numrin në ajër që more nga çanta në ajër.

Nxënësi duhet të jetë i kthyer me kurriz nga klasa, në të kundërt vizatimi i numrit do të jetë mbrapsht. Zgjidhni disa nxënës që të hamendësojnë se cili numër është.

Nxirrni numrin poshtë copës dhe tregojani atë klasës. Vendoseni atë mbi tavolinë.
Zgjidhni një nxënës tjetër dhe përsëritni veprimtarinë derisa çanta të jetë boshatisur.

Punohet faqja e librit.

Faza 3: Gjëegjëza me numra/punë individuale 

Mësuesi thotë gjëzën me numra, nxënësit i shkruajnë në fletë:

Shkruani një numër që është më i madh se 7. 

Shkruaj një numër që është më i madh se 7 dhe  më vogël se 10. (8 ose 9) 

Shkruaj një numër që është pranë 15. (16 ose 14).

Shkruaj dhe më trego një numër që është më shumë se 16 dhe më pak se 18. (17)
Jepuni nxënësve kohë që të punojnë me gjëegjëza të tilla.

Kërkojuni disa nxënësve të krijojnë problemat ose gjëegjëzat e tyre për pjesën tjetër të klasës që do të japin përgjigjet.

Aktivitete të mundshme shtesë

Gjeni mënyra të ndryshme për të shkruar numra nga kutitë, katalogët, gazetat, revistat. Klasifikojini ato. Gjeni shembuj për mënyra të ndryshme të shkrimit të numrave deri në 9.

Jepni mënyra të ndryshme për të gjetur format e numrave dhe për të mësuar si t’i formojnë ato, si p.sh. një tabaka e cekët me rërë dhe numrat për t’i kopjuar.

Numëroni sasi të vogla si klasë dhe rriteni me një ose dy çdo herë. Përdor një bosht numerik të ilustruar për të bërë lidhjen midis fjalëve dhe numërorëve.

Përdorni gjurmën e një numri ose një tabelë me 100-numra si ndihmesë pamore. 

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· numërimin përpara deri 20 dhe mbrapsht nga 20.

· pjesëmarrjen në lojë

· shkrimin e numrave deri 20

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 7
	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1C Të lexojmë dhe të shkruajmë numrat deri në 20/ Praktiko

	Situata e të nxënit: 
Duke ndërvepruar me njëri – tjetrin nxënësit shkruajnë në mënyra të ndryshme numrat deri 20.

	Rezultatet e të nxënit të kompetencave të fushës sipas temës mësimore 

Nxënësi/ja

· numëron objektet deri në 20.

· zgjidh problema me fjalë të thjeshta 
· shkruan numrat sipas kërkesave të dhëna

	Fjalët kyçe: 
numra që mungojnë

vjen para/pas

është ndërmjet
	Burimet dhe mjetet: 
Teksti, faqe 13

Një krimb i gjatë me segmentet e trupit të etiketuara me numra nga 1 -20 (mund të vizatohet në tabelë ose në një letër të madhe në mënyrë që të shihet nga të gjithë nxënësit):
	Lidhja me fushat e tjera ose me temat ndërkurrikulare:
Gjuha dhe komunikimi

Art

Dituria e natyës 

	Metodologjia dhe veprimtaritë e nxënësve:

Lidhja e temës me njohuritë e mëparshme

Të nxënët në bashkëpunim

Punë individuale

	Organizimi i orës së mësimit: 

Faza 1: Lidhja e temës me njohuritë e mëparshme
Jepuni nxënësve një numër, si p.sh. 12 dhe kërkojuni atyre të vazhdojnë radhën e numrave deri në 20 duke numëruar një nga një. Përsëriteni veprimtarinë duke filluar nga një numër tjetër. Përsëriteni në një numër më të vogël, p.sh. 6 dhe kërkojuni atyre të numërojnë mbrapsht deri tek zeroja. Kërkoni nga nxënësit të thonë për klasën një numër për të filluar dhe një numër për të mbaruar, duke numëruar përpara dhe mbrapa.

Faza 2:Të nxënët në bashkëpunim/ punë me gjithë klasën
Tregoni krimbin me numra. Nxënësit do të mbulojnë një nga numrat me një copë letër.

Bëjeni këtë në mënyrë që nxënësit mos të shohin së çfarë numri mbuluat.

Çfarë numri kam mbuluar dhe si e gjete?

Dëgjoni shpjegimet. Mund të jetë “vjen pas”, “vjen para”, “është midis”.

Përsëriteni këtë herë duke mbuluar më shumë se një numër. Mbuloni një radhë numrash si p.sh. 4, 5, 6 ose 15, 16, 17. Cilët janë numrat që kam mbuluar dhe si e gjetët?

Përsëriteni edhe një herë, këtë herë duke u kërkuar nxënësve individualisht të shkruajnë secilin numër që mungon.

Punohet faqja e librit. Pyetje të mundshme rreth tekstit:

Çfarë dije për numërorët që të ndihmoi t’i vendosje sipas radhës?

A i vendose të gjitha etiketat në rregull që me herën e parë, apo t’u desh të bëje ndonjë ndryshim?

Faza 3: Punë individuale me shkrim: 

Plotëso me numrat që mungojnë: 

a) 3, 4, __ , ___, ___ , 7, ___ , ___           b) ___, ___, 10, 11, __ , ___ , ___ .

c)  9 , 8, ___ , ___, ___, 4, ___ , 2.            d) __ , 15 , 14, ___, ____ , ____. 

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· plotësimin e tabelës së tekstit

· përgjigjen e pyetjeve

· shkrimin e numrave deri 20

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 8
	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: Numrat dhe numërimi/ Unë tani di

	Situata e të nxënit: 
Duke ndërvepruar me njëri – tjetrin nxënësit numërojnë përpara për të arritur në një numër më të madh. Në mënyrë intuitive ata kuptojnë mbledhjen si numërim përpara.

	Rezultatet e të nxënit të kompetencave të fushës sipas temës mësimore 

Nxënësi/ja

· Thotë numrat në radhë (përpara, nga 1 -100, mbrapsht nga 20 – 0).

· Lexon dhe të shkruan numërorët nga 0 – 20.

· Zgjidh problema me fjalë të thjeshta dhe i paraqit ato me anë të objekteve.

	Fjalët kyçe: 

numëro nga...

numëro përpara

arrita te...
	Burimet dhe mjetet: 
Teksti, faqe 14 

Zare, petëza

Lojë “Mos u nxeh”
	Lidhja me fushat e tjera ose me temat ndërkurrikulare:
Gjuha dhe komunikimi

Art; Qytetaria

	Metodologjia dhe veprimtaritë e nxënësve:

Lidhja e temës me njohuritë e mëparshme

Të nxënët nëpërmjet lojës

Punë individuale me shkrim

	Organizimi i orës së mësimit: 

Faza 1: Lidhja e temës me njohuritë e mëparshme
Këndoni me ritëm disa nga vjershat me rimë që nxënësit kanë mësuar mbi numrat. Cila është e

preferuara juaj? (Diskutim)

Faza 2: Të nxënët nëpërmjet lojës: 

Mund të luhet me grupe dhe loja “Mos u nxeh” ose një lojë e ngjashme: 

Petëza është tek numri 9. Imagjino sikur hedh një zar. Pas dy lëvizjesh ti shkon tek numri 16. Çfarë numrash mund të bien te zari që të marrim numrin 16 në fund?

[image: image1.jpg]SHTEPIA BOTUESE

mediaprint



[image: image26.emf][image: image27.emf]Demonstroni në tabelë mënyra të ndryshme të paraqitjes së saj. P.sh. 9 + 3 + 4 = 16 mund të

paraqitet edhe me kuti:                                 

Pyetni se si ata e bënë numrin 16. Vini re nëse ndonjëri thotë  “duke numëruar”. Nëse jo, atëherë thoni: “Për të kaluar nga numri 9 tek numri 12 ju numëruat përpara 3 herë”. 

Kërkoju nxënësve ta përsëritin këtë. Pyetni dyshe të ndryshme nxënësish se çfarë bënë, përsëritni “duke numëruar nga”.

Shënoni mënyra të ndryshme në tabelë. A ka gjetur ndokush ndonjë mënyrë tjetër?

Në tekstin e nxënësve është një lojë tjetër. Nxënësit mund ta luajnë lojën disa herë.

Demonstrohet se si do të luhet loja duke ndjekur udhëzimet e tekstit.

Faza 3: Punë individuale me shkrim:

Jepen ushtrime të tipit: Cilin numër duhet të shtosh që të marrësh numrin e fundit?

     4 +      = 7 

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· numërimin përpara deri 100 dhe mbrapsht nga 20.

· pjesëmarrjen në lojë

· plotësimin e barazimeve me numrin që mungon

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 9
	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 1. Numrat dhe numërimi/ Provoj veten

	Situata e të nxënit: 
Duke ndërvepruar me njëri-tjetrin nxënësit lexojnë dhe shkruajnë numrat njëshifrorë dhe dyshifrorë.

	Rezultatet e të nxënit të kompetencave të fushës sipas temës mësimore 

Nxënësi/ja

· formon numrat deri 100.

· lexon dhe drejtshqipton numrat deri 100. 
· shkruan numrat deri 100.

	Fjalët kyçe: 

shifra

numër njëshifror

numër dyshifror
	Burimet dhe mjetet: 
Teksti, faqe 11 – 12
Kompleti i madh i kartave me shifra nga 0 – 20.
Kompleti i kartave me shifra nga 0-9 për secilin nxënës.
Tabelë e madhe me numrat deri 100. 
	Lidhja me fushat e tjera ose me temat ndërkurrikulare:
Gjuha dhe komunikimi

Art

Qytetari

	Metodologjia dhe veprimtaritë e nxënësve:

Punë me grupe

Të nxënët në bashkëpunim

Punë individuale me shkrim

	Organizimi i orës së mësimit: 

Faza 1: Punë me grupe: Ndahet klasa në grupe me nga 5 - 6 nxënës.

Nxënësit e një grupi marrin nga një kartë të kthyer përmbys nga kompleti i kartave nga 1- 20. Nxënësit rreshtohen sipas rendit rritës në fillim dhe zbritës më pas (në bazë të numrit që i ka rënë te karta). Lexohen vargjet e formuara.

Përsëritet veprimtaria për secilin grup. 

Faza 2: Të nxënët në bashkëpunim/punë në dyshe
Mësuesi paraqet kartat nga 0 – 9. Tregon se këto janë shifrat që formohen numrat. 

Lexohen disa prej tyre: p.sh.: 3. 6. 7... theksohet se këta janë numra njëshifrorë se shkruhen me një shifër. 

Formohen edhe numra dyshifrorë p.sh., me kartat 1 dhe 5 formohen numrat 15 dhe 51. Këta quhen numra dyshifrorë sepse formohen me dy shifra. 

Përsëritet veprimtaria edhe për numra të tjerë dyshifrorë.

Diskutohet rasti kur njëra shifër është 0, p.sh. nëse kemi 3 dhe 0 formohen numrat 3 dhe 30.

Paraqitet një karton me katrorin me numrat deri 100. Lexohen numra të ndryshëm.

Punohet teksti si veprimtari në dyshe.

Faza 3: Punë individuale me shkrim: Mund të jepen ushtrime të tipit:
Forma numrat me kartat         dhe           (37 dhe 73)


	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· formimin e numrave deri 100

· leximin dhe drejtshqiptimin e numrave deri 100

· shkrimin e numrave deri 100

	Detyra dhe punë e pavarur: 
Rubrika “Detyrë” (në fund të faqes së librit) ose nxënësit mund të formojnë një poster me numra të prera nga revista ose gazeta.


Planifikimi i orës mësimore – 10
	Fusha: Matematikë
	Lënda: Matematikë
	Shkalla: e parë
	Klasa: e parë 

	Tema mësimore: 2. Të zbulojmë numrat / Diskuto

	Situata e të nxënit: 
Duke ndërvepruar me njëri-tjetrin nxënësit renditin numrat deri 20.

	Rezultatet e të nxënit të kompetencave të fushës sipas temës mësimore 

Nxënësi/ja

· Rendit numrat deri në 20.

· Zbaton në renditjen e numrave deri 20 relacionet “më i madh se” dhe “më i vogël se”.

· Zgjidh problema me fjalë të thjeshta dhe i paraqit ato me objekte.

	Fjalët kyçe: 
rendit

më i madh se....

më i vogël se.....
	Burimet dhe mjetet: 
Teksti, faqe 17

Etiketa të mëdha me numrat 0 deri në 20. 

Zare, domino, sende të tjera të numërueshme. 
	Lidhja me fushat e tjera ose me temat ndërkurrikulare:
Gjuha dhe komunikimi

Qytetari

	Metodologjia dhe veprimtaritë e nxënësve:

Lidhja me njohuritë e mëparshme/punë me gjithë klasën
Vëzhgo-mendo-diskuto

Gushëkuqi rrethor /punë me grupe

	Organizimi i orës së mësimit: 

Faza 1: Lidhja me njohuritë e mëparshme/punë me gjithë klasën
Trego kartat e numrave nga 1-20. Nxënësit lexojnë numrat me radhë.

Ngatërroi etiketat dhe vendosi përmbys mbi tavolinë. Merr etiketën që është e para dhe tregoja klasës. 

Cili numër është ky? A mendon se numri tjetër do të jetë më i madh apo më i vogël sesa ky?

Nëse mendon se do të jetë më i madh, ngriji duart lart (Demonstroje ndërkohë që e thua këtë).

Nëse mendon se do të jetë më i vogël, mos e ngi dorën (Demonstroje).

Merr dhe kthe etiketën tjetër. 

Cili numër është ky? A është më shumë apo më pak se numri i parë? Kush kishte të drejtë?

Vendosini etiketat në fund të grumbullit dhe merrni përsëri etiketën që është në krye duke bërë të njëjtat pyetje si më parë. Përsëriteni lojën derisa të shkosh përsëri tek numri i parë që tërhoqe.

Faza 2: Vëzhgo-mendo-diskuto
Pyet nxënësit: - Ku i shikojmë numrat në jetë e përditshme? Diskutim

Hapet libri dhe diskutohet fotoja e dhënë në të. 
Theksoni se ndonjëherë numrat janë bashkuar bashkë për të formuar numra më të mëdhenj ose ka raste kur duhet patjetër të renditin sipas radhës. 

Pse duhet që numrat të jenë në radhë? Diskutohet me nxënësit pyetja duke ilustruar me fotot e librit. (p.sh. telefon, makinë llogaritëse, kalendar).
Vizatoni një rresht me dhjetë shtëpi në tabelë.

Zgjidhni një kartë nga 1 – 10 dhe vendoseni në shtëpinë e parë. Nxënësit duhet të zgjedhin karta dhe t’i vendosin nëpër shtëpi në çfarëdo radhe.

Unë jam postieri. Unë kam një çantë me letra për të shpërndarë. Letra ime e parë shkon tek shtëpia numër 1 (lidhe me numrin e shtëpisë). Vazhdo duke zgjedhur karta në radhë derisa pesë të parat të jenë lidhur. A është kjo një ide e mirë për postierin? Ai duhet të eci shumë. Çfarë do ta bënte më të lehtë? (Vendosi numrat në radhë).

Ku është numri 1? Hiqni numrin e shtëpisë së parë dhe vendosni numrin 1 në të. Vazhdoni derisa të gjithë numrat e shtëpive të jenë në radhë. Numëro me mua sipas radhës 1, 2, 3, 4… 10..

Faza 3: Gushëkuqi rrethor/punë me grupe
Ulini nxënësit në një rreth në dysheme. (ose nxënësit në një rresht)Jepini karta me numra nxënësve, sipas një radhe të rastësishme.

Numëroni përqark rrethit duke filluar me 1: 1, … .

A janë numrat në radhën e duhur? Jo. Ne na duhet t’i ndryshojmë ato. Na duhet numri 2 pas numrit 1. Kërkojini nxënësit pas 1-it të ndryshojë vendin me nxënësin që po mban 2-in. Le të numërojmë përsëri: 1, 2, … . A është radha në rregull? 

Përsëritni derisa të gjithë të jenë në radhën e duhur.

Aktivitete të mundshme shtesë:

Në vend të kartave që përdorët për veprimtarinë e hyrjes, përdorni dy zare dhe krahasoni pikat ose përdorni domino të vendosura përmbys dhe kthejini para. Numëroni totalin e pikave në një domino dhe vendosini sipas radhës.

	Vlerësimi: Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· renditjen e numrave deri 20

· përgjigjen e pyetjeve gjatë aktiviteteve në klasë

	Detyra dhe punë e pavarur: 
Nxënësit mund të formojnë një poster me numra të prera nga revista ose gazeta të renditura sipas radhës.


Planifikimi i orës mësimore – 11
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2AMë shumë...më pak/ Zbulo

	Situata e të nxënit: 
Duke ndërvepruar me njëri – tjetrin nxënësit krahasojnë numrat deri 20.

	Rezultatet e të nxënit të kompetencave të fushës sipas temës mësimore 

Nxënësi/ja

· Krahason numrat deri 20.

· Përdor relacionet “më i madh” ose “më i vogël” për të krahasuar dy numra.
· Shkruan  një numër që është midis dy numrave të dhënë.

	Fjalët kyçe: 
Krahaso
më shumë se....
më pak se ...
më i madh se...
më i vogël se...
	Burimet dhe materialet: 

Teksti, faqe 18

Kube formuese, dy pjata (një e kuqe dhe një blu), kartat e numrave, tabelë me vendin e numrave nga 0 deri në 20
	Lidhja me fushat e tjera ose me temat ndërkurrikulare:
Gjuha dhe komunikimi

Art

	Metodologjia dhe veprimtaritë e nxënësve:

Lojë: “Numri sekret” 
Të nxënët në bashkëpunim/punë në dyshe 

Punë me shkrim në grupe.  

	Organizimi i orës së mësimit:

Faza 1: Lojë: “Numri sekret” 
Mendoni një numër (nga 1 -20). Kërkojuni nxënësve të bëjnë disa pyetje, siç janë: 

Është me një shifër? Është më shumë apo më pak se një numër tjetër?

Lejo të bëjnë deri në dhjetë pyetje. Nëse e gjejnë, fitojnë lojën, në të kundërt, humbasin.

Përsëritet loja 3 – 5 herë. 

Faza 2: Të nxënët në bashkëpunim/punë në dyshe 
Tregojini klasës kubet formuese. Shpjegoni veprimtarinë që do të zhvillohet: Do të zgjidhni një kartë me numrat 1 – 20 (p.sh. numrin 7).  Do të merrni kube aq sa tregon numri i zgjedhur. (7) Do të përsëritet veprimtaria me një numër tjetër (p.sh. numrin 3) 

Formoni dy kulla me kubet e zgjedhur (një me 7 kube dhe një me 3 kube)
U drejtohen pyetje nxënësve se kur kanë më shumë kube. 

Cila kullë ka më shumë kube? Sa më shumë? (afroni kullat për t’i krahasuar?

Cila kullë ka më pak kube? Sa më pak?

Cili numër është më i madh? Sa më i madh?

Cili numër është më i vogël? Sa më i vogël?

Vizatoni një bosht me 20 ndarje. Vendosni 7 dhe 3 në vendet bosh të numrave.

7 –a është më larg në vijën e numrave. Kjo do të thotë së 7-a është më shume se 3-i. 

Kush mund të më thotë një numër që është më shumë se 7?( Prano çdo përgjigje nga 8 – 20.)

Kush mund të më thotë një numër i cili është më pak se 3? (Prano 0, 1, 2.)

Punohet në dyshe faqja e librit.

Faza 3: Punë me shkrim në grupe.  

Ndahet klasa në grupe me nga 3. Për secilin nxënës jap nga një etiketë (p.sh. 6, 7 dhe 8) Nxënësi do të vizatojë rrathë aq sa tregon numri në etiketë. Më pas do të krahasojnë tre numrat. P.sh., shtata është më e madhe se gjashta, por më e vogël se teta.

	Vlerësimi: Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· krahasimin e numrave deri 20

· vizatimin e rrathëve aq sa thotë numri  në etiketë.

	Detyra dhe punë e pavarur: 
Rubrika “Detyrë” (në fund të faqes së librit) 


Planifikimi i orës mësimore – 12
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2A Më shumë...më pak/ Praktiko

	Situata e të nxënit: 
Duke ndërvepruar me njëri – tjetrin nxënësit krahasojnë numrat deri 20.

	Rezultatet e të nxënit të kompetencave të fushës sipas temës mësimore: 

Nxënësi/ja

· Krahason numrat deri 20.

· Përdor relacionet “më i madh” ose “më i vogël” për të krahasuar dy numra.
· Shkruan  një numër që është midis dy numrave të dhënë.

	Fjalët kyçe: 
krahaso

më shumë se....

më pak se ....

më i madh se....

më i vogël se....
	Burimet dhe mjetet: 
Teksti, faqe 19

Dy komplete për secilën dyshe me kartat e numrave nga 0 – 20 për përmbledhjen e mësimit.

Kartat “më shumë” dhe “më pak”, pesë për secilin, të ngatërruara së bashku.
	Lidhja me fushat e tjera ose me temat ndërkurrikulare:
Gjuha dhe komunikimi

Qytetari

	Metodologjia dhe veprimtaritë e nxënësve:

Lojë me dy grupe

Të nxënët nëpërmjet lojës/punë individuale

Punë individuale me shkrim:

	Organizimi i orës së mësimit: 

Faza 1: Lojë me dy grupe
Ndajeni klasën në dy skuadra. Vendosni kartat me shkrimin “më shumë” dhe “më pak” në një grumbull përmbys mbi tavolinë. Vendosni dy komplete me kartat e numrave përmbys në dy grupe mbi tavolinë. Zgjidhni një nxënës nga secila skuadër që të marrë një kartë me numër nga grumbulli i tyre. Udhëzojini të rrinë përballë klasës dhe t’u tregojnë atyre numrin që ka karta.

Zgjidhni një kartë nga grumbulli “më shumë dhe më pak”. Tregojani klasës.

Nëse karta thotë “më pak”, personi duke mbajtur numrin më të vogël duhet të thotë p.sh. Unë fitoj sepse 5-a është më e vogël se 8-a. Ata fitojnë një pikë për skuadrën e tyre. Nëse karta thotë “më shumë”, personi duke mbajtur numrin më të madh duhet të thotë p.sh. Unë fitoj sepse 8-a është më e madhe se 5-a. Ata fitojnë një pikë për skuadrën e tyre. Mbaj shënim pikët në tabelë.

Vazhdoni të luani derisa të gjithë nxënësit kanë marrë një radhë. Skuadra me më shumë pikë fiton.

Faza 2: Të nxënët nëpërmjet lojës/punë individuale
Përdorni vijën me vendet bosh të numrave. Dërgoni tre nxënës jashtë dhomës ose në një cep në mënyrë që ata të mos shohin dot. Drejtoni pa zhurmë gishtin tek një nga numrat në radhë p.sh. 8. Ky është numri ynë sekret i zgjedhur.

Kërkojuni tre nxënësve të vijnë përsëri brenda. Ju duhet të gjeni se cilin numër kemi zgjedhur ne. Ju mund të bëni secili nga një pyetje. Inkurajoni nxënësit të bëjnë pyetje, si: “A është më shumë se 5? A është më pak se 10? Për më tepër, a është 7?

Pasi bën secili një pyetje, ata flasin së bashku që të gjejnë me hamendje numrin sekret. A ishin të saktë? Përsëritni lojën me tre nxënës të tjerë duke zgjedhur një numër tjetër për ta që të mendojnë.

Punohet faqja e librit individualisht dhe më pas nxënësit e shkëmbejnë librat me shokun dhe diskutojnë plotësimin e tij.

Faza 3: Punë individuale me shkrim:

Për secilin nxënës jepet fletë me nga 2-3 ushtrime si të tabelës së parë të librit.

Aktivitete të mundshme shtesë:

Vizatoni një shkallë në tabelë. Vendos  0 në fund të saj.

Ngatërrojini kartat me numra dhe vendosi ato përmbys. Zgjidhni nxënësit që të marrin një kartë dhe ta vendosin atë në shkallë.

A është ai numër më i madh se 0? A është më pak se 5? (Përdor numrat që janë pozicionuar që në fillim në shkallë si pika referimi.)

Kur shkalla është mbushur, numëroni në rritje dhe në zbritje.

Ndërkohë që nxënësit janë duke luajtur, dëgjoni gjuhën dhe fjalorin e përdorur.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· krahasimin e numrave deri 20

· plotësimin e ushtrimeve me shkrim në libër.

	Detyra dhe punë e pavarur: 
Rubrika “Detyrë” (në fund të faqes së librit) 


Planifikimi i orës mësimore – 13
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2B Numrat ndërmjet/ Zbulo

	Situata e të nxënit: 
Duke ndërvepruar me njëri – tjetrin nxënësit tregojnë vendin në bosht të numrave deri 20.

	Rezultatet e të nxënit të kompetencave të fushës sipas temës mësimore 

Nxënësi/ja: 

· Krahason numrat deri 20.

· Përdor relacionet “më i madh” ose “më i vogël” për të krahasuar dy numra.
· Shkruan  një numër që është midis dy numrave të dhënë.

	Fjalët kyçe: 
krahaso

më i madh se....

më i vogël se....

ndërmjet/para/pas
	Burimet dhe materialet: 
Teksti, faqe 20

Karta të mëdha me numrat 1 - 12 për nxënësit 

Bosht të madh numerik me numra lëvizës (mund të jenë numra të kapura në një vend) (Figura e boshtit numerik nga 0 në 12)
	Lidhja me fushat e tjera ose me temat ndërkurrikulare:
Gjuha dhe komunikimi

Art

Edukim fizik

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët në bashkëpunim/punë me gjithë klasën
Punë individuale me shkrim

	Organizimi i orës së mësimit: 

Faza 1: Lidhja me njohuritë e mëparshme:

Mësuesi bën pyetje që lidhen me vendosjen e nxënësve nëpër banka:

Kush është ulur para Anës? Po pas Arbrit? Po ndërmjet Emit dhe Albanit?

Faza 2: Të nxënët në bashkëpunim/punë me gjithë klasën
Vizato një bosht të madh numerik nga 0 – 10 në dysheme. Zgjidh dy nxënës që të rrinë në vijë. Ata mund të qëndrojnë ku të duan, por duhet të ketë largësi ndërmjet tyre.

Unë do të qëndroj ndërmjet këtyre të dyve. Qëndroni në çfarëdo numri ndërmjet tyre. Çdo të thotë “ndërmjet”? Shikoni ku jam duke qëndruar unë. Unë jam ndërmjet këtyre të dyve.

Përsërit me nxënësit e tjerë në pozicione të ndryshme të boshtit.

Jepi secilit prej tre nxënësve nga një kartë numri (4, 7, 9).

Kush ka një numër ndërmjet 2 dhe 5? A mund të qëndrosh në vendin e numrit tënd në boshtin numerik? Pyeti dy nxënësit e tjerë t’ju thonë numrat e tyre dhe më pas të qëndrojnë në boshtin numerik në vendin që numri i tyre tregon. Kush qëndron ndërmjet dy nxënësve? Cili është numri i nxënësit që është ndërmjet dy të tjerëve? Cilët janë tre numrat? Cili numër është ndërmjet dy nxënësve të tjerë?

Përsëriti dhe me nxënësit e tjerë derisa të gjitha kartat e numrave të jenë zgjedhur.

Përdorni një bosht numerik nga 0 – 20. Shpërndani një numër për secilën dyshe të nxënësve.

Zgjidhni një dyshe që ka numrin që ndodhet në mes të boshtit numerik, p.sh. 11. Kërkojuni atyre të vendosin numrin e tyre në bosht. Cili numër është ky? Kush ka numrin që ndodhet para këtij numri? Ajo dyshe vendos numrin në bosht. Kush ka numrin që ndodhet pas 11? Ajo dyshe vendos numrin në bosht. Lexoni të tre numrat në radhë, p.sh. 10, 11, 12.

Vazhdoni me këtë mënyrë pyetjeje për të ndërtuar boshtin numerik.

Në tavolinën tuaj ju keni një komplet me karta dhe secili një kosh/shportë. Ju do të punoni me një shok në faqen e librit për të gjetur numrat që janë ndërmjet numrave të tjerë.

U thoni që secili të marrë një kartë. Ata vendosin kartën mbi tavolinë. Këto janë kartat shënjuese, të fillimit.

Secili prej tyre merr një kartë tjetër. Nëse ajo ndodhet ndërmjet dy kartave shënjuese, ata e mbajnë atë. Nëse nuk është ndërmjet dy kartave shënjuese, ata e vendosin atë në shportë.

Nëse numrat janë të njëjtë, ata e mbajnë kartën.

Nxënësit luajnë në dyshe derisa të gjitha kartat që e kanë vendin midis kartave shënjuese të jenë përdorur.

Jepini secilit nga tetë nxënësve një numër nga 1 – 8. Pjesa tjetër e klasës merr radhën dhe

jep udhëzime për secilin nga tetë nxënësit, në mënyrë që t’i vendosë ata në radhën e duhur.

Ata duhet të përdorin gjithmonë “para”, “pas” dhe “ndërmjet”.

Aktivitete të mundshme shtesë:

Përdor një bosht numerik në dysheme dhe një komplet me kartat e numrave. Dy nxënës zgjedhin secili nga një kartë. Ata qëndrojnë në këto numra. Ata llogaritin sa hapa ka ndërmjet numrave. Një hap është lëvizja për tek numri tjetër pranë. 

Faza 3: Punë individuale me shkrim:

Plotëso me numra: 

a) ___ , 8, ____         b)  10, __ , 12             c) 17, ___ , ___ ,___. 

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· vendosjen në bosht të numrave deri 20

· plotësimin e vargjeve numerike sipas kërkesave

	Detyra dhe punë e pavarur: 
Rubrika “Detyrë” (në fund të faqes së librit) 


Planifikimi i orës mësimore – 14
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2B Numrat ndërmjet /Praktiko

	Situata e të nxënit: 
Duke ndërvepruar me njëri – tjetrin nxënësit tregojnë vendin në bosht të numrave deri 20.

	Rezultatet e të nxënit të kompetencave të fushës sipas temës mësimore 

Nxënësi/ja 

· Krahason numrat deri 20.

· Përdor relacionet “më i madh” ose “më i vogël” për të krahasuar dy numra.
· Shkruan  një numër që është midis dy numrave të dhënë.

	Fjalët kyçe: 

krahaso

më i madh se....

më i vogël se....

ndërmjet/para/pas
	Burimet dhe materialet: 
Teksti, faqe 17

Kartat me numra nga 1 – 20, boshti numerik (spango, për të varur kartat siç varen rrobat për t’u tharë), kapëse (rrobash)
	Lidhja me fushat e tjera ose me temat ndërkurrikulare:
Gjuha dhe komunikimi

Art

Edukim fizik 

	Metodologjia dhe veprimtaritë e nxënësve:

Lojë me numrat

Të nxënët në bashkëpunim
Numri i ditës/punë individuale

	Organizimi i orës së mësimit: 

Faza 1: Lojë me numrat
Paraqitni fije të varura spangoje me numra të vendosura në radhën e gabuar. Çfarë është gabim në këtë bosht numrash? Ne duhet ta vëmë atë në radhën e duhur!

Hiqini të gjithë numrat.

Zgjidhni një nxënës që të gjejë një numër. Kërkojuni atyre që ta varin atë numër në linjë dhe pasi e bëjnë duhet të thonë: “Unë kam… Ai ndodhet ndërmjet 3 dhe 9”.

Vazhdoni me veprimtarinë derisa të gjithë numrat janë vendosur në vendin e tyre. Inkurajoni nxënësit të përshkruajnë çfarë janë duke bërë duke përdorur një fjalor të plotë siç është “Unë kam 5. Ajo ndodhet ndërmjet 4 dhe 6”, në vend që të përdorin vetëm “Unë kam 5”.

Faza 2: Të nxënët në bashkëpunim

Vendosni në fije etiketat me numrat e mëposhtëm për të formuar vargun:

1, 3, 5, 7, 9, 11, 13, 15, 17, 19

Kërkojuni nxënësve të numërojnë nga 1 – 20. Nëse një nxënës thotë një numër i cili mungon nga boshti i dhënë i numrave, atëherë ai qëndron në këmbë. Kur numërimi të ketë mbaruar, jepini secilit nxënës që është në këmbë numrin që mungonte dhe që ata e thanë. Kërkojuni atyre ta varin atë në vendin e duhur. A janë të gjithë numrat në vendin e duhur? Numëroni së bashku që nga fillimi për të kontrolluar. Përsëriteni duke hequr një në çdo tre numra.

Përsëriteni veprimtarinë, por këtë herë duke lëvizur numrat 3, 6, 8, 10, 14, 15, 17. Kur numrat që mungojnë të jenë zëvendësuar, pyetni nxënësin t’ju tregojë se çfarë po bën.

Shkruani fjalitë në tabelë për nxënësit që t’i përdorin ndërkohë që ata bëjnë zëvendësimin e numrave në bosht, p.sh. Unë kam_____. Ai ndodhet pas ______ dhe para _____. Ai ndodhet ndërmjet _____ dhe _____.

Kërkojuni nxënësve të plotësojnë faqen në tekstin e tyre duke zgjidhur problemat e numrave “ndërmjet”.

Përdor boshtin e numrave dhe kapëset. Unë jam më shumë se 10, por më pak se 14. Cili numër mund të jem? Nxënësit që thonë 11, 12 ose 13 mund të varin numrat në fijen e spangos. Unë jam ndërmjet 6 dhe 9. Cili numër mund të jem? Nxënësit që thonë 7 ose 8 mund të varin numrat. Vazhdoni duke përdorur fjalët “ndërmjet”, “më shumë” dhe “më pak” derisa të gjithë numrat të jenë vendosur në linjë.

Aktivitete të mundshme shtesë:

Vizatoni një bosht të madh numrash në oborr. Nxënësit shkruajnë në të numrat.

Kërkojuni nxënësve të kërcejnë në numra të ndryshëm, p.sh.: Kërce në numrin që është një më pak se 9. Kërceni në një numër që është një më pak se 12. Kërkohet një numër ndërmjet 5 dhe 8. Kërceni tek numri 7. Shto 3. Cilin numër morët?

Tregoni kujdes për nxënësit që kanë vështirësi në të kuptuarit e gjuhës. Jepuni atyre vetëm një mundësi, siç është Unë jam midis 6 dhe 8. Cili numër jam? Lejojuni atyre të përdorin një bosht të vogël numrash ose vizoren me numra si një ndihmesë vizuale.

Faza 3: Numri i ditës/punë individuale

Nxënësit do të zgjedhin një numër nga 1-20 dhe do të shkruajnë në fletë sa më shumë fakte rreth tij

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· vendosjen në bosht të numrave deri 20

· shkrimin e sa më shumë fakteve për numrin e ditës

	Detyra dhe punë e pavarur: 
Rubrika “Detyrë” (në fund të faqes së librit) 


Planifikimi i orës mësimore – 15
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2C Dhjetëshet dhe njëshet/  Zbulo

	Situata e të nxënit: 
Nëpërmjet lojërave dhe bashkëveprimit me njëri – tjetrin nxënësit emërtojnë në mënyra të ndryshme numrat dyshifrorë.

	Rezultatet e të nxënit të kompetencave të fushës sipas temës mësimore 

Nxënësi/ja 

· Ndan  numrat dy – shifrorë në dhjetëshe dhe njëshe dhe anasjelltas.
· Shkruan numrat deri 20 në formën e kërkuar

· Zgjidh problema me fjalë të thjeshta dhe i paraqit ato me objekte.

	Fjalët kyçe: 

dhjetëshe

njëshe

numëror i rregullt

numëror i zbërthyer
	Burimet: 
Teksti shkollor faqe 22

Fije kashte, (ose kunja dhëmbësh), llastik, kube formuese, zare.
	Lidhja me fushat e tjera ose me temat ndërkurrikulare:
Gjuha dhe komunikimi



	Metodologjia dhe veprimtaritë e nxënësve:

Lidhja me njohuritë e mëparshme/punë me grupe

Të nxënët në bashkëpunim/ punë me gjithë klasën
Loja e numërimit

	Organizimi i orës së mësimit: 

Faza 1: Lidhja me njohuritë e mëparshme/punë me grupe

Në grupe, shpërndaj disa nga kartat e numrave 0-9. Nxënësit do të formojnë numra dyshifrorë të mundshëm p.sh. me 4 dhe 6 formojnë 46 dhe 64.
Faza 2: Të nxënët në bashkëpunim/ punë me gjithë klasën
Tregojini klasës një pako me fije kashte (ose një kuti me kunja dhëmbësh).
Si mund t’i numërojmë këto? Thoni 1, 2, 3, 4, 6, 8 ndërkohë që i merrni ato.

A është e lehtë t’i numërosh të gjitha këto? Janë kaq shumë. 

Sugjeroni vendosjen e tyre në grupe me nga 10, në mënyrë që të jenë më të lehtë për t’u numëruar.

Zgjidhni dy nxënës që të numërojnë secili 10.

Vendosni një fije llastiku rreth secilës pako me nga 10. Ne kemi dy shuma me nga 10, por ka ende disa të tjera mbi tavolinë. Numëroni me mua që të gjejmë se sa kanë mbetur. 1, 2, 3, …, 7. Ne kemi dy shuma me nga dhjetë dhe 7 më shumë.

Vizatoni një tabelë.

Dhjetëshe
Njëshe
Shkruani 2 në kolonën e dhjetësheve. Shkruaj 7 në kolonën e njësheve. Vini re numrin që kemi shkruar. Shkruani 27. Kjo na tregon ne që janë 2 dhjetëshe (trego me gisht numrin 2) dhe 7 njëshe (trego me gisht numrin 7).

Kërkojuni nxënësve të marrin 15 kube nga kubet mbi tavolinën e tyre. Shkruani numrin në tabelë.

Sa dhjetëshe ka numri 15? (1) Dhe sa njëshe ka? (5) Bëni 15-ën duke përdorur një shumë dhjetëshe

dhe pesë njëshe. Vendosini dhjetë kubet e ndara për të bërë një shufër.

Ngrijeni lart shufrën dhjetëshe. Sa njëshe keni mbi tavolinë? Përsëriteni aktivitetin për numrin 23.

Kërkojuni nxënësve të plotësojnë faqen në tekstin e tyre me disa ide të tjera rreth dhjetësheve dhe njësheve.

Vendosini numrat nga një set me karta numrash nga 1 – 9 në vendin e dhjetësheve dhe njësheve të një numri dhe kërkojuni nxënësve t’ju thonë numrin, p.sh. vendos 3–sh tek kolona e njësheve dhe 1-sh në kolonën e dhjetësheve për të bërë numrin 13. Përsëriteni disa herë dhe më pas kërkoni nga nxënësit të marrin rolin tuaj me nxënësit e tjerë duke thënë numrin.

Faza 3:Loja e numërimit: Përdor kube për të numëruar.

Rregulli është që ju mund të përdorni vetëm fjalët nga “një” tek “dhjetë” ndërkohë që numëroni.

Në lojë secili lojtar shton një kub më shumë tek grumbulli në tavolinë. Secili lojtar thotë emrin e numrit. Kur ata kalojnë  dhjetën, thonë  “dhjetë dhe një” (11), “dhjetë dhe dy” (12). Kur ata arrijnë tek numri 20, thonë “dy dhjetëshe”; 25 është “dy dhjetëshe dhe pesë” dhe kështu vazhdon më tej.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· ndarjen e numrave dyshifrorë në dhjetëshe dhe njëshe

· emërtimin e saktë të numrave dyshifrorë

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 16
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2C Dhjetëshet dhe njëshet/ Praktiko

	Situata e të nxënit: 
Nëpërmjet lojërave dhe bashkëveprimit me njëri – tjetrin nxënësit emërtojnë në mënyra të ndryshme numrat dyshifrorë.

	Rezultatet e të nxënit të kompetencave të fushës sipas temës mësimore: 

Nxënësi/ja 

· Ndan  numrat dy – shifrorë në dhjetëshe dhe njëshe dhe anasjelltas.
· Shkruan numrat deri 20 në formën e kërkuar

· Zgjidh problema me fjalë të thjeshta dhe i paraqit ato me objekte.

	Fjalët kyçe: 

Dhjetëshe; njëshe

numëror i rregullt

numëror i zbërthyer
	Burimet dhe materialet: 
Teksti shkollor faqe 23

Karta me numrat nga 0 deri në 9
	Lidhja me fushat e tjera ose me temat ndërkurrikulare:
Gjuha dhe komunikimi 

	Metodologjia dhe veprimtaritë e nxënësve:

Lojë me numrat

Punë në dyshe

Punë individuale me shkrim

	Organizimi i orës së mësimit: 
Faza 1: Lojë me numrat

Vendosni kartat e numrave përmbys. Caktoni dy nxënës që të zgjedhin secili nga dy karta.

Kërkojuni atyre të bëjnë një numër me kartat që zgjodhën. (për shembull, me kartat e numrave 2 dhe 6 numrat mund të jenë 26 ose 62). Kërkojuni atyre të zgjedhin secili edhe dy karta të tjera.

Këtë herë karta e parë është shifra e dhjetësheve dhe karta e dytë është shifra e njësheve. 

Cili është numri që sapo formuat? Sa dhjetëshe ka? Sa njëshe ka? A është ky numër më i madh se numri i parë që formuat? A është ai më i vogël se numri i parë që formuat? Si e dini këtë gjë? A numëruat?

Faza 2: Punë në dyshe

Kërkojuni nxënësve që në dyshe të luajnë lojën e bërë në hyrje të mësimit, duke përdorur kompletin e kartave të numrave në tavolinën e tyre. Ata mbajnë shënim pikët. Kushdo që ka numrin më të madh, fiton një pikë për atë rast. Kini parasysh që të vendosni në vendin më të mirë kartën me vlerën më të madhe. Ata ndalojnë lojën kur njëri prej tyre ka marrë dhjetë pikë. Përsëritni lojën, por këtë herë nxënësi me pikët më të ulëta fiton lojën. 

Kërkojuni nxënësve që të plotësojnë veprimtarinë në librin e tyre për ide të tjera rreth dhjetësheve dhe njësheve.

Faza 3: Punë individuale me shkrim

Jepen disa numra dyshifrorë kërkoj që të shkruhen në forma të ndryshme. P.sh.

         38

    3 Dh , 8 Nj

       30 + 8

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· ndarjen e numrave dyshifrorë në dhjetëshe dhe njëshe

· emërtimin e saktë të numrave dyshifrorë

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 17
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore:  Numërorët rreshtorë /Zbulo

	Situata e të nxënit: 
Nëpërmjet lojërave dhe bashkëveprimit me njëri – tjetrin nxënësit përcaktojnë dhjetë numrat e parë rreshtorë.

	Rezultatet e të nxënit të kompetencave të fushës sipas temës mësimore 

Nxënësi/ja 

· Përcakton numrin rreshtor si një rreshtim elementesh .

· Emërton me fjalë numrat rreshtorë.

· Rendit dhjetë numrat e parë rreshtorë.

	Fjalët kyçe: 

numër rreshtor

i pari, i dyti.......i dhjeti.
	Burimet dhe mjetet: 
Teksti, faqe 24

Kartat e mëdha të numrave nga 1 – 10

Kartat e mëdha të numrave rreshtorë 

(i pari, i dyti, i treti, …, i dhjeti)
	Lidhja me fushat e tjera ose me temat ndërkurrikulare:
Gjuha dhe komunikimi
Edukimi fizik

	Metodologjia dhe veprimtaritë e nxënësve:

Dëgjim i drejtuar

Të nxënët në bashkëpunim

Punë individuale

	Organizimi i orës së mësimit: 

Faza 1: Dëgjim i drejtuar
Kërkojuni nxënësve të dëgjojnë me kujdes ndërkohë që ju numëroni 1, 2, 3, 5, 6. Çfarë vutë re? Unë lashë pa thënë numrin 4.

Përsëritni me 6, 7, 8, 10, 12. Cilin numër lashë pa thënë këtë herë? (9, 11). Kërkojuni atyre të ngrenë dorën kur gjejnë një numër që mungon 10, 9, 8, 7, 5, 4. Cili është numri që mungon? (6)

Faza 2: Të nxënët në bashkëpunim

Jepini secilit nga dhjetë nxënësve një kartë numri nga 1 – 10 dhe kërkoju atyre të vendosen në rresht sipas radhës. Cili numër duhet të vijë i pari? (1)
Cili numër vjen pas njëshit? Dyshi është numri i dytë. Vazhdo derisa të arrish numrin dhjetë.

Tregojini klasës kartat me numrat rreshtorë. Thuaj që kur ne flasim për radhën në të cilat numrat vendosen, ne i quajmë ata numërorë rreshtorë.

Vendosni të fshehura nëpër klasë një komplet të kartave me numrat nga 1 – 10 dhe një komplet të kartave me numrat rreshtorë nga i 1-rë – i 2-të (Rrite numrin për më shumë nxënës në klasë).

Kërkojuni nxënësve të gjejnë një kartë. Kur ata e kanë gjetur një kartë, ulen në dysheme.

Ndërkohë që janë ulur, ata kërkojnë për numrin që është i lidhur me të tyrin. Kur e kanë gjetur shoqëruesin e tyre, ata bëjnë një rresht tek dera.

Ata qëndrojnë sipas radhës në mënyrë që 1-I është i pari, 2-i është i dyti e me radhë deri në fund të rreshtit. A jeni ju në vendin e duhur? Ata nuk duhet të flasin me ndonjë tjetër përveçse me shoqëruesin e tyre. Ata shohin dyshen para dhe dyshen mbrapa tyre. Kur të jenë të gjithë dakord me radhën e tyre, lexojnë kartat e numrave rreshtorë me zë të lartë, sipas radhës.

Kërkojuni nxënësve të plotësojnë veprimtaritë në tekstin e tyre.

Aktivitete të mundshme shtesë:

Vizatoni një rrjet koordinativ në oborr për të luajtur lojën me kërcime. Nxënësit kërcejnë në secilin katror sipas radhës së numrave.

Bëni librin me titull “Dita ime” ose “Një vizitë”, duke vendosur ngjarjet sipas radhës.

Etiketoni figurat me numërorët rreshtorë i 1-rë, i 2 –të, i 3-të, e kështu me radhë.

Faza 3: Punë individuale

Përdorni një bosht numrash që nxënësit të kontrollojnë vendin e tyre. Shkruani numërorin rreshtor pranë numërorit themelor me të cilin lidhet.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 
· përcaktimin e numrave rreshtorë

· emërtimin me fjalë të numrave rreshtorë

· renditjen e numrave rreshtorë deri në 10.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 18
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2D Numërorët rreshtorë/ Praktiko

	Situata e të nxënit: 
Nëpërmjet lojërave dhe bashkëveprimit me njëri – tjetrin nxënësit përcaktojnë dhjetë numrat e parë rreshtorë.

	Rezultatet e të nxënit të kompetencave të fushës sipas temës mësimore: 
Nxënësi/ja 

· Përcakton numrin rreshtor si një rreshtim elementesh .

· Emërton me fjalë numrat rreshtorë.

· Rendit dhjetë numrat e parë rreshtorë.

	Fjalët kyçe: 

numër rreshtor

i pari, i dyti.......i dhjeti.

i fundit

i parafundit
	Burimet dhe mjetet: 
Teksti, faqe 25

Vargu i numërorëve rreshtorë për nxënësin nga i 1-i – i 10-i

Kartat e numërorëve rreshtorë për mësuesin.
Një zar për çdo dyshe
	Lidhja me fushat e tjera ose me temat ndërkurrikulare:

Gjuha dhe komunikimi
Edukimi fizik

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët duke krijuar

Punë individuale

	Organizimi i orës së mësimit: 

Faza 1: Lidhja me njohuritë e mëparshme

Nxirr para klasës dhjetë nxënës. Pyet nxënësit:

Cili është i pari? Po e treta? Po i fundit? Po i parafundit?

Faza 2: Të nxënët duke krijuar

Krijoni bashkë me nxënësit një tregim.

Paraqit para nxënësve me figurë fillimin e tregimit. 
Filloni duke i pyetur nxënësit çfarë ndodhi në fillim dhe më pas bëni një vizatim të thjeshtë të kësaj në një copë letër.

Çfarë ndodhi më pas? Lejoni një nxënës të bëjë pjesën tjetër të tregimit dhe përsëri bëni një vizatim të thjeshtë të asaj që ndodhi në një copë letër. Kjo është pjesa e dytë e tregimit tonë.

Përsërite afërsisht gjashtë herë derisa tregimi është mbaruar. Në çdo pjesë thuaj se cila pjesë e tregimit është, p.sh. Kjo është pjesa e pestë e tregimit tonë.

Ngjitini të gjitha pjesët e tregimit në tabelë në një radhë të rastësishme.

Tregoni kartat e numërorëve rreshtorë nga i pari tek i gjashti (ose më lart nëse tregimi ka më shumë se gjashtë pjesë) dhe kërkojini një nxënësi të ngjitë kartën e parë të numërorit rreshtor pranë pjesës së parë të tregimit. Çfarë ndodhi në fillim?

Përsëriteni duke pyetur: Cila ishte pjesa e dytë e tregimit? Cila ishte pjesa e tretë? Dhe kështu me radhë.

Kur të gjitha pjesët e tregimit të jenë etiketuar me një numëror rreshtor, kërkojini klasës t’i radhisë përsëri ato duke filluar nga i pari.

Kërkojini nxënësve të plotësojnë faqen në tekstin e tyre.

Kërkojini nxënësve të punojnë me shokun e tyre dhe të mendojnë për t’i bërë klasës një pyetje rreth numërorëve rreshtorë (p.sh. Cili vjen para numërorit të dhjetë?).

Jepuni kohë për diskutim midis dysheve të nxënësve. Zgjidhni një dyshe që të bëjnë pyetjen e tyre. Kjo dyshe mund të pyesë dyshen tjetër e kështu me radhë derisa të gjithë nxënësit kanë bërë pyetjet e tyre.

Faza 3: Punë individuale:

Veprimtari ngjyrosje të figurave duke përdorur numërorët rreshtorë.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve.  Vlerësohen nxënësit për: 
· përcaktimin e numrave rreshtorë

· emërtimin me fjalë të numrave rreshtorë
· renditjen e numrave rreshtorë deri në 10.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 19
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2. Të zbulojmë numrat / Unë tani di

	Situata e të nxënit: 
Nëpërmjet lojërave dhe ndërveprimeve me njëri-tjetrin nxënësit ushtrohen në përvetësimin e njohurive të marra për numrin.

	Rezultatet e të nxënit të kompetencave të fushës sipas temës mësimore:

Nxënësi/ja:

· krahason numrat deri 20.

· shkruan një numër ndërmjet dy numrave të dhënë.

· rendit numrat deri 20.

· përdor dhjetë numrat e parë rreshtorë

· emërton në mënyra të ndryshme numrat dyshifrorë.

	Fjalët kyçe: 

Krahaso; rendit

numra rreshtorë

njëshe; dhjetëshe
	Burimet dhe materialet: 
Teksti, faqe 26

Tregimi i “Lepurit dhe breshkës”

Numëratorë/ pulla për lojën
	Lidhja me fushat e tjera ose me temat ndërkurrikulare:

Gjuha dhe komunikimi
 Edukimi fizik

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët duke luajtur

Punë individuale

	Organizimi i orës së mësimit: 

Faza 1: Lidhja me njohuritë e mëparshme: Pyet nxënësit:
Kush ka marrë pjesë në një garë vrapimi? A arritët i pari, i dyti apo i treti? I sati dolët në garë?

Kërkojuni atyre të imagjinojnë se një kërmill dhe një kalë morën pjesë në një garë vrapimi. Cili mendoni ju do të arrijë i pari? Nëse një kërmill, një kalë dhe një nxënës marrin pjesë në një garë vrapimi, kush do të vijë i dyti? Kush do të vijë i treti? Nëse një kërmill, një kalë gare, një nxënës dhe një atlet marrin pjesë në një garë vrapimi, në cilën radhë do të arrijnë ata? 

Faza 2: Të nxënët duke luajtur:

Tregoni historinë e lepurit dhe breshkës. Cili vjen i pari në garë? (Breshka) Cili vjen i dyti? (Lepuri) Pse fitoi breshka? (Sepse lepuri fjeti gjumë.) 

Në tekstin e nxënësit është një lojë për t’u luajtur. Shikoni udhëzimet e lojës së bashku me nxënësit para se ata të luajnë. Sigurohuni që ata të kuptojnë se çfarë do të bëjnë. Udhëzimet e lojës: Zgjidh kush do të jetë breshka dhe kush do të jetë lepuri. Merr radhën duke hedhur zarin. Lëvizni sipas numrit që ju ra. Nëse ndaloni në një katror ku ndodhet karota, koleksiononi/merrni atë numër kubesh sa karota ndodhen aty. Ndiqni udhëzimet e katrorit tjetër. Nëse lepuri ndalon në pemë, ai do të humbasë radhën e një hedhje zari. Në fund të lojës, bëni shtylla me kubet (karotat). Sa karota grumbulluat? Fituesi është ai që ka më shumë karota.

Kërkojuni nxënësve të flasin për lojën që luajtën.

Kush arriti i pari? Kush arriti i dyti?

 Ushtrohuni në mundësinë e dëgjimit të asaj që ata thonë pavarësisht nëse e përdorin ose jo fjalorin dhe gjuhën e duhur për numërorët rreshtorë dhe për dhjetëshet e njëshet.

Faza 3: Punë individuale: Punohen ushtrime për ndarjen e numrave dyshifrorë në dhjetëshe dhe njëshe.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· krahasimin  dhe renditjen e numrave në boshtin  numerik, 

· dallimin e kuptimit numëror rreshtor me numëror themelor 

· ndarjen e numrit dyshifror në dhjetëshe dhe njëshe. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 20
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 2. Të zbulojmë numrat/ Provoj veten

	Situata e të nxënit: 
Nëpërmjet lojërave dhe ndërveprimeve me njëri-tjetrin nxënësit ushtrohen në përvetësimin e njohurive të marra për numrin.

	Rezultatet e të nxënit të kompetencave të fushës sipas temës mësimore 

Nxënësi/ja 

· krahason numrat deri 20.

· rendit numrat deri 20.

· zgjidh problema me fjalë të thjeshta dhe i paraqit ato me objekte

· emërton në mënyra të ndryshme numrat dyshifrorë.

	Fjalët kyçe: 
krahaso

rendit

njëshe

dhjetëshe
	Burimet dhe mjetet: 
Teksti, faqe 27-28

Qese  të vogla me fasule që kanë  40 - 60 kokrra (duhet që secila dyshe të ketë një qese të vetën)

Kompleti me karta të mëdha të shifrave 0 – 20

Tabela të vogla për nxënësit
	Lidhja me fushat e tjera ose me temat ndërkurrikulare:

Gjuha dhe komunikimi
 Edukimi fizik

	Metodologjia dhe veprimtaritë e nxënësve:

Punë në dyshe

Punë individuale 

Punë në grupe

	Organizimi i orës së mësimit: 

Faza 1: Punë në dyshe
Jepini secilës dyshe të nxënësve një qese me bishtaja ose kokrra fasuleje. Kërkojuni atyre të numërojnë se sa kokrra kanë. Njëri nga dyshja duhet të numërojë me zë në fillim dhe pastaj tjetri duhet të kontrollojë.

Kërkoni për nxënësit të cilët numërojnë me grupe – p.sh. ata mund të grumbullojnë fasulet në grupe me nga pesë në mënyrë që të bëjnë numërimin e tyre më të shpejtë. Kur të gjithë e kanë mbaruar numërimin, kërkojuni dysheve që t’i grupojnë ato në dhjetëshe dhe njëshe dhe tregojuni atyre se si kjo e bën numërimin shumë më të shpejtë.

Faza 2: Punë individuale me tekstin

Nxënësit plotësojnë veprimtarinë në mënyrë individuale.

Kujtojini ata të përdorin pyetjen e parë si një model të shkrimit për pyetjet e tjera.

Secila dyshe duhet të përdorë tabelat e vogla dhe të shkruajë dy numra; më të voglin në fillim, duke lënë një hapësirë midis dy numrave. 

Më pas kërkojuni atyre të shkruajnë një numër që ndodhet ndërmjet tyre.

Nxënësit mund të llogaritin dhe më pas të numërojnë sasi të mëdha të objekteve duke i grupuar ato në dhjetëshe. Numërimi i lekëve është përherë një veprimtari motivuese.

Lexo fjalitë me zë të lartë për nxënësit që kanë nevojë për ndihmë dhe kërkojuni atyre të lexojnë numrat me zë të lartë. 

Faza 3: Punë me grupe: Ndahet klasa në grupe. Secilit grup i jepet nga një figurë, nxënësit do të bëjnë pyetje rreth sasisë së objekteve. 

Përqendrohuni në përdorimin e fjalorit “më shumë” dhe “më pak” si edhe në emërtimin e numërorëve.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· krahasimin  dhe renditjen e numrave deri 20.

· zgjidhjen e problemave dhe paraqitjen e tyre me sende.

· ndarjen e numrit dyshifror në dhjetëshe dhe njëshe. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 21

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3. Përbërësit e numrave/ Diskuto

	Situata e të nxënit: 
Diskutim rasti “Në fermë”

	Rezultatet e të nxënit të kompetencave të fushës sipas temës mësimore: 

Nxënësi/ja: 

· Kupton mbledhjen si një numërim përpara dhe si mbledhje me bashkësi.

· Njeh përbërësit për numrat 6, 7, 8, 9 dhe 10.

· Zgjidh problema duke shkruar barazimet përkatëse.

	Fjalët kyçe: 

Dyshe; gjithsej

Shuma; formo numrin
	Burimet: 
Teksti, faqe 29

Foto të një ferme; Modele insektesh; Petëza, kube, rruaza
	Lidhja me fushat e tjera ose me temat ndërkurrikulare:

Gjuha dhe komunikimi
Dituri natyre; Art

	Metodologjia dhe veprimtaritë e nxënësve:

Diskutim rasti mbi bazën e figurës

Të nxënët në bashkëpunim

Punë në grupe

	Organizimi i orës së mësimit: 

Faza 1: Diskutim rasti mbi bazën e figurës.

Paraqes një figurë që tregon kafshët e një ferme. Kërkoj që nxënësit t’u përgjigjen pyetjeve te tilla si: Sa kafshë janë me katër këmbë? Sa kafshë janë me dy këmbë?....etj.
Faza 2: Të nxënët në bashkëpunim: 
Shihni figurën. Sa insekte të çuditshme! Çfarë ju bën më shumë përshtypje?

Jepuni kohë nxënësve të diskutojnë në dyshe.

Arrihet në përfundimin se insektet kanë numër të ndryshëm këmbësh.

- Cili insekt ka më shumë këmbë?

- Cili ka më pak? Bashko dy insekte. Sa këmbë kanë të dy?

- Në rast se këto dy insekte i bëjmë bashkë sa këmbë kanë?

Kërkoni nga nxënësit të gjejnë dy ose me shumë insekte. Jepuni kohë për këtë aktivitet.

Tregojuni nxënësve se do të bëhet një festë për insektet. Ata mund të ftojnë çdo insekt që duan, por ai duhet të vijë me një shok dhe secila dyshe të ketë 8 këmbë.

- Vizatoni të gjitha dyshet e insekteve që do të marrin pjesë në festë.

Jepuni kohë për këtë aktivitet.

- Sa dyshe insektesh vizatuat? (0,8; 1,7; 2,6; 3,5; 4,4; 5,3; 6,2; 7,1; 8,0)

- Vizatuat 9 dyshe insektesh?

- Vizato të gjitha dyshet e insekteve që do të marrin pjesë në festë.

- Vizatoi ndonjëri prej jush më shumë ose më pak se 9 dyshe?

Kërkojuni nxënësve të shkëmbejnë vizatimet e festës së tyre të insekteve.

- Më tregoni një mënyrë për të bërë 8

Shkruhen të gjitha mënyrat se si formohet numri 8.

Diskutohet p.sh. 6, 2 dhe 2, 6.

- Janë të njëjta apo të ndryshme?

Theksoni se nuk ka rëndësi rendi i numrave; ato tregojnë të njëjtin numër.

Aktivitete të mundshme shtesë

• Përpiqu të formosh 8 (ose numër tjetër) duke përdorur tri insekte.

• Bëj modele të insekteve 2D dhe 3D. Shto këmbët.

Faza 3: Punë me grupe:

Nxënësit do të përdorin petëza, kube, rruaza ose sende të tjera për të gjetur shumën në mënyrë vizuale.

Kërkojuni nxënësve të kombinojnë petëzat në mënyra të ndryshme, por gjithmonë të jenë 10.

	Vlerësimi i njohurive:

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· formimin në mënyra të ndryshme të numrave deri 10.

· zgjidhjen e problemave dhe paraqitjen e tyre me sende.

Vlerësohen me shprehje për qëndrimin e tyre në situata dhe në diskutime.


Planifikimi i orës mësimore – 22
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3A Përbërësit për numrat 6, 7, 8, 9 / Zbulo

	Situata e të nxënit: 
Nëpërmjet lojërave dhe ndërveprimeve me njëri-tjetrin nxënësit do të emërtojnë numrat 6, 7, 8 dhe 9 me dy numra të tjerë.

	Rezultatet e të nxënit të kompetencave të fushës sipas temës mësimore 

Nxënësi/ja

· emërton numrat 6, 7, 8, 9 me dy numra të  tjerë.

· interpreton mbledhjen si numërim përpara dhe si shumë e elementeve të dy bashkësive.

· përdor shenjën = në barazime të ndryshme.

	Fjalët kyçe: 

Dyshe; gjithsej

Shuma; formo numrin
	Burimet dhe mjetet: 
Teksti, faqe 30

Petëza, pjata plastike
	Lidhja me fushat e tjera ose me temat ndërkurrikulare:

Gjuha dhe komunikimi
  Art 

	Metodologjia dhe veprimtaritë e nxënësve:

Punë me gjithë klasën

Të nxënët në bashkëpunim/pyetja e ditës

Lojë në dyshe

	Organizimi i orës së mësimit: 

Faza 1: Punë me gjithë klasën
Tregojini klasës 6 petëza në dorë. Kërkoni nga nxënësit të mbyllin sytë dhe të imagjinojnë petëzat.

- Unë hoqa një. Sa petëza kam tani në dorë?

- Sa petëza duhet të marr që të kem përsëri 6?

Shkruani në tabelë 6 – 1 = 5 dhe 5 + 1 = 6

Përsëriteni këtë aktivitet edhe me 6 – 2 dhe 4 + 2 = 6 edhe me 6 – 3 = 3 dhe 3 + 3 = 6.

Faza 2: Të nxënët në bashkëpunim/pyetja e ditës
- Në sa mënyra të ndryshme unë mund të formoj numrin 6?

Tregoni dy pjata plastike.

- Unë mund të vendos 6 petëza këtu. Sa petëza duhet të vendos në pjatën tjetër (0)

Vendosni një petëz te pjata tjetër.

- Po tani, sa kam tek kjo pjatë? (5) Po tek pjata tjetër? (1) Sa petëza kam gjithsej? (6)

Përsëriteni veprimtarinë duke marrë një tjetër petëz nga pjata e parë.

Kërkojuni nxënësve të punojnë me një shok për të gjetur të gjitha mënyrat për të formuar 6.

Ata mund t’i paraqesin me bashkësi në librin e tyre. P.sh. _ _ 6

Kërkojuni nxënësve që të veprojnë në të njëjtën mënyrë edhe për përbërësit e numrit 8.

Nxënësit i diskutojnë me shokët përbërësit e 6 dhe 8.

- A i kishit bërë të gjitha mënyrat e ndryshme për të formuar këto numra?

- Si do ta gjejmë këtë?

Shikoni tek pjatat qe kanë 6 + 0

- Cili numër është 1 më pak se 6? (5)

Trego pjatën me 5 petëza.

- Sa ka pjata tjetër? (1)

- Cili numër është 1 më pak se 5? (4)

Tregoni pjatën me 4 petëza.

Vazhdoni me këtë mënyrë me numrat 3, 2, 1, 0.

Faza 3: Lojë në dyshe

Një nxënës vendos disa petëza mbi tavolinë në një mënyrë që ai do p.sh. 2 + 4.

Një nxënës i dytë i sheh dhe më pas mbyll sytë.

Nxënësi i parë ndryshon diçka në vendosjen e tij, shton ose heq ndonjë petëz. Shoku i tij hap sytë dhe përpiqet të gjejë se çfarë ka ndryshuar.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin e numrave 6, 7, 8, dhe 9 me dy numra të tjerë.

· shkrimin e barazimeve me mbledhje dhe me zbritje.

Vlerësohen me shprehje për qëndrimin e tyre në situata dhe në diskutime.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 23
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3A Përbërësit për numrat 6, 7, 8, 9/ Praktiko

	Situata e të nxënit: 
Nëpërmjet lojërave dhe ndërveprimeve me njëri-tjetrin nxënësit do të emërtojnë numrat 6,7, 8 dhe 9 me dy numra të tjerë.

	Rezultatet e të nxënit të kompetencave të fushës sipas temës mësimore 

Nxënësi/ja

· emërton numrat 6, 7, 8, 9 me dy numra të  tjerë.

· interpreton mbledhjen si numërim përpara dhe si shumë e elementeve të dy bashkësive.

· përdor shenjën = në barazime të ndryshme.

	Fjalët kyçe: 

Dyshe; gjithsej

Shuma; formo numrin
	Burimet dhe mjetet: 
Teksti, faqe 30

Katër grupe me letra  nga 0 deri në 9
	Lidhja me fushat e tjera ose me temat ndërkurrikulare:

Gjuha dhe komunikimi
  Art 

	Metodologjia dhe veprimtaritë e nxënësve:

Lidhja me njohuritë e mëparshme/punë me gjithë klasën
Të nxënët në bashkëpunim

Punë me grupe dhe punë individuale

	Organizimi i orës së mësimit: 

Faza 1: Lidhja me njohuritë e mëparshme/punë me gjithë klasën
Kërkoni nga nxënësit që të mbajnë lart 5 gishta, më pas 3 ose më shumë.

- Sa gishta ke nxjerrë ti? (8)

- Më trego një mënyrë tjetër te formimit të 8. (3+5, 4+4)

Përsëritni veprimtarinë për numrin 7. Diskutoni këto mënyra të ndryshme të formimit të një numri.

- Në sa mënyra mund ta formojmë 6, duke përdorur gishtat?

Jepuni kohë nxënësve të flasin me shokun e tyre të bankës. Shkruani në tabelë barazimet (1+5); (2+4); (3+3). A mund të kemi 6+_______? Pse jo? (Sepse ne nuk kemi 6 gishta në një dorë.)

Kërkoni nga nxënësit të gjejnë sa më shumë mënyra të ndryshme për të formuar numrat. 

Faza 2: Të nxënët në bashkëpunim

Shpërndani etiketa me numra nga 0-9 në mënyrë që secili nxënës të ketë një numër. Duhet të formojnë numrin 5. P.sh.

- Shiko numrin tënd. Çfarë numri duhet të shtosh për të marrë 5? Përdor gishtat për t’u ndihmuar.

- Nëse  Ana (emër nxënësi) ka 4, për cilin numër ka nevojë që të formojë 5?

Jepuni kohë dysheve që të gjejnë njëri-tjetrin dhe të formojnë 5. Kontrolloni nëse totali i tyre është 5.

- Pse disa nga ju nuk morën pjesë në lojë? (sepse numrat e tyre ishin më shumë se 5) Përsëriteni veprimtarinë për të formuar numrin 7 dhe 9.

Punohet faqja e librit.

Kërkoni nga nxënësit të tregojnë të gjitha mënyrat e formimit të 9.

- A i keni gjetur të gjitha?

- Cili nga ju mund të gjejë një mënyrë të thjeshtë për t’i gjetur shpejt të gjithë përbërësit e një numri?

9 + 0; 8 + 1; 7 + 2; 6 + 3; 5 + 4; 4 + 5

Faza 3: Punë me grupe dhe punë individuale:

Çdo grup ka disa kube dhe një letër A4. Secili hedh kubet sipër letrës A4. Ata përshkruajnë grupimet e formuar. Pyet nxënësit të tregojnë rëniet e kubeve me anë të  mbledhjes p.sh duke përdorur mbledhjen 4+3=7.

Punë individuale me shkrim: 

Kërkoj që nxënësit të shkruajnë të gjitha dyshet që formojnë numrin 8

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin e numrave 6, 7, 8, dhe 9 me dy numra të tjerë.

· shkrimin e dysheve që formon një numër të dhënë.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit).


Planifikimi i orës mësimore – 24
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3B Përbërësit për numrin 10 / Zbulo

	Situata e të nxënit: 
Nëpërmjet lojërave dhe ndërveprimeve me njëri-tjetrin nxënësit do të emërtojnë numrin 10 me dy numra të tjerë.

	Rezultatet e të nxënit të kompetencave të fushës sipas temës mësimore 

Nxënësi/ja

· emërton numrin 10 me dy numra të  tjerë.

· interpreton mbledhjen si numërim përpara dhe si shumë e elementeve të dy bashkësive.

· zgjidh problema dhe ushtrime me numrat.

	Fjalët kyçe: 

Dyshe; gjithsej

Shuma; formo numrin
	Burimet: 
Libri i nxënësit faqe 33

Një varg  me 10 rruaza.

Etiketat e numrave nga 0 deri te 9 për çdo nxënës. Një bashkësi  e madhe  me numra për mësuesin.
	Lidhja me fushat e tjera ose me temat ndërkurrikulare:

Gjuha dhe komunikimi
  Art 

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët në bashkëpunim

Punë në dyshe

	Organizimi i orës së mësimit: 

Faza 1: Lidhja me njohuritë e mëparshme:

Rikujtohen dyshet e numrave që formojnë 6, 7, 8 dhe 9.

Faza 2: Të nxënët në bashkëpunim
Tregojini klasës vargun me rruaza. Numëroni rruazat.

Lëvizni rruazat gjatë vargut dhe numërojini. Ndajini rruazat në mes (5 të bardha dhe 5 të kuqe).

- Sa rruaza janë të kuqe? (5) Sa rruaza janë të bardha? (5) Sa rruaza kemi gjithsej? (10)

Ndajini në një mënyrë tjetër.

- Unë kam 5 dhe 3 më shumë në njërën anë. Sa rruaza ka kjo anë?(8)Po në anën tjetër?(2) Sa rruaza kemi gjithsej?(10)

Përsëriteni veprimin, ndajini në një mënyrë ndryshe.

Vendosini rruazat përsëri bashkë. Mbulojeni njërën nga rruazat me gishta.

- Sa rruaza po mbuloj? (1) Sa rruaza janë pa mbuluar? (9) Pra, sa janë gjithsej? (1+9 ose 10)

Përsëriteni me numrat e tjerë.

Gjithmonë kthehuni prapa dhe përsëriteni këtë me të 10 rruazat.

Jepini secilit nxënës një set me numra të shkruar në kartonë dhe udhëzojini që t’i vendosin ato para tyre në mënyrë që t’i shikoni. Ju do të mbani në dorë një numrin  9. 

Edhe sa i duhen 9 që të shkojë 10? (1)

Shkruajini në tabelë 9+1=10.

Mbajini lart numrin 1.

- Edhe sa i duhet 1 që të shkojë 10? (9) 

Jepini kohë nxënësve që të gjejnë numrin e tyre. Shkruani në tabelë 1+9=10.

Vazhdoni lojën derisa të jenë përdorur të gjithë numrat.

Nxënësit do të plotësojnë faqen 29 të tekstit.

Varni 10 kapëse rrobash në një varëse rrobash. - -Numëroni kapëset me mua 1, 2, 3, 4,...,10.

Pyetni njërin nga nxënësit të shtyjë njërën nga kapëset në njërën anë.

Sa kapëse kemi gjithsej? Sa kapëse kemi nga kjo anë? Sa kapëse kemi nga kjo anë?

Si mund ta shkruajmë këtë? ( + bëjnë 10)

Faza 3: Punë individuale

Nxënësit punojnë dyshe, duke përdorur gishtat për të formuar dyshe deri në 10, njëri nga

nxënësit ngre lart disa gishta p.sh 6, kurse tjetri ngre 4.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin e numrit 10 me dy numra të tjerë.

· shkrimin e dysheve që formon 10.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 25
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3B  Përbërësit për numrin 10 / Praktiko

	Situata e të nxënit: 
Nëpërmjet lojërave dhe ndërveprimeve me njëri-tjetrin nxënësit do të emërtojnë numrin 10 me dy numra të tjerë.

	Rezultatet e të nxënit të kompetencave të fushës sipas temës mësimore 

Nxënësi/ja

· emërton numrin 10 me dy numra të  tjerë.

· interpreton mbledhjen si numërim përpara dhe si shumë e elementeve të dy bashkësive.

· zgjidh problema dhe ushtrime me numrat.

	Fjalët kyçe: 

dyshe

gjithsej

shuma

formo numrin
	Burimet dhe mjetet: 
Libri i nxënësit faqe 33.

koleksion dominosh për çdo grup, kartonë me numra nga  0-10, petëza.
	Lidhja me fushat e tjera ose me temat ndërkurrikulare:

Gjuha dhe komunikimi
  Art 

	Metodologjia dhe veprimtaritë e nxënësve:

Lojë

Të nxënët në bashkëpunim
Punë individuale me shkrim

	Organizimi i orës së mësimit: 

Faza 1: Lojë
Thuaju nxënësve që do të luajnë ping-pong, por pa top! Në vend të tij do të përdorin numrat.

Thoni një numër dhe nxënësit do të thonë se edhe sa i duhet atij numri që të shkojë 10, p.sh 9 (1), 6 (4), etj.

Rritni shpejtësinë që nxënësit të fitojnë më shumë siguri.

Vazhdoni derisa secili nxënës të ketë folur.

Faza 2: Të nxënët në bashkëpunim

Vendosni dominotë mbrapsht në tavolinë.

Nxënësit zgjedhin 4, i kthejmë mbarë për të parë pikat. Duhet t’ i vendosin në formën e një katrori.

Ata duhet të formojnë 10 duke mbledhur numrin total të një dominoje me vetëm njërën anë të një dominoje tjetër.

Ata mund t’i lëvizin dominotë sa herë të duan.

Nëse nxënësi nuk mund të formojë dot 10 ai mund të këmbejë njërën nga dominotë me një tjetër domino nga ato që nuk janë zgjedhur ose mund ta ndërrojë me një domino tjetër nga shokët, por numri i dominove duhet të mbetet i njëjtë.

Kur ata më në fund kanë formuar 10 shkruajnë barazimet me numra. P.sh. 8+2=10 (secili duhet të shkruajë nga katër barazime)

Secili nxënës punon faqen 30 të tekstit.

Faza 3: Punë individuale

Nxënësit do të shkruajnë të gjitha barazimet me mbledhje të dy numrave që formojnë 10.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin e numrit 10 me dy numra të tjerë.

· shkrimin e dysheve që formojnë 10.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 26
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3. Përbërësit e numrave / Unë tani di

	Situata e të nxënit: 
Lojë sipas udhëzimeve të tekstit.

	Rezultatet e të nxënit të kompetencave të fushës sipas temës mësimore 

Nxënësi/ja

· njeh përbërësit (numrat që i formojnë) për numrat 6, 7, 8, 9 dhe 10.

· interpreton mbledhjen si numërim përpara dhe si shumë e elementeve të dy bashkësive.

· zgjidh problema dhe ushtrime me numrat.

	Fjalët kyçe: 

dyshe

gjithsej

shuma 
	Burimet: 
Libri i nxënësit, faqe 35,

Zara, petëza, kube

Dyshe letrash A4 sipas shembullit

(shih librin e mësuesit)
	Lidhja me fushat e tjera ose me temat ndërkurrikulare:

Gjuha dhe komunikimi
  Art 

	Metodologjia dhe veprimtaritë e nxënësve:

Stuhi mendimesh

Të nxënët në bashkëpunim/ Lojë në dyshe
Punë individuale

	Organizimi i orës së mësimit: 

Faza 1: Stuhi mendimesh
Pyetni nxënësit se në sa mënyra mund ta formojnë numrin 4, duke përdorur 2 numra. (0+4, 1+3, 2+2, 1+3, 4+0)

Shkruajini ato në dërrasën e zezë.

- Çfarë vë re tek barazimet 3+1 dhe 1+3? A ka rëndësi renditja e numrave?

Faza 2: Të nxënët në bashkëpunim/ Lojë në dyshe
- A do të ketë më shumë mënyra për të formuar 5? Më thuaj një mënyrë për të formuar 5.

Shkruani secilën nga mënyrat në tabelë : 0+5, 1+4, 2+3, 3+2, 4+1, 5+0.

Përdorni modelin e letrës A4 për të krijuar dyshe numrash. Zgjidhni 2 nxënës. Shpjegoni se ata të dy do të formojnë numrin 5. Jepini njërit letrën A4 “ Në qoftë se...”

- Në qoftë se numri i parë është 2, atëherë numri tjetër do të jetë...? (3)

Shkruani në fletë të gjitha rastet e mundshme të dysheve përbërëse për numrin 5.

Përsëriteni veprimtarinë duke zgjedhur një dyshe tjetër nxënësish për të formuar numrin 9.

Nxënësit në dyshe do të formojnë vetë letra A4 sipas shembullit më lart. Secila dyshe do të formojë nga 4 përbërës për numrat nga 6-9.

Nxënësit në dyshe do të luajnë lojën që jepet tek faqja 31 e tekstit sipas rregullave:

• Fillo tek “Nisja”

• Hidh zarin dhe lëviz aq sa të ra numri.

• Nëse ndalon tek një shumë, jep përgjigjen.

• Nëse ka një yll me numrin e gjetur (shumën) shko tek ylli. Nëse nuk ka qëndro atje ku je.

• Nëse të bie numri te një kuti bosh, qëndro atje ku je.

• Lojtari i parë që arrin te “Mbërritja” është fituesi.

Aktivitete të mundshme shtesë:

Kërkoni nga nxënësit mënyra të ndryshme të formimit të numrave 6, 7, 8, 9 dhe 10. Mund të thonë edhe më shumë se dy përbërës ( 2+2+2 ose 4+1+1+1...)

Faza 3: Punë individuale: 

Nxënësit do të shkruajnë barazimet e dhëna në tekst. Puna fillon në klasë dhe mbaron në shtëpi.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin për numrat 6, 7, 8, 9 dhe 10 me dy numra të tjerë.

· shkrimin e barazimeve me mbledhje deri në 10.

Vlerësohen me shprehje për qëndrimin e tyre në situata dhe në diskutime.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 27
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 3. Përbërësit e numrave/ Provoj veten

	Situata e të nxënit: 
Veprimtari e përbashkët mësues nxënës si ‘’stafetë’’

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton numrat 6, 7, 8, 9 dhe 10 si shumë e dy (ose më shumë) numrave.

· interpreton mbledhjen si numërim përpara dhe si shumë të elementeve të dy bashkësive. 

	Fjalët kyçe: 

dyshe

gjithsej

shuma
	Burimet dhe materialet: 
Teksti, fq. 36

Monedha që  bëjnë 10 lekë

Etiketa me shenjat +, =, 0 dhe 10.
	Lidhja me fushat e tjera ose me temat ndërkurrikulare:

Gjuha dhe komunikimi
  Art 

	Metodologjia dhe veprimtaritë e nxënësve:

	Organizimi i orës së mësimit: 

Faza 1: Stuhi mendimesh: 

Pyet nxënësit për emërtime të ndryshme të numrave si shumë dy numrash të tjerë.

Faza 2: Lojë me grupe
Nxirrni 10 nxënës para klasës në një rresht.

Mësuesi mban etiketën 0 dhe dy nxënës të tjerë mbajnë etiketat = dhe +.

Qëndroni në fund të rreshtit dhe nxënësi me etiketën + pranë jush. Nxënësit me etiketat = dhe 10 duhet të jenë në anën tjetër të rreshtit.

Mësuesi: - Zero

Nxënësi me etiketën + : - plus

Nxënësi i dhjetë: - dhjetë

Nxënësi me etiketën = : - baras

Nxënësi me etiketën 10: - dhjetë

Lëviz përgjatë rreshtit që të dalë barazime deri në 10.

Nxënësit duhet të gjejnë mënyra të ndryshme për të formuar shumën 10 lekë me monedhat 1L dhe 5L.

Kërkoni nga nxënësit të lexojnë me zë të lartë të gjitha mënyrat e formimit të monedhës 10L.

Shkruani barazimet përkatëse.

Aktivitete të mundshme shtesë:

Nxënësit që kanë më shumë besim, mund të punojnë me monedha 20 L, 50L ose 100L.

Faza 3: Punë individuale: 

Shkruhen barazime me mbledhje për emërtimet e numrave 6, 7, 8, 9 dhe 10 me dy numra të tjerë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin për numrat 6, 7, 8, 9 dhe 10 me dy numra të tjerë.

· shkrimin e barazimeve me mbledhje deri në 10.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 28
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 4. Mbledhja /Diskuto

	Situata e të nxënit: 
Këngë, lojë në klasë.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton mbledhjen si një numërim përpara një për një ose më shumë

· kupton mbledhjen si rezultatin e grupimit të elementeve të njëjta të një grupi.

· gjen shumën duke shoqëruar mbledhorët që japin 10: p.sh. 4+3+6= 10+3.

	Fjalët kyçe: 

shumë, mbledhorë

numërim përpara
grupim
	Burimet dhe mjetet: 
Libri i nxënësit, faqe 37

Zar, kube, top plazhi me numra në të.
	Lidhja me fushat e tjera ose me temat ndërkurrikulare:

Gjuha dhe komunikimi
Art

	Metodologjia dhe veprimtaritë e nxënësve:

Këngë në klasë

Të nxënët në bashkëpunim

Punë në grupe

	Organizimi i orës së mësimit: 

Faza 1: Këngë në klasë
Këndoni këngë ose vjersha që rimojnë që t’i bëni  nxënësit të rikujtojnë numrat kur ata numërojnë përpara (numërimi një për një) dhe mbrapsht. P.sh. “5 bretkosa të vogla me pika” ose “10 fëmijë në shtrat”

Faza 2: Të nxënët në bashkëpunim

Punohet faqja 37 e tekstit.

Pyesni nxënësit:

- Sa janë gjithsej? (nxënës, fruta, tullumbace...)

Diskutohen me nxënësit p.sh. mund të fillojnë me grupin më të madh dhe të shtojnë të tjerat, duke mbledhur në fillim 10 dhe më pas shtojmë pjesën tjetër.

- A ka rëndësi me cilin grup fillojmë? A do të jetë I njëjtë rezultati?

Përsëritni veprimtarinë duke përdorur pamje të tjera si bazë për diskutim.

Përdorni një top plazhi ku janë shkruar numrat.

Nxënësit do të qëndrojnë në rreth (ose në dyshe, përballë njëri-tjetrit). Hidhni topin. Tregojuni nxënësve se duhet të mbledhin numrat që u kanë rënë kur kapin topin. Më pas t’ia kalojnë topin shokut. Vazhdoni lojën deri sa të gjithë nxënësit të kenë marrë radhën më shumë se një herë. Nëse nxënësit luajnë në çift nuk duhet të luajnë secili më shumë se 5 herë.

Kjo lojë mund të bëhet edhe duke mbledhur 3 numra. P.sh. filloni nga numri 3 dhe dy numrat e

tjerë që keni tek gishtat kur kapni topin.

Kontrolloni rezultatin duke ndryshuar rendin e mbledhorëve.

Aktivitete të mundshme shtesë:

Përdorni petëzat dhe fije me ngjyra të ndryshme.

Formoni dy bashkësi me petëzat dhe gjej sa petëza janë gjithsej. Shkruani barazimet.

Faza 3: Punë me grupe:

Modeloni situata problemore të ndryshme në tabelë të ngjashme me ato të tekstit. Nxënësit do t’i paraqesin në fletë A4 me vizatim dhe me barazime

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e shumës duke numëruar përpara ose duke grupuar elementet e njëjtë të bashkësisë.

· shkrimin e barazimeve numerike me mbledhje.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Paraqit me vizatim  veprimet 4 + 3 dhe 5 + 3 + 4 


Planifikimi i orës mësimore – 29
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 4A Mbledhja me grupim/ Zbulo

	Situata e të nxënit: 
Veprimtari me biskota ose sende të tjera të mundshme në klasë.

	Rezultatet e të nxënit të kompetencave të fushës sipas temës mësimore:

Nxënësi/ja: 

· kupton mbledhjen si grupim të dy bashkësive.

· paraqit problema me objekte të thjeshta.

· shkruan barazime numerike me mbledhje.

· kontrollon shumën e gjetur duke ndërruar vendet e mbledhorëve.

	Fjalët kyçe: 

shumë, mbledhorë,

numërim përpara
grupim,

ndërrim vendesh.
	Burimet dhe mjetet: 
Teksti, faqe 38

Kube, pjata plastike, kavanoz, 10 biskota.

Gota plastike
	Lidhja me fushat e tjera ose me temat ndërkurrikulare:

Gjuha dhe komunikimi
Art

Dituri natyre

	Metodologjia dhe veprimtaritë e nxënësve:

Pyetja e ditës

Të nxënët në bashkëpunim/punë me gjithë klasën
Punë individuale

	Organizimi i orës së mësimit: 

Faza 1: Pyetja e ditës:

Si mund të formojnë 10?

Shkruhen në tabelë barazimet që thonë nxënësit

Faza 2: Të nxënët në bashkëpunim/punë me gjithë klasën
Tregoni 5 biskota. Vendosni 1 në pjatë.

- Sa janë në kavanoz?

- Nëse 1 biskotë e kam në pjatë dhe 4 në kavanoz, sa biskota kam gjithsej?

Shkruani barazimin. Përsëriteni veprimtarinë edhe për numra të tjerë.

Punohet faqja 39 e tekstit duke përdorur kube në vend të arinjve të vegjël.

Përdorni kube në vend të biskotave dhe merrni një kavanoz dhe dy pjata.

Vendosni një kub në kavanoz dhe pyetni nxënësit sa duhet të vendosin në secilën pjatë. Shkruani kombinime të ndryshme: P.sh 1+0+9 ose 1+1+8 ose 1 +2+7...

Përsëriteni veprimtarinë me numra të tjerë.

- Pavarësisht si i vendosni kubet, a mund të keni në fund më shumë se 10? Pse?

Demonstroni me tre gota plastike veprimtarinë e faqes 39 të tekstit.

Përdorni 10 kube, një kavanoz dhe një pjatë.

Kërkoni nga nxënësit të gjejnë të gjitha mënyrat e mundshme të ndarjes së kubeve në enë dhe në pjatë. Shkruani çdo barazim numerik.

Aktivitete të mundshme shtesë

Përdorni dy petëza me ngjyra të ndryshme.

Nxënësit mund të vendosin mbi tavolinë p.sh. 4 petëza blu dhe 6 të kuqe.

Përdorni burime praktike për të kërkuar mënyra të ndryshme të ndarjes dhe të kombinimit për të formuar 10.

Faza 3: Punë individuale: Shkrimi i barazimeve në fletore.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e shumës duke numëruar përpara ose duke grupuar elementet e njëjtë të bashkësisë.

· shkrimin e barazimeve numerike me mbledhje.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 30
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 4A Mbledhja me grupim/ Praktiko

	Situata e të nxënit: Lojë demonstruese para klasës

	Rezultatet e të nxënit të kompetencave të fushës sipas temës mësimore 

Nxënësi/ja

· kupton që ndryshimi i radhës së mbledhorëve nuk ndryshon shumën totale.

· paraqit problema me objekte të thjeshta.

· praktikohet në problema numerike dhe në gjëegjëza të ndryshme.

· kontrollon shumën e gjetur duke ndërruar vendet e mbledhorëve.

	Fjalët kyçe: 

shumë, mbledhorë,

numërim përpara
grupim,

ndërrim vendesh.
	Burimet dhe mjetet: 
Teksti, faqe 40

Zari, letra të numëruara 0-10, rreshta në krye të tabelës deri në 20, 

shirita letrash me katrorë
	Lidhja me fushat e tjera ose me temat ndërkurrikulare:

Gjuha dhe komunikimi
Art

Dituri natyre

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët në bashkëpunim

Punë individuale

	Organizimi i orës së mësimit: 

Faza 1: Lidhja me njohuritë e mëparshme:
Zgjidh 6 nxënës para klasës dhe jepi secilit një letër me numër nga 0-10. Kërkoji një nxënësi të hedh zarin. Nëse nxënësi ka numrin, shuma e të cilit bashkë me zarin është 10, nxënësi i jep letrën e tij një tjetri të ulur dhe lë lojën. Përsërite disa herë.

Faza 2: Të nxënët në bashkëpunim

Shpjegojini aktivitetin klasës. Hedhin zarin duke punuar në çift dhe në radhë. Shkruani numërimin deri në numrin tënd mbi shiritin me katrorë, p.sh. në qoftë se hedh një 5, shkruani: 

[image: image2.emf]
Hidhni zarin sërish dhe shkruani numërimin, si më sipër. P.sh. nëse bie 2:

[image: image3.emf]
Vini të dy shiritat nga fundi njëri pas tjetrit, në mënyrë që numrat të përputhen me boshtin.

[image: image4.emf]
Cili është numri i fundit në bosht?

Shkruaj (sipas shembullit) 5 + 2 = 7.

Përsërite 3 ose 4 herë. Kërkojini nxënësve të ndryshojnë radhitjen e shiritave të letrës.
A ka rëndësi renditja e shiritave? A është shuma gjithmonë njëlloj?

Përsëritni aktivitetin, por këtë herë përdorni 3 hedhje zari dhe 3 shirita letre për të gjetur shumën.

Diskutoni me klasën se si të kërkojë për numra shuma e të cilave është 10, duke mbledhur 3 ose më shumë numra, p.sh 3 + 7 dhe 6 + 4 = 10......

Kërkojini nxënësve të punojnë me tekstin, ku do t’i duhen disa kuba, 3 me ngjyra të ndryshme.

Krijoni një bosht gjigant numrash në klasë ose jashtë saj duke përdorur shkumës. Zgjidhni dy nxënës për të hedhur dy zare.

Nëse mbledhim këto dy numra bashkë, mbi cilin numër përfundojmë?

Kërkojini të flasin me shokun. Nëse mundeni, përdorni tri zare dhe përdorni gjuhën e mbledhjes: mblidh, shumë, e barabartë me.

Përdorni zarin dhe kubat. Hidhni dy zare dhe ndërtoni një shtyllë që të përputhet me shumën. Vazhdoni hedhjen dhe ndërtimin deri në 5 shtylla. Zgjidhni tre nga këto për t’i bashkuar, të tilla që shumën ta kenë sa më pranë 20.

Përdorni figura pamore për të mundësuar kuptimin e mbledhjes, si rrethimi i numrave shuma e të cilëve është 10. 

Faza 3: Punë individuale më shkrim: Nxënësit do të shkruajnë barazime me dy dhe tre mbledhorë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e shumës duke numëruar përpara ose duke grupuar elementet e njëjtë të bashkësisë.

· shkrimin e barazimeve numerike me mbledhje.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 31

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 4B Shuma e numrave deri në 20/Zbulo

	Situata e të nxënit: 
Veprimtari demonstruese para klasës me një grup nxënësish

	Rezultatet e të nxënit të kompetencave të fushës sipas temës mësimore 

Nxënësi/a: 

· gjen numra një më shumë se numri i dhënë.

· kupton mbledhjen si numërim një për një.

· shkruan barazime të lidhura me mbledhjen.

· kontrollon përgjigjen e një shume duke mbledhur numrat në renditje të ndryshme (vetia e ndërrimit).

	Fjalët kyçe: 

shumë, mbledhor;
barazim; vetia e ndërrimit
	Burimet: 
Teksti 42

Etiketa me numrat 0-12 për përdorim në klasë, kube me dy ngjyra të ndryshme, domino.
	Lidhja me fushat e tjera ose me temat ndërkurrikulare:

Gjuha dhe komunikimi
Art

	Metodologjia dhe veprimtaritë e nxënësve

Stuhi mendimesh

Të nxënët në bashkëpunim

Punë individuale

	Organizimi i orës së mësimit: 

Faza 1: Stuhi mendimesh

Pyet nxënësit për fakte të ndryshme të mbledhjes deri në 20 në formën e situatave problemore. 

Nëse unë kam 4 petëza edhe sa duhet të marr që të bëhen 9?

Faza 2: Të nxënët në bashkëpunim

Zgjidhni dhe nxirrni 6 nxënës në krye të klasës. Jepini secilit nga një etiketë.

Kërkojini të qëndrojnë sipas radhës në rend rritës.

Numëroni bashkë me klasën deri në 12. Disa etiketa do të mungojnë, kështu disa nxënës mund të kërkojnë ndihmë. Kur një numër mungon, ndërtoni një kullë me kube aq sa tregon numrin e fundit në numërim. Më pas, ndërtoni një kullë sa numri i radhës që nxënësi mban.

Edhe sa na duhen për të ndërtuar numrin e radhës?

P.sh., ne filluam me 3 dhe numëruam 2 të tjera për të bërë 5.

Përsëritni me dy numra të tjerë mes të cilëve ka një boshllëk.

Përdorni shtyllat e ndërtuara gjatë Prezantimi të problemit. Tregojini nxënësve një nga shtyllat, p.sh. një e cila përbëhet nga 3 kube të së njëjtës ngjyrë dhe 5 të një tjetre.

Çfarë të tregon kjo shtyllë? (Sipas shembullit, që 3 dhe 5 bëjnë 8) Sa kemi gjithsej? (8)

Ktheni shtyllën në anën tjetër dhe përsëritni pyetjen.

Pranoni që 3 edhe 5 bëjnë 8, dhe që 5 edhe 3 bëjnë 8. Shënojeni këtë në tabelë.

Kërkojini një nxënësi të zgjedhë disa kube (të gjithë të së njëjtës ngjyrë) dhe ti bashkojë ato për të krijuar një shtyllë (kullë). Kërkojini një nxënësi tjetër të marrë disa kuba të tjerë dhe të bëjë një shtyllë duke i bashkuar. Bashkoni kullat me njëra-tjetrën.

- Numëro me mua, 1, 2, 3, 4 ... Kemi 5 të kësaj ngjyre dhe 2 të kësaj tjetrës. Sa kemi gjithsej? (7) Pesë edhe dy të tjera bëjnë shtatë.

Tregojeni shtyllën për së prapthi.

- Dy dhe pesë të tjera bëjnë shtatë. Shkruani barazimin me numra në tabelë.

- A ka rëndësi se në cilën renditje janë numrat në këtë fjali? (Jo)

Kërkojini nxënësve të punojnë me tekstin në faqet përkatëse.

Ndërtoni një bosht të madh me numra duke përdorur shkumësin, në klasë ose jashtë saj. Filloni nga 0 dhe zgjidhni një nxënës të qëndrojë mbi zeron; ata do të ecin sipas boshtit. Zgjidhni dy nxënës të tjerë për të hedhur dy zare.

Kërkojini nxënësve që të vazhdojnë përgjatë boshtit sipas numrit të rënë në një nga zaret.

- A jeni të gjithë dakord?

Vazhdohet përgjatë boshtit duke shtuar numrin e dytë.

- A jeni dakord?

Përsëriteni duke zgjedhur nxënës që të jenë ecës dhe hedhës të zarit.

Aktivitete të mundshme shtesë:

Përdorni zare dhe kube. Hidhni dy zare dhe ndërtoni një shtyllë që korrespondon me shumën. Vazhdoni me hedhjen e zareve dhe ndërtimin deri në 5 shtylla.

Vendosi shtyllat sipas radhës, nga ato që kanë më pak kube tek ato që kanë më tepër.

Përdorni figura pamore për të mundësuar kuptimin e “numërimit progresiv” (të vazhdueshëm, përpara).

Faza 3: Punë individuale më shkrim: Nxënësit do të shkruajnë barazime me mbledhje ku zbatohet vetia e ndërrimit të mbledhjes.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e shumës duke numëruar përpara ose duke grupuar elementet e njëjtë të bashkësisë.

· shkrimin e barazimeve numerike me mbledhje.

· zbatimin e vetisë së ndërrimit të mbledhjes.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 32
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 4B Shuma e numrave deri në 20/ Praktiko

	Situata e të nxënit: 
Veprimtari dyshe dhe individuale në klasë.

	Rezultatet e të nxënit të kompetencave të fushës sipas temës mësimore 

Nxënësi/ja: 

· gjen shumën e  më shumë se dy numra të vegjël, duke veçuar çiftet që bëjnë 10.

· gjen shumën me  një numër njëshifror duke numëruar një për një.

· gjen shumën duke plotësuar 10 p.sh. 8+3, shto 2, dhe më pas 1.

· bën provën e mbledhjes duke zbatuar vetinë e ndërrimit.

	Fjalët kyçe: 

Mbledhor; 
shumë

prova e mbledhjes

plotëso 10
	Burimet dhe mjetet: 
Teksti, faqet 44-45

Shirit me numra deri 10
Tabela të vogla të bardha
Zar, petëza.
	Lidhja me fushat e tjera ose me temat ndërkurrikulare:

Gjuha dhe komunikimi
Art

Edukim fizik

	Metodologjia dhe veprimtaritë e nxënësve

Veprimtari në dyshe

Veprimtari me tërë klasën

Punë me shkrim

	Organizimi i orës së mësimit: 
Faza 1: Veprimtari në dyshe: Kërkoni nga dyshet që të listojnë sa më shumë çifte që bëjnë 10. Rikujtoni me nxënësit ato që mësuan më parë në Aktivitetin 4A.

Faza 2: Veprimtari me tërë klasën: Shkruani në tabelë numrat: 1, 8, 2; 3, 4, 7; 5, 2, 5; 4, 6, 2; 9, 1, 5

Kërkojini një nxënësi të vijë në tabelë dhe të qarkojë dy numrat të cilët bëjnë 10 dhe më pas të numërojë në mënyrë një pas një (përpara) për të gjetur shumën.

Shkruani më poshtë barazimin e mbledhjes p.sh:1, 8, 2; 8 + 2 + 1 = 11
Inkurajoni nxënësit të rrethojnë (ose të ngjyrosin me të njëjtën ngjyrë) çiftet e numrave që bëjnë 10.

- Unë kam 5. (Trego një dorë me 5 gishta ngritur). Edhe sa më duhen për të bërë 10?
Zgjidhni një nxënës për të caktuar një numër fillimi dhe një mbarimi, p.sh ‘unë kam 7, edhe sa më duhen për të bërë 13?’ Përsëriteni disa herë.

Ndiqni një gjurmë të shënuar në dysheme me shenja këmbësh. Filloni tek 0. Hidhni një zar të madh dhe lëvizni përgjatë gjurmëve sipas numrit të rënë. Nxënësi i parë që arrin saktësisht në fund është fituesi. Bëj pyetje si: Mbi cilin numër je? Edhe sa të duhen që të lëvizësh? Në cilin numër do përfundosh?

Disa nxënësve mund t’u duhet të praktikojnë kuptimin e numërimit një për një ( numërimi

përpara).

[image: image5.emf]
Përdorni figura pamore të kafshëve të cilat kërcejnë për të ilustruar lëvizjen, siç mund të jenë bretkosat apo kangurët. Mund të përdoren objekte të krijuara për të ilustruar ide matematikore. Ato mund të përdoren si modele nga mësuesit dhe nxënësit për sa kohë kanë një bazë pamore dhe të prekshme.

Faza 3: Veprimtari me shkrim: Do të shkruhen  barazimet me mbledhjen e numrave deri 20.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e  shumës së numrave deri 20 duke plotësuar 10.

· gjetjen e shumës së më shumë se dy mbledhorëve deri 20.

· shkrimin e barazimeve numerike me mbledhje.

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 33
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 4. Mbledhja/ Unë tani di

	Situata e të nxënit: 
Vizatim, demonstrim para klasës, lojë në grupe me 2-4 nxënës

	Rezultatet e të nxënit të kompetencave të fushës sipas temës mësimore 

Nxënësi/ja: 

· gjen shumën e më shumë se dy numra të vegjël, duke veçuar çiftet që bëjnë 10.

· gjen shumën me një numër njëshifror duke numëruar një për një.

· gjen shumën duke plotësuar 10 p.sh. 8+3, shto 2, dhe më pas 1.

· bën provën e mbledhjes duke zbatuar vetinë e ndërrimit.
· zgjidh situata problemore me veprimin e mbledhjes.

	Fjalët kyçe: 

mbledhor

shumë

prova e mbledhjes

plotëso 10
	Burimet: 
Teksti, faqe 46

fletë A4 për secilin grup me makinën e mbledhjes.
	Lidhja me fushat e tjera ose me temat ndërkurrikulare:
Gjuha dhe komunikimi
Art

Edukim fizik

	Metodologjia dhe veprimtaritë e nxënësve:
Punë me grupe

Të nxënët në bashkëpunim

Veprimtari me shkrim

	Organizimi i orës së mësimit: 

Faza 1: Punë me grupe
Vizatoni një “makinë” në tabelë dhe shkruaj +2. 

Shpjegojuni nxënësve që kjo është një makinë special që punon me numrat: kur fut një numër del një numër tjetër prej saj.

Unë fut numrin 2 dhe makina shton 2. Cilin numër do të marr në fund?

Nxënësit punojnë me grupe me “makinat” e tyre.

Faza 2: Të nxënët në bashkëpunim

Vizatoni dy “makina” si më lart. Tek e para shkruani +2 dhe tek e dyta +6.

Unë fut një numër që kalon tek të dyja makinat dhe në fund del një numër i ndryshëm.

Shpjegoni sipas barazimit 4+2=6 dhe 6+6=12.  Përsëriteni këtë veprimtari disa herë.

Kërkoni nga nxënësit të vizatojnë “makina“ të tilla dhe të shkruajnë numrat sipas dëshirës. Nxënësit duhet të përdorin tabelën T me numrin e fillimit dhe numrin e fundit.

Luhet loja e dhënë në tekst  me grupe 2-4 nxënës sipas këtyre rregullave:

• Njëri nxënës hedh zarin dhe lëviz aq kuti sa tregon numri i zarit.

• Nxënësi që hodhi zarin, thotë shumën që lexon te kutia ku ndaloi me një nga mënyrat: me numërim, me plotësim të 10 ose me mbledhje me grupim.

• Shoku tjetër do të gjejë shumën në një mënyrë tjetër.

• Nëse përgjigja e nxënësit të parë është e saktë, ai do të lëvizë tre kuti.

• Loja mbaron kur të gjithë lojtarët arrijnë të kutia e fundit.

Kthehuni edhe një herë tek aktiviteti me“makinën“ e mbledhjes. Pyetini nxënësit:

- Me cilin numër filluat? Cili numër doli pas makinë së parë? Cilin numër futët në makinën e dytë? Cili numër doli në fund?

- Nëse nga “makina” del numri 12, me cilin numër e kam filluar?

Aktivitete të mundshme shtesë:

Nxënësit të krijojnë “makinat“ e tyre të mbledhjes për t’i plotësuar.

Kërkoni nga nxënësit të bëjnë“makina“ me barazime të vështira (por duhet të dinë përgjigjen).

Në vend të vizatimit të “makinave“ të mbledhjes, nxënësit mund t’i ndërtojnë ato me kube, duke shtuar ose duke hequr kube prej tyre për të gjetur rezultatin.

Faza 3: Veprimtari me shkrim: Nxënësit do të shkruajnë barazimet e tekstit në fletore. 

Puna vazhdon në shtëpi.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e  shumës së numrave deri 20 duke plotësuar 10.

· gjetjen e shumës së më shumë së dy mbledhorëve deri 20.

· shkrimin e barazimeve numerike me mbledhje.

Vlerësohen me shprehje për qëndrimin e tyre në situata dhe në diskutime.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 34
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5. Zbritja dhe ndryshesa/ Diskuto

	Situata e të nxënit: 
Demonstrim  para klasës recitim,  punë në grupe.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· gjen 2 më shumë dhe 2 më pak se një numër deri në 20, duke llogaritur kërcimet në një bosht numerik

· zbret një numër njëshifror duke numëruar mbrapsht.

· kupton ndryshesën si “Sa më shumë të duhen për të bërë”.

	Fjalët kyçe:

zbres/zbritja 

ndryshesë

numërim mbrapsht
	Burimet dhe mjetet: 
Teksti  faqe 49

Vargje të rimuara/me muzikë për numrat (materiali shtesë, faqe 49)

Bosht numerik për gjithë klasën
	Lidhja me fushat e tjera ose me temat ndërkurrikulare:

Gjuha dhe komunikimi
Art/ Muzikë

Edukim fizik 

	Metodologjia dhe veprimtaritë e nxënësve:

Lidhje me njohuritë e mëparshme

Të nxënët në bashkëpunim

Punë me grupe

	Organizimi i orës së mësimit: 

Faza 1: Lidhje me njohuritë e mëparshme:

Rikujtohen vargjet e rimuara për mbledhjen.

Faza 2: Të nxënët në bashkëpunim:
Tregojuni nxënësve që do të mësojnë vargje të rimuara për numërimin mbrapsht.

Zgjidhni pesë nxënës të vijnë para klasës. Këta të pestë do të luajnë rolin e majmunëve. Këndoni vargjet e rimuara “Majmunët mbi krevat” me pesë nxënësit që e aktrojnë:

5 majmunë hidhen mbi krevat,/ 1 rrëzohet, kokën vret/ Mami thërret doktorin, dhe ai u flet: /“Kush bie nga krevati, kokën e vret”./ 4 majmunë hidhen mbi krevat ... ».

Përsëritet kënga dhe i kërkohet një majmuni të largohet në fund. Ne kishim pesë majmunë. Sa kanë ikur? Një ka ikur. Është një më pak. Sa kanë mbetur?

Thoni përsëri vjershën, tani me katër majmunë. Në fund të vjershës pyet : Është një më pak se më parë. Me sa filluam? (5) Sa kanë ikur ? (1, 2, 3, …) Sa kanë mbetur ?

Paraqituni nxënësve vargjet e rimuara “Dhjetë mbi krevat“.

Kërkojuni dhjetë nxënësve të vijnë para klasës dhe të rreshtohen me fytyrë nga pjesa tjetër e klasës.

Thoni vargun e parë: “Ishin dhjetë mbi krevat dhe I vogli tha“. Ndërkohë që nxënësit këndojnë këngën, lëvizin një vend në boshtin e numrave duke shtyrë të fundit, i cili del nga rreshti dhe ulet në vendin e tij.

Kjo veprimtari vazhdon duke i larguar nxënësit një nga një deri në fund. Bëhen gjithmonë pyetjet: Sa kanë mbetur? Si mund ta gjejmë? Numëroni nxënësit që kanë mbetur në bosht dhe shkruani në tabelë: 10 – 1 = 9. Nga dhjetë duke hequr një, mbeten nëntë. Po kështu përsërite për 9 – 1 = 8.

Më pas kërkojuni dy nxënësve “të bien nga krevati“ në të njëjtën kohë - pra të largohen dy nxënës nga rreshti. Ndryshoni fjalorin që përdor për të pyetur se sa kanë mbetur, p.sh. duke përdorur, zbrit, një më pak, sa kanë rënë? Sa kanë mbetur?

Përsërite duke hequr një, dy ose tre nxënës, derisa të mos mbetet asnjë nxënës në rresht.

Përdor boshtin numerik për t’ju ndihmuar. Çfarë numri është 1 më pak se 5? Çfarë numri është 2 më pak se 12?

Vazhdoni duke bërë pyetje si 1 ose 2 më pak sesa.

Aktivitete të mundshme shtesë:

Përdorni vargje të tjera të rimuara ku nxënësit duhet të numërojnë mbrapsht. (materiali shtesë, faqe 49).

Bëjini vargjet e rimuara sa më aktive që të mundesh.

Nxitni të gjithë nxënësit të bashkohen në numërimin dhe gjetjen e asaj që ka mbetur. Disa nxënësve mund t’u duhet të numërojnë “majmunët” duke përdorur lidhjen një nga një: 1 person, 1 numër.

Faza 3: Punë me grupe: Nxënësit mund të bëjnë vizatime ose postera të vargjeve të rimuara.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· punët individuale në lidhje me numërimin mbrapsht.

· përdorimin e boshtit numerik. 

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra shtëpie: 
Mësimin e vargjeve të rimuara për zbritjen.


Planifikimi i orës mësimore – 35
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5A Zbritja/ Zbulo

	Situata e të nxënit: 
Recitime me rimë dhe veprimtari praktik në klasë për kuptimin e veprimit të zbritjes.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· bën provën e zbritjes duke mbledhur përfundimin me numrin më të vogël që zbret.

· zgjidh situata problemore që lidhen me zbritjen.

	Fjalët kyçe: 

zbres/zbritja 

ndryshesë; numërim mbrapsht
	Burimet dhe mjetet: 
Teksti  faqe 50-51

Kubet formuese, zar 
	Lidhja me fushat e tjera ose me temat ndërkurrikulare:

Gjuha dhe komunikimi
Art/ Muzikë

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët nëpërmjet këngës dhe në bashkëpunim

Punë individuale

	Organizimi i orës së mësimit: 

Faza 1: Lidhja me njohuritë e mëparshme

Rikujtohen vargjet e rimuara të mësuara për zbritjen
Faza 2: Të nxënët nëpërmjet këngës dhe në bashkëpunim

Thuaj vargjet e rimuara: “Pesë kek të pjekur”.

5 kek me rrush në ëmbëltore ka,

të ëmbël si mjaltë ata janë,

një vajzë erdhi me dhjetë lekë,

dhe bleu menjëherë një kek.

Zgjidhni pesë nxënës të vihen në rolin e kekut dhe një nxënës të vijë në dyqan për të blerë.

Thoni vargjet me klasën. Pasi “keku” i parë është marrë, pyet: Sa kanë mbetur? Numëroni me mua 1, 2, 3, 4. Vazhdoni me vjershën dhe numërimin derisa të gjitha “copat e kekut” të jenë marrë nga dyqani.

Zgjidhni nxënës të tjerë për rolin e kekut dhe shitësit dhe thoni përsëri vargjet e rimuara.

Në oborrin tim unë kam një mur të lartë. Ndërto një mur me dhjetë kube. Numëro kubet. Imagjinoni që ky është muri im. Unë dua të shoh sipër murit tim, por ai është shumë i lartë. Janë 10 tulla në murin tim. Më duhet të heq një tullë nga lart. Hiq një kub dhe vendose mbi tavolinë. Sa tulla janë në murin tim tani? Numëro me mua 1, 2, 3, ..., 9. Trego si do të shkruhet kjo: 10 – 1 = 9. Muri im është përsëri i lartë. Do të heq 2 tulla. Hiq 2 kube. Kisha 9 kube në murin tim. Hoqa dhe 2 të tjera. Sa kanë mbetur? Numëro me mua 1, 2, 3, ... 7. Shkruaj 9 – 2 = 7. Vazhdohet kjo veprimtari duke hequr më pas 5. 7 – 5 = 2. Tani muri im është i lartë aq sa duhet!

Pyetni nxënësit të bëjnë një mur me dhjetë kube. Ata hedhin zarin dhe heqin atë numër. Më pas shkruajnë atë që bënë: 10 - ? = ?

Më pas nxënësit vendosin kubet së bashku. Ata e përsëritin këtë veprimtari dhe gjashtë herë të tjera.

Kërkojuni nxënësve të bëjnë veprimtaritë në tekstin e nxënësit.

Unë kam 6 pasta. Unë hëngra 2. Sa kanë mbetur?

Unë kam 5 lapsa. Të dhashë ty 2. Sa më kanë mbetur?

Unë kam 8 monedha. Shpenzova gjysmat e tyre. Sa kanë mbetur?

Bëjuni pyetje të tjera ku tregohet që një sasi e vogël është marrë nga një sasi e madhe. Kërkojuni nxënësve të shkruajnë barazimin përkatës.

Aktivitete të mundshme shtesë:

Përdorni vargje të tjera të rimuara ku nxënësve do t’u duhet të numërojnë mbrapsht.

Përdorni materiale praktike për t’i dhënë kuptim veprimtarisë.

Përdorimi i mimikës dhe gjesteve të mbështetura nga përdorimi i tabelës dhe detyrave lëvizore do t’ju ndihmojnë me mbështetjen vizuale për konceptet dhe gjuhën e duhur.

Faza 3: Punë individuale: Nxënësit do të shkruajnë barazime me veprimin e zbritjes.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 36
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5A Zbritja /Praktiko

	Situata e të nxënit: 
Demonstrim,  punë në grupe

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· bën provën e zbritjes duke mbledhur përfundimin me numrin më të vogël që zbret.

· zgjidh situata problemore që lidhen me zbritjen.

	Fjalët kyçe: 

zbres/zbritja 

ndryshesë

numërim mbrapsht
	Burimet dhe mjetet: 
Shkopi numërues (1 metër i gjatë i ndarë në dhjetë pjesë të barabarta)

Kartat e numrave për t’u ngjitur, ngjitës, tabela e numrave, petëza 

Numëratorë, rruaza të varëseve/ magnetike,  ngjitës shirit
	Lidhja me fushat e tjera ose me temat ndërkurrikulare:

Gjuha dhe komunikimi
Art/ Muzikë

	Metodologjia dhe veprimtaritë e nxënësve:

Diskutim rasti: Sa do të më mbeten?

Punë në dyshe/punë individuale
Lojë në klasë

	Organizimi i orës së mësimit: 

Faza 1: Diskutim rasti: Sa do të më mbeten?
Tregojini klasës shkopin me ndarje. Praktikoni numërimin përpara deri në dhjetë e më pas mbrapsht deri në një.

Unë kam 8 ëmbëlsira, por unë i ha 3. Sa do të më mbeten? Trego tetën, numëro mbrapsht 1, 2, 3. Cili numër është ky? Sa ëmbëlsira më kanë mbetur?

Shkruaj në tabelë 8 – 3 = 5

Zgjidhni nxënës të ndryshëm dhe numra të ndryshëm nga të cilët të filloni, për të praktikuar përdorimin e numërimit rritës dhe zbritës deri në dhjetë.

Faza 2: Punë në dyshe/punë individuale

Nxënësit punojnë në dyshe, secili me një varg numrash. Ata fillojnë me një vizore të shkallëzuar deri në 10. Kërceni pas me 3. Në cilin numër qëndruat? (7). Nëse ndonjë nxënës nuk ndaloi tek numri 7,tregoni kërcimet në tabelë. Kërkojuni nxënësve të shkruajnë atë që bëjnë në këtë mënyrë: 10 – 3 = 7, dhe ta thonë ashtu siç e shkruajnë barazimin.

Kërkojuni nxënësve të zgjedhin dhe të mbajnë sekret numrin nga i cili do të fillojnë, të kërcejnë mbrapsht 3 dhe t’i tregojnë shokut numrin ku qëndruan.

Shoku do të gjejë numrin në të cilin filluan. Si do e gjenit këtë? (Kërce përpara 3.) Shkruajeni barazimin e asaj që bëre.

Përsëriteni këtë veprimtari. Në secilin rast nxënësit do të gjejnë numrin sekret duke kërcyer përpara.

Sigurohuni që nxënësit të numërojnë kërcimet dhe jo numrin nga i cili nisen apo ku ndalojnë.

Punë individuale: Nxënësit bëjnë veprimtarinë në librin e tyre.

Vizatoni një varg numrash në tabelë dhe shëno vetëm numrin 0 dhe 10; asnjë tjetër ndërmjet tyre. 0, , , , , , , , ,10. 

Kërkoni nxënës të ndryshëm të vijnë në tabelë, të shkruajnë në vargun e numrave një numër nga i cili do të bëhet nisja (duke gjetur afërsisht vendin e tij në varg), të vizatojnë një kërcim mbrapsht. Ata shkruajnë numrin e kërcimit sipër harkut të kërcimit dhe pjesa tjetër e klasës duhet të thotë numrin ku do të ndalojë. Përsëriteni këtë veprimtari disa herë.

Faza 3 Lojë në klasë

Loja e zbritjes së shisheve: Përdor shishe plastike për të bërë një rresht me dhjetë shishe të vendosura në vijë të drejtë.

Hidhni një top dhe numëroni sa shishe janë goditur dhe kanë rënë poshtë dhe sa kanë mbetur pa u goditur. Për të ndihmuar me identifikimin e numrit dhe numërimin përdor “prekjen e pikave/shenjave”. Kjo është një mënyrë taktike e mbajtjes mend të një numërori.

Secili numër ka shenja/pika të cilat paraqesin vlerën e tij. Për numrat 1 deri në 5, nxënësit prekin secilin vend të tyre ndërkohë që janë duke numëruar mbrapsht. Për numrat 6 dhe 8, secila pikë është prekur dy herë.

Për numrin 7, një pikë preket një herë, kurse 3 pikat e tjera preken dy herë. Secila pikë preket 3 herë për 9.
[image: image6.emf]

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 37
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5B Numërimi mbrapsht /Zbulo

	Situata e të nxënit: 
Nëpërmjet lojërave dhe aktiviteteve të tjera në klasë nxënësit kuptojnë zbritjen.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· bën provën e zbritjes duke mbledhur përfundimin me numrin më të vogël që zbret.

· zgjidh situata problemore që lidhen me zbritjen.

	Fjalët kyçe: 

zbres/zbritja 

ndryshesë

numërim mbrapsht
	Burimet dhe mjetet: 
Teksti  faqe 54 – 55

Boshti numerik në dysheme, tabela e numrave
	Lidhja me fushat e tjera ose me temat ndërkurrikulare:

Gjuha dhe komunikimi
edukim fizik

	Metodologjia dhe veprimtaritë e nxënësve:

Lojë lëvizore në klasë

Punë në dyshe/Punë individuale
Punë me shkrim

	Organizimi i orës së mësimit: 

Faza 1: Lojë lëvizore në klasë
Vendosni një bosht numerik nga 0 – 10 në dyshemenë e klasës. Kërkojuni nxënësve të ulen në një rreth përqark numrave. Zgjidhni njërin nga nxënësit të bëhet “bretkosa” dhe kërkojini të rrijë tek numri 9.

Kërce mbrapsht dy vende. A është “bretkosa” tek numri 7?

Përsërite disa herë duke u kërkuar nxënësve të zgjedhin numra të ndryshëm deri në 10, për të filluar

dhe numra të ndryshëm për të kërcyer mbrapsht.

Nxënësit e tjerë do të parashikojnë numrin në të cilin ata do të qëndrojnë.

Faza 2: Punë në dyshe/Punë individuale

Jepini secilës dyshe nxënësish një varg numrash nga 0 – 20. Ne do të numërojmë mbrapsht përgjatë vargut të numrave deri sa të shkojmë tek zeroja. Numëroni me mua. Filloni tek 15 dhe numëroni mbrapsht deri në zero. Tregoni numrin ndërkohë që e thoni atë.

Filloni tek 6 dhe numëroni mbrapsht me nga 2.

Përsëriteni duke përdorur numra të ndryshëm si fillim dhe si mbarim. Tregoni kërcimet në boshtin e numrave dhe shënoni numrin e fillimit dhe mbarimit.

Fillo tek 12 (qarko atë numër). Numëro mbrapsht deri tek 6-ta. Qarko 6. Ne filluam tek 12 dhe numëruam mbrapsht deri tek numri 6. Sa numra kërcyem? (6)

Ne jemi tek numri 6. Nëse numërojmë në rritje 6 më shumë, ne arrijmë tek numri 12. A mund të ndodh kjo me numrat e tjerë?

Përsëritni për të treguar se si mund të kontrollohet zbritja me anë të një mbledhjeje duke numëruar përpara/në rritje deri tek numri i fillimit.

Zgjidhni një numër tjetër nga ku të fillosh. P.sh. 10.

Numëro mbrapsht 5. Duke u nisur nga 10 e duke numëruar mbrapsht 5 arrijmë tek numri 5. Ne mund ta themi këtë në mënyra të ndryshme. Shkruaj: 10 – 5 = 5

Përsëriteni duke shkruar zbritjet në tabelë.

Kërkojuni nxënësve të bëjnë veprimtaritë në tekstin e tyre.

Ne do të përdorim boshtin numerik në dysheme për të na ndihmuar në numërimin mbrapsht.

Kërkojuni tre nxënësve të qëndrojnë diku në vargun e numrave. 

Numëro mbrapsht 3. (Sigurohu që numri që do të thuash t’i lejojë nxënësit që të lëvizin). Tek cili numër filluat? Tek cili numër ndaluat? Shkruajeni këtë në tabelë (p.sh. 18 – 3 = 15).

Zgjidhni nxënës të tjerë për të kryer veprimtarinë derisa të gjithë të kenë marrë pjesë.

Aktivitete të mundshme shtesë:

Përdor konceptin e heqjes/zbritjes në kontekstin e një probleme me fjalë, p.sh. 6 zogj ishin në një pemë, 2 zogj fluturuan (numëro mbrapsht 2). Sa zogj kanë mbetur në pemë? Ledio (emër nx.) kishte 7 makina lodër. Ai dhuroi 3 prej tyre (numëro mbrapsht 3). Sa makina i kanë mbetur Ledios?

Faza 3: Punë me shkrim: Nxënësit do të shkruajnë barazimet me zbritje.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

· shkrimin e barazimeve me zbritje.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 38
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5B Numërimi mbrapsht/Praktiko

	Situata e të nxënit: 
Nëpërmjet lojërave dhe aktiviteteve të tjera në klasë nxënësit kuptojnë zbritjen.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· bën provën e zbritjes duke mbledhur përfundimin me numrin më të vogël që zbret.

· zgjidh situata problemore që lidhen me zbritjen.

	Fjalët kyçe: 

zbres/zbritja 

ndryshesë

numërim mbrapsht

heq/mbeten
	Burimet dhe mjetet: 
Teksti  faqe 56– 57

Loja e kështjellës  me rërë (materialet shtesë, fq 50)

zare, petëza, bosht numerik, sende të ndryshme, etiketa me numra 
	Lidhja me fushat e tjera ose me temat ndërkurrikulare:

Gjuha dhe komunikimi
edukim fizik

Art/Vizatimi

	Metodologjia dhe veprimtaritë e nxënësve:

Punë me gjithë klasën

Lojë në grupe
Punë individuale

	Organizimi i orës së mësimit: 

Faza 1: Punë me gjithë klasën:
Përdorni boshtin numerik. Unë filloj tek numri 12 dhe numëroj mbrapsht 3. Tek cili numër ndaloj? (9). Unë dua të kontrolloj nëse kam numëruar saktë, kështu që shtoj 3 duke u kthyer mbrapsht. 

Tregoni se si pasi të numërosh mbrapsht 3 dhe më pas të numëron 4 para 3, ju qëndroni sërish në të njëjtin numër.

Zgjidhni numra të tjerë, numëro mbrapsht/ në zbritje dhe më pas para/ në rritje duke përfunduar tek numri ku fillove. Shkruaj 12 – 3 = 9,    9 + 3 = 12. Shpjegoni çfarë po shkruan ndërkohë që shkruan në tabelë.

Faza 2: Lojë në grupe:

Nxënësit punojnë në grupe me nga 4 – 6 për të luajtur lojën e kështjellës me rërë. Atyre do t’ju nevojitet një lojë tavoline (materiali shtesë, faqe 50). Secili nxënës duhet të ketë një petëz dhe secili grup duhet të ketë një zar kubik (ku të shënohen pikat 1 – 6).

Loja “Rrotulloni shishen”: Ulini nxënësit në një rreth. Jepini secilit numrat për t’i ngjitur (ose karta të numrave për t’i mbajtur). Zgjidhni një nxënës të rrotullojë shishen. Nxënësi nga i cili tapa e shishes u drejtua, thotë dy numrat që tregon shishja (Gryka dhe fundi i shishes janë drejtuar tek dy nxënës).

Përsëritni duke thënë: Janë dy numra p.sh. 5 dhe 9.

Sa bëjnë 9 minus 5? Numëro në rritje nga numri 5 për tek numri 9. Sa kërcime bëtë? Numëro mbrapsht/në zbritje, nga numri 9 tek numri 5. Sa kërcime bëtë?  Vazhdo duke rrotulluar shishen për të gjetur dyshe të numrave dhe bëj pyetje, si për shembull: Hiq, zbrit ____ . Sa mbetën? Sa mbeten nëse ne heqim ______ ?

Cila është përgjigja nëse ne zbresim _____ nga _____? Përsëriteni disa herë.

Aktivitete të mundshme shtesë:

Hidheni zarin dy herë dhe zbritni një numër nga numri tjetër. Përdorni dominotë për të gjetur ndryshesën midis numrit të pikave në to.

Një lojë për të luajtur: Përdorni dy zare me numra nga 1 – 9. Merrni radhën të hidhni zarin dhe hiqni numrin e vogël nga numri i madh. Nxënësi me ndryshesën më të madhe fiton.

Në vend që të vizatoni kërcimet, përdorni mjete të thjeshta të cilat mund të lëvizin përgjatë boshtit të numrave. Përdorni nxënësit për të lëvizur përgjatë vargut të numrave, në mënyrë që veprimi i tyre të përputhet me udhëzimet që jepen me fjalë.

Faza 3: Punë individuale: Shkrimi i barazimeve me zbritje.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

· shkrimin e barazimeve me zbritje.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 39
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5C Gjetja e ndryshesës /Zbulo

	Situata e të nxënit: 
Nëpërmjet lojërave dhe aktiviteteve të tjera nxënësit kuptojnë zbritjen.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· gjen 2 më shumë dhe 2 më pak se një numër deri në 20, duke llogaritur kërcimet në një bosht numerik

· zbret një numër njëshifror duke numëruar mbrapsht.

· kupton ndryshesën si “Sa më shumë të duhen për të bërë”.

	Fjalët kyçe: 

zbres/zbritja 

ndryshesë/diferenca

numërim mbrapsht

heq/mbeten
	Burimet dhe materialet: 
Teksti, faqe 54-55

Kube formuese, numëratorë, tabela e numrave
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi/Muzikë

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët në bashkëpunim/Pyetja e ditës
Faza 3: Punë në dyshe:

	Organizimi i orës së mësimit: 

Faza 1: Lidhja me njohuritë e mëparshme

Rikujtohen vargjet e rimuara për zbritjen.

Faza 2: Të nxënët në bashkëpunim/Pyetja e ditës: 

Sa është ndryshesa ndërmjet numrave 5 dhe 3?
Bëni disa shtylla me kubet formuese. Tregojini klasës shtyllat dhe pyesni:

Sa kube janë në këtë shtyllë? (5)

Sa kube janë në këtë shtyllë? (3)

[image: image7.emf]
Në matematikë ne mund të themi që ndryshesa midis numrit 5 dhe numrit 3 është 2. Ne mund të gjejmë ndryshesën midis dy numrave duke numëruar nga njëri numër tek tjetri.

Përsëriteni disa herë, më pas përsëriteni, por duke i vendosur shtyllat horizontalisht.

[image: image8.emf]
A ka rëndësi se në cilën mënyrë rrinë kubet? A është ndryshesa përsëri e njëjtë? Numëroni kubet dhe shikoni që ndryshesa është përsëri 2. 

Ku i keni pare më parë numrat radhë në një rresht? (në një bosht numerik)

Përsëriteni me shtylla që kanë ndryshesën 2. Tregojuni nxënësve që ne themi: “5 është 2 më shumë se 3 ose 3 është 2 më pak se 5“. Vizatojeni këtë në një bosht numerik.

Tregojuni nxënësve që ne mund të krahasojmë numrat për të gjetur ndryshesën midis tyre në mënyra të ndryshme. Ndonjëherë ne përdorim kubet dhe ndonjëherë mund të përdorim shiritat prej letre ose numëratoren.

Numëroni 8 dhe më pas 14 në një numëratore.

Numëroni me mua numrin e kërcimeve në një bosht numerik nga numri 8 tek numri 14. (6)

Shkruani në tabelë 14 – 8 = 6. 14 minus 8 e barabartë me 6. Ndryshesa midis numrit 8 dhe 14 është 6.

Zgjidhni dy numra të tjerë në një shirit letre dhe përsëritni veprimin.

Kërkojuni nxënësve të bëjnë veprimtaritë në librin e tyre.

Faza 3: Punë në dyshe:

Nxënësit të ulen në dyshe dhe të listojnë të gjitha hedhjet e zareve që kanë ndryshesën 2.

Kërkoni rezultate në përdorimin e shprehjeve “është 2 më shumë se“ dhe “është 2 më pak se“ dhe modeloni përgjigjet në një bosht numerik. Përsëriteni për numra me ndryshesën 3.

Aktivitete të mundshme shtesë:

Jepini secilit nxënës një kartë numri (p.sh. 5). Ulini nxënësit në një rreth në dysheme. Hidhni dy zare.

Nxënësit që kanë kartën e numrit, i cili tregon ndryshesën midis numrave të zarave, ulen në karriget e tyre.

Përdorni pamje të dukshme dhe të prekshme si p.sh. lëvizjen e goglave në numëratore. Inkurajoni nxënësit të lëvizin goglat ndërkohë që thonë fjalinë numerike. Ju duhet ta modeloni më parë këtë veprim për ata.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

· shkrimin e barazimeve me zbritje.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: Rubrika “Detyrë” (në fund të faqes së librit)


Planifikimi i orës mësimore – 40
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5C Gjetja e ndryshesës/ Praktiko

	Situata e të nxënit: 
Nëpërmjet lojërave dhe aktiviteteve të tjera nxënësit kuptojnë zbritjen.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· gjen 2 më shumë dhe 2 më pak se një numër deri në 20, duke llogaritur kërcimet në një bosht numerik

· zbret një numër njëshifror duke numëruar mbrapsht.

· kupton ndryshesën si “Sa më shumë të duhen për të bërë”.

	Fjalët kyçe: 
zbres/zbritja 

ndryshesë/diferenca

numërim mbrapsht

heq/mbeten
	Burimet dhe mjetet:

Teksti  faqe 60 – 61

8

8

6

4

4

9

9

7

9

5

5

4

5

7

6

8

Kompleti me domino dopjo 9, kartat e numrave 0–9 për veprimtarinë hyrëse dhe 0–20 për veprimtarinë kryesore, një rrjet katrorësh i paplotësuar 4 x 4 rrjetin e numrave në figurë për çdo dyshe  nxënësish, dy petëza të ndryshme për çdo dyshe, zar, kube mbi tavolinë
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi/Muzikë

	Metodologjia dhe veprimtaritë e nxënësve:

Punë me grupe

Të nxënët në bashkëpunim

Punë individuale

	Organizimi i orës së mësimit: 

Faza 1: Punë me grupe
Jepini secilit grup dy karta të ndryshme me numrat 0–9 që t’i vendosin mbi tavolinë. Vendosni dominotë përmbys përballë klasës.

Unë do të zgjedh një domino dhe do t’ju tregoj juve se çfarë kam. Gjej ndryshesën midis numrit të pikave në të dy anët e dominosë. Nëse ndryshesa është sa njëra nga kartat tuaja, atëherë grupi juaj merr dominonë. Do të luajmë derisa njëri nga grupet të ketë pesë domino. Luaj lojën disa herë duke ndërruar kartat e numrave për secilën tavolinë.

Faza 2: Të nxënët në bashkëpunim

Jepini secilit nxënës një kartë nga numrat 0 – 20. Disa mund të kenë numër të njëjtë me të tjerët. Zgjidhni dy nxënës të dalin para klasës.

Tregojini klasës numrin tuaj. Cila është ndryshesa midis këtyre dy numrave? Nëse ti ke numrin që tregon ndryshesën, eja dhe qëndro me këto dy nxënës para klasës. Si mund të kontrollojmë nëse e keni saktë? Ne mund të përdorim boshtin e  numrave. Fillo me numrin më të vogël dhe numëro për të shkuar tek më i madhi duke kërcyer me nga një.

Kërkojuni këtyre nxënësve të ulen dhe të përsëritin veprimtarinë edhe tre herë të tjera.

Jepini secilës dyshe rrjetin e katrorëve 5 x 4 (shiko materialet shtesë). Kërkojuni nxënësve të ndërtojnë një shtyllë me dhjetë kube. Hidhni zarin dhe ndërtoni një shtyllë tjetër me numrin e kubeve që tregon zari i hedhur. Gjeni ndryshesën midis dy shtyllave. Mbuloni përgjigjen tek rrjeti katror me një petëz. Luani derisa të jenë mbuluar të gjithë numrat. Lojtari me më shumë petëza fiton.

Kërkojuni nxënësve të bëjnë veprimtaritë në librin e tyre.

Puno me një shok. Pas numërimit deri në tre, në të njëjtën kohë, nxirr disa gishta. (nga 1 – 10). Gjej ndryshesën midis numrit të gishtave tuaj dhe numrit të gishtave që ka nxjerrë shoku.

Përsëriteni duke parë këtë herë se si nxënësit gjejnë ndryshesën. Disa mund të kenë nevojë për më tepër ndihmë. Si e gjetët ndryshesën midis dy numrave? Pyetni nxënës të ndryshëm që të shprehin mënyrat që përdorën.

Aktivitete të mundshme shtesë

Vendosni numrat 1 – 6 në rreth në mënyrë të tillë që secili numër të jetë ndryshesa e dy numrave të tjerë që janë poshtë tij.

[image: image9.emf]
 Mund të përdorë numëratorë me numra që vendosen në të dhe që lëvizin. 

Një përgjigje e mundshme është:

Disa nxënës mund të krijojnë mënyra të ndryshme vetëm duke përdorur tre rrethorë, p.sh. 5 – 2 = 3

Përdorni lojëra dhe mjete praktike duke bërë shënime shumë të shkurtra për disa nxënës.

Të kuptuarit duhet të zhvillohet para shkrimit të barazimit për ndryshesën.

[image: image10.emf]
Faza 3: Punë individuale: Nxënësit do të shkruajnë barazimet për ndryshesën.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

· shkrimin e barazimeve me zbritje.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 41

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5. Zbritja dhe ndryshesa /Unë tani di

	Situata e të nxënit: 
Nëpërmjet lojërave dhe aktiviteteve të tjera nxënësit kuptojnë zbritjen.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· gjen 2 më shumë dhe 2 më pak se një numër deri në 20, duke llogaritur kërcimet në një bosht numerik

· zbret një numër njëshifror duke numëruar mbrapsht.

· kupton ndryshesën si “Sa më shumë të duhen për të bërë”.

	Fjalët kyçe: 

zbres/zbritja 

ndryshesë/diferenca

numërim mbrapsht

heq/mbeten
	Burimet dhe mjetet: 
teksti i nxënësit, fq 62 – 63

karta me numrat 0 – 20 

karta me simbolet – dhe =
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi
Edukim fizik

	Metodologjia dhe veprimtaritë e nxënësve:

Lojë lëvizore në grupe

Të nxënët në bashkëpunim

Punë në grupe

	Organizimi i orës së mësimit: 
Faza 1: Lojë lëvizore në grupe:
Jepini secilit nxënës një kartë numri ose simbolet – dhe =.

Ndërkohë që unë numëroj deri në 3, dua që ju të gjeni një numër tjetër në mënyrë që të plotësoni një fjali numerike të plotë. P.sh. kartat me numër 8, 5 dhe 3 lidhen së bashku sepse nga 8 kur zbret 3 është e barabartë me 5, ose nga 8 kur zbret 5 mbeten 3. Kur ke gjetur dy nxënësit e tjerë në grup, ulu së bashku dhe shkruaj zbritjen që japin kartat tuaja. Do të jenë dy zbritje të ndryshme për secilin grup numrash. (8 – 3 = 5; 8 – 5 = 3). Luaje këtë lojë disa herë.

Faza 2: Të nxënët në bashkëpunim:

U tregoni nxënësve një ngjarje.

Ishin dy bletë, të cilat ishin shoqe shumë të mira. Çdo mëngjes ato linin kosheren e tyre për të kërkuar ushqim. Ato fluturuan në fushat me lule. Ishin 30 lule në fushë. “Nëse unë shkoj tek 10 lule dhe ti shkon tek 10 lule”, tha njëra bletë, “do të mbetën sërish disa lule të tjera”. Sa lule do të mbeten? Mëngjesin tjetër ato dolën përsëri. Këtë herë ato fluturuan në fusha të tjera.

1 bletë kishte 17 lule dhe bleta tjetër kishte vetëm 12. Cila është ndryshesa midis 17 dhe 12? Si mund ta gjejmë këtë? Më tregoni se si e gjetët? Para se bletët të ktheheshin në koshere, një vajzë e vogël erdhi për të marrë disa lule në fushë. Ajo mori 6 lule nga fusha me 17 lule dhe 8 lule nga fusha me 12 lule.

Vizatojeni këtë në tabelë duke vënë kryq mbi lulet e marra nga vajza. Sa lule mori ajo gjithsej? (14)

Kërkojuni nxënësve të punojnë me shokun e tyre dhe të gjejnë se sa lule kanë mbetur. (15) Më pas dyshet e nxënësve duhet të vizatojnë ose shkruajnë ngjarjet e tyre me zbritje rreth bletëve. Tregojuni atyre që është një ngjarje tjetër për t’u mësuar në librin e tyre.

Kërkojuni nxënësve të ndajnë historinë e tyre të bletëve me pjesën tjetër të klasës. Ata mund të sfidojnë njëri – tjetrin duke thënë se sa kanë mbetur ose cila është ndryshesa midis dy numrave.

Përdorni materiale praktike ose vizatime për ata nxënës që sërish kanë nevojë për ndihmë.

Faza 3: Punë në grupe:

Kërkojuni nxënësve të shkruajnë ose vizatojnë historinë e tyre në letër, të palosur në katër pjesë, në mënyrë që të ketë një pritshmëri të asaj që ti kërkon (vetëm katër pjesë për historinë).

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

· shkrimin e barazimeve me zbritje.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 42
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 5. Zbritja dhe ndryshesa / Provoj veten 

	Situata e të nxënit: 
Nëpërmjet lojërave dhe aktiviteteve të tjera nxënësit kuptojnë zbritjen.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton zbritjen si numërim mbrapsht.

· gjen 2 më shumë dhe 2 më pak se një numër deri në 20, duke llogaritur kërcimet në një bosht numerik

· zbret një numër njëshifror duke numëruar mbrapsht.

· kupton ndryshesën si “Sa më shumë të duhen për të bërë”.

	Fjalët kyçe: 

zbres/zbritja 

ndryshesë/diferenca

numërim mbrapsht

heq/mbeten
	Burimet: 
Teksti  faqe 62 – 63

Petëza me ngjyra të ndryshme për të ndihmuar me llogaritjet
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi
Edukim fizik 

	Metodologjia dhe veprimtaritë e nxënësve:

	Organizimi i orës së mësimit

Faza 1: Stuhi mendimesh

Pyet nxënësit për fazat të mbledhjes deri 20 dhe të zbritjes nga 20.
Faza 2: Të nxënët në bashkëpunim
Kërkojuni pesë nxënësve të dalin para klasës dhe të qëndrojnë në anën e djathtë të klasës. Kërkojuni nëntë nxënësve të vijnë dhe të qëndrojnë në anën tjetër. Numëroni me zë të lartë numrin e nxënësve në secilin grup. Vizatoni një bosht numerik nga 1 – 20 në tabelë dhe qarko numrin 5 dhe 9. Pyetini nxënësit e tjerë se sa nxënës duhet të ulen në mënyrë që të jenë pesë nxënës në secilën anë të klasës. Numëroni nxënësit ndërkohë që ata ulen dhe bëjnë një model të llogaritjes në boshtin numerik. U thoni nga nëntë duke zbritur katër është e barabartë me pesë.

Përsëritni veprimtarinë për grupe me nga 8 dhe 13 nxënës, ose 9 dhe 16 nxënës.

Nxënësit duhet ta bëjnë këtë veprimtari në mënyrë të pavarur. Ju mund t‘i ndihmoni ata kur lëvizin nga veprimtaria e parë tek e dyta.

Kërkojuni nxënësve të lexojnë me zë të lartë një nga fjalitë e tyre. Pyetni një nxënës tjetër të vijë dhe “të vizatojë“ fjalinë numerike në boshtin numerik. P.sh. nëse fjalia është: “Janë 7 luleshtrydhe më shumë se banane“, ata duhet të vizatojnë në boshtin numerik një shigjetë nga 15 tek 8.

Punohet teksti në mënyrë individuale.

Faza 3: Punë në dyshe

Nxënësit mund të bëjnë problema me fjalë për shokët e tyre, duke u bazuar tek figurat në librin e tyre.

Nëse është e nevojshme, jepuni nxënësve një formë të shkruar të ngjashme me atë që u bë në veprimtarinë e parë. P.sh.

Ka ______ më shumë rrush sesa luleshtrydhe. Ka ______ më pak banane sesa rrush.

Ndryshesa ndërmjet numrit të kokrrave të rrushit dhe numrit të bananeve është ______ .

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin mbrapsht 

· gjetjen e numrit të panjohur në një zbritje. 

· shkrimin e barazimeve me zbritje.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 43
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6. Numrat çift dhe tek / Diskuto

	Situata e të nxënit: 
Diskutim mbi bazën e figurës së tekstit.

	Rezultatet e të nxënit të kompetencave të fushës sipas temës mësimore 

Nxënësi/ja: 

· numëron me nga dy, duke njohur numrat tek/çift deri në 20.

· ushtrohet në problema dhe gjëegjëza me numra.

· përshkruan dhe vazhdon vargjet e numrave.

	Fjalët kyçe: 

numër çift

numër tek

vargje numerike
	Burimet: 
Teksti  faqe 67

Rrjet i madh koordinativ me 100 katrorë, rrjet koordinativ 6 x 6 me numrat nga 1 – 36 sipas radhës
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi

	Metodologjia dhe veprimtaritë e nxënësve:
Diskutim mbi bazën e figurës

Të nxënët në bashkëpunim

Numri i ditës

	Organizimi i orës së mësimit: 

Faza 1: Diskutim mbi bazën e figurës:
Tregoni figurën në librin e nxënësit dhe kërkojuni nxënësve të bisedojnë me një shok për çdo gjë që shohin në të. Merrni rezultatet nga dyshet e nxënësve.

Faza 2: Të nxënët në bashkëpunim

Kërkojuni nxënësve të numërojnë elefantët duke filluar nga 1. Ata do të numërojnë nga 1 në 30. Disa nxënës mund të numërojnë dhe mbi 20. Kërkojuni dysheve të diskutojnë rreth vargjeve që shohin tani. Diskutoni çfarë vargjesh tregon figura, p.sh. elefantët tregojnë çiftet (dy elefantë në një dyshe); numrat çift (duke filluar nga lart, majtas, çdo elefant me numër çift është blu), numrat tek (duke filluar nga lart majtas, çdo elefant me numër tek është i bardhë), gjysmat (janë gjysmat e numrave blu ose të bardhë, krahasuar me numrin e përgjithshëm të elefantëve).

Tregojuni nxënësve se vargjet e numrave janë kudo rreth nesh. Ne mund të përdorim një rrjet numrash për të gjetur vargje. Vizatoni një rrjetë katrore 6 x 6 në tabelë dhe shkruani në të numrat nga 1 – 36.

Zgjidhni një numër dhe mblidhe atë me numrin pranë tij, p.sh. 3 + 4. Gjeni përgjigjen dhe mbulojeni atë në rrjet. (7)

Përsëriteni me numrat e tjerë. A mendoni se do të ketë një varg? Vazhdoni derisa vargu të jetë i dukshëm.

Cili është rregulli? Kërkojuni nxënësve të flasin me shokun e tyre dhe të gjejnë rregullin. (Pasardhësi është dyfishi i paraardhësit plus 1 dhe janë të gjithë numra tek.)

Përdorni me klasën një rrjetë të madhe me 100- katrorë dhe kërkojuni nxënësve të ngjyrosin katrorët e mëposhtëm një nga një, që të shihni çfarë vargjesh janë formuar në rrjet.

Vendos një pikë të gjelbër pranë çdo numri që ka shifrën 5 në të.

Vendos një pikë blu pranë çdo numri që ka shifrën 7 në të.

Vendos një pikë të kuqe pranë çdo numri që ka shifrën 3 në të.
Vendos një pikë të verdhë pranë çdo numri që ka një shifër 0 në të.

Zgjidhni dy numra të ndryshëm dhe dy ngjyra të ndryshme për të gjetur vargje të tjera.

Përdorni vargjet që nxënësit gjetën në rrjetin me 100-katrorë si bazë për të diskutuar. Bëni pyetje të tilla si: Cili numër ka më shumë pika? Cili numër ka më pak pika?

Aktivitete të mundshme shtesë:

Provoni rregulla të tjera siç janë mblidh dy numra me të njëjtat shifra (35 dhe 53, ose 46 dhe 64), numra tek, numra çift, numra që kanë vetëm shifrat 2 dhe 3.

Kompetenca gjuhësore

Jepni fjali me të cilat t’i ndihmoni nxënësit të shprehin çfarë kanë bërë dhe çfarë kanë vënë re.

Unë i ngjyrosa të gjithë numrat me ngjyrë_______.

Unë pashë që ___________ .

Faza 3: Numri i ditës: Nxënësit do të zgjedhin një numër dhe do të shkruajnë sa më shumë fakte për të. (çift/tek; më i madh se/më i vogël se; është ndërmjet......etj)

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· përcaktimin e numrave çift dhe tek.

· shkrimin e sa më shumë fakteve për një numër të zgjedhur.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Të shkruajnë sa më shumë fakte për një numër që zgjedhin.


Planifikimi i orës mësimore – 44
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6A Numrat çift dhe tek /Zbulo

	Situata e të nxënit: 
Diskutim rasti

	Rezultatet e të nxënit të kompetencave të fushës sipas temës mësimore 

Nxënësi/ja: 

· tregon numrat çift dhe tek deri në 20

· numëron me nga dy, duke filluar të njohë numrat tek/çift deri në 20.

· zgjidh problema dhe gjëegjëza me numra.

	Fjalët kyçe: 
numër çift
numër tek
vargje numerike
	Burimet dhe mjetet: 
Teksti, faqe 68-69

Kube formuese, shirita letre për libra në formë fizarmonike, libra në formë fizarmonike të mëdhenj, të bërë më parë  
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi

	Metodologjia dhe veprimtaritë e nxënësve:

Diskutim me një rast të ngjashëm

Të nxënët në bashkëpunim

Lojë në dyshe

	Organizimi i orës së mësimit: 

Faza 1: Diskutim me një rast të ngjashëm. Pyet nxënësit:
Si i grupojmë shkronjat? (zanore, bashkëtingëllore; njëshe, dyshe...)
Po numrat si mund t’i grupojmë? (diskuto çdo përgjigje të mundshme)

Faza 2: Të nxënët në bashkëpunim
Tregojini klasës se do të mësojnë çdo gjë rreth numrave tek dhe çift.

Nxënësit punojnë në dyshe dhe përdorin kubet për të ndërtuar shtylla me 11, 12, 13, 15, 18 dhe 20 kube. Kërkojuni atyre të ndajnë shtyllën në mënyrë që numri i kubeve të jetë i njëjtë në secilën pjesë.

Jepni mjaftueshëm kohë për veprimtarinë, më pas pyesni: Çfarë vutë re? A u ndanë të gjitha shtyllat në pjesë të barabarta?

Jepuni nxënësve kube dhe kërkojuni të bëjnë një grup me 4 kube dhe një grup me 9 kube. Ata çiftojnë kubet nga secili grup për të parë nëse numrat janë çift apo tek. Tregojuni atyre që nëse një kub ka një shok, ai është çift. Nëse nuk ka një shok, ai është tek.

Nxënësit mbushin grushtin (demonstro me grushtin tënd sikur po e mbush) me kube dhe shikojnë në dyshe nëse në grushtin e tyre ka një numër tek ose çift kubesh. Nxënësit numërojnë dhe mbajnë shënim numrat në librin e tyre. Përsëritni veprimtarinë me grushte gjashtë herë. Diskutoni se çfarë kanë zbuluar dhe nëse shohin ndonjë model.

Shkruani një fjali filluese në tabelë: “Unë mendoj ___ do të jetë ____ .” Bëj disa shembuj me nxënësit, p.sh. “Unë mendoj se 13 do të jetë numër tek.” Kërkojuni atyre të parashikojnë raste të tjera me numra çift ose tek.

Bini dakord që të gjithë numrat janë ose tek ose çift.

Numrat çift kanë një shok/shoqe, kurse ato tek, jo.

Plotësoni veprimtaritë në tekst.

Jepini secilit nxënës një shirit letre të palosur si një libër zig-zag (të paetiketuar me numra) me 12 “faqe”.

Kërkojuni të shkruajnë numrat nga 1 – 12 (një në çdo faqe).

Tregojuni shembullin e librit që keni përgatitur dhe ktheje ngadalë në mënyrë që të shihen vetëm numrat tek. Nxënësit lexojnë në kor vargun e numrave tek deri në 11. Sigurohu në përdorimin e fjalës “tek”.

Kthejeni librin nga ana tjetër në mënyrë që të shihen vetëm numrat çift dhe përsëriteni veprimtarinë duke thënë vetëm numrat çift.

Mbuloni një numër në një faqe dhe inkurajoni nxënësit që të thonë numrin që mungon dhe të tregojnë nëse është tek apo çift.

Faza 3: Lojë në dyshe

Nxënësit punojnë në dyshe. Njëri tregon numrat tek dhe tjetri numrat çift. Numëroni deri në 3.

Nxënësit nxjerrin njëkohësisht gishta nga 1 deri në 5. Nëse shuma e gishtave është tek, koleksionuesi i numrave tek merr një kub. Nëse është çift, koleksionuesi i numrave çift merr një kub. Kur njëri nga lojtarët ka marrë dhjetë kube, loja ndalon dhe ndërrojnë rolet. Luani dhe një lojë tjetër.

Prezantoni fjalorin për parashikimin me një strukturë fjalie si për shembull: “Unë mendoj _____ do të/ nuk do të ndodh.”

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· përcaktimin e numrave çift dhe tek.

· zgjidhjen e problemave dhe gjëegjëzave me numra.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 45
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6A Numrat çift dhe tek /Praktiko

	Situata e të nxënit: 
Nëpërmjet lojërave dhe aktiviteteve të tjera nxënësit kuptojnë rregullsitë numerike.

	Rezultatet e të nxënit të kompetencave të fushës sipas temës mësimore 

Nxënësi/ja: 

· tregon numrat çift dhe tek deri në 20

· numëron me nga dy, duke filluar të njohë numrat tek/çift deri në 20.

· zgjidh problema dhe gjëegjëza me numra.

	Fjalët kyçe: 

numër çift

numër tek

vargje numerike

bosht numerik
	Burimet dhe mjetet: 
Teksti, faqe 70-71

Dy zare kubike për çdo dyshe, tabela e numrave nga 0-30 tabela e madhe e numrave nga 0-100
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi

	Metodologjia dhe veprimtaritë e nxënësve:

Gjëegjëza me numrat

Të nxënët në bashkëpunim

Lojë në dyshe

	Organizimi i orës së mësimit: 

Faza 1: Gjëegjëza me numrat

Një nxënës mendon një numër deri 20. Shokët duhet ta gjejnë numrin me 5 – 8 pyetje.

Faza 2: Të nxënët në bashkëpunim:
Përdorni tabelën e madhe të numrave. Kërkojini një nxënësi të zgjedhë një numër midis 20 dhe 30. Qarkojeni atë numër. Tregojini klasës që do të vizatoni kërcime me nga 2 duke filluar nga 0. Kërkojini të thonë nëse mendojnë se ju do të qëndroni në numrin e zgjedhur apo jo. Vizatoni kërcimet ndërkohë që klasa thotë me zë të lartë numrat në të cilat ti qëndron në secilin kërcim.

Përsëritni duke përdorur numra të tjerë si përfundim.

Zgjidhni dhe shkruani një numër në tabelë: përfshini disa numra tek dhe disa numra çift. Nxënësit punojnë në dyshe duke zgjedhur një nga numrat në tabelë të cilin e qarkojnë në tabelën e tyre të numrave. Ata fillojnë tek 0 dhe përdorin kërcime me nga 2 (për të dhënë numra çift) për të hulumtuar nëse do të arrijnë numrin e qarkuar në kërcime me nga dy. Më pas ata qarkojnë një numër tjetër. Inkurajoni nxënësit të parashikojnë cilët numra do të funksionojnë dhe cilët jo. Nxënësit mund të regjistrojnë punën e tyre në dy lista: numra mbi të cilët ndaluan ose që nuk ndaluan pas numërimit të bërë. Përsëriteni veprimtarinë, por duke bërë kërcime me nga 2 e duke filluar nga numri 1 (për të marrë numrat tek).

Si mund të themi nëse një numër i madh është çift ose tek? Shikoni shifrën e fundit. Nëse ajo është një numër tek, vetë numri është tek. Nëse shifra e fundit është numër çift, vetë numri është numër çift. Kërkojuni nxënësve të plotësojnë faqen në librin e tyre.

Nxënësit ulen në një rreth dhe numërojnë përqark tij. Nëse numri i tyre është tek, ata ngrihen në këmbë. Nëse është çift, ata vendosin duart në kokë. Përsëritni veprimtarinë, duke ndërruar veprimet ose duke u dhënë nxënësve numra të ndryshëm, p.sh. nëse ti ke numër çift, përshëndete me dorë. Nëse ke numër tek, ulu.

Faza 3: Lojë në dyshe

Brenda një dysheje, nxënësit vendosin se cili do të jetë numri tek dhe cili numri çift. Secili lojtar hedh një zar dhe pikët mblidhen së bashku. Nëse përgjigjja është numër tek, lojtari që është “tek” merr një pikë. Nëse përgjigjja është numër çift, lojtari që është “çift” merr një pikë. Lojtari i parë që bën 5 pikë, është fituesi.

Nxënësit që kanë vështirësi me vizatimin e kërcimeve të njëjta, ose kanë vështirësi në të kuptuarit e fjalorit, mund ta lehtësojnë këtë duke përdorur një model kërcimi si njësi. Kjo është një shirit kartoni e gjatë aq sa gjatësia e kërcimit me të cilin ata do të punojnë.

[image: image11.emf]

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· përcaktimin e numrave çift dhe tek.

· zgjidhjen e problemave dhe gjëegjëzave me numra.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 46
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6B Dyfishi dhe gjysma / Zbulo

	Situata e të nxënit: 
Diskutim mbi bazën e aktiviteteve praktike në klasë. 

	Rezultatet e të nxënit të kompetencave të fushës sipas temës mësimore:

Nxënësi/ja: 

· dyfishon çdo numër njëshifror.

· gjen gjysmën e numrave çift deri në 10 për të zbuluar se cilët janë çift dhe cilët tek.

· gjen gjysmën e figurave duke i palosur për të dalluar cila është përgjysmuar.     

· zgjidh problema dhe gjëegjëza me numra.

	Fjalët kyçe: 

numër çift/tek

dyfishi/gjysma

vargje numerike

bosht numerik
	Burimet dhe mjetet: 
Teksti  faqe 72-73

Dy shufra çokollate (afërsisht me 16 copë) – ose një të tillë të bërë me karton, rrethorë të mëdhenj kafe (në formë biskote), trekëndorë të zinj (çokollatë), ngjitës.
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi

	Metodologjia dhe veprimtaritë e nxënësve:

Diskutim shembujsh

Të nxënët në bashkëpunim

Aktivitete në dyshe

	Organizimi i orës së mësimit: 

Faza 1: Diskutim shembujsh

Jepi një nxënësi të lexojë një vjershë me dy strofa dhe kërkoi:

Lexo gjysmën e vjershës. Nëse për 2 kek të vegjël duhet një kokërr vezë, sa vezë duhen për 4 kek? 

Faza 2: Të nxënët në bashkëpunim
Tregojuni nxënësve dy shufra çokollate, ende të mbledhura, me të paktën 16 katrorë. Jepini një nxënësi një shufër çokollate dhe thuaj:

Çfarë do të ndodh nëse janë dy nxënës, por unë kam një çokollatë? Si mund ta ndaj atë në mënyrë të barabartë midis tyre?

Jepni sugjerime dhe pohoni që kur ju ndani diçka në gjysmë, ju bëni një thyesë duke marrë të plotën dhe duke e ndarë atë në dy pjesë të barabarta.

Tregoni shufrën e pa mbështjellë të çokollatës, thyeje atë në pjesë të pabarabarta dhe tregoja klasës. A është ndarë në mënyrë të barabartë? Pse jo? Merrni përgjigje duke përdorur fjalorin mbi  përgjysmimin. Pjesët duhet të jenë me të njëjtën madhësi për të qenë të barabarta me njëra – tjetrin. Jepini secilit nxënës një rrethor të madh kaf, prej letre (si një biskotë) dhe disa trekëndorë të zinj (si çokollatë). Nxënësit do të bëjnë një biskotë të madhe prej çokollate. Më pas ata do ta ndajnë atë me shokët e tyre. Thuaji ta palosin letrën përgjysmë dhe ta hapin përsëri.

Kërkojuni nxënësve që të numërojnë disa trekëndorë.

Secila gjysmë e rrethorit duhet të ketë të njëjtin numër. Nëse ju keni një copë çokollatë më tepër, çfarë do të bënit? (Do të hiqni një copë ose do të merrni një tjetër.)

Nxënësit ngjitin çokollatën mbi biskotë, më pas presin biskotën përgjysmë në pjesën që përthyen.

Çdo nxënës shkruan “Unë pres biskotën time në dyshe dhe e ndaj atë me _____ (trego emrin e shokut).“

Ndaji nxënësit në grupe dyshe në mënyrë që ata të kenë dy biskota të plota së bashku. Kërkojuni të numërojnë tani trekëndorët e çokollatave që kanë. Më pas ata shkruajnë fjalinë: “Ne e dyfishuam numrin e copave të çokollatës nga ____ në ____ .“

Bëni pyetje të tipit: Unë ndava një mollë në dy pjesë të barabarta. Si quhet njëra nga pjesët? (Gjysma.) Sa gjysma ka në një portokalle? (2) Sa gjysma ka në dy kokrra molle? (4) Sa mollë bëjnë dy gjysma molle? (1) Sa portokalle ka në katër gjysma? (2)

Faza 3: Aktivitete në dyshe:

Planifikoni veprimtari mbi gjysmën dhe dyfishin, p.sh. lexo gjysmën e një ngjarjeje, luaj me dyfishin e kohës, këndoni këngë rreth dyfishit dhe gjysmës, dyfishoni ose përgjysmoni recetën e një keku dhe bëni kekun, bashkoni lapsat  ndajini ata përgjysmë etj.

Sigurohuni të theksoni nëpërmjet diskutimit dhe vizatimit se gjysmat e pjesëve janë të barabarta.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· përcaktimin e numrave çift dhe tek.

· gjetjen e gjysmës së një sasie dhe të figurave të thjeshta.

· gjetjen e dyfishit të një sasie ose të numrave deri në 10.

Vlerësohen me shprehje për qëndrimin e tyre në situatat dhe në diskutimet gjatë orës. 

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 47
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6B Dyfishi dhe gjysma /Praktiko

	Situata e të nxënit: 
Diskutim mbi bazën e aktiviteteve praktike në klasë. 

	Rezultatet e të nxënit të kompetencave të fushës sipas temës mësimore:

Nxënësi/ja: 

· dyfishon çdo numër njëshifror.

· gjen gjysmën e numrave çift deri në 10 për të zbuluar se cilët janë çift dhe cilët tek.

· gjen gjysmën e figurave duke i palosur për të dalluar cila është përgjysmuar.     

· zgjidh problema dhe gjëegjëza me numra.

	Fjalët kyçe: 

gjysmë, përgjysmo, thyesë, pjesë, e tëra, dyfisho
	Burimet dhe mjetet: 
Teksti  faqe 74–75

Zar, domino, tabelë me  numrat deri në 100.
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi

	Metodologjia dhe veprimtaritë e nxënësve:

Veprimtari sipas rreshtave

Lojë në dyshe

Lojë me grupe

	Organizimi i orës së mësimit: 
Faza 1: Veprimtari sipas rreshtave
Nxënësit janë të ulur në rreshta. Bëjini secilit nxënës, që është i pari në rresht një pyetje për të dyfishuar ose përgjysmuar një numër, p.sh. dyfisho 4, dyfisho 6, përgjysmo 12, përgjysmo 2, etj.
Nëse përgjigjen saktë, nxënësit shkojnë dhe ulen në fund të rreshtit. Nëse përgjigjen gabim, një anëtar tjetër i grupit mund të përgjigjet, por nxënësi qëndron sërish në krye të rreshtit. Kjo veprimtari është shumë e mirë për të gjetur pyetjet e përshtatshme sipas aftësisë së secilit nxënës.

Faza 2: Lojë në dyshe

Tregojini klasës që do bëjnë një lojë për dyfishin dhe gjysmën duke përdorur dominotë. Secila dyshe ka një komplet me domino (ose dhjetë domino secili, kjo varet nga koha në dispozicion) dhe i vendosin përmbys mbi tavolinë.

Lojtarët kthejnë dominotë me radhë. Ata gjejnë shumën e pikave në domino.

Nëse shuma e pikave është numër çift, ata përgjysmojnë atë dhe e shkruajnë numrin që tregon gjysmën si pikët e tyre. Nëse numri i përgjithshëm i pikave të dominosë është tek, ata e dyfishojnë atë dhe shkruajnë numrin që gjetën si pikët e tyre.

Ata i kthejnë dominotë drejt, në mënyrë që të mos zgjidhen përsëri. Lojtari që kthen një dopio domino, dyfishon pikët e tij të përgjithshme.

Çdo pikë e dominosë i shtohet numrit ekzistues. Lojtari i parë që arrin ose kalon 50 pikë, fiton.

Vizatoni një rrjetë katrore 5 x 5 në tabelë. Shkruani në të numrat 2, 4, 6, 8, 10, 12, 14, 16, 18, 20 duke i përsëritur ata deri sa rrjeti të mbushet.

Faza 3: Lojë me grupe

Ndani klasën në grupe. Kërkoni që nga çdo grup të vijë një nxënës para klasës dhe të hedhë zarin. Nxënësi vendos nëse do të dyfishojë apo përgjysmojë pikët që i ranë kur hodhi zarin. Më pas mbulon atë numër në katrorin me 100 numra dhe kthehet në vendin e tij.

Vazhdoni duke zgjedhur nxënës të ndryshëm çdo herë. Nëse s’ka numër për t’u mbuluar, nxënësi ulet në vendin e tij pa mbuluar ndonjë kuti. Nxënësi i cili mbulon numrin e fundit fiton për skuadrën e tij.

Aktivitete të mundshme shtesë:

Në një letër të ndarë në katrorë 4 x 4, gjeni dhe shënoni sa më shumë mënyra për të mbuluar gjysmën e tyre.

Nxënësit diskutojnë me njëri – tjetrin për të gjetur mënyra të ndryshme që të ngjyroset i gjithë rrjeti.

Më pas vazhdoni punën me dy nxënës më shumë dhe gjeni mënyra të ndryshme për të ngjyrosur rrjetin e numrave. Duke dyfishuar e dyfishuar përsëri numrin e fillimit të katrorëve që kanë qenë ngjyrosur.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· përcaktimin e numrave çift dhe tek.

· gjetjen e gjysmës së një sasie dhe të figurave të thjeshta.

· gjetjen e dyfishit të një sasie ose të numrave deri në 10.

Vlerësohen me shprehje për qëndrimin e tyre në situatat dhe në diskutimet gjatë orës. 

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 48
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6C Numrat afër numrit të dyfishuar/ Zbulo

	Situata e të nxënit: 
Nëpërmjet lojërave dhe aktiviteteve të tjera në klasë nxënësit kuptojnë rregullsitë numerike.

	Rezultatet e të nxënit të kompetencave të fushës sipas temës mësimore: 

Nxënësi/ja: 

· gjen numrat afër dyfishit duke përdorur numrat dyfish të njohur, p.sh. 5 + 6.

· ushtrohet në problema dhe gjëegjëza me numra.

· zgjidh problema me fjalë të thjeshta dhe i paraqit ato me objekte.

	Fjalët kyçe: 
gjysmë/përgjysmo, 
thyesë, 

pjesë/e tëra, dyfisho,

numër afër dyfishit,

1 më shumë/

1 më pak.
	Burimet: 
Teksti  faqe 76 – 77

Tabela e numrave e klasës, një zar për çdo dyshe, dy lapustila me ngjyra të ndryshme, një lojë tavoline për secilën 
2

3

4

5

6

7

8

9

10

11

12

13

dyshe (letër e palosur në 12 katrorë), ku secili katror është etiketuar me numrat nga 2 – 13
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

	Metodologjia dhe veprimtaritë e nxënësve:

Rifreskim i njohurive

Të nxënët në bashkëpunim

	Organizimi i orës së mësimit: 

Faza 1: Rifreskim i njohurive
Kujtojini nxënësve punën që bënë kur dyfishuan numrat.

Tregojuni se në këtë mësim do të përdorni njohuritë që ju dini për dyfishët e numrave, në mënyrë që të gjeni dhe numrat që janë afër dyfishit. Një numër afër me dyfishin është një numër 1 më i madh ose 1 më i vogël se dyfishi.

Faza 2: Të nxënët në bashkëpunim

Përdorni tabelën e numrave të klasës për të demonstruar veprimtarinë më poshtë. Nxënësit punojnë në dyshe në tabelën e tyre të numrave.

Përdorni zarin dhe një tabelë numrash. Hidhni zarin dhe gjej dyfishin e numrit që të ra, në tabelën e numrave. Gjeni dhe shënoni të gjithë numrat që tregojnë dyfishin e numrave deri në 6 (2, 4, 6 ,8, 10, 12). Kërkojuni nxënësve të qarkojnë të gjithë numrat që janë afër dyfishit për numrat dyfish që gjetën. P.sh. dyfishi i numrit 4 është 8. Numrat afër dyfishit të 4 janë 7 dhe 9. (1 më shumë ose më pak për secilin numër dyfish).

Tregojini lojën nxënësve (shiko materialet shtesë). Shpjegoni lojën. Duke punuar me një shok, merrni radhën të hidhni zarin dhe të dyfishoni numrin.

Vendosni kryq mbi atë numër në lojën e tyre, ose atë numër plus 1. (P.sh. 4 + 4 = 8, shëno 8).

Ndonjëherë numrat dyfish ose numrat që janë 1 më shumë se dyfishi janë shënuar. Ai lojtar humbet një radhë. Loja mbaron kur të gjithë numrat janë shënuar. Luani lojën disa herë.

Ndërroni numrat në tabelë me numrat nga 1 deri në 12. Përdori këto numra për të dyfishuar dhe zbrit 1. Kërkojuni nxënësve të plotësojnë faqen në librin e nxënësit.

Bëni pyetje si për shembull: Cili është dyfishi i...? Cili është 1 më pak/më shumë se dyfishi i ... ?

Luani lojën “Gjej në kohë“, ku nxënësve u kërkohet të gjejnë disa numra dyfish dhe numra afër dyfishit, duke u përgjigjur saktë brenda 1 minute, 2 minuta.

Aktivitete të mundshme shtesë

Përdorni numra të mëdhenj dhe pyeti nxënësit se si mund të gjejnë numrat e përafërt me dyfishin e tyre, p.sh. 65 + 66 është... . nxënësit duhet t’ju tregojnë vetëm mënyrën e llogaritjes, jo përgjigjen përfundimtare, p.sh 65 + 65 + 1 ose 66 + 66 -1.

Krijoni disa problema me numrat afër dyfishit, p.sh. janë 24 nxënës në klasën 1 dhe 25 në klasën 2. Sa nxënës janë gjithsej?

Kompetenca gjuhësore

Tregohuni i qartë të shpjegoni se çfarë ndodh në secilin hap. Bëni pyetje dhe  i inkurajoni të flasin sa më shumë. Sigurohuni që nxënësit të kuptojnë se çdo të thotë koncepti “numrat afër dyfishit“, duke kontrolluar që ata e dinë metodën e gjetjes së numrit afër dyfishit dhe nuk janë duke bërë vetëm llogaritje mekanike.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· përcaktimin e vendndodhjes së një numri në boshtin numerik.

· gjetjen e  numrit afër dyfishit.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 49
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6C Numrat afër numrit të dyfishuar /Praktiko

	Situata e të nxënit: 
Loja “Bingo e dyfishtë” 

	Rezultatet e të nxënit të kompetencave të fushës sipas temës mësimore 

Nxënësi/ja: 

· gjen numrat afër dyfishit duke përdorur numrat dyfish të njohur, p.sh. 5 + 6.

· ushtrohet në problema dhe gjëegjëza me numra.

· zgjidh problema me fjalë të thjeshta dhe i paraqit ato me objekte.

	Fjalët kyçe: 

gjysmë/përgjysmo, 

thyesë, pjesë/e tëra,

 dyfisho, numër afër dyfishit,

1 më shumë/1 më pak.
	Burimet: 
Teksti  faqe 78 – 79

Dominotë, zar, numëratore, rrjet koordinativ i bardhë 2 x 2 për secilën dyshe; Kompleti me kartat e numrave njëshifrorë 1–9 për secilin nxënës
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

	Metodologjia dhe veprimtaritë e nxënësve:

Lojë në dyshe

Të nxënët në bashkëpunim

Punë individuale me shkrim

	Organizimi i orës së mësimit: 

Faza 1: Lojë në dyshe.
Luani lojën “Bingo e dyfishtë”. Jepini dysheve të nxënësve një rrjet me katror 2 x 2 dhe katër petëza.

Nxënësit shkruajnë në secilin katror një numër, i cili të jetë numër afër dyfishit të numrave 1 deri në 6 që ndodhen në një zar me gjashtë faqe. (1, 3, 5, 7, 9, 11,13).

Hidhni një zar dhe tregojini klasës numrin që të ra. Nxënësit e dyfishojnë atë numër dhe shtojnë ose zbresin 1. Më pas ata mbulojnë numrat në rrjetin e katrorëve. Vetëm një numër mund të mbulohet në një radhë.

Vazhdoni të luani derisa një dyshe të ketë mbuluar të gjithë numrat.

Faza 2: Të nxënët në bashkëpunim

Jepini secilës dyshe tre domino. Hidhni zarin dhe thoni me zë të lartë numrin që ju ra. Kërkojini një nxënësi të thotë dyfishin e numrit dhe dy nxënës të tjerë të thonë numrat që janë afër dyfishit, p.sh. nëse bie numri 2, dyfishi i tij është 4, numrat e afërt me dyfishin janë 3 dhe 5.

Nxënësit vëzhgojnë dominotë e tyre për të gjetur nëse numri total i pikëve në ndonjë prej dominove të tyre lidhet me numrat që tregojnë dyfish ( një domino me pikat 3 – 1, 4 – 0, ose 2 – 2) ose shuma e pikave të ndonjë dominoje lidhet më ndonjë nga numrat afër dyfishit. Nxënësit ngrenë lart dominonë dhe thonë nëse është dyfish ose afër dyfishit.

Dopjo domino

Në dyshe nxënësit marrin një komplet me domino dhe veçojnë ato që janë afër numrave dyfish. (p.sh. 3 + 4, 5 + 6).

Nxënësit tërheqin me radhë dominotë dhe vendosin se cilën nga mënyrat e dyfishimit mund të përdorin për të gjetur pjesën plotësuese të secilës prej tyre.

Ata mund të shënojnë: 4 + 3; dyfisho 4, merr numrin 8, zbrit 1, merr numrin 7; ose: unë dyfishoj 3 dhe marr 6, më pas shtoj 1 dhe marr numrin 7.

Nxënësit kanë një komplet me dopio domino (1 + 1, 2 + 2, ... 6 + 6) dhe i lidhin ato me numrin e përafërt me dyfishin. P.sh. 2 + 2 mund të lidhet me 2 + 1 ose 2 + 3.

Kur janë duke zgjidhur problema, pyeti nxënësit se si e zgjidhën. Mënyra se si ata i përgjigjen një pyetjeje është po aq e rëndësishme sa dhe përgjigjja. Bëni pyetje në çdo hap, në mënyrë që nxënësit të kenë mundësi të shprehin me fjalë të menduarit e tyre, si për shembull: Si e zgjidhët problemin? Më trego se çfarë bëre në fillim. Si mund të përdorësh numrat dyfish për t’u ndihmuar? Kur dyfishon një numër, përgjigja është një numër tek apo çift? A mund të përdorësh mbledhjen dhe zbritjen për t’u ndihmuar të gjesh numrat afër dyfishit?

Përdorni mjete praktike për të ilustruar pyetjet dhe përgjigjet.

Faza 3: Punë individuale me shkrim: Shpjego shkrimin e barazimeve për të gjetur numrin afër dyfishit p.sh.  6 + 6 = 12   ose 6 + 6 = 12

                                 12 – 1 = 11       12 + 1 = 13

Gjeni sipas shembullit numrat afër dyfishit të 3, 7 dhe 11.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· përcaktimin e vendndodhjes së një numri në boshtin numerik.

· gjetjen e  numrit afër dyfishit.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 50
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6. Numrat çift dhe tek /Unë tani di

	Situata e të nxënit: 
Demonstrim para klasës në formë loje.

	Rezultatet e të nxënit të kompetencave të fushës sipas temës mësimore: 

Nxënësi/ja: 

· numëron me nga dy, duke filluar të njohë numrat tek/çift deri në 20 

· dyfishon çdo numër njëshifror.

· gjen gjysmën e numrave çift deri në 10 

· dallon cilët janë çift dhe cilët janë tek.

· zgjidh problema dhe gjëegjëza me numra.

· përshkruan dhe të vazhdon rregullsitë numerike.

	Fjalët kyçe: 

numra çift; numra tek

gjysmë/përgjysmo, 

thyesë, pjesë/e tëra,

 dyfisho, numër afër dyfishit,

1 më shumë/1 më pak.
	Burimet: 
Teksti  faqe 80

Fleta A4 me numrat 1 – 30 në to. Duhet të jenë shumë të tilla, në mënyrë që secili në klasë të ketë një kur qëndron në radhë

Kube (secila dyshe të ketë 20)
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

	Metodologjia dhe veprimtaritë e nxënësve:

Stuhi mendimesh

Të nxënët në bashkëpunim

Punë në grupe

	Organizimi i orës së mësimit: 

Faza 1: Stuhi mendimesh

Mësuesi thotë një numër, nxënësi tregon është çift apo tek.

Faza 2: Të nxënët në bashkëpunim
Kërkojuni nxënësve të qëndrojnë në një rreth të madh. Shpërndani të gjitha kartat e numrave në mënyrë të tillë që të jenë sipas radhës.

Kërkojini nxënësve të numërojnë përqark rrethit së bashku. Kur numri që mban një nxënës thuhet me zë të lartë, ai duhet ta ngrejë atë lart.

Përsëritni me nxënës të veçantë të cilët do të thonë numrat e tyre. Ju duhet të numëroni gjithmonë në mënyrë që të mbështetni ata nxënës që nuk janë ende të sigurt në thënien e numrave. Përsëritni– këtë herë thoni me zë të lartë numrat tek dhe duke pëshpëritur numrat çift. Herën tjetër ndryshoni mënyrën në të kundërt.

Kërkojini nxënësve që mbajnë numrin 1 dhe 2 të vijnë në mes. Pyetini:

- Cili është dyfishi i numrit 2? Kontrollo përgjigjen duke ftuar nxënësit me numrat “3” dhe “4” të vijnë në mes dhe të numërojnë.

Përsëritni për dyfishin e numrit  3 dhe 5.

Kërkojini secilit nxënës të bëjë një shtyllë me 3 kube të lartë. Më pas kërkojini t’i bashkojnë së bashku.

Pyetini sa e lartë është tani shtylla. Modeloni shprehjen duke thënë “Dyfishi i numrit 3 është 6”. Kërkojini një dysheje të bëjë një shtyllë me 8 kube të lartë. Më pas ata do të ndajnë këtë në mënyrë që të keni secili një shtyllë në të njëjtën lartësi me të shokut. Thoni fjalinë “Gjysma e numrit 8 është 4.”

Kërkojuni nxënësve të bëjnë një shtyllë 3 kube të lartë.

A mundet ta ndajnë këtë sasi në dy pjesë? Nxënësit punojnë veprimtarinë në librin e tyre. Ndërkohë që ata punojnë lëvizni midis grupeve. Inkurajoni nxënësit të artikulojnë faktet që po modelojnë.

Kërkojuni 10 nxënësve të vijnë para klasës dhe jepuni kartat me numrat 1 deri në 10. Pyetni klasën se cila është gjysma e numrit 10. Modelojeni këtë duke bërë dy rreshta me nxënësit; një me kartat nga 1 deri në 5, tjetri me kartat nga 6 deri në 10.

Pyetini nxënësit e tjerë nëse mund të ndahet ndonjë nga rreshtat në dy pjesë të barabarta. Kontrolloni sugjerimet e tyre duke provuar lëvizjen e nxënësve.

Pyetini nxënësit se çfarë vënë re. Ata duhet të shohin që numrat çift mund të ndahen saktësisht, por numrat tek jo.

Faza 3: Punë në grupe: Nxënësit do të bëjnë sipas grupeve një poster i cili liston numrat tek dhe çift deri në 20.

Përdoreni këtë për të bërë pyetje: Më thuaj një numër tek më të vogël se 10? Më thoni një numër çift më të madh se 13? 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· gjetjen e numrave çift dhe tek.

· dyfishimin e çdo numri njëshifror.

· gjetjen e gjysmës së numrave deri 20.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 51

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 6. Numrat çift dhe tek / Provoj veten

	Situata e të nxënit: 

	Rezultatet e të nxënit të kompetencave të fushës sipas temës mësimore: 

Nxënësi/ja: 

· numëron me nga dy, duke filluar të njohë numrat tek/çift deri në 20 

· dyfishon çdo numër njëshifror.

· gjen gjysmën e numrave çift deri në 10 

· dallon cilët janë çift dhe cilët janë tek.

· zgjidh problema dhe gjëegjëza me numra.

· përshkruan dhe të vazhdon rregullsitë numerike

	Fjalët kyçe: 

numra çift/ numra tek

gjysmë/përgjysmo/ dyfisho,

thyesë/ pjesë/e tëra,

numër afër dyfishit,

1 më shumë/1 më pak.
	Burimet dhe mjetet: 
Teksti  faqe 81

Kartat e numrave 1–20, burime praktike për numërimin
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

	Metodologjia dhe veprimtaritë e nxënësve: 

Rifreskim i njohurive

Të nxënët në bashkëpunim

Numri i ditës

	Organizimi i orës së mësimit: 

Faza 1: Rifreskim i njohurive
Rikujtojuni nxënësve çdo gjë që kanë mësuar mbi numrat, dyfishin, gjysmën dhe numrat e përafërt me dyfishin. Bëni pyetje të tilla si: Si e quajmë një numër i cili është sa dy numra të njëjtë të mbledhur së bashku? (Dyfish) Cili është dyfishi i numrit 3? (6)

Më trego një numër të përafërt me 4. (4+3 ose 4 +5) 

Faza 2: Të nxënët në bashkëpunim

Shkruani kokat e tabelës, si më poshtë dhe kërkoni nga nxënësit që të plotësojnë numrat që mungojnë.

Jepini secilës dyshe një kartë me numër.

Shpjegojuni nxënësve që duhet të japin një fakt për numrin që kanë, p.sh. nëse ata kanë 13, ata mund të thonë që 13 është dyfishi i 6 plus 1, ose 13 është një numër tek, më pas shkruajnë faktet dhe i ndajnë me klasën.

Lejojini nxënësit të përdorin burime praktike si kubet, një tabelë me katrorë me numrat deri në 100, një bosht numerik, nëse ata kanë nevojë për to.

Filloni me numrin 1 dhe pyetni dyshet që të thonë faktet e gjetura dhe të përdorin ndonjë mjet. Shkruani të gjitha faktet në tabelë.

Kompetenca e komunikimit dhe e shprehjes

Shikoni tek faktet që fëmijët gjetën. Nëse faktet janë të gjitha shumë të njëjta, inkurajoni bisedën për secilin numër për të gjetur fakte të ndryshme. Sigurohuni që faktet mbi dyfishin, gjysmën, numri afër dyfishit dhe numra tek apo çift të jenë thënë të gjitha.

Faza 3: Numri i ditës: Secili nxënës zgjedh një numër dhe shkruan fakte rreth tij. (çift/tek; dyfishi i .../ gjysma e ....; dyfishi i përafërt me numrin ... është ....)

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· gjetjen e numrave çift dhe tek.

· dyfishimin e çdo numri njëshifror.

· gjetjen e gjysmës së numrave deri 20.

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 52
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7. Të numërojmë dhe të llogaritim me afërsi/ Diskuto

	Situata e të nxënit: 
Diskutim mbi figurën e dhënë në tekst.

	Rezultatet e të nxënit të kompetencave të fushës sipas temës mësimore 

Nxënësi/ja: 

· diskuton për figurën e dhënë duke përdorur sa më shumë numra

· dallon çmimet e objekteve në figurë

· bën llogaritje të vogla ose vlerësime

· vlerëson me sy sasinë e objekteve ose sendeve 

	Fjalët kyçe: 
çmimi

llogarit 

merr me mend 

lekë
	Burimet dhe mjetet: 
Teksti  faqe 83

Tabak letre, objekte të përdorura të cilat mund të përdoren për të krijuar një lojë p.sh. kukulla të vogla, makina lodër, çanta, topa të vegjël kavanoza, kuti bosh, shishe plastike si dhe objekte që mund të futen brenda në to.
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

Qytetaria

	Metodologjia dhe veprimtaritë e nxënësve:
Diskutim situate

Diskutim i figurës së dhënë në libër

Lojëra

	Organizimi i orës së mësimit: 

Faza 1: Diskutim situate: Pyet nxënësit nëse kanë marrë pjesë në ndonjë panair ushqimor ose veprimtari e ngjashme:
- Çfarë keni bërë?

- Çfarë keni parë?

Faza 2: Diskutim i figurës së dhënë në libër

- Diskuto rreth figurës së dhënë në libër.

Ngjyros me të kuqe çmimet e objekteve të dhëna në tekst.

Diskuto se si numrat dhe çmimet janë rreth nesh dhe ne shpesh duhet të bëjmë llogaritje të vogla ose vlerësime p.sh.

 A kam mjaftueshëm lekë për të blerë një ëmbëlsirë? Sa biskota ndodhen në kuti?

Tregojuni nxënësve një kavanoz të mbushur me guaska deti.

-Sa guaska ndodhen në kavanoz? U kërkoni nxënësve të punojnë në dyshe dhe të gjejnë sa guaska ka në kavanoz pa i numëruar ato duke i vlerësuar me sy të lirë. U lihet kohë nxënësve të diskutojnë dhe më pas nxënësit përgjigjen dhe përgjigjet e tyre shkruhen në tabelë.

Nxirrni guaskat nga kavanozi dhe i numëroni ato.

Qarkoni numrin e shkruar në tabelë që është më afër dhe vlerësoni dyshen e nxënësve që kanë gjetur numrin më të përafërt.

Përsëritet kjo veprimtari por duke përdorur objekte të tjera si p.sh. karamele, kube etj.
Pyetje që mund t‘u drejtohen nxënësve:

-Si mendoni çfarë ka më shumë guaska apo karamele? Pse? ( nëse objektet janë më të mëdha se guaskat atëherë do të ketë më pak, nëse janë më të vogla do të ketë më shumë).

-Jepini secilit çift nxënësish nga një enë të tejdukshme dhe u kërkoni të zhvillojnë lojën e mësipërme ( E gjen me mend sa ...?) Ata duhet të dinë përgjigjen. Me të përfunduar ata e vendosin kavanozin mbi një tavolinë të klasës.

Faza 3: Lojëra: Në fund kërkon nga nxënësit të zhvillojnë një lojë tjetër në të cilën do tu duhet të llogarisin p.sh. 

1. Rezultatet e Lojës me shigjeta: ju mund të vendosni tri petëza plastike në tabelë. Sa është rezultati më i madh/vogël nëse të gjitha petëzat janë në numra të ndryshëm?

2. Shkruaj 9:      +     = 9

Lojtarët hedhin dy zare dhe i vendosin numrat në kuti. Në rast se shuma është 9 ata fitojnë një çmim.

3. Jepni çmimet për sende të ndryshme mbi një tezgë ku janë vendosur copa keku dhe llogarisni se si të paguani për secilin send duke përdorur sa më pak monedha që të jetë e mundur.

Aktivitete të mundshme shtesë:

Përdorni idetë e lojërave për të zhvilluar një panair real të klasës. Përfshini nxënësit për të vendosur sa duhet të kërkojnë dhe çfarë do të japin ata si një çmim.

Jepni disa ide për strukturat e fjalisë, të tilla si: Unë i kam harxhuar paratë e mia. Unë kisha____

lekë, loja kushtoi______lekë. Mua më kanë mbetur_____lekë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· numërim një për një dhe me dhjetëshe të plota.

· vlerësimin e përafërt të sasisë së objekteve.

Vlerësohen me shprehje për qëndrimin e tyre në situatat dhe në diskutimet gjatë orës.


Planifikimi i orës mësimore – 53
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7A Boshtet numerike/ Zbulo

	Situata e të nxënit: 
Demonstrim para klasës në bosht numerik.

	Rezultatet e të nxënit të kompetencave të fushës sipas temës mësimore 

Nxënësi /ja:

· gjen dy më shumë ose dy më pak se një numër deri në 20, duke regjistruar hapat në një bosht numerik.

· thotë numrin që është 1 më shumë/ më pak se një numër i dhënë për numrat 0 - 30.

· zgjidh problemat me numra dhe gjëegjëza.

	Fjalët kyçe: 

bosht numerik

1 më shumë /1 më pak

2 më shumë/2 më pak
	Burimet: 
Libri i nxënësit, faqet 84-85

Boshte numerike për klasën dhe ato që vendosën mbi tavolina, daulle, shënues me ngjyrë të kuqe dhe blu, karta me numra 0-20, tel ose kordon për të varur rrobat, kapëse.
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

Edukim fizik

	Metodologjia dhe veprimtaritë e nxënësve:
Stuhi mendimesh

Të nxënët në bashkëpunim
Punë individuale me shkrim

	Organizimi i orës së mësimit: 
Faza 1:Stuhi mendimesh

Bëni pyetje të tipit: Cili numër është para 12? Po pas 14? Po ndërmjet 7 dhe 9?

Faza 2: Të nxënët në bashkëpunim

Përdorni telin ose kordonin e rrobave për të kapur me kapëse kartat me numra. Vareni kartën me numrin 10 në mes të telit. Jepuni kartat e tjera me numra nxënësve. Kërkojuni që t’i kapin me kapëse numrat e tyre në tel në përputhje me udhëzimet, si 2 më shumë se 10, 1 më pak se 5. Numrat mund të lëvizin me shtimin e numrave të tjerë.

Përdorni boshtin numerik të klasës për të regjistruar. Përzgjidhni dy nxënës për të dalë përpara klasës.

Kërkojini nxënësit të parë që t’i bjerë daulles tetë herë dhe shënojini goditjet në boshtin numerik. Qarkoni numrin 8.

Kërkojini nxënëses së dytë që të përplasë duart e saj me ngadalë, duke shënuar hapat në boshtin numerik. Qarkoni numrin (10).

Sa goditje të daulles? (trego numrin 8). Sa përplasje duarsh? (2) 8 dhe 2 më shumë bëjnë 10.

Shkruani në tabelë 8+2=10

Përsëriteni veprimtarinë duke përdorur numra të ndryshëm në fillim, duke i shtuar 2 çdo herë. Tregojini klasës se si të zbresin 2 duke shënuar goditjet e daulles dhe duke numëruar mbrapsht numrin e përplasjeve të duarve. Shënoni çdo llogaritje në tabelë.

Tregojuni nxënësve se në librin e nxënësit ka boshte të tjera numerike për të punuar.

Mbuloni një ose më shumë numra në boshtin numerik me petëza plastike ose me kuba. Pyetini nxënësit se cilat numra janë mbuluar dhe se si e dinë përgjigjen.

Faza 3:Punë individuale me shkrim

Shkruani numrat që mungojnë 

a) 4, 6, ___ , ___  , ____ .           b) 16, 14, ___ , ___ ,___.       c)__, 27, 26, ___ , ____ .

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· gjetjen 2 më shumë\pak se një numër i dhënë deri në 20

· gjetjen e një numri 1 më shumë\pak se një numër i dhënë deri në 30. 

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 54
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7A Boshtet numerike /Praktiko

	Situata e të nxënit: 
Demonstrim para klasës në bosht numerik.

	Rezultatet e të nxënit të kompetencave të fushës sipas temës mësimore 

Nxënësi /ja:

· gjen dy më shumë ose dy më pak se një numër deri në 20, duke regjistruar hapat në një bosht numerik.

· thotë numrin që është 1 më shumë/ më pak se një numër i dhënë për numrat 0 - 30.

· numëron me nga 10 në vargun e numrave deri 50.

· zgjidh problemat me numra dhe gjëegjëza. 

	Fjalët kyçe: 
bosht numerik

1 më shumë /1 më pak

2 më shumë/2 më pak
	Burimet: 
Teksti shkollor,faqe 86-87  Bosht numerik me ndarje nga 0 deri në 50 për çdo tavolinë dhe një zar për çift
	Lidhja me fushat e tjera ose me temat ndërkurrikulare:

Gjuha dhe komunikimi
Art/Vizatimi 

Edukim fizik

	Metodologjia dhe veprimtaritë e nxënësve:

Veprimtari në bosht

Të nxënët në bashkëpunim

Punë individuale

	Organizimi i orës së mësimit: 

Faza 1: Veprimtari në bosht
Tregoni një bosht numerik bosh në tabelë. Shkruani 0 dhe 10 dhe ndarjet ndërmjet. Filloni me 0 dhe pyetini nxënësit:

Cili numër është 2 më shumë se 0? Tregoni hapin dhe shkruani 2. Vazhdoni deri sa të shkruhen të gjitha numrat çift deri në 10.

Përdorni një rresht të ri dhe përsëritni numërimin mbrapsht nga 10. Pyetini nxënësit për t’ju treguar numrat që mungojnë dhe shkruaji ato në rresht.

Faza 2: Të nxënët në bashkëpunim

Vizatoni disa hapa në një bosht numerik bosh dhe shkruani numrat ku ndaloni, p.sh filloni nga 8, bëj hapin (+2) dhe shkruani 10, bëni hapin (+2) dhe shënoni 12.

Kërkojuni nxënësve të parashikojnë numrin e radhës (14) dhe pyetini t’ju thonë se si e dinë (ata po numërojnë me nga 2).

Kthehuni prapa në rresht. Filloni nga 20 dhe bëni hapa me nga 2, duke pyetur për rregullin (duke numëruar mbrapsht me nga 2).

Kërkojuni nxënësve të punojnë dyshe duke bërë hapa përpara ose mbrapsht në një bosht numerik dhe nxënësi tjetër duhet të gjej rregullën.

Tregojuni nxënësve se në librin e nxënësit ka boshte të tjera numerike për të punuar. Disa prej tyre kanë numra, në disa të tjerë ju duhet t’i shkruani vetë numrat.

Secili çift ka boshtin e tij 0 deri në 50. Secili prej tyre fillon nga 0 dhe e hedhin zarin me radhë. Në rast se numri është çift, ata bëjnë hapin para me nga 10.

Nëse numri është tek, ata bëjnë hapin prapa me nga 2.

Gjithmonë bëni hapin nga numri i fundit. Ai që arrin i pari ose kalon 50 është fituesi.

Aktivitete të mundshme shtesë

Kërkojuni nxënësve të mbyllin sytë dhe të mendojnë një bosht numerik me numrat sipas radhës.

Drejtojuni pyetje të tilla si: Më thuaj numrin pas 5. Më thuaj numrin përpara 18. Fillo nga 6 dhe numëro me nga 2, ku do të ndalosh? Cili është numri më i madh në rreshtin tuaj? Cili është numri më i vogël?

Pyetjet analizuese do t’ju ndihmojnë për të kuptuar se ku ka vështirësi. Drejtojuni këto pyetje një grupi të vogël ose në mënyrë individuale. Vështirësitë mund të jenë në matematikë ose në fjalor. Vëzhgimi i nxënësve gjatë punës dhe dëgjimi i shpjegimeve të tyre do t’ju ndihmojnë për të kuptuar vështirësitë.

A mund të më thuash se si e bëre atë? A mund t’i vizatosh hapat në boshtin numerik?

Cili numër vjen përpara/pas? Shikoje këtë numër. Unë dua që ky të jetë përgjigjja ime. Cila është pyetja?

Përdorni veprimtaritë praktike për problemat me fjalorin.

Faza 3: Punë individuale: Nxënësit do të shkruajnë vargje numerike sipas kërkesave që jep mësuesi.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· gjetjen 2 më shumë\pak se një numër i dhënë deri në 20

· gjetjen e një numri 1 më shumë\pak se një numër i dhënë deri në 30. 

Vlerësohen me shprehje për qëndrimin e tyre në situatat dhe në diskutimet gjatë orës.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 55
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7B 10 më shumë ose 10 më pak /Zbulo

	Situata e të nxënit: 
Demonstrim në tabelën  me 100 katrorë.

	Rezultatet e të nxënit të kompetencave të fushës sipas temës mësimore 

Nxënësi/ja: 

· përdor  numërimin një për një në rendin rritës dhe anasjelltas me dhjetëshe të plota për të gjetur 10 më shumë ose më pak të një numri të dhënë më të vogël se 100. 

· zgjidh problemet me numra dhe gjëegjëza. 

	Fjalët kyçe: 

tabelë 

10 më shumë/10 më pak

poshtë, sipër, pranë, para, pas
	Burimet dhe mjetet: 
Libri i nxënësit, faqet 88-89

Tabelë e madhe dhe e vogël me 100 katrorë (shih te Portofoli i nxënësit), komplet dyngjyrësh me kube dhe petëza për çdo nxënës.
	Lidhja me fushat e tjera ose me temat ndërkurrikulare:

Gjuha dhe komunikimi
Dituri natyre

	Metodologjia dhe veprimtaritë e nxënësve:

Diskutim në tabelën me numrat deri 100.

Të nxënët në bashkëpunim

Punë në dyshe

	Organizimi i orës së mësimit: 

Faza 1: Diskutim në tabelën me numrat deri 100.
Tregojuni një tabelë të madhe me 100 katrorë në tabelë dhe pyetini nxënësit të tregojnë çfarë shohin të diskutojnë me shokun. Merrni çdo mendim dhe nëse është e nevojshme nxitni nxënësit nëpërmjet sugjerimeve:

-Shiko numrin e fundit.

-Gjej të gjithë numrat që mbarojnë me 7.

Jepuni kohë për diskutim. 

Faza 2: Të nxënët në bashkëpunim

Nxënësit përdorin tabelën më 100 katrorë. Kërkojuni të vendosin një kub të kuq tek numri 2, më pas kërkojuni që të numërojnë me dhjetëshe të plota dhe të vendosin një kub blu tek numri që gjetën.( kubi blu është poshtë kubit të kuq). Përsëritet kjo veprimtari duke përdorur numra të tjerë si fillestarë dhe pyetini nxënësit nëse arrijnë gjithmonë në të njëjtin përfundim. Shpjegoni se nëse i shtojmë 10 një numri, numri që gjejmë është gjithmonë një numër poshtë tij.

Duke përdorur të njëjtën strategji për shtimin me 10 të një numri përdorni tabelën me 100 katrorë për të zbritur me 10 duke numëruar mbrapsht dhe duke qëndruar në numrin sipër. Përsëriteni këtë veprimtari duke përdorur numra të tjerë si numra fillestar. Kur shtojmë 10 shkojmë tek numri një rresht më poshtë, kur zbresim shkojmë tek numri një rresht me lartë.

Luani këtë lojë : Kur unë do të them : “shto 10“ ose‘ hiq 10“ lëviz gishtin tek numri tjetër p.sh. : -vendos gishtin tek nr 14, -shto 10. - trego numrin që gjete. Përsërite këtë veprimtari me numra të tjerë. –vendos gishtin tek numri 23. -hiq 10. -trego numrin që gjete.

Kërkojuni nxënësve të mbyllin sytë dhe të imagjinojnë numrin 5 në tabelën më 100 katrorë. Drejtojuni pyetjen: Cili numër ndodhet para dhe pas tij? Përsërit veprimtarinë me shtim dhe heqje të 10.

Faza 3: Punë në dyshe

Njëri nxënës zgjedh një numër dhe pyet tjetrin se cili numër ndodhet sipër ose poshtë.

Tabela me 100 katrorë pritet në pjesë me përmasë 4x3 , ndajani secilës dyshe të nxënësve .

Kërko nga nxënësit të gjejnë p.sh.: 10 më shumë se 56; 10 më pak se 78 etj.
dhe nxënësit mbulojnë numrat që kanë gjetur. Dyshja e parë e nxënësve që do t’i mbulojë të gjithë numrat është fituesja e lojës

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin në dhjetëshe të plota,

· gjetjen 10 më shumë\pak se një numër i dhënë deri në 100.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 56
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7B 10 më shumë ose 10 më pak / Praktiko

	Situata e të nxënit: 
Demonstrim në tabelën  me 100 katrorë.

	Rezultatet e të nxënit të kompetencave të fushës sipas temës mësimore 

Nxënësi/ja: 

· përdor  numërimin një për një në rendin rritës dhe anasjelltas me dhjetëshe të plota për të gjetur 10 më shumë ose më pak të një numri të dhënë më të vogël se 100. 

· zgjidh problemet me numra dhe gjëegjëza. 

	Fjalët kyçe: 
tabelë 

10 më shumë/10 më pak

poshtë, sipër, pranë, para, pas
	Burimet dhe mjetet: 
Libri i nxënësit, faqet 86

Tabelë e madhe me 100 katrorë (shih te Portofoli i nxënësit), kube dhe petëza.
	Lidhja me fushat e tjera ose me temat ndërkurrikulare:

Gjuha dhe komunikimi
Dituri natyre

	Metodologjia dhe veprimtaritë e nxënësve:

Rifreskim i njohurive

Demonstrim në tabelën e numrave deri 100.

Punë individuale me shkrim

	Organizimi i orës së mësimit: 

Faza 1: Rifreskim i njohurive
Përsëriteni mbledhjen dhe zbritjen me dhjetëshe të plota duke numëruar para dhe mbrapsht në tabelën me 100 katrorë. Filloni nga numra të ndryshëm.

Faza 2: Demonstrim në tabelën e numrave deri 100.

Tregojuni nxënësve si të mbledhin 11 me 10 dhe më pas të shtojnë 1. Përsëriteni këtë veprimtari duke përdorur si fillim numra të ndryshëm. Kërkoni nga nxënësit të shohin pozicionin e numrit të ri në tabelën me 100 katrorë (diagonalisht djathtas nga numri i fillimit)

Tregojuni nxënësve si të mbledhin 9 me 10 dhe të kthehen pas me 1. Përsëriteni këtë veprim duke përdorur si fillim numra të ndryshëm. Kërkoni nga nxënësit të shohin pozicionin e numrit të ri në tabelën me 100 katrorë (diagonalisht majtas nga numri i fillimit)

Tregojuni nxënësve vetëm një pjesë të tabelës në të cilën ndodhen numrat 45, 46, 55, 56. Drejtojuni pyetje nxënësve të gjejnë dhe zbulojnë numrat e tjerë. P.sh.:

-Cili numër është 10 më pak se 45? Nëse nxënësi jep përgjigjen e saktë atëherë zbulojeni numrin. Vazhdo këtë veprim derisa të zbulohen të gjithë numrat e mësipërm.

Sqaroni nxënësit se tek libri i nxënësit është një lojë me anë të të cilës zbulon të gjithë numrat tek  tabela me 100 katrorë duke përdorur numërimin me 10 para ose 10 pas.

Duke përdorur tabelën me 100 katrorë, jepni udhëzimet për numërimin me 9, 10, dhe 11.

Përdorni të tre këta numra (jo sipas radhës).

Jepini kohë të mjaftueshme nxënësve të gjejnë numrin e kërkuar. Nxënësve të cilëve u pëlqejnë sfidat bëjuni pyetje më të shpeshta.

Aktivitete të mundshme shtesë

Krijoni vargje numerike. Nxënësi zgjedh numrin e parë dhe më pas krijon vargun numerik duke shtuar 10. P.sh.

[image: image15.emf]
Në të njëjtën mënyrë mund të fillohet nga numri  92 dhe të krijohet vargu duke zbritur me nga 10.

[image: image16.emf]
Zhvillohet e njëjta veprimtari duke shtuar ose zbritur monedhat me nga 10 qindarka.

Sigurohuni që nxënësit të kuptojnë dhe përdorin saktë termat: “sipër”, “poshtë” për të treguar vendndodhjen e numrave në tabelën me 100 katrorë.

Përdorni shigjetat për t’u ardhur në ndihmë nxënësve.

[image: image17.emf]
Përdorimi i saktë i fjalorit mund të paraqesë vështirësi që nxënësit të kenë sukses në këto veprimtari.

Faza 3:Punë individuale me shkrim

Shkruani numrat që mungojnë 

a)1 4, 24, ___ , ___  , ____ .           b) 88, 78, ___ , ___ ,___.       c)__, 27, 37, ___ , ____ .

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me numërimin në dhjetëshe të plota,

· gjetjen 10 më shumë\pak se një numër i dhënë deri në 100.

Vlerësohen me shprehje për qëndrimin e tyre në situata dhe në diskutime.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 57
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7C Numrat që mungojnë/ Zbulo

	Situata e të nxënit: 
Demonstrim para klasës në bosht numerik.

	Rezultatet e të nxënit të kompetencave të fushës sipas temës mësimore 

Nxënësi/ja: 

· gjen 2 më shumë ose më pak në një varg numrash deri në 20 duke paraqitur hapat në një bosht numerik.

· tregon 1 më shumë/më pak ose 10 më shumë/ më pak se një numër i dhënë brenda një grupi numrash nga 0 deri në 100

·  përdor shenjat  për të paraqitur numrin që mungon p.sh. 6 +     = 10. 

· zgjidh problemat me numra dhe gjëegjëza

	Fjalët kyçe: 

numri që mungon

edhe sa duhet?

sa më pak/sa më shumë

shenjë/simbol 
	Burimet dhe mjetet: 

Teksti,  faqet 91-92

Shufra me nga 10 kube

Rrjet katrorësh 0 – 20 dhe shumëfisha të 10 deri në 100.
	Lidhja me fushat e tjera ose me temat ndërkurrikulare:

Gjuha dhe komunikimi

	Metodologjia dhe veprimtaritë e nxënësve:

Pyetja e ditës

Të nxënët në bashkëpunim
Punë individuale

	Organizimi i orës së mësimit:

Faza 1: Pyetja e ditës: Si mund të gjesh cilët numra mungojnë?

Vendosni numrat 1 deri në 10 në një shufër.

Numëroni para dhe mbrapsht deri në 10. Hiqni disa numra dhe numëroni përsëri. 

Si mund të gjesh cilët numra mungojnë?

Ndryshoni vargun e numrave në 10 – 20, hiqni disa numra dhe kërkoni nga nxënësit të numërojnë para dhe mbrapsht. Më pas kërkoni nga nxënësit të plotësojnë vargun me numrat që mungojnë.

Faza 2: Të nxënët në bashkëpunim

Tregojuni nxënësve si mund të përdorin shufrat për të bërë llogaritje të ndryshme. Shkruani në tabelë veprimin 4 +     = 9.

Si mund të gjejmë se cilin numër paraqet katrori?

1. Vizatoni një bosht numerik të ndarë në 10 pjesë të barabarta.

2. Kërkoni nga nxënësit të vendosin numrat në të dhe me pas të qarkojnë numrat 4 dhe 9.

3. Vizatoni hapat që bëni për të kaluar nga numri 4 deri tek 9.

5. Numëroni hapat e vizatuar.

6. Shkruani barazimin në tabelë 4 + 5 = 9

Kështu katrori paraqet numrin 5.

Përsëriteni këtë veprimtari duke përdorur numra të tjerë.

Kërkojuni nxënësve të kryejnë në dyshe veprimtarinë e mësipërme.

Në fillim vizatoni boshtin numerik, vendosni numrat në të dhe më pas shkruani barazimin duke përdorur simbolin e për numrin që mungon. Paraqitni hapat në boshtin numerik dhe në fund shkruani përsëri barazimin duke zëvendësuar me numrin që gjete.

- Së dyti demonstrojuni nxënësve si kryhet zbritja në boshtin numerik duke përdorur numërimin në drejtim të kundërt.

Kërkojuni nxënësve të përsëritin në dyshe veprimtarinë këtë herë duke gjetur numrin e hapave në drejtim të kundërt .

Tregojuni nxënësve se si mund të gjejmë numrin që mungon duke numëruar para dhe pas në një bosht numerik p.sh.    + 3 = 9 : Cilin numër duhet t’i shtojmë 3-it që të marrim 9?

Tregojuni nxënësve se në librin e nxënësit ata kanë ushtrime ku do të zbatojnë ato që mësuan pra do të gjejnë numrin që mungon duke përdorur boshtin numerik.

Kontrolloni nëse nxënësit kanë plotësuar saktë ushtrimet në libër. Përmendni dy numra p.sh. 5 dhe 10 dhe pyetini : Sa i duhet 5 të bëhet 10 ? Sa hapa duhet të bëjmë nga 5 për të arritur tek 10?

Shkruajini përgjigjet në tabelë.

Faza 3: Punë individuale: Shkrimi i barazimeve në fletore.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· gjetjen e numrit të panjohur në një barazim me mbledhje. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 58
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7D Paraja /Zbulo

	Situata e të nxënit: 
Diskutim në klasë, situatë e simuluar për blerje artikuj shkollorë.

	Rezultatet e të nxënit të kompetencave të fushës sipas temës mësimore 

Nxënësi/ja: 

· llogarit shumën që duhet të paguajë duke përdorur monedha me vlerë të ndryshme.

· shqyrton problema me numra dhe gjëegjëza.

· zgjidh problema të thjeshta numerike dhe paraqiti ato me objekte.

	Fjalët kyçe: 
monedha 

sa kushton?

llogarit

shes/blej
	Burimet dhe mjetet: 
Libri i nxënësit, faqe 96
Zar në faqet e të cilit janë vendosur monedha me vlerë të ndryshme p.sh.  5 lekë, 10 lekë, 20 lekë, 50 lekë, 100 lekë.
Lapsa, vizore, goma, fletore.
Monedha me vlerë të ndryshme (shih te Portofoli i nxënësit).
	Lidhja me fushat e tjera ose me temat ndërkurrikulare:

Gjuha dhe komunikimi
Qytetaria

	Metodologjia dhe veprimtaritë e nxënësve:

Bisedë ”Në dyqan”

Veprimtari shitje – blerje në klasë

Lojë në dyshe me monedhat

	Organizimi i orës së mësimit: 

Faza 1: Bisedë”Në dyqan”

Bisedohet e nxënësit për veprimet që bëjnë kur shkojnë në një dyqan.

Faza 2: Veprimtari shitje – blerje në klasë
Thuajuni nxënësve se do të blini disa artikuj për klasën tuaj: lapsa, goma,vizore dhe fletore.

Kërkojuni të bisedojnë me shokun e bankës dhe të zgjedhin një çmim për secilin artikull.

Sa mendoni se do të kushtojnë?

Jepuni kohën e duhur për të diskutuar. Merrni përgjigjet e nxënësve dhe më pas shkruani në tabelë çmimet e ndryshme të sugjeruara nga nxënësit.

Zgjidhni nga një artikull sipas radhës dhe vendosni çmimin e duhur.

Diskutoni: “Do të kushtojë më pak apo më shumë se....”

Disa artikuj mund të kenë të njëjtin çmim me ....”

Pasi të jetë vendosur çmimi për secilin artikull në tabelë përdorini ato për të kryer mbledhje dhe zbritje p.sh.: Unë dua të blej 2 lapsa, sa kushtojnë?

Përsëriteni këtë veprim me artikuj të ndryshëm.

Tregojuni nxënësve zarin në faqet e të cilit janë vendosur monedha dhe tregoni se si të mblidhni para: Hidh zarin dhe mblidh shumën e monedhave...

Unë kam këtë shumë lekësh (trego monedhat dhe thuaj shumën).

Çfarë mund të blej me këtë shumë?

A kam mjaftueshëm lekë për të blerë artikujt që dua?

Sa lekë mund të më kthehen?

Diskutoni me klasën sa kushtojnë të gjithë artikujt dhe a mjaftojnë lekët që keni për të blerë artikujt që dëshironi? Nëse lekët nuk mjaftojnë hidhni përsëri zarin të merrni lekë të tjera dhe më pas shtojani shumës së lekëve që kishit.

Kërkoni nga nxënësit të punojnë në dyshe dhe ta hedhin sipas radhës zarin. Ata llogarisin sa lekë do të grumbullojnë gjithsej nga hedhja e zarit dhe më pas zgjedhin artikujt që mund të blejnë.

Nxënësit kanë mundësi t’i ndërrojnë vendet deri në 5 herë, dhe për çdo blerje që bëjnë shkruajnë artikujt që blejnë dhe sa u kushtojnë.

Tregojuni nxënësve se në libër do të gjejnë aktivitete të tjera të ngjashme me atë që bënë.

Diskutoni me nxënësit: Çfarë artikujsh kanë blerë?

Sa lekë kanë harxhuar? A i harxhuan të gjitha lekët që kishin? Sa lekë kishit dhe sa lekë u kanë mbetur?

Unë kam 50 lekë, harxhova 10 lekë sa lekë më mbetën? etj.?

Faza 3: Lojë në dyshe me monedhat

Përgatitni monedha prej letre dhe luaj lojën e monedhave. Rregullat e lojës:

Secili nxënësi merr të njëjtat monedha. I përzien ato dhe i mban të kthyera përmbys. Të dy nxënësit nxjerrin një monedhë në të njëjtën kohë dhe e vendosin mbi tavolinë. Ndërkohë që e nxjerrin duhet ta thonë me zë të lartë monedhën që nxorën. Nëse kanë nxjerrë të njëjtën monedhë, nxënësi që e thotë i pari fiton dhe merr monedhën e shokut.

Loja vazhdon derisa të gjitha lekët i mbledh njëri nga nxënësit.

Kjo lojë mund të bëhet më e vështirë nëse përgatiten monedha të ndryshme që paraqesin të njëjtën vlerë p.sh: 50 lekë dhe 5 x 10 lekë

Përdorni njohuritë e nxënësve për të numëruar me njëshe, me nga dy, me nga pesë dhe me dhjetëshe të plota. Bëni lidhjen midis përdorimit të lekëve në vend të objekteve apo numrave.

Përdorni konceptet “më shumë se”; “më pak se” për të kryer veprimtari me monedha.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· punët individuale në lidhje me njohjen e vlerës së parave që përdoren, 

· gjetjen e shumave në një situatë blerjesh. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 59
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7D Paraja /Praktiko

	Situata e të nxënit: 
Veprimtari praktike në dyshe me arkëz me monedha.

	Rezultatet e të nxënit të kompetencave të fushës sipas temës mësimore: 

Nxënësi/ja: 

· llogarit shumën që duhet të paguajë duke përdorur monedha me vlerë të ndryshme.

· shqyrton problema me numra dhe gjëegjëza.

· zgjidh problema të thjeshta numerike dhe paraqiti ato me objekte.

	Fjalët kyçe: 

monedha 

sa kushton?

llogarit

shes/blej

këmbim
	Burimet dhe mjetet: 
Libri i nxënësit, faqe 95

Fleta me figura të monedhave (shih te Portofoli i nxënësit), 

një tabelë e madhe e cila do të vihet në tabelë dhe nga një fletë për secilën bankë.
Një enë me monedha me vlera të ndryshme.
	Lidhja me fushat e tjera ose me temat ndërkurrikulare:

Gjuha dhe komunikimi
Qytetaria

	Metodologjia dhe veprimtaritë e nxënësve:
Rifreskim i njohurive

Të nxënët në bashkëpunim

Punë në grupe

	Organizimi i orës së mësimit: 

Faza 1: Rifreskim i njohurive

Rikujtohen monedhat që janë në qarkullim nga 1 lekë – 100 lekë.

Faza 2: Të nxënët në bashkëpunim
Vendosni nga një poçe me monedha në secilën tavolinë. Kërkojini një nxënësi nga secili grup të nxjerrë një monedhë nga poçja dhe të lexojë vlerën e saj. Vlerat e lekëve të lexuara nga nxënësit shkruhen në tabelë. Përsëriteni këtë veprimtari derisa të gjithë nxënësit të kenë marrë nga një monedhë. Lidhni mbledhjen e lekëve me ruajtjen e tyre.
Sa lekë keni mbledhur? Sa monedha ju duhen për të plotësuar 100 lekë?

Filloni vargun numerik me numrin 100 dhe lëviz në drejtim të kundërt sipas monedhave që keni zgjedhur. Lidhni veprimin e zbritjes me harxhimin e lekëve: 

Sa lekë harxhuam? Sa lekë mbetën?
Shfaqni fletën me figurat e monedhave (fq. 75).

Shpjegojuni nxënësve figurën ku është paraqitur një numër i caktuar monedhash 1 lekëshe. Një sasi kaq e madhe monedhash janë shumë të rënda për t’i mbajtur në çantë ose në xhep. Ne duhet t’i shkëmbejmë ato me monedha të tjera.

Vendosni 5 monedha 1 lekëshe mbi fletën në tabelë. Me se mund t’i këmbejmë me një monedhë 5 lekëshe.

Lëvizeni monedhën 5 lekëshe në rreshtin më poshtë. Vazhdoni me plotësimin e secilit rresht kryeni këmbimet me monedhën me vlerën përkatëse.

Kur të gjitha monedhat të jenë këmbyer pyetini nxënësit sa është shuma e përgjithshme e lekëve të mbledhura. Filloni mbledhjen nga monedha me vlerën më të madhe. Shpjegoni se secili nxënës do të mbajë një monedhë të këmbyer.

Tani nxënësit punojnë në çift: jepini secilit çift nga një poçe me lekë dhe një fletë ku të shënojnë të gjitha veprimet që do të bëjnë.

Diskutoni me nxënësit: Çfarë artikujsh kanë blerë? Sa lekë kanë harxhuar? A i harxhuan të gjitha lekët që kishin? Sa lekë kishit dhe sa lekë ju kanë mbetur? Unë kam 50 lekë, harxhova 10 lekë sa lekë më mbetën? 

Faza 3: Punë në grupe
Kërkoni që nxënësit të bëjnë një poster ku të paraqesin figura të monedhave të ndryshme, si dhe të shkruajnë me fjalë vlerën e secilës monedhë.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· punët individuale në lidhje me njohjen e vlerës së parave që përdoren, 

· gjetjen e shumave në një situatë blerjesh. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 60
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore:  7E Të llogaritim me përafërsi/ Zbulo

	Situata e të nxënit: 
Demonstrim numërimi i saktë dhe me përafërsi para klasës.

	Rezultatet e të nxënit të kompetencave të fushës sipas temës mësimore 

Nxënësi/ja: 

· jep një vlerësim të arsyeshëm të disa objekteve të cilat mund të kontrollohen nëpërmjet numërimit p.sh. deri në 30.

· shqyrton problema me numra dhe gjëegjëza.

	Fjalët kyçe: 

llogaritim

me përafërsi/ saktë

më shumë/më pak
	Burimet dhe mjetet: 
Libri i nxënësit, faqe 97

Kube, enë të tejdukshme për numërim (tre për grup), shufra
	Lidhja me fushat e tjera ose me temat ndërkurrikulare:

Gjuha dhe komunikimi

	Metodologjia dhe veprimtaritë e nxënësve:
Stuhi mendimesh

Të nxënët në bashkëpunim
Veprimtari me klasën

	Organizimi i orës së mësimit: 
Faza 1: Stuhi mendimesh: Pyet nxënësit për fakte të njohura. P.sh.

Sa muaj ka viti? Sa ditë ka java? ....

Faza 2: Të nxënët në bashkëpunim

Përmes këtij aktiviteti nxënësit do të mund të përdorin shprehjet : “ më shumë se” ose “më pak se” të krijojnë një ide për vargun.

Vendosni një kuti me kube mbi dysheme dhe kërkoni nga nxënësit të gjejnë me përafërsi pa numëruar numrin e kubeve të kuqe që ndodhen në të.

Numrin e gjetur nga nxënësit shkruajeni në tabelë.

Përsëriteni këtë veprimtari me kube blu.

Zgjidhni dy nxënës të numërojnë kubet e secilës ngjyrë. Shkruajeni në tabelë numrin e saktë të kubeve të numëruara nga nxënësit pranë numrit të gjetur me përafërsi. Diskutoni rreth përfundimeve të gjetura.

Kërkoni nga nxënësit të gjejnë me afërsi numrin e petëzave në secilën vazo që kanë mbi tavolinë dhe më pas numrin e shkruajnë në librin e nxënësit. Më pas gjejnë numrin e saktë duke numëruar petëzat të cilin e shkruajnë në tabelë.

Në fund të veprimtarisë kërkoni nga nxënësit si i  bënë vlerësimet e tyre p.sh. supozuan një pjesë apo numëruan pjesën tjetër.

Derdhni disa petëza mbi tavolinë ose dysheme.

-Sa petëza mendoni se janë? Rreth 10? Më shumë se 10? Mund të jenë 30?
Kërkoni nga nxënësit të gjejnë me afërsi numrin e petëzave ,ta shkruajnë atë në një etiketë dhe ta vendosin në tabelë.

Numëroni petëzat duke i kthyer një nga një në kutinë ku ishin. Ndërkohë që bëhet numërimi në këtë mënyrë kërkoni nga nxënësit nëse ndonjëri prej tyre dëshiron të ndryshojë numrin me afërsi që ka gjetur. Pyeti pse?

Pasi të ketë përfunduar numërimi diskutohet rreth vlerësimeve të bëra në tabelë.

Kërkoni nga nxënësit të shkruajnë disa pyetje për gjetjen e numrit me përafërsi duke përdorur

figurën e dhënë në librin e nxënësit.

Faza 3: Veprimtari me klasën

Mbani në duar një kavanoz me guralecë ose objekte të vogla dhe kërkoni prej nxënësve të gjejnë me afërsi sa objekte ndodhen në kavanoz.

Filloni çdo orë mësimi me të njëjtin kavanoz të mbushur me objekte të ndryshme.

Shkruani “gjej” në tabelë, më pas numëroni objektet.

Numëroji me nga dy, me nga 5 ose me nga 10 në varësi të sasisë së objekteve që ndodhen në kavanoz.

Përdorni sasi të vogla objektesh për nxënësit të cilët janë në hapat e para të numërimit të tyre. Përdorni objekte me të cilat nxënësit janë familjarizuar.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për

· punët individuale në lidhje me përcaktimin e një vlerësimi të përafërt të një sasie objektesh që mund të numërohen. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 61
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7E Të llogaritim me përafërsi /Praktiko 

	Situata e të nxënit: 
Demonstrim fotosh, vizatimesh, objekte me përmasa të ndryshme para klasës.

	Rezultatet e të nxënit të kompetencave të fushës sipas temës mësimore: 

Nxënësi/ja: 

· jep një vlerësim të arsyeshëm të disa objekteve të cilat mund të kontrollohen nëpërmjet numërimit p.sh. deri në 30.

· shqyrton problema me numra dhe gjëegjëza.

	Fjalët kyçe: 

llogaritim

me përafërsi/ saktë

më shumë/më pak
	Burimet: 
Libri i nxënësit, faqe 94

Foto të objekteve të ndryshme të cilave do ti gjendet përmasa me përafërsi, shufra, karta me numra për punën në dyshe, kavanoz me bizele (deri në 50), tre kavanoza me objekte të ndryshme p.sh. makina lodër, topa të vegjël, lapsa, letra mbështjellëse në të cilat shënojnë numrin e objekteve që ndodhen në kavanoz.
	Lidhja me fushat e tjera ose me temat ndërkurrikulare:
Gjuha dhe komunikimi
Dituri natyre

Matematikë/Matjet

	Metodologjia dhe veprimtaritë e nxënësve:

Diskutim mbi bazën e fotove

Të nxënët në bashkëpunim
Lojë: “Koha për të pastruar”

	Organizimi i orës së mësimit: 

Faza 1: Diskutim mbi bazën e fotove
Tregoni foto ose vizatime të objekteve të ndryshme çdo herë me nga një numër të ndryshëm dhe kërkoni nga nxënësit të gjejnë me afërsi sa objekte janë atje duke përdorur shprehjet: “ndodhen më shumë se....” ndodhen më pak se...

Faza 2: Të nxënët në bashkëpunim

Tregojuni nxënësve një kavanoz me bizele. Kërkoni nga ata të gjejnë me afërsi numrin e bizeleve duke përdorur shprehjet: “më shumë se....” , “më pak se” Diskutoni përgjigjet e nxënësve.

Diskutoni rastet kur është e përshtatshme (p.sh. gjetja e numrit të bizeleve) dhe kur nuk është e përshtatshme gjetja e numrit me përafërsi (gjetja e numrit të ilaçeve në një kuti ilaçesh).

Kthehuni tek kavanozi i bizeleve. Nxirrni një lugë me bizele dhe numërojini ato.

Bëni pyetje të tilla si: Edhe sa lugë bizele mund të ketë në kavanoz? Sa kokrra bizele mund të jenë në kavanoz?

Nxënësit plotësojnë veprimtarinë  në libër.

Tregojuni foto ose vizatime ku ndodhen numër i ndryshëm objektesh. Kërkoni nga nxënësit të kryejnë vlerësimin me përafërsi të numrit të objekteve dhe më pas të bëjnë krahasimin me numrin e saktë.

Përdorni vizatimet për të paraqitur veprimtarinë e nxënësve (gjetjen me afërsi të numrit të objekteve), duke vendosur etiketat përkatëse pranë tyre.

Faza 3: Lojë: “Koha për të pastruar”

Zhvillohet veprimtaria “Koha për të pastruar”

Në këtë veprimtari nxënësit gjejnë me afërsi sa objekte janë shpërndarë nëpër klasë (në dysheme, mbi tavolina poshtë varëseve të rrobave ose çantave të tyre), i numërojnë ndërkohë që i largojnë për të rregulluar dhe pastruar klasën.

Përdorni fjalorin e duhur për të gjetur me afërsi numrin e objekteve gjatë një aktiviteti që lidhen me fjalorin e përditshëm si p.sh. gjej me afërsi sa? Afërsisht, rreth, pranë, rreth të njëjtën shumë, shumë më tepër, shumë më pak, sipër, poshtë.)

Përsëritja e këtyre fjalëve do t’i ndihmojë nxënësit të familjarizohen me fjalorin matematikor.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit  për

· punët individuale në lidhje me përcaktimin e një vlerësimi të përafërt të një sasie objektesh që mund të numërohen. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 62
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 7. Të numërojmë dhe të llogaritim me përafërsi /Unë tani di

	Situata e të nxënit: 
Nëpërmjet aktiviteteve të ndryshme në klasë do të përsëriten njohuritë e marra gjatë kapitullit.

	Rezultatet e të nxënit të kompetencave të fushës sipas temës mësimore 

Nxënësi/ja: 

· gjen numrin që është 1 më shumë/më pak ose 10 më shumë/më pak se një numër i dhënë për numrat nga 0 deri në 30.

· numëron në rendin rritës dhe zbritës me dhjetëshe të plota për të gjetur 10 më shumë ose më pak se një numër i dhënë më i vogël se100.

· gjen numrin e panjohur në një barazim me mbledhje

· vlerëson me përafërsi sasinë  e disa objekte të cilat mund të kontrollohen nëpërmjet numërimit.

· zgjidh problema të thjeshta duke përdorur objekte të ndryshme

	Fjalët kyçe: 

1 më shumë/ 1 më pak

2 më shumë/ 2 më pak

10 më shumë/10 më pak

numri që mungon

llogaritim

me përafërsi/ saktë

më shumë/më pak
	Burimet: 
Libri i  nxënësit, faqe 99

 Pajisje  të cilat do të përdoren për të zhvilluar një lojë matematikore. 

(e cila mund të përfshijë tabela numerike, kavanoza dhe objekte numërimi, gjej më afërsi peshën, grafikët, loja me rrathë.
	Lidhja me fushat e tjera ose me temat ndërkurrikulare:

Gjuha dhe komunikimi
Dituri natyre

Matematikë/Matjet

	Metodologjia dhe veprimtaritë e nxënësve:
Rifreskim i njohurive

Veprimtari praktike me gjithë klasën
Numri i ditës

	Organizimi i orës së mësimit: 

Faza 1: Rifreskim i njohurive
Rikujtoni me nxënësit çfarë ata kanë mësuar rreth veprimeve me numrat dhe gjetjen e numrit me afërsi p.sh. Cili numër është 10 më i madh se 5? Cili numër është 10 më pak se 17? Cili numër është 2 më shumë se 21? Sa bëjnë 10 lekë më shumë se 20 lekë?
Faza 2: Veprimtari praktike me gjithë klasën

Tregojuni nxënësve një tabelë me një rrjetë me 100 katrorë ku të gjithë numrat janë të mbuluar. Jepini nxënësit një numër dhe kërkojini të gjejë ku ndodhet ai në rrjetën e katrorëve (fillo me 1 ose 100) duke përdorur shprehjet 2 më shumë /më pak dhe 10 më shumë/më pak.

Shkruani në tabelë disa barazime të formës:      + 10 = 43  ose  54 + 10 =

Kërkoni nga nxënësit të tregojnë se si e gjejnë numrin që mungon.

Përsëritet kjo veprimtari derisa të jenë zbuluar të gjithë numrat.

Vizatoni një bosht numerik në tabelë ku keni vendosur vetëm pikën e fillimit dhe të fundit. P.sh. 0 lekë dhe 20 lekë. (boshti është i ndarë në 5 pjesë të barabarta).

Bëni pyetjet: Ku mund të shkojnë 5 lekë më shumë/ më pak se 10 lekë? Vendosni numrin në boshtin numerik.

Faza 3: Numri i ditës

Jepini nxënësve një numër dhe më pas kërkojuni ta përdorin në veprime të ndryshme: p.sh. jepet numri:

Fakte : 27 është 10 më shumë se 17

7 është 10 më pak se 17

15 është 2 më pak se 17

19 është 2 më shumë se 17.

Sfidojini nxënësit duke iu kërkuar të bëjnë një lojë ku do të përdorin thënie të vërteta dhe te gabuara p.sh. 5 lekë është 10 më shumë se 50 lekë, 90 lekë është 10 më pak se 100 lekë , etj.
Nxënësit punojnë në dyshe dhe i shkruajnë njëri-tjetrit barazime me numra që mungojnë.

Bëni postera me faktet matematikore: 10 më shumë /më pak dhe 2 më shumë /më pak duke përdorur foto ose vizatime të bëra nga nxënësit e klasës. Gjithashtu këto foto ose vizatime do të shoqërohen nga fjalori matematikor që ka lidhje me veprimet matematikore. Posterat ngjiten ne muret e klasës.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit 

· për punët individuale në lidhje me përcaktimin sa më shumë\pak .

· për gjetjen e numrit të panjohur në një barazim me mbledhje. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 63
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 8. Shumëzimi dhe pjesëtimi /Diskuto

	Situata e të nxënit: 
Shpjegim demonstrues para klasës me lodrat formuese

	Rezultatet e të nxënit të kompetencave të fushës sipas temës mësimore 

Nxënësi/ja: 

· ndan numrat deri në 10 për të gjetur cilët janë çift dhe cilët janë tek.

· ndan objektet në dy grupe të barabarta në kushte të caktuara.

· zgjidh strategji të përshtatshme për të zbatuar llogaritjet, duke shpjeguar zgjidhjen.

	Fjalët kyçe: 
2 me 2, 3 me 2.....etj.

herë ; shumëzim

Sa ka gjithsej?

rreshta/rreshtim
	Burimet dhe mjetet: 
Teksti, faqe 101

 Lodra  formuese (madhësi të ndryshme), lodra  të mëdha formuese  për përdorim në klasë.
	Lidhja me fushat e tjera ose me temat ndërkurrikulare:

Gjuha dhe komunikimi
Matematikë/Matjet

	Metodologjia dhe veprimtaritë e nxënësve:
Diskutim

Të nxënët nëpërmjet veprimtarive me lodra
Punë individuale

	Organizimi i orës së mësimit: 

Faza 1: Diskutim: Diskutohet me nxënësit se si luajnë me lodrat formuese, përmasat e tyre dhe çfarë formojnë me to.

Faza 2: Të nxënët nëpërmjet veprimtarive me lodra
Vendosni disa lodra formuese në çdo tavolinë.

Shpjegoni që pjesët e ngritura në pjesë sipër të lodrave quhen nyje.

Kërkoni nga nxënësit që të gjejnë lodra me 1, 2, 3, 4, 6, 8 nyje.

Kërkoni nga nxënësit që të ngrenë lart një lodër 1 x 1 (me 1 nyje).

Kërkoni nga nxënësit që të tregojnë se sa nyje janë (1).

Tregojuni nxënësve një lodër 1 x 1 dhe kthejeni atë me çerek rrotullimi. Kërkoni përsëri nga nxënësit të tregojnë se sa nyje janë (1).

Në çfarëdo mënyrë që ta kthejmë lodrën, përsëri ka vetëm një nyje.

Shkruani në dërrasë 1 x 1 = 1.

Përsëriteni arsyetimin për një lodër 1 x 2.

Tregojini klasës lodrën.

Ne mund ta thërrasim këtë lodër 1 x 2. Pse duhet që ta bëjmë këtë? Mund ta quajmë këtë një bllok 2 x 1? Sa nyje ka kjo lodër?     Shkruani  në dërrasë 1 x 2 = 2

Zgjidhni një lodër të zakonshme.

Tregojeni atë në klasë. Secila nga dyshet e nxënësve gjen lodra formuese me të njëjtën madhësi.

Nxënësit tregojnë që ka dy mënyra të ndryshme për ta shprehur këtë gjë (p.sh. 3 x 4 ose 4 x 3) dhe për të gjetur sa nyje janë gjithsej. Shënoni në tabelë çdo gjë që thonë nxënësit.

Përsëriteni veprimin me lodrat formuese me madhësi të tjera.

Kërkoni nga dyshet e nxënësve të gjejnë lodrat e tjera dhe të shkruajnë çfarë ata kanë zbuluar. Ata mund ta shënojnë atë në një tabelë, në një letër ose duke e vizatuar.

Jepuni kohën e mjaftueshme për këtë veprimtari.

Sa nyje janë në lodrën tuaj më të madhe? Vizato një figurë për to. Gjej një lodër katrore. Sa nyje janë? Vizatoji ato.

Përdorini këto vizatime si pjesë e prezantimit të rreshtimeve dhe të veprimit të shumëzimit.

Punoni faqen 101 të tekstit.

Çfarë na tregojnë këto modele?

Diskutoni me nxënësit që modelet e pjesëve bashkuese janë njësoj si rreshtimet dhe ne mund t’i lidhim këto me shumëzimin dhe pjesëtimin.

Një bllok me katër rreshta me 2 nyje mund të paraqitet në shumëzim si 4 x 2 (katër grupe me nga 2)

Vendosini lodrat e ndërtimit ngjitur me njëra-tjetrën.

Nëse vendos një lodër 1 x 4 ngjitur me një lodër tjetër 1 x 4 sa nyje do të kesh gjithsej?

Nxënësit mund t’i numërojnë ose shumëzojnë ato.

Nxitini nxënësit që të përdorin fjalorin e duhur matematikor për të përshkruar atë çfarë po bëjnë. Përsëriteni ushtrimin duke përdorur blloqe me madhësi të ndryshme.

Si ngjajnë lodrat formuese me një rreshtim?

Aktivitete të mundshme shtesë:

Përdorni ide të tjera për rreshtimet të lidhura me jetën reale, siç janë kekët e vegjël në një tavë me forma kekësh ose vezët në një kuti vezësh.

Faza 3: Punë individuale:   Vizato
a) 3 rreshta me nga 2 lule          b) 2 rreshta me nga 5 yje

	Vlerësimi: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· punët individuale në lidhje me ndarjen e objekteve në dy grupe të barabarta

· për ndarjen e numrave deri në 10 në çift dhe tek. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Vizatime rreshtimesh si në klasë.


Planifikimi i orës mësimore – 64
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 8A Të ndajmë në mënyrë të barabartë /Zbulo

	Situata e të nxënit: 
Veprimtari demonstruese para klasës me një grup nxënësish

	Rezultatet e të nxënit të kompetencave të fushës sipas temës mësimore: 

Nxënësi/ja: 

· ndan numrat deri në 10 për të gjetur cilët janë çift dhe cilët janë tek.

· zgjedh strategji të përshtatshme për të zbatuar llogaritjet, duke shpjeguar mënyrën e zgjidhjes. 

	Fjalët kyçe: 

ndaj në mënyrë të barabartë

grupe; mbeten
	Burimet dhe mjetet: 
Teksti, faqe 102

kube,  petëza, 10 lapsa, rrjetë me 100 kutiza për çdo dyshe, bosht me ndarje nga 0 -10.
	Lidhja me fushat e tjera ose me temat ndërkurrikulare:

Gjuha dhe komunikimi
Matematikë/Matjet

	Metodologjia dhe veprimtaritë e nxënësve:
Veprimtari praktike në klasë

Të nxënët në bashkëpunim

Punë me grupe

	Organizimi i orës së mësimit: 

Faza 1: Veprimtari praktike në klasë
Tregojini klasës një laps. Zgjidhni një nxënës të dalë përpara klasës dhe jepjani atij lapsin.

Zgjidhni një nxënës tjetër dhe kërkoni nga të dy nxënësit që ta ndajnë lapsin pa e thyer atë. Është e mundur? (Jo). Cili është numri më i vogël i lapsave që  mund të ndahen në mënyrë të barabartë? (Nxënësit kanë nevojë për nga një laps secili)

Faza 2: Të nxënët në bashkëpunim

Shikoni boshtin numerik dhe shënoni 2.

Jepini secilit nxënës nga një laps.

Vazhdoni të shtoni nga një laps për çdo herë, duke thënë, dy lapsa: nga një për secilin; tre lapsa: dy për ty, një për ty; katër lapsa: nga dy lapsa për secilin; pesë lapsa,… duke diskutuar nëse mund të ndahen në mënyrë të barabartë dhe duke shënuar në boshtin numerik vetëm numrat që mund të ndahen në pjesë të barabarta. Diskutoni numrat e vendosur në bosht (numrat çift).

Numëroni 10 kube. Ndajini në dy pjesë të barabarta.

Numëroni të gjithë si klasë. Sa kube ka në çdo grup? (5)

Shkruani në tabelës: 5 grupe me nga 2 = 10. Largo disa nga kubet. Ndajeni mbetjen midis të dyve.

Diskutoni çfarë ndodh.

Ka ndonjë kub që lihet mënjanë?

Shënoni në dërrasë (p.sh. 7 kuba, 2 grupe me nga 3, 1 mënjanë).

Përsëriteni veprimtarinë disa herë në mënyrë që të përfshihen të gjithë numrat.

Shënoni numrat të cilët ndahen pa mbetje dhe ata që ndahen me mbetje.

Etiketoni ata që ndahen pa mbetje si numra çift dhe numrat që kanë një mbetje si numra tek.

Punoni faqen 98 të tekstit.

Faza 3: Punë me grupe:

Njërit grupe i jep 6 kube. Mund t’i ndani ato në mënyrë të barabartë midis 1, 2, 3, 4, 5, 6 shokëve? Do të ketë ndonjë rast kur mbetet ndonjë kub mënjanë?

Nxitini nxënësit t’i ndajnë fizikisht kubet në disa grupe për të zbuluar nëse ndonjë prej tyre lihet mënjanë ose nëse ata mund t’i ndajnë kubet në pjesë të barabarta.

Pastaj përsëriteni ushtrimin me grupet e tjera duke u dhënë tullumbace, lapsa.....

Aktivitete të mundshme shtesë:

Nxënësit do të ngjyrosin me ngjyra të ndryshme numrat cft dhe tek deri 20.

Vendosni disa rruaza, petëza, kube ose lapsa në enë të vogla. Vendosni dy pjata pranë çdo enë.

Kërkoni nga nxënësit që të zgjedhin një enë për të ndarë atë çfarë ka në të dyja pjatat dhe t’i shënojnë në rrjetën katrore me 100 kutiza ose në një bosht numerik nëse ai ndahet ose jo në mënyrë të barabartë (tek ose çift), duke përdorur ngjyra të ndryshme për shënim. Ndryshoni herë pas here sasinë e sendeve në enë. Nxënësit mund të provojnë ndarjen e kubeve midis më shumë personave (3 ose 4) dhe të shënojnë rezultatet e tyre në rrjetën katror 3 me 100 kutiza në një mënyrë të ngjashme.

Shkruajeni fjalorin e shumëzimit dhe të pjesëtimit në fletë dhe jepua nxënësve. Bëni postera bashkë me nxënësit që tregojnë kuptimin e fjalëve.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· punët individuale në lidhje me ndarjen e objekteve në dy grupe të barabarta,

· ndarjen e numrave deri në 20 në çift dhe tek. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 65
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 8A Të ndajmë në mënyrë të barabartë/ Praktiko 

	Situata e të nxënit: 
Veprimtari dyshe demonstruese para klasës. 

	Rezultatet e të nxënit të kompetencave të fushës sipas temës mësimore 

Nxënësi/ja: 

· ndan numrat deri në 10 për të gjetur cilët janë çift dhe cilët janë tek.

· zgjedh strategji të përshtatshme për të zbatuar llogaritjet, duke shpjeguar mënyrën e zgjidhjes. 

· praktikon problema dhe gjëegjëza numerike.

	Fjalët kyçe: 
ndaj në mënyrë të barabartë

grupe; mbeten
	Burimet dhe materialet: 
Teksti, faqe103

Kube, një çantë të vogël, rrjetë katrore me 100 kutiza.
	Lidhja me fushat e tjera ose me temat ndërkurrikulare:

Dituri natyre
Matematikë/Matjet 

	Metodologjia dhe veprimtaritë e nxënësve:

Lidhja me njohuritë e mëparshme

Të nxënët në bashkëpunim

Lojë me klasën

	Organizimi i orës së mësimit: 

Faza 1: Lidhja me njohuritë e mëparshme

Të gjithë si klasë, thoni me zë të lartë të gjithë numrat tek deri në 20 si edhe të gjitha numrat çift deri në 20.

Faza 2: Të nxënët në bashkëpunim
Vendosni shtatë kube në një çantë. Kërkoni që dy nxënës të vijnë përpara klasës.

Shpjegoni që do të ndani kubat në mënyrë që ata të kenë të njëjtin numër secili, por që ndonjë kub mund të ketë mbetur në çantë. Mos u tregoni nxënësve se sa kuba janë në çantë. Nxënësit duhet të zgjidhin problemën:

Sa kuba mund të jenë në çantë?

Nxirrini kubet një e nga një.

Kërkoni që tre nxënës të tjerë të dalin përpara klasës.

Vendosini kubet përsëri në çantë. Jepini çdo nxënësi një numër të barabartë kubesh, një për çdo herë, dhe shpjegoni që kanë mbetur dy kube akoma.

Sa kuba ishin në çantë? (7)

Jepuni nxënësve pak minuta kohë për të punuar me shokët e tyre dhe për të menduar se si mund të zgjidhet problema.

Sa nxënës ishin gjithsej kur ata ndanë kubat herën e parë? (2)

Sa nxënës ishin gjithsej kur ata ndanë kubat herën e dytë? (5)

Cili mund të jetë numri më i vogël i kubeve? (7 por mund të jetë gjithashtu edhe 17, 27, 37, 47,.)

Nxënësit punojnë në dyshe duke vazhduar me problemat dhe duke përdorur kubet.

Jepuni kohën e mjaftueshme për përgjigje rreth asaj çfarë kanë zbuluar dhe si kanë punuar përpara se ata të vazhdojnë ushtrimet në tekst.

Faza 3: Lojë me klasën

Përdorni një bosht numerik ose një rrjetë katrore me 100 kutiza për të treguar numrat.

Vendosni nga një numër të ndryshëm për çdo nxënës në klasë.

Luani lojën ulu/ngrihu. Nxënësit fillojnë numërimin nga 1; nëse ata janë tek atëherë ulen, nëse janë çift ata qëndrojnë në këmbë.

Aktivitete të mundshme shtesë:

Numëroni deri në një numër të caktuar, duke alternuar duartrokitjet dhe përplasjet e lehta me këmbë. Të gjitha duartrokitjet janë numra tek; të gjitha përplasjet me këmbë janë numra çift.

Përforconi faktin se të gjithë numrat janë çift ose tek. Numrat çift kanë shoqërues, numrat tek jo.

Nxënësit përdorin kubet për të gjetur nëse numrat nga 1deri në 10 janë tek ose çift. Nëse ata kanë partner, numri është çift. Kur njëri prej tyre lihet mënjanë, numri është tek.

Nxirrni rregullën se nuk ka rëndësi sa i madh është një numër, nxënësit mund ta gjejnë nëse numri është tek/ çift duke vështruar vendin e njësheve.

Nxënësit mund të kenë nevojë për shumë mjete të ndryshme për t’i ndihmuar ata që ta kalojnë këtë sprovë, për shembull një rrjetë katrore me 100 kutiza ose disa petëza/kube.

Përpiquni që të mos i privosh nxënësit nga kërkesat e tyre duke i larguar mjetet mësimore dhe burimet e informacionit nga tavolina në fillim të mësimit, por sigurohuni që këto lloje mjetesh janë lehtësisht të përdorshme nga nxënësit.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· punët individuale në lidhje me ndarjen e objekteve në dy grupe të barabarta,

· ndarjen e numrave deri në 20 në çift dhe tek. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 66
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 8B Grupimi/ Zbulo

	Situata e të nxënit: 
Punë në dyshe me kube në klasë 

	Rezultatet e të nxënit të kompetencave të fushës sipas temës mësimore:

Nxënësi/ja: 

· ndan objektet në dy grupe të barabarta në kushte të caktuara.

· zgjedh strategji të përshtatshme për të zbatuar llogaritjet, duke shpjeguar mënyrën e zgjidhjes.

· zgjidh problema dhe gjëegjëza numerike.

	Fjalët kyçe: 

ndaj në mënyrë të barabartë

grupe

rreshta/shtylla 

mjaft/ tepër.
	Burimet dhe mjetet: 
Teksti, faqe104-105

Shembuj praktikë të rreshtimeve (kuti vezësh, kuti boje, kuti formuese akulli, etj.), kube
	Lidhja me fushat e tjera ose me temat ndërkurrikulare:

Gjuhët dhe komunikimi
Matematikë/Matjet 

	Metodologjia dhe veprimtaritë e nxënësve:

Punë në dyshe

Të nxënët në bashkëpunim
Punë individuale

	Organizimi i orës së mësimit: 
Faza 1: Punë në dyshe
Jepuni çdo dysheje nga 20 kuba.

Kërkoni nga një nxënës i një dysheje të ngrejë lart një numër kubesh ‘çift’. Ai duhet t’ia japë këto kube shokut i cili duhet të vendosë se si t’i ndajë ato në dy grupe të barabarta. Pyetini nxënësit se si i ndanë kubet.

Disa nga nxënësit mund të heqin kuba mënjanë, mund t’i lëvizin ato në çdo grup të ri derisa të gjithë kubat të përdoren.

Disa mund të numërojnë me nga dy ose me më shumë.

Disa mund të numërojnë numrin total të kubeve dhe mund të kryejnë llogaritje për të përgjysmuar numrin e kubeve.

Ushtrimi të përsëritet me shokun duke ndërruar rolet.

Faza 2: Të nxënët në bashkëpunim

Modeloni dy vendosje të ndryshme të ëmbëlsirave duke përdorur kube dhe duke u siguruar se të gjithë nxënësit e kuptojnë se janë gjithsej 8 ëmbëlsira në çdo vendosje.

Kërkoni që një nxënës të dalë përpara klasës dhe të tregojë një mënyrë të ndarjes së ëmbëlsirave në mënyrë të barabartë në dy grupe.

Përdorni fjalinë “ndarje në dy grupe në pjesë të barabarta”.

Kërkoni nga dyshet që të diskutojnë se si mund të ndahen ëmbëlsirat në mënyrë të barabartë në dy grupe të ndryshme. (Një përgjigje është një rreshtim 1 x 4 dhe tjetra është një rreshtim 2 x 2).

Më pas nxënësit plotësojnë pjesën e mbetur të ushtrimit në tekst. Ndërsa nxënësit vazhdojnë punën e tyre pyetni për zgjidhje të tjera të zgjidhjeve që ata po përvijojnë në mënyrë që nxënësit të kuptojnë që ka edhe grupime të ndryshme.

Tregojuni nxënësve kutinë e vezëve dhe pyetini se çfarë shohin ata në të.

- Sa janë në çdo rresht? Sa rreshta me 2 mund të shihni? (3)

Shkruani fjalinë numerike që tregon këtë (2 + 2 + 2) dhe vizatoni rreshtimin. Kthejeni kutinë e vezëve në mënyrë që ajo të tregojë 2 rreshta me nga 3.

Përsëriteni pyetjen. Pyetini nxënësit se çfarë vënë re te këto dy fjali numerike dhe te rreshtimet. (Ato japin të njëjtën përgjigje.)

Aktivitete të mundshme shtesë:

Përdorni petëza, fletë me katrorë, lapsa me ngjyra dhe një zar. Hidh zarin dhe mblidhi dy numra së bashku. Përdoreni këtë numër për të bërë sa më shumë rreshtime që të jetë e mundur duke përdorur petëza. Vizatoni rreshtimet në një letër me katrorë.

Ndërsa punoni me nxënësit përdorni fjalinë “ndaj në dy grupe të barabarta”.

Kërkoni nga nxënësit që ta përdorin këtë fjali.

Përqendrohuni në mënyrë të veçantë në fjalët kyçe “Sa janë në këtë shtyllë? Sa janë në këtë rresht?”

Faza 3: Punë individuale

Vizato një poster që të përmbajë një seri rreshtimesh ku përmasat të jenë të dukshme.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· punët individuale në lidhje me ndarjen e objekteve në dy grupe të barabarta,

· ndarjen e numrave deri në 20 në çift dhe tek. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 67
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 8B  Grupimi/Praktiko

	Situata e të nxënit: 
Nëpërmjet manipulimeve dhe veprimtarive në klasë nxënësit do të ndajnë në grupe një sasi të caktuar sendesh. 

	Rezultatet e të nxënit të kompetencave të fushës sipas temës mësimore:

Nxënësi/ja: 

· ndan objektet në dy grupe të barabarta në kushte të caktuara.

· zgjedh strategji të përshtatshme për të zbatuar llogaritjet, duke shpjeguar mënyrën e zgjidhjes.

· zgjidh problema dhe gjëegjëza numerike.

	Fjalët kyçe: 

ndaj në mënyrë të barabartë

grupe

rreshta/shtylla 

mjaft/ tepër.
	Burimet dhe mjetet: 
Libri i nxënësit, faqe106-107.

Kuti vezësh për çdo dyshe, sende të vogla për numërim (si fara, petëza ose kube), tabaka plastike. 
	Lidhja me fushat e tjera ose me temat ndërkurrikulare:

Gjuhët dhe komunikimi
Matematikë/Matjet

	Metodologjia dhe veprimtaritë e nxënësve:
Rifreskim i njohurive

Të nxënët në bashkëpunim

Punë me shkrim në dyshe

	Organizimi i orës së mësimit: 
Faza 1: Rifreskim i njohurive

Përsëritni çfarë kanë mësuar nxënësit për rreshtimet.

Këto njohuri do të përdoren edhe për interpretimin e shumëzimit si mbledhje e përsëritur.

Shkruajini në tabelë shembujt e mbledhjes së përsëritur të tilla si 2 + 2 + 2 + 2 + 2; 

5 + 5 ;  3 + 3 + 3 + 3 + 3 dhe kështu me radhë.

Faza 2: Të nxënët në bashkëpunim

Kërkoni nga nxënësit që të vijnë në tabelë dhe të shkruajnë shumëzimin për secilën prej tyre dhe të vizatojnë rreshtimin.

Shpjegoni që çdo dyshe do të paraqesë një shumëzim duke ndërtuar rreshtimin e tyre, duke përdorur një kuti vezësh dhe disa petëza ose fara.

Shkruani 4 x 3 në dërrasë. Tregojini klasës se si kjo mund të paraqitet duke përdorur pjesë të ndryshme të enës mbajtëse të tyre.

Tregoni që simboli x në një shumëzim mund të tregojë grupe me nga, kështu që 3 x 4 mund të jetë 3 grupe me nga 4.

Tregoni një rreshtim tjetër dhe kërkoni nga nxënësit që të tregojnë se çfarë paraqet ajo.

Punohen me nxënësit ushtrimet në tekst që përfshijnë grupime në dyshe dhe më pas në pesëshe.

Lidhini grupet me shumëzimin në mënyrë që nxënësit të mund të shohin një lidhje të qartë midis grupimit dhe shumëzimit.

Faza 3: Punë me shkrim në dyshe

Kërkoni nga nxënësit që të punojnë në dyshe për të vizatuar dhe shkruar rreshtimet e veta.

Formoni rreshtime me përmasa të ndryshme në fletore me katrorë duke ngjyrosur katrorët.

Nxënësit ngjyrosin 3 rreshta me 4 katrorë në secilin rresht (4 + 4 + 4). Për të treguar 4 x 3 (4 grupe me nga 3), ngjyrosni 4 rreshta me 3 katrorë për çdo rresht. Nxënësit mund të krahasojnë këto dy katërkëndësha dhe të shikojnë se, në të dy rastet, janë ngjyrosur 12 katrorë por njëri katërkëndësh ngjason me tjetrin nëse rrotullohet me 90°.

Vendosni shufra (si shufrat e dhjetësheve me përmasa të ndryshme) përgjatë një vizoreje të ndarë në centimetra, për të treguar shumëzimin si mbledhje e përsëritur.

Për 3 x 4, duhet të vendosni 3 shufra me ngjyrë lejla (secila ka 4 ndarje). Vendosni në fund tek vizorja dhe do të shikoni që ato kanë arritur tek numri 12 në vizore.

Përdorini shufrat nëse është e mundur. Nëse ato nuk janë të disponueshme, pritni letra me ngjyra për t’i përdorur në vend të tyre, duke përdorur letra me katrorë me brinjë 1 cm. Ngjyrat gjithashtu ndihmojnë për të përforcuar të kuptuarin e problemave.

Për të treguar 3 x 4, përdorni 3 lejla (4) shufra. Për të treguar 4 x 3, do të nevojiten 4 të gjelbra (3) shufra.

	Vlerësimi i njohurive: 

Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· punët individuale në lidhje me ndarjen e objekteve në dy grupe të barabarta,

· ndarjen e numrave deri në 20 në çift dhe tek. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 68
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 8. Shumëzimi dhe pjesëtimi /Unë tani di

	Situata e të nxënit: 
Prezantimi i një fabule që përmban veprime të ndarjes dhe shumëzimit.

	Rezultatet e të nxënit të kompetencave të fushës sipas temës mësimore 

Nxënësi/ja:

· ndan numrat deri në 20 për të gjetur cilët janë çift dhe cilët janë tek.

· ndan objekte në dy grupe të barabarta në kushte të caktuara.

· zgjedh strategji të përshtatshme për të zbatuar llogaritjet, duke shpjeguar mënyrën e zgjidhjes

· zgjidh problema dhe gjëegjëza numerike.

	Fjalët kyçe: 

ndani / gropuni

grupe

rreshta/shtylla 

mjaft/ tepër

mbledhje e përsëritur
	Burimet dhe mjetet: 
Libri i nxënësit, faqe108

Skica e një zonje, 3 qen, 5 mace, 4 pula, 4 lepuj, të marra nga mjetet ndihmëse dhe të zmadhuara. 

(shih te Portofoli i nxënësit)
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve :

Bisedë rreth kafshëve

Të nxënët në bashkëpunim

Punë individuale

	Organizimi i orës së mësimit: 

Faza 1: Bisedë rreth kafshëve 

Diskutohet me nxënësit për kafshët e fermës ose kafshët shtëpiake që njohin.

Faza 2: Të nxënët në bashkëpunim

Prezanto tregimin:
Znj. Mira banon në një fermë dhe i do kafshët e saj por nuk pëlqen gjurmët e tyre të pista nëpër shtëpi. Shpjegojuni ose demonstrojuni nxënësve çfarë janë gjurmët e pista.

Ngjitni figurat e kafshëve në dërrasë në mënyrë që t’i shohë klasa.

Numëroni të gjitha llojet e kafshëve.

Tregoni që znj. Mira do të përgatisë këpucë për kafshët e saj. Do të gjejmë se sa këpucë duhet që të bëjë ajo 

Znj.Mira ka 5 mace. Sa palë këmbë kanë ato? (5).

Shkruajeni numrin në tabelë, nën çdo mace.

[image: image18.emf]
Shkruani 4 + 4 + 4 + 4 + 4 = 20

Numëroni numrin e përgjithshëm të këmbëve të maceve dhe plotësoni barazimin numerik.

Janë 4 këmbë (për çdo mace), me 5 herë (5 mace).

Shkruani 4 x 5 = 20. Shpjegoni se ky është barazim numerik i shprehur me shumëzim, për këpucët që duhen për të gjitha macet.

Nxënësit plotësojnë pjesën e mbetur të ushtrimit në tekst, duke shënuar se sa palë këpucë nevojiten për qentë, pulat dhe lepujt. 
Kërkoni nga nxënësit që të shpjegojnë se çfarë do të thotë 4 x 5.

Nxitini nxënësit të përdorin fjalorin e duhur, p.sh. 4 herë pesë, 4 shumëzuar me 5, 4 me nga 5.

Kërkoni nga nxënësit që të shpjegojnë çfarë do të thotë “rreshtim” dhe të japin shembuj se ku mund të shihen ato.

Ne bëjmë një rreshtim duke vendosur objekte në _______ dhe _______. 

Kjo mund të përfshijë zare, domino, tastierë telefoni, butona të makinës llogaritëse, automobila të parkuar me radhë në një parkim, dhe kështu me radhë.

Ndonëse është e rëndësishme që të përdorim fjalorin e duhur gjatë diskutimit për shumëzimin dhe pjesëtimin, ne shpesh neglizhojmë pa e kuptuar konfuzionin që mund të shkaktojmë tek nxënësit. Gjithmonë përdorni materiale konkrete pamore për të ilustruar fjalët, p.sh. Përdor objekte fizike kur “ndani” dhe “gruponi”.

Faza 3: Punë individuale

Nxënësit do të shkruajnë barazime me mbledhje të përsëritur dhe me shumëzim.

	Vlerësimi i njohurive : 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· punët individuale që kanë të bëjnë me lidhjen e grupimit me shumëzimin

· me ndarjen e objekteve në mënyrë të barabartë në kushte të caktuara. 

· për shkrimin e barazimeve me shumëzim dhe me mbledhje të përsëritur.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 69
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9. Matjet /Diskuto

	Situata e të nxënit: Demonstrim para klasës i enëve me madhësi të ndryshme.

	Rezultatet e të nxënit të kompetencave të fushës sipas temës mësimore:

Nxënësi/ja: 

· vlerëson sa nxë një enë nëpërmjet përdorimit të njësive matëse uniforme jostandarde.

· përdor fjalët krahasuese, p.sh. nxë më shumë/nxë më pak.

· zgjedh strategji të përshtatshme për të zbatuar llogaritjet.

	Fjalët kyçe: 

mat/madhësi

nxë më shumë/më pak

po aq sa

plot/bosh/mjaftueshëm
	Burimet dhe mjetet: 
Teksti, faqe 111

Enë  bosh të madhësive të ndryshme, ujë për të matur vëllimin e lëngjeve ose fara të thata, një kovë ose një enë e përshtatshme për  matje, kube formues.
	Lidhja me fushat e tjera ose me temat ndërkurrikulare:
Gjuhët dhe komunikimi
Dituri natyre

	Metodologjia dhe veprimtaritë e nxënësve:

Veprimtari në dyshe 

Të nxënët në bashkëpunim

Punë individuale

	Organizimi i orës së mësimit: 

Faza 1: Veprimtari në dyshe: 

Tregojuni nxënësve disa enë të llojeve të ndryshme ose figurat në libër.

Të gjitha ato janë të madhësive të ndryshme. Është e nevojshme që t’i krahasojmë ato dhe të gjejmë se cila prej tyre mban më shumë. Cila enë mendoni ju se mban më shumë? Cila enë mendoni ju se mban më pak? Mendoni se ka ndonjë enë që mban po aq sa një enë tjetër?

Kërkoni nga nxënësit që t’i shohin të gjitha dhe të vlerësojnë (hamendësojnë) se cila prej tyre mban më shumë. Diskutimi bëhet në dyshe. 
Faza 2: Të nxënët në bashkëpunim

Zgjidhni disa nxënës që t’i vendosin enët sipas radhës duke filluar nga ena që mban më shumë deri tek ena që mban më pak, duke vendosur pranë enët që ata mendojnë se mbajnë njëlloj ose mbajnë po aq sa ndonjë enë tjetër.

A jeni dakord me përfundimet e arritura? Ka ndonjëri ndonjë ide të ndryshme?

Si mund ta gjejmë se cila enë mban më shumë? Dhe cila enë mban më pak? Për momentin enët janë të zbrazura, kështu që është e nevojshme mbushja e tyre.

Trego ujin ose farat e thata. Ne mund të hedhim ujë në çdo enë derisa ato të jenë plot.

Zgjidhni disa nxënës që të mbushin enët nga një për çdo herë derisa ato të jenë plot. Pasi çdo enë të jetë plot, derdheni përmbajtjen e tyre në një kovë dhe shënoni nivelin, duke përdorur kubat.

Kjo enë mban mjaftueshëm sa për të matur _______ kube nga fillimi në majë.

Mbaj shënim numrin e kubeve për çdo enë. Cila enë mbajti më shumë?

Përdorini rezultatet e gjetura për të vendosur enët sipas radhës duke filluar nga ena që mban më shumë deri tek ena që mban më pak

Pyetini nxënësit nëse ata ishin të çuditur nga ajo çfarë zbuluan. Pyetini ata që të ndajnë me klasën atë çfarë i çuditi ata. Pyetini nëse ata u detyruan që të ndryshojnë radhitjen e enëve. Për shembull, ena e hollë dhe e lartë nuk mban aq shumë sa disa enë më të shkurtra dhe më të gjera se ajo.

Aktivitete të mundshme shtesë:

Kërkoni nga nxënësit që të shënojnë çfarë ata bënë, sipas radhës.

Disa prej nxënësve mund të bëjnë një vizatim ku të paraqesin enët e vendosura sipas radhës.

Faza 3: Punë individuale: Nxënësit do të vizatojnë enë të madhësive të ndryshme sipas një situate të dhënë. P.sh. Albi ka një kovë të kuqe që nxë më shumë se kova blu e Erit.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· dallimin e enëve në bazë të vëllimit që ato kanë .

· krahasimin midis tyre. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Vizatime të të paktën tre enëve duke filluar nga ena që nxë më shumë.


Planifikimi i orës mësimore – 70
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9A Gjatësia dhe masa/ Zbulo 

	Situata e të nxënit: 
Demonstrim para klasës i sendeve  me gjatësi dhe masë të ndryshme.

	Rezultatet e të nxënit të kompetencave të fushës sipas temës mësimore 

Nxënësi/ja: 

· krahason gjatësitë dhe masën nëpërmjet krahasimit të drejtpërdrejtë duke përdorur njësitë matëse uniforme jostandarde.

· përdor fjalët krahasuese, p.sh. më i gjatë se, më i shkurtër se, më i rëndë se, më i lehtë se.

· zgjedh strategji të përshtatshme për të kryer llogaritjet.

	Fjalët kyçe: 

gjatësia 

masa

më i gjatë /më i shkurtër 

më i rëndë/më i lehtë

gjatësi/gjerësi
	Burimet: 
Teksti, faqet 112-113

Fjongo me gjatësi të ndryshme për punë në klasë, rreth pesë kuti me madhësi  dhe masa të ndryshme të tilla që kutia më e madhe të mos jetë më e rënda dhe që më e voglat mos jetë më e lehta për veprimtari në dyshe dhe në grup.
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:

Veprimtari krahasuese

Të nxënët në bashkëpunim

Punë individuale

	Organizimi i orës së mësimit: 
Faza 1: Veprimtari krahasuese

Nxirr disa nxënës para klasës. Pyet të tjerët:

Cili është më i gjatë Bledi apo Mira? Cila është më i shkurtër Kaltra apo Drini?

Cili peshon më pak? Po më shumë?

Faza 2: Të nxënët në bashkëpunim

Tregojini nxënësve fjongot dhe kutitë. Do të zbulojmë çdo gjë rreth tyre.

Ngrini lart fjongot. Çfarë vini re rreth këtyre fjongove? Bisedo me shokun, gjej një cilësi dhe ma trego. Jepuni kohën e nevojshme për diskutim.

Pyet: A janë të gjitha të njëjta? Çfarë është e njëjtë dhe çfarë është e ndryshme? Kërkoni përgjigje. 
Përdorni fjalorin e duhur që lidhet me gjatësinë:

A janë të gjitha me të njëjtën gjatësi? A janë të gjitha me të njëjtën gjerësi? Ndërsa jepni përgjigjen, tregoni fjongot për të shoqëruar shpjegimet e dhëna. Zgjidhni një nxënës që t’ju japë një fjongo të shkurtër ose një fjongo të gjatë ose një fjongo që është më e gjatë se ose më e shkurtër se një fjongo tjetër. Çfarë ngjyre ka fjongoja më e gjatë?

Ngrini lart një fjongo dhe pyetni çfarë mund të më thoni rreth saj? Nxitni përdorimin e fjalorit që lidhet me gjatësinë si edhe shprehje të tilla si ‘Fjongoja është e kuqe’.

Mësuat gjithçka rreth fjongove, le të shohim se çfarë  do të zbulojmë rreth kutive. Zgjidhni dy nxënës që të dalin përpara klasës. Ngrini lart dy nga kutitë.

Diskutoni me njëri-tjetrin dhe tregoni rreth cilësive të tyre. Janë të lehta apo të rënda? Tregoni cila është më e rënda dhe cila është më e lehta. Kërkoni nga dy nxënësit që të vendosin kutinë më të rëndë mbi tavolinë pranë kutisë më të lehtë. Cili nga ju mund të tregojë diçka rreth kutisë më të rëndë? Vështroni madhësinë e saj. Është më e madhe se ose më e vogël se kutia më e lehtë? (më e vogël) A çuditeni për këtë fakt? Mendoni se kutia më e madhe duhet të jetë më e rënda? Në tavolinat tuaja keni disa fjongo dhe disa kuti. Zbulo çdo gjë rreth tyre dhe shkruajeni atë në libër. Flisni me njëri-tjetrin ndërsa punoni dhe ndani idetë tuaja.
Kërkoni nga nxënësit që të thonë çfarë ata zbuluan rreth fjongove dhe kutive.

Nxënësit duhet të flasin rreth fjongove duke i renditur nga gjatësia dhe kutitë nga madhësia ose pesha.

Pyetni nxënësit si e gjetën peshën e kutive.

Aktivitete të mundshme shtesë:

Bëni pyetje të tilla si: Cili është më i rëndë, një mace apo një elefant? (një elefant veçse në mos qoftë një lodër e vogël).

Bëni pyetje që do të zhvillojnë të menduarit dhe të arsyetuarit e nxënësve. Për shembull, Unë mendoj se macja do të jetë më e rëndë pasi elefanti është një lodër.

Faza 3: Punë individuale: Vizatoni 

a) një vijë të kuqe më të shkurtër se një vijë blu.

b) një vijë të gjelbër më të gjatë se një vijë të verdhë.

	Vlerësimi: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· dallimin e gjatësive dhe masës së sendeve të ndryshme 

· krahasimin e gjatësive dhe masës së sendeve të ndryshme

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 71

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9A Gjatësia dhe masa /Praktiko

	Situata e të nxënit: 
Demonstrim modelesh për matje.

	Rezultatet e të nxënit të kompetencave të fushës sipas temës mësimore 

Nxënësi/ja: 

· krahason gjatësitë dhe masën nëpërmjet krahasimit të drejtpërdrejtë duke përdorur njësitë matëse uniforme jostandarde.

· përdor fjalët krahasuese, p.sh. më i gjatë se, më i shkurtër se, më i rëndë se, më i lehtë se.

· zgjedh strategji të përshtatshme për të kryer llogaritjet.

	Fjalët kyçe: 
gjatësia; masa

më i gjatë /më i shkurtër 

më i rëndë/më i lehtë

gjatësi/gjerësi

pëllëmbë

këmbë
	Burimet: 
Teksti, faqet 114-115

Kuba të ngjitur me njëri - tjetrin, një model i dorës dhe i këmbës së një të rrituri i bërë me letër, fije të së njëjtës gjatësi, kuba, letër dhe gërshërë, një këpucë, libër, lapsa, kovë, peshore
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:

Diskutim  mbi bazën  e figurës

Të nxënët në bashkëpunim

Punë individuale

	Organizimi i orës së mësimit: 

Faza 1: Diskutim  mbi bazën  e figurës

Tregoj figura të objekteve të ndryshme dhe  pyet nxënësit se cili është më i gjatë.

Faza 2: Të nxënët në bashkëpunim
Tregojuni nxënësve modelin e vizatuar të dorës së një burri.

Unë dua që të mat se sa e gjatë është tavolina dhe gjëja e vetme që unë kam për të matur gjatësinë është kjo dorë. Sa duar e gjatë mendoni se do të jetë tavolina? Gjej me afërsi dhe diskuto me shokun e bankës. Jepuni kohën e mjaftueshme për diskutim në dyshe dhe pastaj kërkoni përgjigje. Ka disa përgjigje të ndryshme. Si mund ta gjejmë se cila është më afër së vërtetës? Ne mund ta matim tavolinën duke përdorur pëllëmbën e dorës. Tregoni se si bëhet kjo dhe numëro me zë të lartë ndërsa veproni. Matni një objekt tjetër. Sigurohuni që nxënësit të kuptojnë se për të matur me saktësi duhet që fundi i një dore të korrespondojë me fillimin e dorës tjetër, pa hapësira midis duarve.

Zgjidhni dy nxënës për të matur një tavolinë nxënësi.

Numëroni me zë të lartë ndërsa ata masin. Cila është më e gjatë, tavolina ime apo e juaja? Tregojini klasës figurën e këmbës, fijet dhe kubat. Unë mund t’i përdor këto mjete për të matur gjatësinë. Demonstroni se kjo bëhet njëlloj si me pëllëmbën e dorës.

Tregojuni nxënësve se si përdoret peshorja. Vendos një libër në këtë anë të peshores. Çfarë ka ndodhur? (peshorja anohet nga ajo anë). Çdo të thotë kjo? (Ana e peshores me librin është më e rëndë se ana tjetër). Çfarë duhet të bëj që të ekuilibroj peshoren ? Vendos disa kuba në anën bosh. Ne duam që peshorja të ekuilibrohet. Numëroni me zë të lartë ndërsa kubat vendosen në peshore. Ndaloni që të shtoni kuba të tjerë kur të arrihet ekuilibrimi i peshores. Pra ishte e nevojshme të vendosnit kubet për të baraspeshuar librin. Në tavolinë ke pak letër dhe gërshërë që të vizatosh dhe të presësh në letër formën e dorës dhe këmbës tënde.

Nxënësit punojnë në dyshe. Përdor këmbët, duart, kubat dhe fijet për të matur gjatësinë e tavolinës suaj dhe për të plotësuar faqen përkatëse në tekst. Pastaj duhet të masësh gjatësinë e këmbës. Demonstroje këtë. Në fund, përdor kubat për të plotësuar ushtrimin e matjes së peshës. Lexo pyetjet dhe bëj plotësimet e duhura.

Zgjidhni një ose dy nxënës të cilët përdorin saktë fjalorin matematikor që lidhet me peshën e trupave. Përdorni këta nxënës si model për pjesën tjetër të klasës.

Trego çfarë bëtë? Çfarë zbuluat?

Aktivitete të mundshme shtesë

Tregoni njësi të tjera matëse si p.sh; pëllëmbën e dorës, parakrahun (distanca nga bërryli deri tek maja e gishtit të mesit), katër gishtat së bashku (gjerësia e katër gishtave e matur në vendin ku bashkohen me pëllëmbën e dorës).

Përdorni figurat apo posterat për të ilustruar shprehje të tilla si: më rëndë se, më i lehtë se, i gjatë, i shkurtër, i madh, i vogël.

Faza 3: Punë individuale: Nxënësit do të matin me fije gjatësi të objekteve të ndryshme të klasës

	Vlerësimi: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· dallimin e gjatësive dhe masës së sendeve të ndryshme 

· krahasimin e gjatësive dhe masës së sendeve të ndryshme

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 72
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9B Të llogaritim me përafërsi sa nxë /Zbulo

	Situata e të nxënit: 
Demonstrim para klasës i enëve me madhësi të ndryshme.

	Rezultatet e të nxënit të kompetencave të fushës sipas temës mësimore:

Nxënësi/ja: 

· vlerëson sa nxë një enë nëpërmjet përdorimit të njësive matëse uniforme jostandarde.

· përdor fjalët krahasuese, p.sh. nxë më shumë/nxë më pak.

· zgjedh strategji të përshtatshme për të zbatuar llogaritjet.

	Fjalët kyçe: 

mat/madhësi

nxë më shumë/më pak

po aq sa gjatësi/gjerësi/thellësi

i gjatë/i shkurtër
	Burimet dhe mjetet: 
Libri i nxënësit, faqe 116-117

Enë të ndryshme, kube
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:

Diskutim në dyshe

Të nxënët në bashkëpunim

Punë në grupe

	Organizimi i orës së mësimit: 

Faza 1: Diskutim në dyshe
Shiko enët mbajtëse në tavolinë. Dua që t’i mbush ato me kuba. Cila enë do të mbajë më shumë kuba?

Fol me shokun e bankës. Tregoji atij çfarë mendon.

Jepuni pak minuta kohë për diskutim në dyshe dhe më pas kërkoni përgjigje. Si mendon, cila enë do të mbajë më shumë? Pse?

Disa nxënës mund të mendojnë për enën më të lartë sepse është më e gjata. Të tjerët mund të kërkojnë për cilësi të tjera të enëve si gjerësia dhe thellësia. Mund të keni nevojë që t’i prezantoni këto fjalë me një demonstrim praktik.

Faza 2: Të nxënët në bashkëpunim

Zgjidhni një enë. Kush nga ju vlerëson se kjo enë do të mbajë më shumë? Pastaj zgjidh një enë mbajtëse tjetër. Mos është kjo ena që mban më shumë? Si mund ta zbulojmë? Pritni për një përgjigje.

Ne mund t’i mbushim ato të gjitha me kuba dhe të numërojmë numrin e kubave për të gjetur se cila enë mban më shumë.

Në tavolinë janë vendosur disa enë mbajtëse dhe disa kuba. Disa janë të gjata: disa janë të shkurtra, disa të fryra ose të gjera.

Puno me shokun dhe gjej se cila nga enët ka vëllimin më të madh: cila mban më shumë kuba; dhe cila ka kapacitetin më të vogël: cila mban më pak kuba.

Do të jetë e nevojshme që të mbushen të gjitha enët me kuba për të formuar një rresht nga vëllimi më i madh te më i vogli.

Sigurohuni që nuk futët më tepër kuba, ose më pak. Çdo enë duhet të jetë plot. Tregoni kuptimin e fjalëve ‘më pak’ dhe ‘më shumë’ nëpërmjet mbimbushjes apo mbushjes në sasi më të vogla.

Nxirrni jashtë enëve kubat një e nga një dhe vendosini në formë gjarpërushe për të gjetur vëllimin e një ene.

Krahasoni gjatësinë e rreshtave në formë gjarpërushe që formuat.

Plotësoni kutitë boshe në faqen përkatëse të tekstit.

Kërkoni nga nxënësit që të plotësojnë me gojë disa fjali të tilla si: ‘Kjo enë mban më pak /jo aq shumë kuba se ena tjetër. Kështu që ajo ka një vëllimin ____________ (më të madh/më të vogël)’.

Nëse një enë mban më pak kuba se një tjetër kjo do të thotë ajo nxë  më pak
Nëse dy enë mbajnë të njëjtën numër kubash kjo do të thotë se _ (vëllimet janë të njëjta)

Aktivitete të mundshme shtesë

Përdorni enë të ndryshme dhe materiale të ndryshme për të gjetur vëllimin si: ujë, rërë apo fara të thata.

Krijoni një koleksion me enë. Kërkoni nga nxënësit të flasin rreth madhësive të tyre – duke theksuar gjatësinë, peshën dhe vëllimin.

Gjeni enë të përmasave dhe formave të ndryshme, si kuti çokollatash, tenxhere apo vazo lulesh.

Faza 3: Punë në grupe: Nxënësit në grupe do të vizatojnë figura për të ilustruar shprehje të tilla si: i rëndë/i lehtë, /i gjatë/i shkurtër, i madh/i vogël.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· dallimin e enëve në bazë të gjatësive dhe masave  që ato kanë dhe të krahasimit midis tyre. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 73
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9B Të llogaritim me përafërsi sa nxë /Praktiko

	Situata e të nxënit: 
Demonstrim me kube para klasës 

	Rezultatet e të nxënit të kompetencave të fushës sipas temës mësimore 

Nxënësi/ja: 

· vlerëson sa nxë një enë nëpërmjet përdorimit të njësive matëse uniforme jostandarde.

· përdor fjalët krahasuese, p.sh. nxë më shumë/nxë më pak.

· zgjedh strategji të përshtatshme për të zbatuar llogaritjet.

	Fjalët kyçe: 

mat/madhësi

më shumë/më pak/aq sa
krahaso

vëllim
	Burimet dhe mjetet: 
Libri i nxënësit, faqe 118-119

Kube, lapsa, gurë të madhësive të ndryshme, fara, një lodër e madhe, një kovë plazhi, etj.
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:

Pyetja e ditës

Të nxënët në bashkëpunim

	Organizimi i orës së mësimit: 

Faza 1: Pyetja e ditës:
Sa sende mund të mbash në duar?

Tregoni kubat. Ngrini lart një numër të vogël kubash por mos i numëro. Unë mendoj se po mbaj 12 kuba. Është e saktë? A e di unë sa mbaj? Jo, kjo është thjesht çfarë unë mendoj, ideja ime. Unë mund t’i numëroj.

Numërojini ata me zë të lartë.

A ishte ideja ime dhe vlerësimi im i saktë? 

Faza 2: Të nxënët në bashkëpunim

Vlerëso sa kuba mund të mbash në dorë. Zgjidhni disa nxënës që të tregojnë vlerësimin e tyre. Kërkoni nga ata që të dalin përpara klasës dhe të mbushin duart me kuba. Numëroni kubat.

Sa afër vlerësimit tuaj ishit? Ju vlerësuat _________ dhe ju mbajtët _________ . Vlerësuat më shumë apo më pak nga sa mbajtët?

Sa gurë mund të mbash në një dorë? Do të jenë më shumë se kuba apo më pak?

Zgjidhni disa nxënës që të tregojnë vlerësimin e tyre.

Testo vlerësimin e tyre dhe krahaso numrin e gurëve me numrin e kubave.

Imagjino! Ti po mban disa gurë shumë të mëdhenj, shumë më të mëdhenj se këta gurët e vegjël. Do të mbash më shumë apo më pak? Pse? Diskuto me shokun.

Tregoni që duart e nxënësve janë po ato por madhësia e objekteve është e ndryshme. Kështu që dora ka vëllim që të mbajë shumë kuba kur ata janë të vegjël, por më pak gurë kur ata janë më të mëdhenj.

Kërkoni nga nxënësit që bashkë me një shok të punojnë ushtrimet në tekst. Ata duhet të shkruajnë se çfarë ata kanë gjetur dhe më pas të gjejnë vëllimin e sendeve të tjera.

Kujtojini nxënësve që të vlerësojnë vëllimet e sendeve përpara se të gjejnë sa mbajnë ato në të vërtetë.

Kërkoni nga disa dyshe nxënësish që të punojnë së bashku për t’i treguar pjesës tjetër të klasës çfarë ata kanë gjetur.
Zgjidhni dy nxënës për çdo ushtrim të librit të nxënësit.

Pyesni: A gjetët të gjithë të njëjtën gjë? Ka ndonjëri ndonjë përgjigje të ndryshme? Pse mendoni se kjo ishte përgjigja?

Konsiderojeni këtë si moment të rëndësishëm të analizës së konceptit të marrë: kuptimin e vlerësimit të vëllimit, secili prej nesh bën vlerësime të ndryshme të vëllimit me matjet vetjake.

Aktivitete të mundshme shtesë

Përdorni materiale të tjera si: çanta pazari apo vazo lulesh si burime për të mësuar më shumë rreth vëllimit.

Gjeni enë të përmasave dhe formave të ndryshme, si kuti çokollatash, tenxhere apo vazo lulesh.

Përdorni fjalorin e saktë matematikor duke përdorur shprehje të tilla si: plot, bosh, mban, enë në situata praktike. 

Përdorni fjalët në kuptim tjetër si: ‘Kutia juaj e ushqimit është plot’ ose ‘Vazoja është bosh’.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· dallimin e enëve në bazë të masave që ato kanë dhe të krahasimit midis tyre. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 74
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9C Të krahasojmë dhe të përshkruajmë /Zbulo

	Situata e të nxënit: 
Diskutim para klasës me disa modele shallesh 

	Rezultatet e të nxënit të kompetencave të fushës sipas temës mësimore 

Nxënësi/ja: 

· përdor fjalë krahasuese si p.sh.: më i gjatë, më i shkurtër se, më i rëndë se, më i lehtë se. 

· zgjedh strategji të përshtatshme për të kryer llogaritjet.

· zgjidh problemat dhe gjëegjëzat numerike.

	Fjalët kyçe: 

krahaso, përshkruaj

më i gjatë/më i shkurtër

më i rëndë se/ më i lehtë se.
	Burimet dhe mjetet: 
Libri i nxënësit, faqe120-121
shalle me përmasa të ndryshme, fije leshi
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:

Diskutim shembulli

Të nxënët në bashkëpunim
Veprimtari me klasën

	Organizimi i orës së mësimit: 
Faza 1: Diskutim shembulli
Tregojuni nxënësve shallet. Çfarë vini re tek këto shalle? Flit me shokun e bankës dhe gjej një cilësi të cilën do ta thuash para klasës. Jepuni kohën e mjaftueshme për diskutim.

Disa nxënës mund të komentojnë ngjyrën ose formën e tyre, kështu që mund të kenë nevojë për të prezantuar fjalorin që lidhet me masat duke bërë pyetje të tilla si: Cili është shalli më i gjatë? Nga e dini këtë? Cili është shalli më i shkurtër? Nga e dini këtë? Përshkruaj shallin më të gjerë/më të ngushtë.

Përdorni fjalorin e përshtatshëm matematikor për të bërë përshkrimin dhe krahasimin. 

Faza 2: Të nxënët në bashkëpunim 

Hapet teksti. Diskutohet figura e dhënë në tekst

Çfarë mund të përdorim për t’i matur shallet e dhënë në figurë?

Caktoni dy nxënës të zgjedhin nga një shall secili dhe kërkoni t’i matin me të njëjtën mënyrë jostandarde siç janë fijet e leshit.

Cila është diferenca? (Përdor shprehje gjuhësore të tilla si: ‘më i gjatë se ’, ‘më i shkurtër se ’, ‘pak më i gjatë se ’, ‘pak më i shkurtër se’) .Thekso rëndësinë e fillimit të matjes nga cepi i shallit dhe jo në mes të tij.

Puno me shokun/shoqen për të plotësuar hapësirat bosh në libër.

Kërkoni nga nxënësit të punojnë në dyshe ,t’i përgjigjen pyetjeve duke i shoqëruar me vizatimet përkatëse.

Faza 3: Veprimtari me klasën

Palosni një copë letër në gjashtë pjesë dhe vizatoni një njeri, siç tregohet në figurë.

Paloseni letrën katër herë. Ky është një njeri i shkurtër.

Paloseni letrën dy herë. Ky njeri është më i gjatë.

Hapeni letrën. Ky është njeriu më i gjatë.

Përsëriteni me një figurë të përshtatshme për të gjatin dhe të shkurtrin siç është një peshk apo një krimb.

Bëni pyetje kyçe për të mbështetur fjalorin.

Cili është personi më i gjatë që ju njihni? Cili është personi më i shkurtër që ju njihni? Çfarë mund të shihni në klasë që është e lartë/e ulët? 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· dallimin e sendeve dhe objekteve  në bazë të gjatësive dhe gjerësive që ato kanë dhe të krahasimit midis tyre. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 75
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9C Të krahasojmë dhe të përshkruajmë /Praktiko 

	Situata e të nxënit: 
Lojë në dyshe para klasës 

	Rezultatet e të nxënit të kompetencave të fushës sipas temës mësimore 

Nxënësi/ja: 

· përdor fjalë krahasuese si p.sh. më i gjatë, më i shkurtër se, më i rëndë se, më i lehtë se. 

· zgjedh strategji të përshtatshme për të kryer llogaritjet.

· identifikon marrëdhëniet e thjeshta midis numrave.

	Fjalët kyçe: 

më i gjatë /më i shkurtër se
më i gjerë/më i ngushtë se më i lartë se /më i ulët se. 
	Burimet dhe mjetet: 
Teksti i nxënësit faqe 122

lapsa me ngjyra
	Lidhja me fushat e tjera ose me temat ndërkurrikulare:

Gjuhët dhe komunikimi
Art/vizatim 

	Metodologjia dhe veprimtaritë e nxënësve:
Veprimtari me dyshe nxënësish

Punë e drejtuar me tekstin

Punë individuale

	Organizimi i orës së mësimit: 
Faza 1: Veprimtari me dyshe nxënësish
Kërkoni që dy nxënës të dalin përpara klasës dhe njëri nga ata të përkulet. Kush është më i gjatë? Kush është më i shkurtër?

Nxitini nxënësit që të përgjigjen me fjali të plotë.

______________ është më i gjati.

______________ është më i shkurtri.

Zgjidhni dy nxënës të ndryshëm. Kërkoni që njëri prej tyre të qëndrojë drejt në këmbë ndërsa tjetri të përkulet. 

Pyesni: Koka e kujt duket më lart? Koka e kujt duket më poshtë?

______________ ka kokën më lart.

______________ ka kokën më poshtë.

Puno në dyshe dhe bëj krahasime duke përdorur trupat tuaj. 

Nxitni nxënësit të përdorin shprehje të tilla si: më i gjatë se /më i shkurtër se, më i gjerë se /më i ngushtë se dhe më i lartë se /më i ulët se. 

Zgjidhni dyshe nxënësish për të demonstruar këtë veprimtari dhe pyet klasën nëse ata mund të gjejnë çfarë po demonstrojnë.

Nxënësit punojnë në mënyrë të pavarur dhe më pas diskutojnë me shokun.

Faza 2: Punë e drejtuar me tekstin

Tregoni faqen në librin e nxënësit dhe lexoni fjalinë e parë.

Çfarë mund të vendoset në këtë katror? Mendo për  diçka që mban shumë. Merrni përgjigjet e nxënësve dhe shkruajini apo vizatojini në tabelë.

Puno me fjalitë e tjera dhe shihni çfarë mund të zbulosh. Kur të përfundosh, paraqitja atë çfarë ke bërë pjesës tjetër të grupit. Çfarë gjete?

Kërkoni nga nxënësit që të lexojnë një nga fjalitë e tyre ndërsa pjesa tjetër e klasës duhet të thotë nëse fjalia është e vërtetë ose jo.

Aktivitete të mundshme shtesë:

Përdorni intervale të shkurtra kohore për të bërë ushtrime të tilla si: Ngrije një dorë lart, ule një dorë poshtë, tundni dorën më lart.

Nxitni nxënësit që të përgjigjen me fjali të plota duke përdorur fjalë krahasuese matematikore.

Dëgjoni nxënësit ndërsa flasin me njëri-tjetrin në dyshe apo në grupe të vogla. 

Nxitini nxënësit të përdorin fjalë apo shprehje të sakta matematikore, bëni korrigjimet kur është e nevojshme.

Faza 3: Punë individuale

Vizato një vijë blu.

Vizato një vijë të kuqe më të shkurtër se vija blu.

Vizato një vijë të gjelbër më të gjatë se vija blu.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për

· dallimin e sendeve dhe objekteve  në bazë të gjatësive dhe gjerësive që ato kanë dhe të krahasimit midis tyre. 

· vizatimin e vijave sipas gjatësisë së kërkuar.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 76
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9. Matjet / Unë tani di

	Situata e të nxënit: 
Veprimtari individuale në klasë

	Rezultatet e të nxënit të kompetencave të fushës sipas temës mësimore 

Nxënësi/ja:

· krahason gjatësitë nëpërmjet krahasimit të drejtpërdrejtë, si edhe nëpërmjet përdorimit të njësive matëse uniforme jostandarde.

· vlerëson dhe krahason vëllime nëpërmjet krahasimit të drejtpërdrejtë, si edhe nëpërmjet përdorimit të njësive matëse uniforme jostandarde.

· përdor fjalorin krahasues matematikor, p.sh. më i gjatë se, më i shkurtër se.

	Fjalët kyçe: 

gjatësia/gjerësia

më i gjatë; 

më i shkurtër se;
më i gjerë;

më i ngushtë se;

 më i lartë se;

më i ulët se.
	Burimet dhe mjetet: 
Teksti, faqe 123

Fotokopje të dorës tënde të zmadhuar afërsisht tre herë krahasuar me madhësinë e dorës së një fëmije (nga një për çdo tavolinë)

Një këpucë kukulle ose një vizatim i një këpuce të vogël afërsisht sa gjysma e madhësisë së këpucës së një fëmije (nga një për çdo tavolinë)

Fletë të mëdha letre apo kartoni, metër shirit, vizore kuba
	Lidhja me fushat e tjera ose me temat ndërkurrikulare
Gjuhët dhe komunikimi
Art/vizatim 

	Metodologjia dhe veprimtaritë e nxënësve:

Punë në grupe
Veprimtari në klasë

	Organizimi i orës së mësimit: 
Faza 1:Punë në grupe

Për secilin grup shpërndaj figura ku nxënësit duhet të bashkojnë dorën dhe këmbën e një personi me trupin e tij.

Faza 2: Veprimtari në klasë
Kjo veprimtari kërkon nga nxënësit të bëjnë vizatime të një personi të gjatë dhe të një personi të shkurtër me përmasa reale, bazuar në përmasat e një pjese të trupit të tyre; dorën e personit të gjatë dhe këmbën (ose këpucën) e personit të shkurtër. Imagjinoni sikur mbrëmjen e kaluar në klasë u zhvillua një festë, ndërsa të gjithë ishin në shtëpi. Nxënësit duhet të përdorin provat që janë lënë mbrapa për të bërë vizatimin 2D të vizitorëve.

Nxënësit duhet të punojnë në grupe të përziera dhe duhet në fillim të imagjinojnë përmasat e personave që kanë marrë pjesë në mbrëmje; është e rëndësishme që ata të punojnë në mënyrë të pavarur detyrën.

Lejojini nxënësit të vendosin vetë si t’i llogarisin përmasat e vizitorëve. Disa do të përdorin përmasat e trupave të tyre, p.sh. ata mund të heqin këpucën e tyre dhe ta masin atë kundrejt krahut të tyre; kjo do t’u japë atyre një ide të vlefshme.

Të tjerët mund të vënë re se dora e një të rrituri është tri herë më e madhe se gjatësia e dorës së tyre dhe zmadhojnë tre herë përmasën e dorës së tyre për të bërë vizatimin. Më pas ata mund të vënë re se këpuca e personit të vogël është afërsisht sa gjysma e gjatësisë së këpucës së tyre dhe mund ta përdorin këtë për të përgjysmuar të gjitha përmasat. Nxitini nxënësit që të përdorin kuba, vizore dhe metër shirit si mjete ndihmëse.

Kërkoni nga nxënësit të punojnë në grup dhe të përshkruajnë si vepruan për të llogaritur madhësitë relative të personit të gjatë dhe të personit të shkurtër. Kërkoni nga nxënësit të përdorin fjalë krahasuese matematikore: ‘më madh se’ , ‘më i vogël se’. Gjithashtu duhet të fokusohesh në fjalët ose shprehjet kyçe të gjatësisë, p.sh. gjatësi, gjerësi, i gjatë, i shkurtër, I lartë, i ulët, i gjerë, i ngushtë, i thellë, i cekët, më i gjatë se, më i shkurtër se, më i gjati, më i shkurtri, më i gjati (për frymorët), më i gjati (për objektet).

Puna me grupe të përziera do të ndihmojë nxënësit që të dëgjojnë modele të mira të gjuhës së folur. Bëjuni pyetje ndërsa nxënësit merren me modelet e tyre, p.sh. ‘Sa i gjatë është krahu? A është personi i vogël më i shkurtër se ju?’.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· vizatimin sipas të dhënave të gjatësisë  të vizitorit në klasë.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 77
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 9. Matjet / Provoj veten 

	Situata e të nxënit: 
Lexim i një përralle para klasës. 

	Rezultatet e të nxënit të kompetencave të fushës sipas temës mësimore 

Nxënësi/ja:

· krahason gjatësitë nëpërmjet krahasimit të drejtpërdrejtë, si edhe nëpërmjet përdorimit të njësive matëse uniforme jostandarde.

· vlerëson dhe krahason vëllime nëpërmjet krahasimit të drejtpërdrejtë, si edhe nëpërmjet përdorimit të njësive matëse uniforme jostandarde.

· përdor fjalorin krahasues matematikor, p.sh. më i gjatë se, më i shkurtër se...etj

	Fjalët kyçe: 

më i gjatë /

më i shkurtër se
më i gjerë/

më i ngushtë se më i lartë se /

më i ulët se

më i madh se/

më i vogël 
	Burimet: 
Teksti, faqe 124.

Kube ose pajisje të tjera të matjes jostandarde, karta, shirit ngjitës, materiale të tjera modeluese, lloje të ndryshme kafshësh lodër, (ato duhet të jenë të mëdha në mënyrë që shtëpiza e krijuar të jetë në madhësinë e një kutie të madhe.
	Lidhja me fushat e tjera ose me temat ndërkurrikulare:

Gjuhët dhe komunikimi
Art/vizatim 

	Metodologjia dhe veprimtaritë e nxënësve:

Prezantimi i veprimtarisë

Veprimtari praktike në klasë
Turi i galerisë

	Organizimi i orës së mësimit: 
Faza 1: Prezantimi i veprimtarisë

U tregon nxënësve se do të ndërtoni një shtëpizë për kafshën tuaj shtëpiake. Diskutohet se ku banon qeni (kolibe), pula (kotec), zogu (kafaz)

Faza 2: Veprimtari praktike në klasë
Lexoni një përrallë, me të cilën nxënësit janë familjarizuar më parë e cila përshkruan shtëpizën e një kafshe. Pasi ta lexoni, kërkoni nga nxënësit të imagjinojnë sa e madhe duhet të jetë ajo. Krahasoni madhësinë e shtëpizës me madhësinë e klasës.

Jepini çdo grupi nxënësish nga një kafshë. Nxënësit mund të sjellin lodra kafshësh nga shtëpia, për të cilat do të ndërtojnë një shtëpizë. Ata duhet që të përdorin mjete modeluese dhe kuti bosh për ta ndërtuar atë. Nxitini nxënësit që në fillim të masin kafshën. Ata mund të zgjedhin që ta bëjnë shtëpizën tre herë më të madhe se gjatësia e kafshës. Për këtë nxënësit mund të përdorin kuba ose njësi të tjera matëse jostandarde për të matur përmasat e shtëpizës. Pasi nxënësit të kenë përfunduar shtëpizat e tyre të kafshëve, ata duhet të shkruajnë përmasat e tyre në njësi matëse jostandarde.

Faza 3: Turi i galerisë

Nxënësit lëvizin nëpër klasë për të parë shtëpizat e njëri-tjetrit. Çdo grup përshkruan shtëpizën e vet.

Grupet vlerësojnë shtëpizat e njëri – tjetrit duke përdorur dy yje dhe një dëshirë (dy gjëra që ata pëlqejnë dhe një gjë që ata do ta ndryshonin).

Aktivitete të mundshme shtesë:

Nxënësit mund të bëjnë makete të shtëpizave të vërteta të kafshëve.

Mbështetini nxënësit ndërsa punojnë për ndërtimin e shtëpizave të kafshëve. Pyeti: “Sa e gjatë është shtëpiza? Sa e lartë është ajo?

Numëroni kubat për të treguar sa e gjatë është ajo. Ndërto një kullë me kuba për të treguar sa e lartë është.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· ndërtimin e shtëpizës së kafshës (lodrës) së tij.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 78
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10. Figurat dhe trupat gjeometrikë/ Diskuto

	Situata e të nxënit: 
Bisedë në lidhje me foton e mësimit.

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton dhe klasifikon figura të zakonshme gjeometrike 2D (p.sh. rrathë, katrorë, drejtkëndësh dhe trekëndësh) duke përdorur veçori të tilla si brinjët, të lakuara ose të drejta 

· emërton dhe klasifikon figura të zakonshme gjeometrike 3D (p.sh. kubin, kuboidin, cilindrin, konin dhe sferën) duke përdorur veçori të tilla si faqet, të sheshta ose të lakuara.

	Fjalët kyçe: 

figura gjeometrike

trupa gjeometrike
katror, rretor, drejtkëndor
	Burimet dhe mjetet: 

Libri i nxënësit, faqe 125

(shih materiale shtesë te Portofoli i nxënësit)
	Lidhja me fushat e tjera ose me temat ndërkurrikulare:

Gjuhët dhe komunikimi
Edukim fizik

	Metodologjia dhe veprimtaritë e nxënësve:

Diskutim i figurës së librit

Gjëegjëza me figurat/Punë në dyshe

Punë në grupe

	Organizimi i orës së mësimit: 
Faza 1: Diskutim i figurës së librit
Kërkojuni nxënësve që të bisedojnë në lidhje me fotografinë në librin e nxënësit dhe ta lidhin atë me çdo përvojë që ata mund të kenë pasur në një park lojërash ose në shkollë. Kërkojuni atyre të ndajnë me të tjerët se çfarë dinë dhe çfarë zbuluan nga të tjerët gjatë bisedës në çift.

Kërkojuni nxënësve që të ndajnë disa nga idetë e tyre me pjesën tjetër të klasës. Për të nxitur diskutimin përdorni pyetje të tilla si: Çfarë mund të shihni? Çfarë është e njëjtë në lidhje me? Çfarë është ndryshe në lidhje me? 

Faza 2: Gjëegjëza me figurat/Punë në dyshe
Zgjidhni një rreth. Përshkruaja pozicionin e tij shokut/shoqes tënde. A mund ta gjejnë ata se cilin rreth zgjodhe? Zgjidhni një figurë gjeometrike të ndryshme. Përshkruaja pozicionin e saj shokut/ shoqes tënde. A mund ta gjejnë ata se cilën figure gjeometrike zgjodhe? Inkurajoni gjuhën dhe fjalorin e saktë matematikor gjatë diskutimeve.

 Në vend të thoni ‘Unë do të shkoja përmes kësaj gjësë së rrumbullakët’, zëvendësoje gjënë e rrumbullakët me rreth.

Nëse është e nevojshme, mbështetni fjalorin me fotografi, diagrame ose pjesëmarrjen e të gjithë klasës në një veprimtari fizike për të demonstruar kuptimet e fjalëve (p.sh. lart, poshtë, përgjatë).

Kërkojuni disa grupeve/çifteve që të tregojnë se ku kaluan në figurën e dhënë në tekst.        A përdorin ata termat e saktë për lëvizjen dhe figurën gjeometrike?

Pyetni të tjerët nëse mund të mendojnë për një mënyrë ndryshe për të thënë të njëjtën gjë.

Faza 3: Punë në grupe: Shpërnda te grupet figura dhe trupa gjeometrike. Kërkoj nga nxënësit t’i grupojnë. Pyet pse i grupon në atë mënyrë. Prano çdo lloj grupimi që bëjnë nxënësit.

Aktivitete të mundshme shtesë:

Ecni përreth zonës jashtë shkollës. Kërkojuni nxënësve të identifikojnë figurat gjeometrike që ata shikojnë.

Jepuni disa shembuj për t’i bërë të fillojnë: ndërtesa e shkollës, pajisja për t’u ngjitur, loja me peta në parkun e lojërave dhe madje edhe automjetet në parkim, përbëhen të gjitha nga figura gjeometrike.

Jepini çdo çifti nxënësish një fletë të madhe letre me figurat e dëshiruara të shtypura në pjesën e sipërme të letrës si shembuj. Kërkojuni nxënësve të vizatojnë se çfarë shohin, duke përdorur sa më shumë figura gjeometrike që të jetë e mundur.

Me t’u kthyer në klasë, nxënësit mund të vendosin etiketa për figurat në vizatimet e tyre.

Diskutoni sa e rëndësishme është gjeometria për ndërtimin e ndërtesave, lodrave dhe automjeteve dhe se ajo është gjithandej përreth nesh.

Dëgjoni mënyrat, sipas të cilave nxënësit diskutojnë idetë me njëri-tjetrin. Drejtojini pyetje të tilla si: Çfarë vutë re në lidhje me të gjithë rrathët? Sa anë të drejta kishin ata? A vutë re ndonjë figurë që kishte anë të drejta? A e dini si quhen? A ju tha shoku/ shoqja juaj ndonjë të re? Më trego se çfarë ishte. Më trego një detaj në lidhje me një rreth. Më trego një detaj në lidhje me një figurë gjeometrike të ndryshme. 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· emërtimin dhe klasifikimin e figurave 2D

· emërtimin dhe klasifikimin e figurave 3D

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Të gjejnë sa më shumë objekte në klasë dhe shtëpi që ngjasojnë me format gjeometrike.


Planifikimi i orës mësimore – 79
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10A Figurat gjeometrike/ Zbulo 

	Situata e të nxënit: 
Demonstrim i modeleve 2D të përgatitura me karton.

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton dhe klasifikon figura të zakonshme gjeometrike 2D duke përdorur veçori të tilla si numri i brinjëve, të lakuara ose të drejta. 

· përdor figurat 2D për të krijuar forma dhe modele. 
· identifikon marrëdhëniet e thjeshta ndërmjet figurave gjeometrike.

	Fjalët kyçe: 

Figura 2D

katror, drejtkëndor, 

katërkëndor,

brinjë, kulme.
	Burimet: 
Libri i nxënësit , faqe 126-127

Shirita elastikë, dërrasa me gozhda (5 x 5) për të shpjeguar

 konceptet matematikore, fletë katrore me vrima për të regjistruar.

(shih materiale shtesë te Portofoli i nxënësit)
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:
Punë në dyshe

Të nxënët në bashkëpunim

Punë individuale

	Organizimi i orës së mësimit: 
Faza 1: Punë në dyshe
Tregojini klasës figurat gjeometrike të krijuara me karton.

Kërkojini klasës që t’i klasifikojë figurat dhe duke punuar me një shok/shoqe të diskutojnë çfarë është e njëjtë dhe çfarë është ndryshe në lidhje me secilën figurë gjeometrike. Trego brinjët dhe kulmet. Drejtojini pyetje të tilla si: Sa brinjë kanë ato? Sa kulme kanë? 

Kujtojeni klasën se ata po shohin vetëm një faqe të figurës. Demonstrojeni këtë për të sqaruar kuptimin e termit ‘faqe’.

Faza 2: Të nxënët në bashkëpunim
Kërkojini nxënësve në çiftet e tyre që të përdorin figurat gjeometrike për të krijuar piktura ose forma.

Pyetini se çfarë kanë zbuluar në lidhje me figurat gjeometrike

Shënoni në dërrasë emrin e secilës figurë gjeometrike (2D) dhe detajet që u zbuluan, përfshi veçoritë e figurave që nxënësit ju tregojnë.

Informoni klasën se ata të shohin në dërrasën e tyre me gozhda sa më shumë katrorë me përmasa të ndryshme që ata munden.

Pyetini që t’ju tregojnë çdo gjë që ata dinë në lidhje me katrorët. Shkruani fjalën ‘katrorë’ në dërrasë, në mënyrë që ata ta shohin. Vizatoni një katror në krah të fjalës. Ndërkohë që ata ju tregojnë diçka në lidhje me një katror, shkruani çfarë thonë ata dhe ilustrojeni me një pikturë ose diagram. Veproni në të njëjtën mënyrë me trekëndëshin, rrethin, drejtkëndëshin dhe yllin.

Kërkojini që të punojnë me një shok/shoqe në dërrasat me gozhda për të gjetur katrorin më të madh dhe më të vogël që ata mund të formojnë.

Përdorni fletën me vrima për të regjistruar. Pastaj ata gjejnë trekëndëshin më të madh dhe më të vogël dhe regjistroni se çfarë zbulojnë ata. Pastaj ata do të punojnë me drejtkëndëshat dhe yjet në të njëjtën mënyrë. Në fund, kërkojuni nxënësve të plotësojnë librin e nxënësit.

Kërkojuni disa prej nxënësve të tregojnë se çfarë bënë dhe çfarë zbuluan. Pyetni nëse dikush tjetër ka zbuluar diçka ndryshe. Pritni një katror nga një copë letër dhe pyetini se çfarë figure është. Shpjegojuni që është një katror, pavarësisht nga mënyra si e mban. Përsërite këtë veprim me një trekëndësh, një yll dhe një drejtkëndësh.

Veproni në të njëjtën mënyrë me një rreth. Pyetini se çfarë dallojnë kur rrethi rrotullohet. Pyetini nëse e njëjta gjë ndodh me figurat e tjera. Pyetini se çfarë është e veçantë në lidhje me rrethin.

Faza 3: Punë individuale

Jepini secilit nxënës një fletë letre A4. Pyetini se çfarë forme ka. Kërkojuni që ta palosin në çfarëdo mënyre.

Çfarë figure u bë tani? A kanë të njëjtën figurë? Pyetini se si e dinë se çfarë figure është. (Numëro numrin e brinjëve). Disa prej figurave do të jenë të rregullta dhe disa të çrregullta, por përqendrohu tek numri i brinjëve, duke qenë se është ai që përcakton figurën gjeometrike.

Vëzhgoni klasën duke punuar gjatë të gjithë mësimit dhe dëgjoni diskutimet e tyre. Sigurohuni që ata po përdorin termin e saktë për figurën gjeometrike. Ju mund të krijoni një poster për klasën, i cili tregon të gjitha figurat e ndryshme me etiketa të sakta, në mënyrë që nxënësit t’i referohen emrave të figurave gjeometrike gjatë të gjithë kohës.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· emërtimin dhe klasifikimin e figurave gjeometrike.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 80
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10A Figurat gjeometrike /Praktiko

	Situata e të nxënit: 
Demonstrim i modeleve 2D të përgatitura me karton. 

	Rezultatet e të nxënit të kompetencave të fushës sipas temës mësimore:
Nxënësi/ja: 

· emërton dhe klasifikon figura të zakonshme gjeometrike 2D duke përdorur veçori të tilla si numri i brinjëve, të lakuara ose të drejta. 

· përdor figurat 2D për të krijuar forma dhe modele. 
· identifikon marrëdhëniet e thjeshta ndërmjet figurave gjeometrike

	Fjalët kyçe: 

Figura 2D

katror, drejtkëndor, 

katërkëndor
brinjë, kulme.
	Burimet: 
Libri i nxënësit, faqe 124-125

Forma të sheshta, dërrasa të bardha ose letër për të regjistruar, gërshërë, katrorë prej letre (shih materiale shtesë te Portofoli i nxënësit)
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:
Lidhja me njohuritë e mëparshme

Punë në dyshe

Punë në grupe

	Organizimi i orës së mësimit: 
Faza 1: Lidhja me njohuritë e mëparshme
Tregojini klasës figurat gjeometrike të krijuara me karton.

Kërkojini klasës që t’i klasifikojë figurat dhe duke punuar me një shok/shoqe të diskutojnë çfarë është e njëjtë dhe çfarë është ndryshme në lidhje me secilën figurë gjeometrike.

Drejtojini pyetje të tilla si: Sa brinjë kanë ato? Sa kulme kanë? Kujtojeni klasën se ata po shohin vetëm një faqe të figurës. Demonstrojeni këtë për të sqaruar kuptimin e termit ‘faqe’.

Faza 2: Punë në dyshe

Kërkojini nxënësve në çiftet e tyre që të përdorin figurat gjeometrike për të krijuar piktura ose forma.

Pyetini se çfarë kanë zbuluar në lidhje me figurat gjeometrike

Shënoni në dërrasë emrin e secilës figure gjeometrike (2D) dhe detajet që u zbuluan, përfshi veçoritë e figurave që nxënësit ju tregojnë.

Në çifte nxënësit duhet të presin një katror prej letre për të formuar një figurë gjeometrike në librin e nxënësit.

Ata duhet të krijojnë sa më shumë trekëndësha që të munden. Përsëriteni këtë ushtrim me figura gjeometrike me katër, pesë dhe gjashtë brinjë.

Nxënësit duhet të dalin përpara klasës dhe të vizatojnë trekëndësha të ndryshëm që ata kanë formuar.

Përsëriteni këtë ushtrim me figura gjeometrike me katër, pesë dhe gjashtë brinjë.

Faza 3: Punë në grupe

Duke përdorur një spango që është mbledhur në formë laku nxënësit punojnë në grupe prej katër vetash. Kërkojuni që ta tërheqin spangon ndërmjet tyre duke e mbajtur vetëm në një dorë, në mënyrë që të formojnë një katror. Si e dinë që kanë formuar një katror? 

Inkurajojini që të përdorin termat dhe gjuhën e saktë. Përsëriteni ushtrimin me figura të tjera gjeometrike.

Krijoni një prezantim duke treguar emrat dhe veçoritë e figurave gjeometrike 2D. Ata duhet të përdorin këto terma për figurat për t’i ndihmuar ata që të diskutojnë për veçoritë e figurave në të gjitha veprimtaritë. 


	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· emërtimin dhe klasifikimin e figurave gjeometrike.

· prezantimin e figurave gjeometrike të krijuara gjatë veprimtarisë.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 81

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10B Trupat gjeometrikë /Zbulo 

	Situata e të nxënit: 
Demonstrim dhe veprimtari e përbashkët me trupat gjeometrikë.

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton dhe klasifikon trupa të zakonshëm gjeometrikë 3D (p.sh. kub, kuboid, cilindër, kon dhe sferë) duke përdorur veçori të tilla, si numri i faqeve, të sheshta ose të lakuara.

· përdor trupat gjeometrikë  për të krijuar forma ose modele.

· identifikon marrëdhëniet e thjeshta ndërmjet trupave gjeometrikë.

	Fjalët kyçe: 
trupa gjeometrikë

brinjë/ kulme/ faqe

kub/kuboid/ sferë....

rrëshqet/rrokulliset
	Burimet: 
Libri i nxënësit, faqe130-131

Kuti bosh, kube prej druri

(shih materiale shtesë te Portofoli i nxënësit)
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:

Pyetja e ditës

Të nxënët në bashkëpunim

	Organizimi i orës së mësimit:

Faza 1: Pyetja e ditës
Drejtojuni pyetjen Çfarë është një kuti? Nxitini ata me pyetjen: Si mendoni, çfarë kishte brenda? Përdorni pikturat mbi kuti për t’i ndihmuar të marrin një vendim.

Faza 2: Të nxënët në bashkëpunim

Tregojini koleksionin klasës dhe pyetini për përgjigjet. A janë të gjitha këto kuti? Po në lidhje me kubat prej druri?

A kanë të gjitha kutitë të njëjtën formë? Çfarë është e njëjtë në lidhje me këtë dhe atë tjetrën? Çfarë ndryshon? Cilën nga këto kuti mund të rrotullosh? A mund të gjesh një formë nga kubat prej druri që mund ta rrotullosh? (Cilindri, sfera). A kanë ato të njëjtën formë si kutia? A kanë forma të njëjta me njëra-tjetrën? Çfarë është e njëjtë dhe çfarë ndryshon?

Inkurajoni përdorimin e saktë të termave dhe fjalorit matematikor në lidhje me trupat gjeometrikë, p.sh. në vend që të thonë kutia ka mbishkrime mbi të dhe kubi prej druri nuk ka, thuaju kjo figurë rrotullohet në një drejtim (cilindri), kjo figurë rrotullohet në çdo drejtim (sfera).

Nxënësit duhet t’i vendosin kutitë dhe kubat njëri mbi tjetrin për të formuar një ndërtesë sa më të lartë që të jetë e mundur. 

Pyesni: Cilat kuba duhet të vendosen në pjesën fundore? Cilat kuba duhet të vendosen në majë?

Ata duhet të vizatojnë ndërtesën më të lartë që mund të krijojnë.

Demonstroni me figura gjeometrike kur përshkruan disa prej veçorive.

A do të ishte ide e mirë të vendosim një sferë ose një cilindër në pjesën e poshtme të ndërtesës tuaj? Pse nuk është ide e mirë? Ti mund ta provosh dhe shikosh se çfarë ndodh. Si mendon se çfarë duhet për të formuar ndërtesën më të lartë? Si mendon se cilët do të ishin kutitë ose kubat që do të Përdor më shumë? Provoje dhe shiko se çfarë ndodh.

Nxitini nxënësit që të prekin dhe të ndjejnë sipërfaqet e kutive dhe kubave dhe të marrin vendime në lidhje me përdorimin e sipërfaqeve të sheshta në ndërtesën e tyre.

Kërkojuni nxënësve të plotësojnë faqen e librit të nxënësit për të shënuar kullën e tyre.

Zgjidhni disa nga çiftet/grupet që t’i tregojnë pjesës tjetër të klasës se si e ngritën ndërtesën e tyre. Përdor struktura fjalish në dërrasë për të mbështetur nxënësit, p.sh. ‘Ne përdorëm një ______ në pjesën e poshtme të kullës sonë. ‘Ne përdorëm një ______ në pjesën e sipërme. Ne përdorëm gjithashtu _____.

Drejtojuni pyetje të tilla si: Cila ishte ndërtesa më e lartë që formuat? Si mund të formosh një ndërtesë më të lartë me më pak kuti ose kuba?

Aktivitete të mundshme shtesë

Jepuni nxënësve një koleksion me kuti me kapakë të hequr dhe një set të veçantë me kapakë. A mund t’i vendosin ata kapakët në kutitë e duhura?

Vëzhgoni se si e zgjidhën nxënësit problemin e ndërtimit të kullave dhe dëgjoni diskutimet e tyre dhe përdorimin e saktë të termave dhe fjalorit. Drejtoni pyetje të tilla si: Çfarë zbuluat në lidhje me sferat dhe cilindrat? A ishin të mirë për t’i vendosur në pjesën e poshtme të ndërtesës suaj? Pse nuk ishin?

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· emërtimin dhe klasifikimin e trupave gjeometrike.

· përdorimin e një fjalori të saktë matematikor.

· ndërtimin e modeleve duke përdorur trupat gjeometrike

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 82
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10B Trupat gjeometrikë/ Praktiko 

	Situata e të nxënit: 
Aktivitet në formë loje para klasës. 

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton dhe klasifikon trupa të zakonshëm gjeometrikë 3D (p.sh. kub, kuboid, cilindër, kon dhe sferë) duke përdorur veçori të tilla, si numri i faqeve, të sheshta ose të lakuara.

· përdor trupat gjeometrikë  për të krijuar forma ose modele.

· identifikon marrëdhëniet e thjeshta ndërmjet trupave gjeometrikë.

	Fjalët kyçe: 
trupa gjeometrikë

brinjë/ kulme/ faqe

kub/kuboid/ sferë/cilindër

rrëshqet/rrokulliset
	Burimet: 
Libri i nxënësit, faqe132 Trupa me forma të rregullta gjeometrike (shih materiale shtesë te Portofoli i nxënësit)
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:

Lojë: ”Gjej formën”

Të nxënët në bashkëpunim

Punë individuale

	Organizimi i orës së mësimit: 
Faza 1: Lojë: ”Gjej formën”

Fshihini disa trupa gjeometrikë të formave të ndryshme në një kuti.

Vendosni mbi tavolinë një set trupash gjeometrikë të cilat mund të shihen nga nxënësit

Ngrini një nxënës , i mbyllni sytë dhe i kërkoni të marrë njërin nga trupat që ndodhen në kuti dhe më pas ta përshkruajë atë nëpërmjet të prekurit.

Nxitini nxënësit të përdorin fjalorin matematikor gjatë përshkrimit të trupit gjeometrik p.sh : ka/ nuk ka kulme, rrokulliset/ nuk rrokulliset. Ka/nuk ka faqe. Kërkoni nga nxënësit që të gjejnë trupin me formë të njëjtë në tavolinë. Nëse ka atëherë ngrini një nxënës të marrë trupin dhe ta krahasojë atë me shokun.

Vazhdojeni këtë veprimtari derisa të jenë lidhur të gjithë trupat që ndodhen në kuti me trupat që ndodhen mbi tavolinë.

Sqaroni nxënësit se kjo veprimtari do të kryhet me trupa gjeometrikë (3 D).

Trupat gjeometrikë kanë tri përmasa: gjatësinë, gjerësinë dhe lartësinë.

Faza 2: Të nxënët në bashkëpunim

Zgjidhni njërin nga trupat gjeometrikë, tregojuani nxënësve dhe më pas drejtoni këto pyetje:

Çfarë trupi është?

Çfarë dini rreth këtij trupi?

Punoni në fillim me trupat që nxënësit njohin për të arritur tek trupat e panjohur më parë nga ata.

Ndihmojini nxënësit në përshkrimin që do të bëjnë për trupin gjeometrik duke i dhënë disa alternativa:

p.sh : Kubi është një trup me 4/ 6 faqe të lakuara/ të rrafshëta?

Të gjitha faqet kanë/nuk kanë të njëjtën madhësi.

Ka 6/8 kulme dhe 10/12 brinjë.

Çfarë quajmë faqe?

Kush më tregon se ku ndodhen faqet e kubit?

Sa faqe ka një kub?

Mund të gjeni mbi tavolinë një trup tjetër gjeometrik që ka 6 faqe?

Formoni një bashkësi me trupa që kanë 6 faqe.

A janë ata njësoj ? Cilat janë të përbashkëtat dhe ndryshimet midis tyre?

Kërkoni nga nxënësit të ndajnë trupat sipas numrit të faqeve. Ata mund të emërtojnë secilin prej trupave p.sh. “Ka 6 faqe”.

[image: image19.emf]
Në fund kërkoni nga nxënësit të plotësojnë librin e nxënësit.

Faza 3: Punë individuale

Jepini secilit nxënës një trup gjeometrik.

Tregojini nxënësve se do të thoni disa cilësi të një trupi gjeometrik, nëse ata gjejnë se këto cilësi i përshtaten figurës së tyre ata e ngrenë atë në ajër.

Zgjidhni disa cilësi: ka 8 kulme, faqet kanë formë katrore. Kur nxënësi e ngre trupin gjeometrik kërkoni nga ai të tregojë ku janë cilësitë që u përmendën.

Lëvizni nëpër klasë ose shkollë të gjeni objekte me forma gjeometrike. P.sh. Mund të gjeni trupa që kanë formë kubi/kuboidi/cilindri? Ata mbledhin objektet që kanë gjetur . Më pas diskutojnë rreth objekteve që kanë gjetur.

Nxitni nxënësit të përdorin një fjalor të qartë matematikor gjatë zhvillimit të veprimtarive të ndryshme. Nxënësit do të mësojnë gjatë bisedave, diskutimeve edhe duke dëgjuar të tjerët.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· emërtimin dhe klasifikimin e trupave gjeometrike.

· përdorimin e një fjalori të saktë matematikor.

· formimin e modeleve duke përdorur trupat gjeometrike

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 83
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10C Simetria /Zbulo 

	Situata e të nxënit: 
Nëpërmjet aktiviteteve në klasë nxënësit do të dallojë figurat simetrike dhe drejtëzën e simetrisë.

	Rezultatet e të nxënit të kompetencave të fushës sipas temës mësimore: 

Nxënësi/ja:

· dallon  drejtëzën e simetrisë. 

· krijon modele të ndryshme formash me figura simetrike.

· ngjyros në mënyrë simetrike sipas drejtëzës së simetrisë.

	Fjalët kyçe: 

figura simetrike

drejtëza e simetrisë

puthiten

gjysma
	Burimet dhe mjetet: 
Libri i nxënësit, faqe133

Modele të krijuara me figura gjeometrike, lapsa me ngjyra

pasqyra.
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim 

	Metodologjia dhe veprimtaritë e nxënësve:

Shpjegim me modele figurash

Punë në dyshe

Punë individuale

	Organizimi i orës së mësimit: 
Faza 1: Shpjegim me modele figurash
Shpjegoni para nxënësve kuptimin e drejtëzës së simetrisë duke paraqitur një model figurash

simetrike të krijuara me forma gjeometrike.

Kërkoni nga nxënësit të tregojnë çfarë vënë re në modelin e treguar. Nxitni diskutimin duke i bërë nxënësve pyetje rreth pozicionit të formave gjeometrike.

Mund të gjesh dy forma të njëjta gjeometrike të cilat janë afër njëra- tjetrës?

Mund të gjesh dy forma të njëjta gjeometrikë të cilat janë të dyja trekëndësha?

Lëviz me ngadalë figurën gjeometrikë në anën tjetër të drejtëzës së simetrisë në mënyrë që të mos ketë hapësirë midis të dy gjysmave.

Kërko nga nxënësit të shohin figurën e formuar.

A kemi të njëjtën figurë gjeometrikë në të dyja anët?

Vendos një pasqyrë mbi drejtëzën e simetrisë. Kërko nga nxënësit të shohin pasqyrën dhe t’ju tregojnë çfarë shohin.
Ata do të jenë në gjendje të tregojnë se e gjithë figura duket si një e vetme.

Drejtëza mbi të cilën vendosëm pasqyrën quhet drejtëza e simetrisë.

Vizato drejtëzën e simetrisë.

Faza 2: Punë në dyshe

Çiftet e nxënësve punojnë me modele të ndryshme të krijuara me figura gjeometrike për të parë nëse janë simetrike.

Nxënësit në dyshe vendosin dy katrorë në tavolinë pranë njëri- tjetrit në mënyrë të tillë që të bashkohen në një anë. Rrëshqitni ngadalë njërin prej tyre dhe zëvendësojeni atë me një pasqyrë.

Çfarë sheh? Sa katrorë mund të shohësh?

Shtoni nga një trekëndor mbi secilin katror. Kujtojuni nxënësve që ta vendosin trekëndorin në të njëjtin pozicion.

Hiqeni njërin nga trekëndorët dhe zëvendësoje me pasqyrën. Kërkoni nga nxënësit të tregojnë çfarë shohin në pasqyrë.

Kërkoni nga nxënësit të plotësojnë librin e nxënësit, i cili u kërkon që të krijojnë modele simetrike nëpërmjet ngjyrosjes së katrorëve.

Kërkoni nga nxënësit të tregojnë çfarë mësuan gjatë kësaj ore mësimi.

Çfarë bënë dhe çfarë zbuluan?
Shkruani në tabelë:

Ne përdorëm pasqyrën dhe........ .

Ne pamë që ............... .

Kjo quhet ................. .

Aktivitete të mundshme shtesë:

Përsëritni veprimtarinë kryesore por duke shtuar rregulla të tjera p.sh. krijo një figurë duke përdorur 6,8 ose 12 forma gjeometrike.

Gjatë veprimtarive kryesore dëgjoni dhe vëzhgoni sesi nxënësit punojnë. Vëzhgoni çiftet e nxënësve të cilët kanë vështirësi në përdorimin e fjalorit të duhur në lidhje me drejtëzën e simetrisë dhe drejto pyetje të tilla:

Mund të më tregoni çfarë po bëni?

A e ke të vështirë të vizatosh apo ta emërtosh drejtëzën e simetrisë? A je përpjekur ..........? 

Faza 3: Punë individuale: Nxënësit do të ngjyrosin në mënyrë simetrike modele të dhëna në letër me kutia.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· dallimin e drejtëzës së simetrisë.

· ndërtimin e modeleve me figura simetrike.

· ngjyrosjen e katrorëve në mënyrë simetrike.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 84
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10C Simetria/Praktiko 

	Situata e të nxënit: 
Nëpërmjet aktiviteteve në klasë nxënësit do të dallojë figurat simetrike dhe drejtëzën e simetrisë.

	Rezultatet e të nxënit të kompetencave të fushës sipas temës mësimore: 

Nxënësi/ja:

· dallon  drejtëzën e simetrisë. 

· krijon modele të ndryshme formash me figura simetrike.

· ngjyros në mënyrë simetrike sipas drejtëzës së simetrisë.

	Fjalët kyçe: 

figura simetrike

drejtëza e simetrisë

puthiten

gjysma
	Burimet dhe mjetet: 
Libri i nxënësit, faqe 133

Modele të krijuara me figura gjeometrike, lapsa me ngjyra

pasqyra.
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:

Rifreskim i njohurive

Shpjegim/demonstrim

Punë individuale

	Organizimi i orës së mësimit: 
Faza 1: Rifreskim i njohurive
Rikujtoni më nxënësit çfarë mësuan për drejtëzën e simetrisë në mësimin e mëparshëm. Kërkoni nga nxënësit të tregojnë çfarë dinë për drejtëzën e simetrisë dhe si mund të gjejmë nëse një figurë ka bosht simetrie. Përdoreni këtë si një mundësi për të përsëritur dhe përforcuar fjalorin e duhur që nxënësit duhet të përdorin. 

Faza 2: Shpjegim/demonstrim

Tregojuni nxënësve që ketë herë ata do të analizojnë modele të ndryshme që kanë bosht simetrie duke përdorur rrjetin e katrorëve dhe ngjyrosjen e tyre.

Kërkojuni nxënësve të përdorin rrjetin e katrorëve me përmasa 3x3 që kanë në librin e nxënësit për të krijuar modele simetrike. Kërkoni nga nxënësit të ngjyrosin një katror në qendër. Demonstrojeni këtë duke vizatuar një rrjet katrorësh me të njëjtën përmasë 3x3. Kërkoni nga nxënësit të përdorin pasqyrën për të parë nëse mund të krijojnë modele simetrike. Jepuni kohë nxënësve të kryejnë detyrën.

Tregoni se si pasqyra mund të vendoset në anë të ndryshme të katrorit të ngjyrosur duke përfshirë dhe diagonalet. Kërkoni nga nxënësit të përdorin rrjeta të tjera katrorësh dhe të gjejnë mënyra të ndryshme për të ndërtuar figura simetrike: duke ngjyrosur 2 katrorë më pas 3 katrorë.

Nxitni nxënësit të bëjnë pyetje dhe të kërkojnë përgjigje në mënyrë që të praktikojnë fjalorin e duhur matematikor.

A kanë të gjitha figurat e krijuara një bosht simetrie?

Si mund ta gjejmë këtë?

Çfarë përdorim për të provuar këtë?

E patët të lehtë të krijonit figura simetrike duke përdorur 1,2 ose 3 katrorë të ngjyrosur?

Çfarë vështirësie hasët?

Duke dëgjuar përgjigjet e nxënësve keni mundësi të kontrolloni përdorimin korrekt të fjalorit matematikor.

Faza 3: Punë individuale

Jepuni nxënësve një fletë formati A4 në të cilën keni vizatuar një gjysmë figure. Nxënësit do të plotësojnë gjysmën tjetër.

Mund të përdorni forma gjeometrike por edhe figura objektesh si p.sh. shtëpi, pemë ose flutur.

Nxënësit mund të përdorin pasqyrën për të ndërtuar figurën simetrike.

Duke ecur nëpër klasë do të keni mundësi të dëgjoni bisedat e nxënësve gjatë punës për ndërtimin e figurave simetrike, shfrytëzojeni këtë gjatë përmbledhjes së mësimit për të korrigjuar gabimet e mundshme të nxënësve ose përdorimin e gabuar të fjalorit matematikor. 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· dallimin e drejtëzës së simetrisë.

· ndërtimin e modeleve me figura simetrike.

· ngjyrosjen e katrorëve në mënyrë simetrike.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 85
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10D Vendndodhja dhe lëvizja /Zbulo 

	Situata e të nxënit: 
Aktivitet praktike në klasë 

	Rezultatet e të nxënit të kompetencave të fushës sipas temës mësimore 

Nxënësi/ja:

· përdor fjalorin e përditshëm për të përshkruar vendndodhjen dhe lëvizjen e objekteve të ndryshme.

· identifikon marrëdhëniet e thjeshta ndërmjet figurave gjeometrike

	Fjalët kyçe: 

para/pas; përballë

vendndodhje
	Burimet dhe mjetet: 
Libri i nxënësit, faqe 135

Makina  dhe kamionë lodër.
	Lidhja me fushat e tjera ose me temat ndërkurrikulare:

Gjuhët dhe komunikimi
Edukim fizik; Dituri natyre 

	Metodologjia dhe veprimtaritë e nxënësve:
Diskutim në klasë

Të nxënët në bashkëpunim

Punë me grupe

	Organizimi i orës së mësimit:

Faza 1: Diskutim në klasë

Diskutohet për vendndodhjen e nxënësve në klasë. Bëhen pyetje të tipit:

Kush është ulur para? Po pas? Kush është përballë ____? 
Faza 2: Të nxënët në bashkëpunim
Kërkojuni nxënësve të dalin të gjithë para klasës dhe të vendosen në formën e rrethit në mënyrë që të shohin të gjitha makinat dhe kamionët lodër.

Sqarojuni nxënësit se ata do të kenë si detyrë të krijojnë një rrugë me trafik të ngarkuar nga makinat dhe kamionët. Kërkojini njërit prej nxënësve të krijojnë një rrugë të bllokuar trafiku. Nxënësit do të diskutojnë në dyshe për 1 minutë rreth asaj që shohin. Më pas vendosen përsëri në rreth dhe diskutojnë rreth pamjes së krijuar duke përdorur frazat “ përballë” dhe “ pas” p.sh. Mund të vendosim këtë kamion pas makinës blu ose përballë makinës së kuqe?

Sa larg kamionit të verdhë është makina blu?

Kërkoni nga nxënësit që të marrin 4 ose 5 makina dhe kamionë ,t’i vendosin mbi tavolinën e tyre dhe të punojnë në dyshe. Ata duhet të ndërrojnë rolet duke i ndryshuar vendndodhjen makinave dhe kamionëve. Nxënësit ndihmojnë njëri-tjetrin duke i dhënë udhëzime për veprimtarinë që po kryejnë. P.sh.: nxënësi i parë mund të thotë: “Vendos makinën blu në krye të vargut “ Nxënësi tjetër mund të thotë: “ Vendos kamionin e verdhë pas makinës së kuqe”. Lëvizni nëpër klasë dhe kontrolloni përdorimin korrekt të fjalorit matematikor të përdorur nga nxënësit. Nxënësit mund të plotësojnë veprimtarinë në librin e nxënësit individualisht.

Zgjidhni disa nxënës të dalin para klasës dhe të vendosen në rresht. Kërkojini një nxënësi tjetër të futet në rreshtin e formuar duke e pyetur se ku mund të vendoset. Vazhdojeni këtë veprimtari derisa në rresht të vendosen 10 nxënës. Nxënësit do të diskutojnë në dyshe rreth mënyrave të ndryshme të vendosjes së nxënësve në rresht.

Faza 3: Punë në grupe

Nxënësit mund të përdorin lodra të tjera për të kryer veprimtari të ndryshme dhe më pas të përshkruajnë veprimtarinë duke përdorur një fjalor të saktë matematikor. Mund të bëjnë foto të veprimtarive të kryera dhe më pas të diskutojnë rreth vendndodhjes së objekteve.

Kompetenca gjuhësore

Përdorni pamje të një trafiku të rënduar dhe shkruani në tabelë disa nga frazat kryesore që mund të përdoren për ta përshkruar atë si p.sh. “përballë”, “mbrapa” dhe më pas mund të krijoni një poster.

Shkruani fjali që përshkruajnë pozicionet e ndryshme të makinave në figurë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit individualisht për:

· dallimin e vendndodhjes dhe lëvizjes së trupave 

· përdorimin e saktë të termave ‘‘përballë dhe ‘‘pas‘‘.

 Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 86
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10D Vendndodhja dhe lëvizja/ Praktiko 

	Situata e të nxënit: 
Demonstrim me një nxënës para klasës.

	Rezultatet e të nxënit të kompetencave të fushës sipas temës mësimore: 

Nxënësi/ja:

· përdor fjalorin e përditshëm të drejtimit dhe distancës për të përshkruar lëvizjen e objekteve. 

· identifikon marrëdhëniet e thjeshta ndërmjet formave.

	Fjalët kyçe:
para/pas

përballë

vendndodhje

hartë/skicë
	Burimet: 
Libri i nxënësit, faqe 136

Fotografi të objekteve që shërbejnë si pika referimi në qytet, nëse është e mundur – në të kundërt përdor etiketa të tilla si “Ura’, “Qendër tregtare”, “Bibliotekë”, “Muze” etj.
	Lidhja me fushat e tjera ose me temat ndërkurrikulare:

Gjuhët dhe komunikimi
Edukim fizik

Qytetaria

Dituri natyre

	Metodologjia dhe veprimtaritë e nxënësve:
Demonstrim para klasës

Të nxënët në bashkëpunim

Punë me grupe

	Organizimi i orës së mësimit: 

Faza 1: Demonstrim para klasës
Kërkojini një nxënësi që të dalë përpara klasës. Jepini udhëzime në mënyrë që të ecin përreth klasës. Kjo duhet të përfshijë numrin e hapave që hedhin dhe nxënësi, në drejtimin e të cilëve ai kthehet. Ndërkohë që ec ai duhet të thotë “Unë jam afër…” sa herë që ai ndalon.

Kur ecën duhet të thonë shprehjen “Unë po kaloj…..” Përzgjidhni një nxënës që ndihet i sigurt në gjuhën shqipe. Kërkojini që të japë udhëzime për një ecje përreth klasës. Përsëritni udhëzimet e tij/saj në mënyrë që e gjithë klasa të dëgjojë një model të mirë të fjalorit të përdorur.

Faza 2: Të nxënët në bashkëpunim

Vendosini fotografitë ose etiketat e objekteve që shërbejnë si pika referimi përreth klasës. Kërkojuni nxënësve që t’i afrohen fotografisë së objektit ku ata kalojnë në fillim gjatë rrugës së tyre për në shkollë. Në rast se një nxënës sugjeron një objekt të ndryshëm si pikë referimi, shënojeni atë në etiketë dhe vendoseni në një pjesë tjetër të klasës.

Përsëriteni këtë ushtrim 3 herë në mënyrë që nxënësit të lëvizin për tek fotografitë e objekteve sipas radhës që ata i kalojnë gjatë rrugës së tyre për në shkollë.

Shikoni në faqen 136 në librin e nxënësit. Kërkojuni nxënësve që të punojnë në çifte. Nxënësi duhet t’i përshkruajë nxënësit tjetër udhëtimin që është paraqitur. Pastaj kërkojini nxënësit tjetër të çiftit që t’i përshkruaj shokut/shoqes udhëtimin e tij. Kur ta përfundojnë ata duhet ta regjistrojnë këtë duke e vizatuar në librin e nxënësit.

Kërkojuni nxënësve që jetojnë pranë njëri-tjetrit që të sjellin ‘hartat’ e tyre përpara klasës. Shqyrtoni ngjashmëritë dhe dallimet ndërmjet ‘hartave’.

Faza 3: Punë me grupe

Nxënësit mund të krijojnë harta për udhëtime të tjera. Ata mund të fillojnë të shtojnë detaje duke vizatuar rrugë ose veçori të tjera në hartë.

Përdorni imazhet e objekteve që shërbejnë si pika referimi për të formuar një poster të madh përpara klasës, i cili përshkruan udhëtimin për në shkollë. Kjo mund të jetë rruga që ju përshkoni. Inkurajoni nxënësit që të bisedojnë në lidhje me rrugën që ata përshkojnë për në shkollë. Plotësoni etiketat e “hartës” së tyre, ndërkohë që ata po e përshkruajnë atë për ju.

	Vlerësimi i njohurive: 
Nxënësit vlerësojnë njëri-tjetrin.

Vlerësohen nxënësit për punët individuale që kanë të bëjnë me:

· dallimin e vendndodhjes dhe lëvizjes së trupave 

· plotësimin e “hartave” të thjeshta për të paraqitur rrugën shtëpi-shkollë. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 87
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10. Figurat dhe trupat gjeometrikë /Unë tani di

	Situata e të nxënit: 
Nëpërmjet aktiviteteve përsëriten njohuritë e marra gjatë kapitullit.

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton dhe klasifikon figura të zakonshme gjeometrike 2D duke përdorur veçori të tilla si brinjët, të lakuara ose të drejta. 

· përdor  figurat për të krijuar forma dhe modele.

· emërton dhe klasifikon trupa të zakonshëm gjeometrikë duke përdorur veçori të tilla si faqet, të sheshta ose të lakuara. 

· përdor trupat gjeometrikë për të krijuar forma ose modele.

· dallon drejtëzën e simetrisë.

	Fjalët kyçe: 

Figura gjeometrike

trupa gjeometrikë

brinjë/kulme/faqe

drejtëz simetrie
	Burimet: 
Libri i nxënësit, faqe 137

Lodra formuese ose trupa gjeometrikë 3D, pasqyra
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:

Rifreskim i njohurive

Grupet e ekspertëve

Punë individuale

	Organizimi i orës së mësimit: 
Faza 1: Rifreskim i njohurive:
Kujtoni klasën për punën e mëparshme që është kryer në lidhje me figurat gjeometrike, trupat gjeometrikë dhe simetrinë.

Faza 2: Grupet e ekspertëve:

Informojini se ata do të luajnë një lojë të quajtur ‘grupi i ekspertëve që jep sugjerime’. Për të zhvilluar këtë lojë mësuesi mendon për një figurë gjeometrike 2D ose 3D dhe nxënësit duhet të drejtojnë pyetje që do të marrin si përgjigje një po/jo në lidhje me figurën, në përpjekje për ta gjetur se çfarë është.

A ka kënde? A është simetrike? A rrotullohet?

Në rast se përgjigjja e pyetjes është ‘po’, mësuesi e ngre lart gishtin e madh.

Në rast se përgjigjja është ‘jo’, gishti i madh drejtohet poshtë. Cilido që e gjen saktë figurën gjeometrike, zë vendin e një të rrituri për lojën tjetër. Kjo është një lojë e mirë për të kontrolluar njohuritë e nxënësve dhe të kuptuarit e figurave gjeometrike si dhe të fjalorit që përdoret për figurat gjeometrike.

Kërkojuni nxënësve të punojnë në çifte ose grupe të vogla dhe të përdorin sa më shumë formuese ose trupa 3D, për të ndërtuar një formë të madhe duke përdorur shumë lloje të ndryshme figurash. Forma që ata do të ndërtojnë duhet të ketë patjetër së paku një bosht simetrie. Kërkojuni nxënësve që të punojnë me faqen e librit të nxënësit. Në këtë fazë nuk është e rëndësishme për klasën që të dinë të gjithë emrat e figurave gjeometrike dhe ata mund t’i referohen atyre me anë të ngjyrave. Pyetini se cilat janë detajet e rëndësishme që duhen mbajtur mend? Pyetini se si mund t’i kontrollojnë.

Ndërkohë që klasa punon, lëvizni përreth klasës për t’u siguruar që ata e kanë kuptuar detyrën dhe e dinë se çfarë duhet të bëjnë nëse diçka shkon keq.

Çiftet ose grupet lëvizin përreth klasës për të parë forma të tjera dhe mund të drejtojnë pyetje ose të japin komente, ose ata mund të pyesin për prova se si e dinë ata që figura ka bosht simetrie.

Pyetni klasën për disa ide në lidhje me formën që ata pëlqejnë më shumë dhe pse. Kërkoni për nxënës që të dalin vullnetarë për të paraqitur formën e tyre të madhe përpara pjesës tjetër të klasës. Pyetini që të tregojnë se ku është boshti i simetrisë dhe se si e kanë kontrolluar. Jepuni një shembull për të thënë:

Ky është boshti i ______. Ne e kontrolluam këtë me____. (Nxënësit duhet të shkojnë tek tavolinat e tyre që të sjellin format e tyre përpara klasës)

Faza 3: Punë individuale: Në fletë të gatshme, nxënësit do të vizatojnë gjysmën e një figure simetrike.

	Vlerësimi i njohurive: 
Vlerësohen nxënësit për punët individuale që kanë të bëjnë me: 

· dallimin e figurave 2D  dhe  trupave 3D në bazë  të veçorive të tyre. 

· zotërimin e saktë të termave matematikore dhe formimin  e modeleve. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 88
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 10. Figurat dhe trupat gjeometrikë/ Provoj veten

	Situata e të nxënit: 
Shëtitje në shkollë  (ose jashtë saj)

	Rezultatet e të nxënit të kompetencave të fushës sipas temës mësimore 

Nxënësi/ja: 

· emërton dhe klasifikon figura të zakonshme gjeometrike 2D duke përdorur veçori të tilla si brinjët, të lakuara ose të drejta. 

· përdor  figurat për të krijuar forma dhe modele.

· emërton dhe klasifikon trupa të zakonshëm gjeometrikë duke përdorur veçori të tilla si faqet, të sheshta ose të lakuara. 

· përdor trupat gjeometrikë për të krijuar forma ose modele.

· dallon drejtëzën e simetrisë

· identifikon marrëdhëniet e thjeshta ndërmjet formave gjeometrike.

	Fjalët kyçe: 

Figura gjeometrike

trupa gjeometrikë

brinjë/kulme/faqe

drejtëz simetrie

e drejtë/ e lakuar
	Burimet: 
Libri i nxënësit, faqe 138

Tabela, aparate fotografike digjitale.
	Lidhja me fushat e tjera ose me temat ndërkurrikulare:

Gjuhët dhe komunikimi
Qytetaria

Dituri natyre

	Metodologjia dhe veprimtaritë e nxënësve:

Punë në dyshe

Shëtitje në shkollë

Punë me grupe

	Organizimi i orës së mësimit: 
Faza 1: Punë në dyshe
Kërkojuni nxënësve që të shohin faqen në librin e nxënësit. Nxënësit duhet të punojnë në çifte dhe të ndërrohen me radhë për të gjetur një figurë gjeometrike brenda klasës, e cila përputhet me kategoritë në librin e nxënësit.

Faza 2: Shëtitje në shkollë

Nxënësit duhet të ecin përreth shkollës sipas një figure gjeometrike. Nëse është e mundur, do të ishte fantastike që të shkonit në një vend interesant jashtë shkollës për këtë ecje në formën e një figure gjeometrike.

Nxënësit duhet të bëjnë fotografi të të gjitha figurave gjeometrike që ata shohin. Nëse nuk keni aparate fotografike, kërkojuni nxënësve që t’i vizatojnë figurat gjeometrike. Ata duhet të përdorin pyetjet që ndodhen në librin e nxënësit si një nxitje dhe jo si një listë kontrolli. Shpresoj që ata do të gjejnë shumë më tepër figura dhe do të përdorin një gamë më të gjerë të fjalorit për figurat gjeometrike.

Nxënësit duhet të përdorin fotografitë ose vizatimet e tyre për të krijuar postera, të cilat ilustrojnë të gjithë termat kryesorë të fjalorit. Ju mund të dëshironi të përgatitni etiketa me termat kryesorë të fjalorit, për të ndihmuar nxënësit që të përzgjedhin imazhet e duhura. Fjalët kryesore janë:

• E lakuar, e drejtë, e rrumbullakët, kënd, brinjë, nën, mbi, poshtë, lart, në krah të, rreth, katror, drejtkëndësh, trekëndësh, yll, kub, kuboid, piramidë, sferë, kon, cilindër, faqe, simetrike.

Faza 3: Punë me grupe

Nxënësit mund të vizatojnë një varg me simbole matematikore mbi bazën e ecjes në formën e figurës gjeometrike për t’ia treguar nxënësve të klasave të tjera.

Përdorni etiketat nga veprimtaria e fundit ndërkohë që realizoni ecjen në formën e figurës gjeometrike.

Tregojini një nxënësi një prej etiketave dhe pyeteni nëse mund ta gjejë atë figurë. Modeloni fjalën në një fjali, p.sh. Dritarja ka formë katrore. 

	Vlerësimi i njohurive: 
Vlerësohen nxënësit për punët individuale që kanë të bëjnë me:

· dallimin e figurave 2D  dhe  trupave 3D në bazë  të veçorive të tyre

· për zotërimin e saktë të termave matematikore dhe formimin  e modeleve. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 89
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore:  11. Koha/ Diskuto

	Situata e të nxënit: 
Diskutim në klasë 

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton dhe përdor disa nga njësitë matëse të kohës.
· përshkruan dhe vazhdon modelin e dhënë.

· identifikon marrëdhëniet e thjeshta midis numrave. 

	Fjalët kyçe: 
orë/ kohë

para/pas

akrepa

orë/minuta
	Burimet: 
Libri i nxënësit, faqe 139

Foto të bëra në kohë të ndryshme 
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:
Diskutim në klasë

Lojë

Diskutim në dyshe

	Organizimi i orës së mësimit: 
Faza 1: Diskutim në klasë
Diskutoni konceptin e kohës. Bëni pyetje të tilla si: Pse duhet të tregojmë kohën kur jemi në shtëpi apo në shkollë? Imagjino sikur të mos kishte orë. Ne nuk e dimë kohën. A është kjo një gjë e mirë? Pse jo? Si do  ta dimë nëse është mëngjes apo mbrëmje? Si mund ta dimë kur duhet të hamë mëngjes ose kur duhet të ngrihemi nga shtrati për në shkollë?

Cila është gjëja e parë që bëni në mëngjes?

(Zgjohemi) Kërkoni nga nxënës të ndryshëm të tregojnë, përmes mimikës së fytyrës, çfarë veprimesh bëjnë para se të vijnë në shkollë (hanë mëngjes,lajnë dhëmbët, vishen).

Faza 2: Lojë

Shpjegoni dhe më pas luani lojën ‘Sa është ora, z. Bledi?’ 

Një nga lojtarët që është zgjedhur të jetë z. Bledi qëndron në fund të klasës, i vendosur larg nga të tjerët. Të gjithë lojtarët përveç z. Bledi këndojnë në kor ‘Sa është ora, z. Bledi?’, ndërsa lëvizin me ngadalë në drejtim të tij.

Z. Bledi tregon një moment të ditës (koha e zgjimit, koha e pastrimit të dhëmbëve).

Kur ai thërret ‘koha e drekës’ të gjithë nxënësit qëndrojnë pa lëvizur dhe z. Bledi zgjedh një nxënës që të zërë vendin e tij dhe loja fillon përsëri.

Kërkoni nga disa nxënës që të paraqesin dhe të tregojnë përpara klasës çfarë ata kanë vizatuar.

Tregojuni atyre që duke filluar me mëngjesin të tregojnë historinë e ditës së tyre duke u ndihmuar nga vizatimet.

Nxitni nxënësit që të pyesin njëri-tjetrin duke përdorur frazat ‘përpara’ ose ‘pas’.

Aktivitete të mundshme shtesë:

Tregojuni nxënësve tre ose katër fotografi të objekteve familjare, të pjesëtarëve të familjes ose personazhe të revistave në periudha të ndryshme kohore. Kërkoni nga nxënësit të renditin figurat duke filluar nga fotot më të vjetra deri tek fotot më të reja.

Përdorimi i saktë i fjalëve ‘përpara’ ose ‘pas’ në pyetjet e bëra nga mësuesi dhe nga nxënësit në renditjen e festave familjare do të tregojnë nëse nxënësit e kanë kuptuar domethënien e këtyre fjalëve, nëse nxënësit nuk e kanë kuptuar atëherë nxënësve do t’u jepet një mundësi tjetër për të praktikuar fjalorin që lidhet me kohën. 

Faza 3: Diskutim në dyshe: Nxënësit i tregojnë njëri-tjetrit se çfarë bëjnë në kohë të ndryshme të ditës.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· aftësinë për të përdorur disa nga njësitë e matjes së kohës. 

· zotërimin e termave “përpara”, “pas”. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Tregoni me vizatime të thjeshta të paktën tri aktivitete të ndryshme që bëni gjatë ditës.


Planifikimi i orës mësimore – 90
	Fusha: 
	Lënda: 
	Shkalla: 
	Klasa: 

	Tema mësimore: 11A Radhitja e veprimeve/ Zbulo 

	Situata e të nxënit: 
Diskutim në klasë

	Rezultatet e të nxënit të kompetencave të fushës sipas temës mësimore: 

Nxënësi/ja: 

· kupton dhe përdor disa nga njësitë matëse të kohës.

· përshkruan dhe vazhdon modelin e dhënë.

· identifikon marrëdhëniet e thjeshta midis numrave.

	Fjalët kyçe: 
orë/ kohë para/pas

akrepa

orë/minuta

i vjetër/i ri
	Burimet mjetet: 
Libri i nxënësit, faqet 140-141 

Letër  format A4 

Foto apo kartolina që paraqesin momente të ndryshme të ditës
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:
Grupim objektesh

Të nxënët në bashkëpunim

Punë individuale

	Organizimi i orës së mësimit: 
Faza 1: Grupim objektesh
Tregojuni nxënësve objektet e sjella. Tregojuni dy etiketat me emërtimet ‘i vjetër’ dhe ‘i ri’.

Tregojuni nxënësve se objektet e sjella do të ndahen në dy grupe në të vjetra (ngrini lart etiketën ‘i vjetër’) dhe në të reja (ngrini lart etiketën ‘i ri’).

Vendosni çdo etiketë brenda një rrethi të krijuar me spango ose litar.

Ngrini lart një nga objektet dhe pyetni: Çfarë mendon për këtë objekt? A është i ri apo i vjetër? Pse mendon kështu? Zgjidhni një nxënës që ta vendosë atë në vendin e duhur. Vazhdoni me këtë mënyrë derisa të gjithë objektet të jenë vendosur në vendin përkatës.

Faza 2: Të nxënët në bashkëpunim

Vendosni dy karrige para klasës. Vendosni tek njëra nga karriget etiketën me fjalën ‘Mëngjes” dhe tek karrigia tjetër etiketën me fjalën ‘Drekë’.

Lexoni etiketat dhe kërkoni nga nxënësit të qëndrojnë në këmbë përballë karrigeve .Thoni Çohuni nga shtrati, është një aktivitet që zhvillohet në mëngjes apo në mesditë? 

Nxënësit lëvizin për te figura që paraqet veprimet që kryen në mëngjes. Disa nga veprimet në listë mund të mos i përkasin kohës së dhënë në tabela, p.sh. ‘Shkoni në shtrat’ është një veprim që kryhet në mbrëmje.

Kërkoni nga nxënësit të japim mendime se çfarë duhet të bëjmë në këtë rast. Pranoni çdo mendim të dhënë nga nxënësit. Nëse ‘përdorimi i një karrigeje të re’ nuk përmendet, pyesni: Çfarë mendoni për një karrige tjetër? Ku duhet të vendoset karrigia? Do të vendoset në mes apo në fund? Çfarë mendoni? Pse?

Nxitni përdorimin e fjalëve të tilla si ‘përpara’, ‘pas’, ‘tjetër’.

Vazhdoni të listoni veprime të cilat kryhen në momente të ndryshme të ditës, derisa në fund para klasës të jenë vendosur katër karrige me etiketat: mëngjes, drekë, mbrëmje dhe natë.

Hartoni një listë të veprimeve që nxënësit bëjnë në orë të ndryshme të ditës, p.sh. Mëngjes: ha mëngjes, vishem, shkoj në shkollë. Drekë: ha drekë, luaj jashtë shtëpisë, lexoj libra. Mbrëmje: ha darkë, bëj një banjë, shikoj TV. Natë: shkoj në shtrat, shkoj të fle.

Faza 3: Punë individuale

Çdo nxënësi jepini një fletë format A4 dhe kërkoni ta palosin në katër pjesë të barabarta. Në pjesën e parë vizatoni një figurë të një veprimi që bëni në mëngjes.

Në pjesën e dytë vizatoni çfarë bëni gjatë drekës, më pas përsëriteni veprimin për mbrëmjen dhe natën.
Kërkoni nga nxënësit që t’i tregojnë vizatimet e tyre klasës, të zgjedhin një orar të caktuar të ditës dhe të tregojnë se çfarë bëjnë ata në atë orar. Përdoreni këtë si një mundësi për të korrigjuar ose përforcuar gjuhën e përdorur. (Në mëngjes unë laj dhëmbët me furçë)

Sigurohuni që të mbulohen të gjithë oraret e ditës.

Aktivitete të mundshme shtesë:

Nxënësit sjellin foto që kanë bërë në periudha të ndryshme të jetës së tyre, që nga koha kur kanë qenë bebe dhe deri tani. Nxënësit diskutojnë rreth fotove të sjella në periudha të ndryshme kohore duke folur për të përbashkëtat dhe ndryshimet midis tyre. Nxënësit mund të krijojnë një album me fotot e sjella ku të ilustrojnë ndryshimet që ata kanë identifikuar.

Vrojtoni për të parë se sa mirë i kanë kuptuar nxënësit veprimet që ndodhin në momente të ndryshme të ditës. Çfarë njohurish demonstruan kur ndanë përvojat me njëri-tjetrin? A ishin të aftë të përdornin në mënyrë korrekte fjalorin dhe shprehjet gjuhësore që lidhen me kohën?

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· përdorimin e disa nga njësitë e matjes së kohës

· zotërimin e termave “përpara”, “pas”, “tjetër”. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 91

	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11A Renditja e ngjarjeve/ Praktiko

	Situata e të nxënit: Lexim i një përralle

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton dhe përdor disa nga njësitë matëse të kohës.

· përshkruan dhe vazhdon modelin e dhënë.

· identifikon  marrëdhëniet e thjeshta midis numrave.

	Fjalët kyçe: 
orë/ kohë

para/pas/tjetër

radhit

mëngjes/mbrëmje

paradite/pasdite

mesditë/mesnatë
	Burimet dhe mjetet: 
Libri i nxënësit, faqet 142-143

Letër  format A4

Tregime ose përralla të cilat paraqesin ngjarje që zhvillohen në kohë të ndryshme  p.sh. “Krimbi i uritur“ nga Eric Carle, “Historia e lepurushit Peter” nga Beatrix Potter. “Bufi që kishte frikë nga errësira” nga Jill Tomlinson.
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:
Lexim përralle

Punë individuale
Reflektim 

	Organizimi i orës së mësimit: 
Faza 1: Lexim përralle

Prezantoni idenë e vijueshmërisë kohore nëpërmjet tregimit të një përralle.

Lexoni përrallën dhe më pas pyetini nxënësit se kur ndodhi ngjarja e parë :Ndodhi në mëngjes, pasdreke apo gjatë natës?

Nxitini nxënësit të tregojnë çfarë ndodhi tjetër duke drejtuar pyetje të tilla si : A ndodhi ndonjë ngjarje tjetër para saj ?Çfarë ndodhi pas kësaj?

Ndërkohë që nxënësit tregojnë pjesë të ndryshme të përrallës, vizatoni në letër formati A4 atë çka ata tregojnë dhe më pas vizatimet ngjiti në tabelë.

Pyetini nxënësit :A janë renditur saktë vizatimet ? Kontrollo duke lexuar ose treguar përrallën.

Lejoni nxënësit që nëse është e nevojshme të bëjnë ndryshimet e figurave, në mënyrë që ato të përputhen me origjinalin.

Faza 2: Punë individuale

Kërkoni nga nxënësit të planifikojnë ditën e tyre perfekte.

Në librin e nxënësit janë tetë drejtkëndësha të bardhë. Nxënësit do të vizatojnë në secilin prej tyre. Figura e parë e ditës suaj do të lidhet me zgjimin. Tjetra do të jetë lidhur me ngrënien e mëngjesit. Pastaj vizatoni gjënë më të mirë që ju dëshironi të bëni në mëngjes. Kjo mund të jetë një ditë në shkollë ose një ditë në shtëpi. Tjetra do të jetë ngrënia e ushqimit, më pas gjëja e preferuar për pasditen. Pas kësaj vakti tjetër i ushqimit dhe darka juaj perfekte. Figura e fundit duhet t’ju gjejë në shtrat.

Modeloni udhëzimet ndërsa i paraqitni me vizatime veprimet e ndryshme të kryera në pjesë të ndryshme të ditës (zgjimi dhe fjetja si dhe vaktet) si pika ku mund të mbështeten nxënësit për të përcaktuar veprimet që do të kryejnë në pjesë të tjera të ditës

Ndërkohë që nxënësit punojnë, lëvizni nëpër klasë dhe bëni pyetje të tilla si: Mund të tregosh çfarë ke bërë deri tani? Cila është gjëja tjetër që do të bësh? Cila ishte gjëja e fundit që sapo bëre?
Kërkoni nga nxënësit që të tregojnë ditën e tyre perfekte.

Gjatë pyetjeve përdor shprehje gjuhësore të tilla: si ‘përpara’, ‘pas’, ‘tjetër’, p.sh. Çfarë bëre përpara se të shkoje në shtrat?

Bëjuni pyetje me anë të të cilave do të kuptoni renditjen e saktë të veprimeve, si: Mund të hash mëngjes përpara se të shkosh në shtrat? Mund të  shkosh në shtrat përpara se të çohesh?

Aktivitete të mundshme shtesë:

Nxënësit mund çohen për shëtitje në ndonjë vend të sigurt ku të kërkojnë për objekte që janë të reja apo të vjetra, siç p.sh., shtëpi. Mund të sjellin edhe foto të cilat mund të përdoren veprimtaritë e tjera që do të kryhen në klasë.

Faza 3: Reflektim

Përmbledhja e mësimit do t’u japë nxënësve mundësinë të mendojnë rreth ciklit të ditës dhe si ata të përdorin fjalorin e duhur për ta përshkruar atë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· përdorimin disa nga njësitë e matjes së kohës. 

· zotërimin e termave „përpara”, “pas”, “tjetër”  

· radhitjen e ngjarjeve sipas kohës që kanë ndodhur.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 92
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11B  Ditët e javës /Zbulo 

	Situata e të nxënit: 
Diskutim mbi bazën pyetjeve.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton dhe përdor  disa nga njësitë matëse të kohës.

· përshkruan dhe vazhdon modelin e dhënë.

· identifikon marrëdhëniet e thjeshta midis numrave.

	Fjalët kyçe: 
ditë jave

muaj

e hënë, e martë...

janar, shkurt...

para/pas/tjetër

dje/sot/nesër
	Burimet dhe mjetet: 
Libri i nxënësit, faqe144,

Fleta të mëdha plastike ku janë printuar ditët e javës, 

(nga e hëna në të premte me ngjyrë të zezë, ndërsa e shtuna dhe diela me të kuqe,

Listë me emrat e ditëve të javës të vendosura horizontalisht

Fleta plastike ku janë printuar muajt e vitit
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:
Pyetje – përgjigje

Të nxënët në bashkëpunim

Lojë

	Organizimi i orës së mësimit: 

Faza 1: Pyetje - përgjigje
Çfarë dite është sot? Sot është _________.

Tregoni fletën që tregon emrin e ditës. Çfarë tregon kjo?

Pyetini: Sa ditë ka një javë? Java ka shtatë ditë. Unë kam emrat e tyre këtu.

Ngrijini lart sipas radhës, tregojini klasës cila ditë është dhe kërkoni nga nxënësit ta përsëritin atë.

Faza 2: Të nxënët në bashkëpunim

Zgjidhni shtatë nxënës që të dalin përpara klasës.

Do të doja që secili nga ju të mbajë nga një fletë dhe të lexojë fjalën e shkruar në të.

Kërkoni nga nxënësit që të vendosen sipas radhës së duhur.

Tregojuni nxënësve listën me ditët e javës. Lexojini ato me zë të lartë dhe kërkoni që nxënësit të bashkohen me ju. Vendosini të gjitha fletët me ditët e javës në një kuti, duke i numëruar ndërsa i fut brenda. Kërkoni nga një nxënës që të nxjerrë jashtë një nga fletët.

A është ky emri i ditës së sotme? Nëse po, vendoseni atë në vijën horizontale të ditëve të javës, në mënyrë që të mbulojë emrin poshtë. Nëse jo, vendoseni atë në tavolinë. Zgjidhni një nxënës tjetër që të zgjedhë një fletë tjetër dhe bëjini të njëjtat pyetje, derisa të zbulohet emri i ditës së javës.

Kur të zgjidhet fleta tjetër, lexojini nxënësve emrin e saj dhe bëni pyetjet: Kjo fletë shkon para apo pas fletës që është në tabelë? Shiko emrat, a mund të gjesh një që duket si ky? Është përpara apo pas kësaj që është këtu? Thoni ditët e javës sipas radhës derisa të arrini atë që përputhet me emrin e shkruar në fletën e zgjedhur.

Vazhdoni derisa të gjitha kartat të jenë vendosur sipas radhës së duhur. Lexojini ato dhe kërkoni që nxënësit të bashkohen me ju. Kërkoni nga nxënësit që të plotësojnë faqen përkatëse në librin e nxënësit.
Përziejini fletët që kanë emrat e ditëve të javës dhe kërkoni nga dy nxënës që t’i vendosin ato sipas radhës sa më shpejt që të jetë e mundur.

Përsëriteni ushtrimin me dyshe të ndryshme nxënësish.

Veproni në të njëjtën mënyrë për emrat e muajve. Fletët me emrat e muajve vendosini në një kuti dhe më pas kërkoni që 12 nxënës të dalin përpara klasës dhe të ngrenë lart nga një fletë. Ata duhet të organizohen vetë sipas radhës së duhur. Të gjithë nxënësit lexojnë emrat e muajve sipas radhës.

Faza 3: Lojë “Godit ditët e javës”

Luani lojën “Godit ditën e javës”. Dy nxënës mbajnë çekiçë të lehtë (ose diçka të ngjashme); në dysheme janë shpërndarë etiketa me emrat e ditëve të javës ( nga dy etiketa për çdo ditë) të cilat vendosen fillimisht sipas radhës dhe më pas në mënyrë të rastësishme. Mësuesi ose një nxënës thërret ditën e javës dhe nxënësi i parë, që godet mbi etiketën me emrin e javës, fiton atë etiketë. Vazhdoni ushtrimin derisa të goditen të gjitha ditët e javës.
Nëpërmjet ushtrimeve, nxit nxënësit që të përdorin saktë emrat e ditëve të javës duke bërë pyetje të tilla si: Çfarë do të ndodhë nëse do të kishim filluar javën me ditën e enjte? Cila ditë do të vinte pas të enjtes? Fillo me të hënën dhe numëro një javë. Fillo me të shtunën dhe numëro dy javë. Fillo me të martën, mund të thuash katër ditët e tjera pas të martës? 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· përdorimin e  disa nga njësitë e matjes së kohës. 

· zotërimin e termave „përpara”, “pas”, “tjetër’’ dhe për emërtimin e ditëve të javës dhe muajve të vitit.

 Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 93
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11B  Ditët e javës/ Praktiko

	Situata e të nxënit:
Nëpërmjet aktiviteteve të ndryshme në klasë rikujtohen ditët e javës dhe muajt e vitit.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton dhe përdor  disa nga njësitë matëse të kohës.

· përshkruan dhe vazhdon modelin e dhënë.

· identifikon marrëdhëniet e thjeshta midis numrave.

	Fjalët kyçe: 
ditë; javë; muaj

e hënë, e martë...

janar, shkurt...

para/pas/tjetër

dje/sot/nesër
	Burimet: 
Libri i nxënësit, faqe 145,

Kalendar i madh
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:
Lidhja me njohuritë e mëparshme

Të nxënët në bashkëpunim

Punë në dyshe

	Organizimi i orës së mësimit: 
Faza 1: Lidhja me njohuritë e mëparshme
Tregojeni kalendarin në klasë dhe pyetini nxënësit se çfarë mund të thonë rreth tij. Përsëritni apo prezantoni fjalë të tilla si, ditët e javës ose emrat e muajve. 

Faza 2: Të nxënët në bashkëpunim

Gjeni faqen që ka datën e sotme. Tregoni ditën në faqen e kalendarit dhe tregojuni nxënësve çfarë dite është. Pyetini ata se në çfarë mënyre duhet të lëvizin për të gjetur cila ditë do të jetë nesër. Ka diçka që mund të ndihmojë? (Shiko vargun e numrave.) Nëse dita e sotme ka një gjashtë, cili do të jetë numri tjetër? Cili është numri pas gjashtës? Sot është (e Martë), dita tjetër pas kësaj do të jetë nesër. Nesër do të jetë (e Mërkurë). Përdorni si referencë metodën e ditës/ javës. Përsëriteni procesin për ditën e djeshme.

Shkruani në dërrasë fjalët: ‘Dje’, ‘Sot’, ‘Nesër”. Shpjegoni që dje, sot dhe nesër ndryshojnë me ndërrimin e ditës. Për të përforcuar këtë ide, thoni Dje ju nuk ishit në shkollë. (Ndryshojeni nëse është e nevojshme.)

Sot ju jeni në shkollë. Nesër do të shkoni për not. Pyetni nxënësin Çfarë bëre dje? Çfarë do të bësh nesër? Çfarë po bën sot? Kërkoni nga nxënësit që të plotësojnë faqen përkatëse në librin e nxënësit.

Nëse sot është e Martë, çfarë do të jetë nesër? Ndërkohë që po flet, trego me gisht fjalën ‘nesër’. Nëse sot është e Martë, çfarë dite ishte dje? Ndërsa flet tregon me gisht fjalën ‘dje’. Përsëriteni ushtrimin për një ditë tjetër dhe drejton përsëri pyetje.

Faza 3: Punë në dyshe

[image: image21.emf]
Duke përdorur dy rrathë letre dhe një pineskë, krijoni një gjëegjëzë ‘ditët e javës’. Hapni një dritare të vogël në një nga rrathët (1) dhe shkruani ditët e javës sipas radhës në tjetrën. (2). Vendosini të dy rrathët mbi njëri-tjetrin dhe bashkojini të dy në qendër me një pineskë. (3) Ndërsa rrethi që është sipër rrotullohet, shfaqet dita e javës. Rrotullojeni atë për çdo ditë dhe pyet cila do të jetë dita e nesërme dhe cila ishte dita përpara saj. Kjo mund të kontrollohet duke e rrotulluar rrethin që është sipër në të majtë ose në të djathtë.

Faza 3: Punë në dyshe 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· përdorimin e  disa nga njësitë e matjes së kohës. 

· zotërimin e termave „përpara”, “pas”, “tjetër’’ dhe për emërtimin e ditëve të javës dhe muajve të vitit.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 94
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11C Të lexojmë orën /Zbulo 

	Situata e të nxënit: 
Demonstrim/ Shpjegim /Vizatim 

	Rezultatet e të nxënit të kompetencave të fushës sipas temës mësimore: 

Nxënësi/ja: 

· lexon orën e plotë.

· dallon pjesët e një orë (mjet që mat kohën).

· përshkruan dhe vazhdon modelin e dhënë.

	Fjalët kyçe: 

orë dore/orë muri...

akrepat e orës

fusha e orës

orë/ minuta/ fiks
	Burimet: 
Libri i nxënësit, faqet 146 

Orë e madhe  me kurdisje, 

një orë në mur që mund  të shihet  nga klasa;  kuba ose petëza si shenja; disk me këngë
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre
Art/Muzikë/Vizatimi

	Metodologjia dhe veprimtaritë e nxënësve:
Dëgjim kënge

Të nxënët në bashkëpunim

Punë individuale

	Organizimi i orës së mësimit: 
Faza 1: Dëgjim kënge

Dëgjohet kënga e orës dhe prezantohet tema e re.

Faza 2: Të nxënët në bashkëpunim
Tregoni disa nga burimet. Këtu kemi shumë orë muri dhe orë dore dhe ato të gjitha kanë numra nga 1-12. Çfarë kanë tjetër ata të gjithë? 

Mblidhni përgjigjet dhe shkruajini/vizatojini ato në dërrasë. Shkruani emrat pranë tyre (akrepi i madh, akrepi i vogël, shenjat.) E di ndonjëri si quhet e gjithë pjesa e përparme? (Fusha e orës)

Tregojini klasës orën me kurdisje të fiksuar në orën 12 fiks. A mund t’i shihni të dy akrepat? Ku është akrepi i vogël? (prapa akrepit të madh) Vështroni çfarë ndodh kur unë lëviz akrepin e madh për një rrotullim të plotë nga 12 në 12. Lëvizni ngadalë akrepin e madh me një rrotullim të plotë, akrepi i vogël shkon tek 1.

Ku është akrepi i vogël tani? Unë do të lëviz akrepin e madh për një rrotullim të plotë përsëri dhe vështroni çfarë ndodh me akrepin e vogël. Përsëriteni lëvizjen.

Ku është akrepi i vogël tani?

Ku mendoni se do të drejtohet ai nëse (zgjidhni një nxënës) lëviz akrepin e madh përsëri për një rrotullim të plotë? Provoje dhe shiko. Çdo herë që lëvizim akrepin e madh nga 12 në 12 për një rrotullim të plotë, akrepi i vogël lëviz për tek numri tjetër. Ne e quajmë akrepin e vogël si akrepin që tregon orën, sepse ai tregon sa është ora. Ne e quajmë akrepin e madh si akrepi i minutave sepse ai kalon përgjatë të gjitha minutave për t’u kthyer përsëri prapa te 12.

Vendoseni orën në orën 1. Thoni akrepi i madh është te 12, kështu që ora që tregon ai është fiks. Do të jetë gjithmonë orë fiks kur akrepi i madh të ndalet tek 12. Por sa do të jetë ora? Për këtë duhet të shihet se ku është drejtuar akrepi i vogël. Akrepi i vogël është drejtuar te 1, kështu që ora na tregon se është 1 fiks.

Sa është ora? Kërkoni nga nxënësit që të përsërisin orën.

Përsëriteni ushtrimin për orë të tjera fikse. Kërkoni nga nxënësit që të plotësojnë faqen përkatëse në librin e nxënësit.

Vizatoni në dërrasë një fushë ore. Lëvizini akrepat që të tregojnë orën 4 fiks dhe pyeteni klasën se sa është ora. Shkruani “4 fiks’. Çfarë ndodh nëse i vendos akrepat këtu? Vizatoni përsëri akrepat në një orë tjetër. Sa është ora tani? Përsërite 2 ose 3 herë, gjithmonë duke shkruar orën e re në dërrasë.

Shkruani një orë në dërrasë dhe kërkoni nga një nxënës që të vizatojë akrepat, duke i kujtuar se njëri akrep duhet të jetë më i gjatë se tjetri.

Faza 3: Punë individuale

Secili nxënës ka nga një letër ku është vizatuar një fushë ore dhe numrat. Nxënësit do të vizatojnë akrepat sipas kohës që dikton mësuesi/ja. 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· zotërimin e leximit të orës dhe orës së murit. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 95
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11C Të lexojmë orën/ Praktiko 

	Situata e të nxënit: 
Skica e një ore të madhe në dyshemenë e klasës /Dialog pyetje - përgjigje

	Rezultatet e të nxënit të kompetencave të fushës sipas temës mësimore 

Nxënësi/ja: 

· lexon orën e plotë.

· dallon pjesët e një orë (mjet që mat kohën).

· përshkruan dhe vazhdon modelin e dhënë.

	Fjalët kyçe: 

akrepat e orës

fusha e orës

orë/ minuta/fiks

më herët/më vonë
	Burimet dhe mjetet: 
Libri i nxënësit, faqe 145

Për çdo nxënës: Fushë ore 

nga portofoli i nxënësit, pineskë, pjata prej letre 
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre
Art/ Vizatimi 

	Metodologjia dhe veprimtaritë e nxënësve:
Punë në grupe

Të nxënët në bashkëpunim

Punë në dyshe

	Organizimi i orës së mësimit: 
Faza 1: Punë në grupe

Shkruani orët nga 1 deri në 12 në etiketa dhe numrat nga 1 deri në 12 në etiketa të veçanta. Vendosini numrat në një rreth në dysheme që të duken si një fushë ore. Jepi secilit prej 12 nxënësve (ose çifteve) nga një etiketë ore (ora tregohet me numra dhe me fjalë) që ta mbajnë me fytyrë poshtë.

Mësuesi dhe një nga nxënësit qëndrojnë në qendër të rrethit të numrave. Mësuesi përfaqëson akrepin e minutave dhe nxënësi akrepin e orës. Kërkojini një nxënësi që ta kthejë një etiketë ore me fytyrë lart dhe ta lexojë atë me zë të lartë. Pyet: Ku duhet të tregojë mësuesi? Pse? (Mësuesi tregon 12 sepse ora është fiks) Pyet: Ku duhet të tregojë (thuaj emrin)? Pse?

Nxënësit e marrin me radhë duke lexuar orën e tyre dhe duke thënë se ku duhet të tregojë mësuesi dhe ku nxënësi. Përsërite deri sa të gjithë nxënësit të kenë mundësi për të treguar orën e tyre.

Faza 2: Të nxënët në bashkëpunim

Tregojini klasës si të krijojnë një fushë ore prej letre.

Priteni fushën e orës prej letre nga ana e jashtme në formë rrethore dhe ngjiteni atë në pjatën prej letre.

Prisni dy akrepat. Përdorni pineskën për të bashkuar akrepat me orën.

Lëvizi akrepat në mënyrë që ora të tregojë 4. Çfarë duhet që të mbash mend kur formon një orë fiks?

Kontrolloni që e gjithë klasa i ka lëvizur akrepat e mëdhenj tek 12. Përsëriteni ushtrimin për orë të tjera.

Luani lojën ‘Sa është ora z.Bledi?’. Kërkoni nga nxënësit që të vendosin orët e tyre në një orë fiks.

Kush do të mund të jetë i sigurt nga z. Bledi? Nëse z.Bledi thërret orën tuaj ju mund të uleni prapa sepse jeni i sigurt.

Kërkoni nga nxënësit që të plotësojnë faqen përkatëse në librin e nxënësit.

Duke përdorur orët e tyre prej letre, kërkoni nga klasa që të tregojnë orën 2. Kontrolloni që të gjithë të tregojnë orën e saktë.

Më trego sa do të jetë ora pas një ore, një orë pas orës 2 fiks. Jepini kohën e mjaftueshme për të gjetur orën e saktë.

Vijoni me orë të tjera, si një orë më herët, dy orë më vonë, dy orë më herët.

Nëse disa nxënës gjenden në vështirësi, përdorni vetëm një orë. Pyesni nxënës të veçantë për orë më të vështira.

Faza 3: Punë në dyshe: Me orët e formuara njëri nxënës do të vendosë akrepat, shoku e lexon kohën. Më pas nxënësit ndërrojnë rolet. 

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· zotërimin e leximit të orës dhe orës së murit. 

· formimin e orës me materialet ndihmëse.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 96
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11. Koha/ Unë tani di 

	Situata e të nxënit: 
Aktivitete ndërvepruese për të përforcuar njohuritë e marra për kohën.

	Rezultatet e të nxënit të kompetencave të fushës sipas temës mësimore 

Nxënësi aftësohet: 

· kupton dhe përdor disa nga njësitë matëse të kohës.

· përshkruan dhe vazhdon modelin e dhënë.

· identifikon marrëdhëniet e thjeshta midis numrave.

	Fjalët kyçe: 
orë/ minuta /fiks

e hënë, e martë...

mëngjes/drekë/mbrëmje
	Burimet dhe mjetet: 
Libri i nxënësit, faqe 149

Material ndihmës te “Portofoli i nxënësit”
	Lidhja me fushat e tjera ose me temat ndërkurrikulare:

Gjuhët dhe komunikimi
Dituri natyre

	Metodologjia dhe veprimtaritë e nxënësve:
Diskutim tregimi

Punë me grupe

Diskutim në dyshe

	Organizimi i orës së mësimit: 
Faza 1: Diskutim tregimi
Lexoni një tregim që përfshin orët e ditës, p.sh. Mollëkuqja e pakënaqur nga Eric Carle. Drejtoni pyetje rreth asaj se çfarë ndodh në orë të caktuara të ditës, p.sh. Cili nga ju mund të kujtojë se kë takoi ai në orën 11 fiks? Çfarë bëri ai në orën 2 fiks? Çfarë duhet të përdorim për të ndihmuar kujtesën?

Lexojeni tregimin përsëri, duke bërë pushim në çdo orë. Kërkoni nga nxënësit që të plotësojnë orën e saktë dhe të thonë çfarë ndodhi. Kjo mund të jetë një punë individuale ose në dyshe. Përfundojeni tregimin dhe pyesni përsëri Kë takoi ai në orën 11 fiks? Çfarë bëri ai në orën 2 fiks? Ndryshoni çfarë ndodhi dhe në cilat orë duke e përshtatur, në mënyrë që të përputhet me versionin tuaj të tregimit.

Faza 2: Punë me grupe

Ndajeni klasën në 7 grupe dhe jepini çdo grupi nga një etiketë me ditën e javës. Kërkoni nga nxënësit që të lexojnë etiketën e tyre. Duke përdorur një set etiketash që përputhen, ngrijeni lart një etiketë për çdo herë dhe lexojini emrin. Kërkoni nga nxënësit në këtë grup që të ngrenë duart e tyre lart. Praktikojeni këtë ushtrim dy ose tre herë.

Pastaj thoni:  Unë do t’ju jap një të dhënë dhe nëse mendoni që ju jeni në këtë grup, ngrini duart lart. Çdo herë që keni të drejtë do të merrni një pikë. Mund të dëshironi të bisedoni në fillim me pjesën tjetër të grupit.

Jepni të dhëna të tilla si: Ju vini pas të Mërkurës, ju vini përpara të Shtunës; ju jeni midis të Mërkurës dhe të Premtes. Jepini çdo grupi shansin që të fitojë dy pikë.

Do ta luajmë lojën përsëri, por kësaj here duhet të kujtoni në cilën ditë jeni dhe gjithashtu në cilën orë të ditës jeni. Jepini çdo grupi një etiketë mëngjesi, një etiketë pasdreke dhe një etiketë mbrëmje vonë (fjalë dhe figura). Thuajuni Ju jeni grupi i mëngjesit. Në këtë pikë, më shumë se një grup mund të ngrejë duart lart, kështu që nevojitet që të jepni një të dhënë tjetër.

Ju jeni grupi i mëngjesit dhe gjithashtu dita pas të Shtunës. Në këtë pikë vetëm një grup do të përputhet me të dhënën.

Përsëriteni ushtrimin disa herë në mënyrë që çdo grup të ketë mundësi për të fituar dy pikë.

Loja mund të luhet edhe pa përdorur sistemin e pikëve. Për ta bërë atë më të vështirë, përfshini etiketa kohore, duke i dhënë çdo grupi një etiketë (ose më shumë se një për nxënësit më të aftë) me një orë fikse. Ju jeni grupi i pasdrekës. Prisni për grupet që të vendosin se ku janë ata. Ju jeni një grup i pasdrekës dhe përpara orës 3 dhe gjithashtu dita përpara të Premtes.

Kërkoni nga nxënësit që të plotësojnë faqen përkatëse në libër për të konsoliduar atë që ata

kanë mësuar rreth orës. 

Faza 3: Diskutim në dyshe: Nxënësit do t’i tregojnë njëri-tjetrit renditjen e festave (ditëlindjeve)  të familjes së tyre sipas muajve.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· përdorimin e disa nga njësitë e matjes së kohës. 

· zotërimin e leximit të orës, ditët e javës dhe renditjen e festave familjare. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 97
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 11. Koha/ Provoj veten 

	Situata e të nxënit: 
Aktivitete ndërvepruese për të përforcuar njohuritë e marra për kohën.

	Rezultatet e të nxënit të kompetencave të fushës sipas temës mësimore 

Nxënësi/ja: 

· kupton dhe përdor disa nga njësitë matëse të kohës.

· përshkruan dhe vazhdon  modelin e dhënë.

· identifikon marrëdhëniet e thjeshta midis numrave.

	Fjalët kyçe: 

orë/ minuta

fiks

e hënë, e martë......

mëngjes/drekë/mbrëmje
	Burimet dhe mjetet: 
Libri i nxënësit, faqe 149
	Lidhja me fushat e tjera ose me temat ndërkurrikulare:

Gjuhët dhe komunikimi
Qytetaria

	Metodologjia dhe veprimtaritë e nxënësve:

Punë në dyshe
Punë individuale

	Organizimi i orës së mësimit: 
Faza 1: Punë në dyshe
Kërkoni  nga nxënësit që të punojnë në dyshe, të zgjedhin një ditë të javës për t’ia përshkruar njëri-tjetrit.

Dëgjoni bisedat që bëjnë nxënësit. Zgjidhni një nxënës i cili do të flasë për një ditë të javës dhe një që do të flasë për një ditë në fundjavë. Nxënësit e tjerë mund ta përdorin këtë si një model për aktivitetin kryesor.

Faza 2: Punë individuale

Nxënësit plotësojnë ushtrimin e tekstit në mënyrë individuale, ndonëse ata duhet të nxiten që të flasin me një shok për t’i ndihmuar ata që të vendosin se çfarë mund të shkruajnë ose të vizatojnë.

Punoni gjatë javës duke marrë punime nga nxënës të ndryshëm për çdo ditë të javës. Pyetini nxënësit nëse ata bëjnë diçka të ndryshme në të njëjtën kohë të ditës. Mbani shënim kur dikush bën të njëjtën gjë dhe kur dikush bën gjëra të ndryshme.

Nxitini nxënësit që të përshkruajnë me fjalë figurat që ata po vizatojnë. Modeloni fjalorin matematikor të kohës për ta, p.sh. Të Martën në orën 1 fiks do të ha drekë. Të Premten në 6 fiks do të shkoj në bibliotekë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për:

· përdorimin e disa nga njësitë e matjes së kohës. 

· zotërimin e leximit të orës, ditët e javës dhe renditjen e festave familjare. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 98
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 12. Paraqitja e të dhënave /Diskuto

	Situata e të nxënit: 
Diskutim mbi bazën e figurës së tekstit.

	Rezultatet e të nxënit të kompetencave të fushës sipas temës mësimore: 

Nxënësi/ja: 

· klasifikon në mënyra të ndryshme të dhënat që merr nga figura e tekstit

· grupon sendet që sheh sipas një cilësie të përbashkët (ngjyra, forma, madhësia)

	Fjalët kyçe: 

grupo

të dhënat

ngjyra/forma/madhësia
	Burimet: 
Libri i nxënësit, faqe 151

petëza, kube, lapsa...mjete të ndryshme 
	Lidhja me fushat e tjera ose me temat ndërkurrikulare:

Gjuhët dhe komunikimi
Dituria e natyrës

	Metodologjia dhe veprimtaritë e nxënësve:
Punë në grupe

Diskutim në dyshe

	Organizimi i orës së mësimit: 
Faza 1: Punë në grupe

Shpërndaj për secilin grup sende që mund të grupohen sipas të paktën një cilësie. P.sh. lapsa, kube, petëza, formuese... etj. Kërkoj nga nxënësit që t’i grupojnë ashtu si ata mendojnë. Më pas bëj pyetje se ku janë bazuar për të bërë grupimin. P.sh. Ne formuam një grup me lapsa të kuq, një grup me lapsa blu....

Dëgjoni mënyrat se si nxënësit diskutojnë dhe ndajnë informacionet. Drejtoni pyetje të tilla si: Çfarë bëtë në fillim? Çfarë të dhënash kishit? Çfarë ju duhet të gjeni ose të bëni?
Faza 2: Diskutim në dyshe
Pyetni çifte nxënësish për të diskutuar rreth fotografisë në fletoren e punës së nxënësve dhe për ta lidhur atë me çdo përvojë të mëparshme që ata kanë për të parë fruta dhe zarzavate në një dyqan, treg ose në shtëpi. Kërkojuni nxënësve që të ndajnë me ju atë që dinë dhe atë që kanë zbuluar në grupe.

Kërkojini klasës që ta shohë përsëri fotografinë dhe të diskutojnë se si është paraqitur fruta.

Si janë grupuar ushqimet?

Nëse keni disa ide të ndryshme, drejtoni disa pyetje të tjera: Si do t’i kishit grupuar ushqimet ndryshe? (si në bazë të ngjyrës, asaj që ju pëlqeni, asaj që nuk pëlqeni, përmasës, formës).

Sa grupe të ndryshme gjetëm? Si mund t’i numërojmë numrat e frutave/zarzavateve në secilin grup? Jepini kohë nxënësve për të diskutuar për këtë në grupet e tyre. 

A janë disa më të lehtë për t’u numëruar se sa të tjerët? Pse ndodh kjo? Cilët grupe janë të lehtë dhe cilët janë të vështirë? Pse janë ato aq të vështirë për t’u numëruar? (ato mund të kenë përmasa të vogla, ose mund të jenë shumë.

Sendet më të mëdha, më të pakta në numër, janë më të lehtë për t’u numëruar.

Përzgjidhni disa grupe për të treguar se çfarë kanë bërë ata me pjesën e mbetur të klasës. Çfarë bëtë ju? Çfarë zbuluat? A preferon dikush të drejtojë disa pyetje për këtë grup, të tilla si: pse vepruat në atë mënyrë?, ose A ishte e lehtë/vështirë për të gjetur përgjigjen?

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për 

· grupimin e informacioni që merr nga një foto ose sende të ndryshme

· vendosjen e kritereve të grupimit

 Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur:
Gruponi lodrat tuaja që keni në shtëpi sipas një cilësie që zgjidhni ju.


Planifikimi i orës mësimore – 99
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 12A Diagrami me shtylla /Zbulo-praktiko 

	Situata e të nxënit: 
Demonstrim para klasës i problemës

	Rezultatet e të nxënit të kompetencave të fushës sipas temës mësimore 

Nxënësi/ja: 

· ndan dhe organizon të dhënat ose sendet në një shumëllojshmëri mënyrash, p.sh. duke përdorur diagramet  në bllok (shtylla) ose simbolet me burime praktike. 

· identifikon marrëdhëniet e thjeshta ndërmjet numrave dhe formave, p.sh. ky numër është dhjetë më i madh se ai tjetri.

· interpreton informacionin e dhënë në një diagram (grafik) me shtylla. 

	Fjalët kyçe: 

diagramë (ose grafik)

shtylla (ose bllok)

më i lartë/ më i ulët
	Burimet dhe mjetet: 
Libri i nxënësit, faqe 152-155

Kube formuese, fletë me katrorë
	Lidhja me fushat e tjera ose me temat ndërkurrikulare:

Gjuhët dhe komunikimi

	Metodologjia dhe veprimtaritë e nxënësve:

Diskutim situate

Punë individuale/Punë në dyshe

Punë individuale

	Organizimi i orës së mësimit: 
Faza 1: Diskutim situate

Prezantoni aktivitetin duke i treguar klasës se si i merrni dhe mbani disa kuba në dorë, duke i mbajtur të dyja duart në formë gjysmë harku. Pyetni klasën se sa kuba keni marrë në dorë? Merrni disa përgjigje dhe pyetini se si arritën në atë përfundim.

Nxënësit mund të përgjigjen në mënyra të ndryshme, p.sh. ju mund:

• t’i numëroni ato

• t’i ndani sipas ngjyrës dhe të numëroni çdo ngjyrë, pastaj nxirrni shumën e përgjithshme

• t’i numëroni në grupe me nga dy ose pesë dhe pastaj numëroni rregullisht me nga dy ose pesë.

Diskutoni me klasën pasi të provoni secilën mënyrë se cila ishte mënyra më e lehtë dhe pse. Tregoni numërimin e secilit kub si një mënyrë, por bëni gabime në numërim. A ishte ajo një mënyrë e mirë? Pse nuk ishte?

Tregoni ndarjen e tyre sipas ngjyrave dhe numëroji.

Tregoni numërimin në grupe të një numri të caktuar.

Kjo mund të mos jetë e përshtatshme për disa nxënës, të cilët janë në fazat e para të numërimit.

Faza 2: Punë individuale/Punë në dyshe

Shpjegojuni nxënësve se ata do të punojnë në librin e nxënësit për të vepruar në të njëjtën mënyrë si ju dhe të mbledhin sa më shumë kube që të mundin në duart e tyre në formë gjysmë harku.

Pastaj ata duhet të ndajnë kubat në grupe ngjyrash dhe të ndërtojnë kulla për secilën ngjyrë. Kur të ndërtohen të gjitha kullat, kërkojuni nxënësve që t’i vendosin pranë njëra-tjetrës dhe të vendosin se cila është kulla më e lartë, kulla tjetër më e shkurtër dhe të vazhdojnë kështu deri sa të arrijnë tek ajo më e shkurtra.

Pasi nxënësit ta kenë përfunduar detyrën një herë, kërkojuni që të punojnë në çift dhe ta përsërisin prapë, secili nxënës në çift të grumbullojë dhe të ndërtojë kullën e tij/saj dhe të diskutojë me nxënësin tjetër se çfarë bënë dhe çfarë zbuluan.

Pyetni klasën që t’i tregojnë njëri-tjetrit se çfarë zbuluan në lidhje me kullat më të larta dhe më të shkurtra dhe kubat me më shumë dhe më pak ngjyra.

Faza 3: Punë individuale

Duke përdorur fletë me katrorë mblidhni të dhëna nga klasa për të treguar informacione të tjera, p.sh. ushqimin e preferuar, sportin e preferuar ose lodrën e preferuar. Përdorni një katror për të përfaqësuar një nxënës. Kjo mund të realizohet duke i dhënë çdo nxënësi një fletë me katrorë ose duke mbledhur përgjigjet nga një analizë e thjeshtë për t’i konvertuar në kolona (shtylla).

Vëzhgoni se si e zgjidhin nxënësit problemin e ndërtimit të kullave dhe dëgjoni diskutimet e tyre dhe përdorimin e saktë të fjalorit dhe gjuhës.

Drejtoni pyetje të tilla si: A mund të shpjegosh se çfarë bëtë? A mund të na thuash se çfarë zbulove? A mund ta bësh më shpejt? Çfarë të ndihmoi? A ishte diçka që  ti e dije? 

Në fund të mësimit zgjidhni disa çifte nxënësish për t’i treguar pjesës tjetër të klasës se çfarë bënë dhe çfarë zbuluan.

Aktivitete të mundshme shtesë

Nxënësit më të aftë mund të punojnë si një grup prej katër vetash se sa si një çift. Kjo do të krijojë mundësi për të biseduar dhe diskutuar brenda një grupi më të madh dhe gjithashtu që të punojnë me numra më të mëdhenj.

Veprimtaria fillestare do t’ju mundësojë të vlerësoni se sa kanë kuptuar aktualisht nxënësit si dhe njohuritë e tyre aktuale. Është shumë e rëndësishme që ju të dëgjoni nxënësit të shpjegojnë në mënyrë individuale se çfarë po zbulojnë si dhe çfarë kanë zbuluar. Ata do të mësojnë duke biseduar dhe duke dëgjuar të tjerët që bisedojnë dhe do t’ju tregojnë se çfarë kanë kuptuar.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· përdorimin e  grafikëve me shtylla, simbole me burime praktike 

· interpretimin e informacionit që merr nga grafiku. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 100
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 12A Lloje të ndryshme diagramesh /Zbulo-Praktiko 

	Situata e të nxënit: 
Aktivitete të ndryshme në klasë për përforcimin e njohurive për llojet e ndryshme të diagrameve.

	Rezultatet e të nxënit të kompetencave të fushës sipas temës mësimore 

Nxënësi/ja: 

· ndan dhe organizon të dhënat ose sendet në një shumëllojshmëri mënyrash, p.sh. duke përdorur diagramet  në bllok (shtylla) ose simbolet me burime praktike. 

· identifikon marrëdhëniet e thjeshta ndërmjet numrave dhe formave, p.sh. ky numër është dhjetë më i madh se ai tjetri.

· interpreton informacionin e dhënë në një diagram (grafik) me shtylla.

	Fjalët kyçe: diagramë (ose grafik)

shtylla (ose bllok)

më i lartë/ më i ulët
	Burimet: 
Libri i nxënësit, faqe156-159

Kube formuese, ikona fytyrash
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:

Lidhja me njohuritë e mëparshme

Punë në grupe

	Organizimi i orës së mësimit: 

Faza 1: Lidhja me njohuritë e mëparshme

Nëpërmjet një diagrame me shtylla të përdorur në orën më parë rikujtohet se çfarë kanë mësuar për diagramin me shtylla.

Faza 1: Punë në grupe
Shpjegoni që ky mësim ka lidhje me mënyra të ndryshme të regjistrimit të të dhënave. Shpjegojuni nxënësve se ata do të punojnë në grupe të vogla dhe do t’ju duhet të punojnë së bashku me qëllim që të mbledhin, klasifikojnë dhe paraqesin të dhënat e tyre. Tregojuni se mënyra që përdoret sot për të paraqitur të dhënat është me simbole vizatimesh.

Demonstroni se çfarë është një simbol me vizatim duke përdorur një klasifikim të thjeshtë të djalit/ vajzës ose flokëve të gjata/flokëve të shkurtra.

Jepini secilit nxënës një fotografi dhe kërkojini që t’i vendosin ato në kolonën përkatëse të vajzës ose të djalit. Diskutoni për rezultatin duke përdorur fjalor të saktë:

Ka më shumë (p.sh. vajza)_______sesa (p.sh. djem)_____.

Ka më pak (p.sh. djem)_____ sesa (p.sh. vajza_____.

Kolona e (p.sh. e vajzave) ka numrin më të madh/të vogël.

Shpjegojuni se pjesa kryesore e mësimit është që t’i jepni mundësi secilit grup dhe secilit nxënës brenda grupit që të krijojnë simbolet e tyre.

Informoni nxënësit se ata duhet të shohin në libër dhe të zgjedhin ndërmjet dy frutave, duke zgjedhur atë që ata preferojnë. Secili nxënës regjistron rezultatin e studimit. Drejtoni pyetje për të diskutuar rezultatet nga secili grup.

Pjesa e dytë e veprimtarisë i mundëson secilit nxënës që të përzgjedhë kriteret e tij për të formuar simbolin e tij/saj. Simboli mund të jetë një sport ose hobi i preferuar. Informoni klasën se ata mund të zgjedhin dy, tre ose katër objekte të ndryshme për simbolin e tyre dhe ata duhet të vizatojnë ose të shkruajnë në pjesën e poshtme të simbolit se çfarë është.

Informojini se ata duhet të pyesin secilin anëtar të grupit se çfarë preferojnë dhe ta shënojnë në simbolin e tyre.

Krijojini mundësi nxënësve për të menduar dhe diskutuar, pa insistuar për përgjigje të shpejta. Pasi ta kenë pasur këtë mundësi, zbuloni idetë e tyre duke pyetur një grup për të shpjeguar se çfarë ka bërë, si i mblodhën dhe paraqitën të dhënat se çfarë zbuluan.

A mund të shpjegoni se çfarë bëtë? A mund të na thoni se çfarë zbuluat? Çfarë informacioni kishit? Çfarë ju duhet të gjeni?

Aktivitete të mundshme shtesë:

Pyetini nxënësit se çfarë mendojnë ata se do të jetë e njëjtë ose e ndryshme nëse ata pyesin familjet e tyre në shtëpi, ose nëse pyesin një klasë tjetër ose mësuesit e tyre.

Është shumë e rëndësishme që t’i kërkoni nxënësve që të krijojnë grafikët e tyre, duke qenë se kjo do t’i ndihmojë të zhvillojnë njohuritë e tyre dhe të kuptuarin dhe do t’ju mundësojë që ju  të dëgjoni konceptet e gabuara që ata mund të kenë.

Kujtojeni klasën se në veprimtarinë e fundit atyre iu kërkua që të krijonin simbolet e tyre. Informojini se ky mësim ka lidhje përsëri me simbolet, listat dhe tabelat, por këtë herë ju do të kërkoni më shumë nxënës në lidhje me lodra të ndryshme për sheshin e lojërave.

Pyeteni klasën nëse dikush mund t’ju shpjegojë se çfarë ka bërë dhe çfarë ka zbuluar në fund të mësimit të kaluar. Jepuni kohë nxënësve për përgjigjen. Përdorini komentet e tyre për të kaluar në pjesën tjetër të mësimit.

Fillojeni këtë pjesë të mësimit duke u treguar faqen e librit dhe duke i pyetur nxënësit se çfarë vënë re në lidhje me simbolin. Ata mund të përgjigjen:

• Numri shkon deri në dhjetë.

• Hapësirat janë bosh

• Ka fotografi në pjesën e fundit.

Duke përdorur përgjigjet e tyre, inkurajojini të shohin fotografitë në pjesën e fundit dhe informojini se ata duhet të vendosin se cilën pajisje dëshirojnë të marrin në sheshin e lojërave. Ua thoni qartë se ata mund të zgjedhin vetëm një.

Më pas ata shohin simbolin dhe i përgjigjen pyetjeve.

Duke përdorur simbolet e përfunduara, kërkojini secilit grup që t’ju tregojë se çfarë ka zbuluar në lidhje me zgjedhjet e grupit të tyre.

Drejtoni pyetje me ‘sa’, të tilla si: Sa nxënës pyetët? Sa prej tyre dëshironin simbolin më popullor? 

Shënoni rezultatet e ndryshme në tabelë, në mënyrë që klasa mund t’i shohë. Kërkojuni nxënësve që të pyesin njëri-tjetrin në lidhje me simbolet, p.sh. Çfarë pëlqeu më shumë grupi juaj? Pse mendoni se ajo është?
Përfundoni mësimin duke pyetur nëse dikush mendon se iu bë një pyetje me të vërtetë e mirë. Cila ishte ajo pyetje? Çfarë e bëri që të ishte një pyetje e mirë?

Aktivitete të mundshme shtesë

Jepuni një pyetësor për t’u plotësuar në shtëpi nga anëtarët e familjes; pyetësori mund të analizohet më pas në klasë.

Veprimtaria hyrëse dhe fillimi i pjesës kryesore të këtij mësimi mund të përdoren si veprimtari formuese, duke përdorur pyetje për të zbuluar se çfarë dinë, kuptojnë dhe mund të bëjnë tashmë nxënësit.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· përdorimin e  grafikëve me shtylla, simbole me burime praktike 

· interpretimin e informacionit që merr nga grafiku. 

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 101
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 12C Diagrami krahasues/ Zbulo-Praktiko 

	Situata e të nxënit: 
Diskutim situate

	Rezultatet e të nxënit të kompetencave të fushës sipas temës mësimore 

Nxënësi/ja: 

· paraqit të dhënat në diagramin e Venit.

· krahason të dhënat e paraqitura në diagramin e Venit.
· i përgjigjet një pyetjeje të caktuar duke përdorur diagramin e Venit. 

	Fjalët kyçe: 
diagrami i Venit

cilësi të përbashkëta

cilësi të ndryshme
	Burimet dhe mjetet: 
Libri i nxënësit, faqe160-163

Tabakë letre të mëdha
	Lidhja me fushat e tjera ose me temat ndërkurrikulare:

Gjuhët dhe komunikimi
Art/Vizatim

	Metodologjia dhe veprimtaritë e nxënësve:
Prezantimi i diagramit

Të nxënët në bashkëpunim

Punë individuale

	Organizimi i orës së mësimit: 
Faza 1: Prezantimi i diagramit

Prezantoni para nxënësve se çfarë është një diagram Veni. Tregoni nëpërmjet një shembulli të thjeshtë se si plotësohen rrathët.

Faza 2: Të nxënët në bashkëpunim
Tregojini klasës dy rrathë të mëdhenj bosh. Duhet të  keni gati dy grupe me të dhëna, të cilat duhen ndarë dhe grupuar në rrathë, si kafshë me katër këmbë dhe kafshë me vija. Krijoni etiketa që të përshtaten nën rrathë. Tek kafshët mund të përfshihet dreri, macja (me një ngjyrë) dhe macja me vija, leopardi, luani, kali, zebra, gjirafa. Përfshini disa kafshë që nuk përputhen në asnjë prej rregullave, si zogu, merimanga, foka.

Tregojini klasës secilën fotografi veçmas dhe pyetini se në cilin rreth mund të përfshihen, në përputhje me rregullin e etiketës.

Disa kafshë do të përputhen me të dyja rregullat, kështu që diskutojeni me klasën se në cilin rreth duhet të përfshihen ato.

Jepuni udhëzime për kryerjen e aktivitetit në libër, duke shpjeguar se në vend të kafshëve nxënësit do të punojnë me lloje të ndryshme ushqimesh. Në tabelë janë dhënë dy lloje të ndryshme frutash dhe ushqimesh, ato me ngjyrë portokalli dhe ato që rriten nën tokë, dhe janë dy rrathë me etiketa ‘me ngjyrë portokalli’ dhe ‘rritet nën tokë’.

Informoni nxënësit se ata mund të lidhin ushqimin me rrethin e duhur duke vizatuar vija nga ushqimi deri në brendësi të rrethit, ose ata mund të vizatojnë pikturën/të shkruajnë fjalët brenda rrethit.

Shpjegojini klasës detyrën tjetër, ku ata do të punojnë me të dhëna duke përdorur kriteret ‘me ngjyrë të kuqe’ dhe ‘rritet mbi tokë’. Sigurohuni që ata të kuptojnë se disa ushqime nuk përputhen me asnjë rreth, kështu që ata duhet t’i vendosin ato jashtë rrathëve dhe disa të tjera do të përputhen me të dy rrathët, p.sh. mollë e kuqe. Shpjegoni se diagramet e Venit kanë një seksion të veçantë për objektet që përputhen në më shumë se në një ndarje. Vizatoni në tabelë një diagram Veni me dy rrathë që ndërpriten , për të formuar një ndërprerje. Vendosni etiketa për të dyja ndarjet që të përputhen me ato në libër dhe thuaj që molla e kuqe mund të përfshihet këtu, duke treguar tek pjesa ku ndërpriten rrathët, sepse ajo përputhet me të dy kriteret.

A ka ndonjë fryt ose zarzavate tjetër që do të përfshihet tek ndërprerja e rrathëve?

Informoni nxënësit që të punojnë për këto problema në çifte dhe t’i regjistrojnë përgjigjet e tyre në një fletë letre që mund të përdoret për t’i paraqitur ato.

Pyetini disa çifte nxënësish që të ndajnë me të tjerët diagramin e tyre: Tregojini klasës se çfarë bëtë dhe çfarë zbuluat. Çfarë informacioni kishit? Çfarë ju duhej të gjenit? Si e gjetët se çfarë duhet të dinit?

Aktivitete të mundshme shtesë

Përdorni burimet e klasës, të cilat mund të ndahen në dy grupe të ndryshme, si të rënda dhe të lehta, të gjatë ose të shkurtër, me ngjyrë të zezë ose të bardhë. Diskutime me interes do të zhvillohen kur një objekt nuk është më i lartë/i rëndë dhe fillon të jetë i shkurtër/i lehtë.

Sigurohuni që të gjitha diagramet janë shënuar me etiketa në mënyrë të qartë dhe që nxënësit ta kuptojnë se çfarë kuptimi ka secili prej kritereve të klasifikimit, p.sh. nën tokë, mbi tokë.

Kërkojuni nxënësve që të shohin figurat në faqen e tekstit. Grupi i parë i rrathëve është plotësuar tashmë me kafshë që jetojnë në ujë dhe kafshë që jetojnë në tokë. Po në qoftë se ka kafshë që jetojnë edhe në tokë edhe në ujë? Ku mund t’i vendosni ato?

Jepuni mundësi nxënësve që të mendojnë dhe të japin përgjigjen e tyre. Pranoji të gjitha përgjigjet në këtë fazë dhe ndiqni idetë e tyre. Unë nuk e di se çfarë mund të ndodhë nëse ne i lëvizim dy rrathët më afër, në mënyrë që ata të mbivendosen. Modelojeni këtë, në mënyrë që ata nxënës që mësojnë më shumë nga pamjet vizuale, të mund të lidhin fjalët tuaja me figurat ose diagramet.

Ky rrethi në të majtë mund të ketë kafshë që jetojnë në ujë. Ai në të djathtë mund të ketë kafshë që jetojnë në tokë. Ku mund të jetë një vend i mirë për të vendosur kafshët që jetojnë në tokë dhe në ujë? Pse? Forma në mes të tyre do të ishte vendi më i mirë.

Kërkojuni nxënësve që të shohin diagramin e Venit në librin e tyre për kafshët që jetojnë në ujë, ato që jetojnë në tokë dhe ato që jetojnë në të dyja ambientet.

Duke përdorur diagramet e përfunduara të Venit si pikë fillestare për diskutim me të gjithë klasën, zgjidhni grupe ose çifte që të bëjnë të ditur për të tjerët diagramet e tyre të Venit në lidhje me fluturimin dhe të ecurit.

Faza 3: Punë individuale: Nxënësit do të plotësojnë një diagram Veni të paraqitur në fletë të printuara sipas të dhënave që jep mësuesi.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· plotësimin e diagramet e Venit. 

· interpretimin e të dhënave nga një diagram Veni. 

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 102
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 12D Grupimi i të dhënave /Zbulo-Praktiko

	Situata e të nxënit: 
Diskutim situate

	Rezultatet e të nxënit të kompetencave të fushës sipas temës mësimore 

Nxënësi/ja: 

· paraqit të dhënat në diagramin e Karolit.

· interpreton të dhënat e paraqitura në diagramin e Karolit.
· i përgjigjet një pyetjeje të caktuar duke përdorur diagramin e Karolit.

	Fjalët kyçe: 

diagrami i Karolit

cilësi të përbashkëta

cilësi të ndryshme
	Burimet dhe mjetet: 
Libri i nxënësit, faqe164-167

modele të printuara të diagramit të Karolit
	Lidhja me fushat e tjera ose me temat ndërkurrikulare:

Gjuhët dhe komunikimi

Dituri natyre
Art/Vizatim 

	Metodologjia dhe veprimtaritë e nxënësve:

Prezantimi i diagramit

Të nxënët në bashkëpunim

Punë individuale

	Organizimi i orës së mësimit: 

Faza 1: Prezantimi i diagramit

Prezantoni para nxënësve se çfarë është një diagramë Karoli. Tregoni nëpërmjet një shembulli të thjeshtë se si plotësohen rrathët.

Faza 2: Të nxënët në bashkëpunim
Tregojini klasës dy katrorë të mëdhenj bosh. Krijoni etiketa që të përshtaten mbi katrorët, p.sh. e verdhë, jo e verdhë.

Tregojini klasës disa forma. Përfshini forma me ngjyrë blu, të verdhë, të kuqe dhe jeshile. Këto janë të dhënat tona, të cilat duhet të ndahen dhe të grupohen në katrorë. Pyetini me radhë nxënësit se në cilin katror duhet të përfshihet secila prej formave, duke respektuar rregullin e etiketës.

[image: image22.emf]
Jepni udhëzime për veprimtarinë në librin e nxënësit, duke shpjeguar se klasa do të punojë në çifte me lloje të ndryshme ushqimesh. Theksoni që diagrami i Karolit tregon katër kuti. Lexoni etiketat për të zbuluar se në cilën kuti duhet vendosur secili fryt.

Kërkojini nxënësve që të vizatojnë ose të shkruajnë emrin e frytit dhe të zarzavateve. Kur ato të jenë vendosura në kutitë e tyre, numëroji se sa janë.

Informoni nxënësit që të punojnë në çifte për këto problema.

Kjo do t’i nxisë që të diskutojnë se ku t’i vendosin të dhënat.

Çfarë ishte e lehtë dhe çfarë ishte e vështirë kur i ndatë objektet? Drejtoni pyetje të tilla si: Çfarë informacioni kishit? Çfarë duhej të gjenit? Si e gjetët se çfarë duhej të dinit?

Aktivitete të mundshme shtesë

Krijoni një diagram të madhe Karroli në dysheme.

Jepini secilit nxënës një formë. Kërkojuni atyre që t’i ndajnë në përputhje me veçoritë e formës (p.sh. drejtkëndorë, jo drejtkëndorë, e kuqe, jo e kuqe).

Për mësuesin: Një diagram Karroli është një mënyrë e thjeshtë për të klasifikuar informacionin duke përdorur veçoritë të ndryshme. Secili numër ose objekt mund të jetë vetëm në një grup.

Tregojuni atyre se ky mësim ka lidhje me përdorimin e diagrameve Karrol për të klasifikuar dhe paraqitur të dhënat dhe se ata do të punojnë me një shok/ shoqe për të krahasuar diagramet e tyre të përfunduara.

Kjo veprimtari i mundëson nxënësve që të përdorin njohuritë e tyre për ushqimin, duke i kërkuar atyre që të vizatojnë ushqime që ata pëlqejnë dhe ushqime që nuk i pëlqejnë.

Kërkojuni nxënësve të mendojnë për ushqimin që ata pëlqejnë dhe ushqimin që nuk e pëlqejnë dhe të vizatojnë figurat e tyre.

Kërkojuni nxënësve që ta ndajnë ushqimin në ‘ushqime të shëndetshme’ dhe ‘ushqime jo të shëndetshme’ (p.sh. çokollata nuk është e shëndetshme, mollët janë të shëndetshme).

Klasifikoni secilin nga këto grupe në ato ushqime që pëlqehen dhe ato që nuk pëlqehen, dhe nëse janë të shëndetshme dhe jo të shëndetshme, p.sh. ‘Unë i pëlqej mollët dhe ato janë të shëndetshme. Unë nuk  i pëlqej zarzavatet dhe ato janë të shëndetshme.

Unë e pëlqej çokollatën, por ajo nuk është e shëndetshme. Unë nuk i pëlqej patatet e skuqura dhe ato nuk janë të shëndetshme’. Demonstroje këtë në tabelë.

Kërkojuni disa nxënësve, të cilët mbarojnë shpejt, që të vizatojnë një diagram të Venit për të paraqitur të njëjtat të dhëna.

Duke përdorur diagramet e përfunduara të Karrolit si pikë e fillimit të diskutimit me të gjithë klasën, zgjidh grupe ose çifte për t’i treguar të tjerëve diagramet e tyre të Karrolit në lidhje me ushqimet.

Drejtojuni pyetje të tilla si: Si e vendosët se çfarë ushqimi të zgjidhnit? Ishte e lehtë apo e vështirë? Nga se ndryshonte diagrami juaj i Karrolit nga ajo e shokut/shoqes suaj?

Faza 3: Punë individuale: Nxënësit do të plotësojnë një diagram Karoli të paraqitur në fletë të printuara sipas të dhënave që jep mësuesi.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· plotësimin e diagramet e Venit. 

· interpretimin e të dhënave nga një diagram Veni. 

Vlerësohen me shprehje për qëndrimin e tyre në situatat dhe në diskutimet

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 103
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore: 12. Paraqitja e të dhënave /Unë tani di 

	Situata e të nxënit: 
Diskutim/ Planifikim

	Rezultatet e të nxënit të kompetencave të fushës sipas temës mësimore 

Nxënësi/ja: 

· ndan dhe  organizon të dhënat ose sendet në një shumëllojshmëri mënyrash, p.sh. në diagramet e Venit ose Karrolit, duke dhënë kritere të ndryshme për të grupuar objekte të njëjta.

· përzgjedh strategji të përshtatshme për të kryer llogaritjet, duke shpjeguar rezultatet.

	Fjalët kyçe: 

diagramë me shtylla

diagramë Veni

diagramë Karoli
	Burimet dhe mjetet: 
Libri i nxënësit, faqe168

modele me diagrame të gatshme për t’u plotësuar nga nxënësit.
	Lidhja me fushat e tjera ose me temat ndërkurrikulare:

Gjuhët dhe komunikimi

Qytetaria; Art/Vizatim 

	Metodologjia dhe veprimtaritë e nxënësve:

Diskutim situate

Punë në grupe

	Organizimi i orës së mësimit: 
Faza 1: Diskutim situate
Na është kërkuar të planifikojmë një festë. Çfarë duhet të gjejmë? Jepuni kohë nxënësve që ta diskutojnë me shokun/shoqen e tyre. Dëgjoni komentet e tyre dhe shënojini në tabelë, në mënyrë që t’i shohin të gjithë. Ne duhet të mendojmë për: ushqimet, pijet, lojërat, muzikën, kohën. Ndonjë gjë tjetër? Shtoni sugjerime nga nxënësit. Ju do të punoni si një grup për të gjetur informacionin që ju duhet.

Faza 2: Punë në grupe

Secili grup do të marrë një artikull të ndryshëm për të planifikuar, p.sh. ushqim, pije, muzikë, etj. Diskutoni se cilat duhet të jenë alternativat. Merr masa që numri i artikujve të përputhet me numrin e grupeve në klasë, plus një. Kjo do t’i mundësojë që të bëjnë një zgjedhje. Shkruani secilin prej artikujve në një copë letër dhe vendosini përmbys mbi një tavolinë.

Kujtojini klasës për mënyrat e ndryshme që ata kanë përdorur për të ndarë dhe klasifikuar të dhënat, si grafikët me shtylla, simbolet, diagramin e Venit dhe diagramin e Karrolit. Shpjegoni që secili grup duhet të mbledhë të dhëna në lidhje me artikullin e tij

Vendosni se si do t’i mblidhni të dhënat (shuma, lista, tabela) dhe se si do t’i paraqisni të dhënat (grafikë me shtylla, simbol, diagramin e Venit ose Karrolit).

Ju duhet të përdorni vetëm një mënyrë për të paraqitur të dhënat. Sigurohuni që të gjitha grupet e kanë kuptuar detyrën, duke i drejtuar pyetje të thjeshta verifikuese, p.sh. A keni ndonjë pyetje? A e dini se çfarë duhet të bëni?

Ndërkohë që nxënësit janë duke punuar, lëvizni nëpër klasë dhe sigurohuni që ata të gjithë e kanë kuptuar detyrën dhe janë në gjendje të drejtojnë ndonjë pyetje që mund të kenë. Përdorni pyetje të tilla si: Si do të veproni? Çfarë informacioni keni? Çfarë ju duhet të gjeni? Çfarë grafikësh me të dhëna do të Përdor? Pse? Çfarë pyetjesh duhet të bëni? Si do ta regjistroni se çfarë po bëni?

Në fund të mësimit duhet të planifikoni kohë të mjaftueshme, në mënyrë që secili grup të mund të tregojë se çfarë ka bërë dhe çfarë ka gjetur.

Drejtoni pyetje të tilla si: Si i nxorët përgjigjet? Si e organizuat mbledhjen e të dhënave? A bëtë pyetje të gjithë apo vetëm njëri prej jush? Pse? Çfarë keni mësuar apo gjetur sot? Nëse do ta përsërisnit? A do ta bënit në të njëjtën mënyrë apo ndryshe? Pse?

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· plotësimin e diagramit sipas llojit që i kërkohet. 

· interpretimin e të dhënave që merr nga leximi i diagrameve.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)


Planifikimi i orës mësimore – 104
	Fusha: Matematikë
	Lënda: Matematikë
	Shkalla: e parë
	Klasa: e parë

	Tema mësimore:  12. Paraqitja e të dhënave /Provoj veten

	Situata e të nxënit: 
Bisedë në dyshe

	Rezultatet e të nxënit të kompetencave të fushës sipas temës mësimore 

Nxënësi/ja: 

· ndan dhe  organizon të dhënat ose sendet në një shumëllojshmëri mënyrash, p.sh. në diagramet e Venit ose Karrolit, duke dhënë kritere të ndryshme për të grupuar objekte të njëjta.

· përzgjedh strategji të përshtatshme për të kryer llogaritjet, duke shpjeguar rezultatet.

	Fjalët kyçe: 

diagramë me shtylla

diagramë Veni

diagramë Karoli
	Burimet: 
Libri i nxënësit, faqe 169

Etiketa që ngjiten, shkumësa me ngjyra ose bojëra për të vizatuar grafikë me shtylla
	Lidhja me fushat e tjera ose me temat ndërkurrikulare:

Gjuhët dhe komunikimi

Qytetaria; Art/Vizatim 

	Metodologjia dhe veprimtaritë e nxënësve:

Bisedë në dyshe

Punë me grupe/punë individuale

	Organizimi i orës së mësimit: 
Faza 1: Bisedë në dyshe
Nxënësit duhet të kenë nga një minutë secili në çifte për t’i treguar njëri-tjetrit sa më shumë fakte që të munden për veten e tyre.

Faza 2: Punë me grupe/punë individuale

Jepini secilit çift disa etiketa që ngjiten. Ata duhet të shkruajnë tre fakte për njëri-tjetrin në këto etiketa.

Mblidhni etiketat dhe vendosi në tabelë. Lexoni disa prej tyre dhe së bashku me klasën ndaji ato në kategori.

Secili  grup i vogël përdor një prej kategorive që ju keni ndarë në veprimtarinë hyrëse. Ata duhet të mbledhin të dhëna nga pjesa e mbetur e klasës dhe të përdorin të dhënat për të vizatuar një grafik me shtylla ose një simbol në fletën e tyre të tekstit.

Secili grup bën të ditur një detaj që ka gjetur në lidhje me klasën gjatë kësaj veprimtarie.

Aktivitete të mundshme shtesë:

Nxënësit mund t’i krahasojnë të dhënat për këtë klasë me klasat e tjera, duke drejtuar të njëjtën pyetje.

Inkurajoni nxënësit që të lexojnë me zë kategoritë, ndërkohë që ngjitin letrat e vogla të shënimeve.

Modeloni përdorimin e gjuhës, p.sh.: të gjithë këta njerëz kanë tre motra. Të gjithë këta nxënës shkojnë në shkollë me makinë. Të gjitha këta djem pëlqejnë ekipin e futbollit të Shqipërisë.

	Vlerësimi i njohurive: 
Nxënësit vlerësojnë njëri-tjetrin gjatë aktiviteteve. Vlerësohen nxënësit për: 

· plotësimin e diagramit sipas llojit që i kërkohet. 

· interpretimin e të dhënave që merr nga leximi i diagrameve.

Vlerësohen me shprehje për qëndrimin e tyre në situatat dhe në diskutimet.

	Detyra dhe punë e pavarur: 
Rubrika “Detyrë” (në fund të faqes së librit)

